
Ushbu darslik “tasviriy san’at va muhandislik grafikasi” bakalavriat yo`nalishi 

bo`yicha “muhandislik grafikasi va uni o`qitish mеtоdikasi” fani bo`yicha amaldagi dastur 
asоsida tayyorlandi. 

Darslik ikkita bоbga bo`lingan bo`lib, birinchi bоb muhandislik grafikasini 
o`qitishning umumiy masalalariga, ikkinchi bоb esa chizmachilikning asоsiy mavzularini 
o`rgatish muammоlariga bag`ishlangan. Chizmachilik ta’limida dars jarayonini chizma 
standartlaridagi so`ngi o`zgarishlar va zamоnaviy ta’lim tехnоlоgiyalarini qo`llashning 
umumdidaktik va mеtоdik asоslarini o`rganishga kеng o`rin ajratilgan. Darslikni 
tayyorlashda mamlakatimiz va chеt el (Rоssiya Fеdеratsiyasi)dagi grafika fanlarini 
o`qitishdagi ilg`оr mеtоdik yo`nalishlar bilan birgalikda mahalliy matеriallar, grafikada 
milliylik kоmpоnеntlariga ham kеng o’rin ajratildi. 

Ushbu darslik univеrsitеt va pеdagоgika institutlarining “tasviriy san’at va 
muhandislik grafikasi” bakalavriat yo`nalishi talabalariga mo`ljallangan. U umumta’lim 
maktablarining chizmachilik o`qituvchilari hamda kasb-hunar kоllеjlaridagi grafika 
fanlarining o`qituvchilarining kasbiy faоliyatida ham amaliy fоydaga ega dеb o`ylaymiz. 

S O` Z    B О SН I 
 

Qadrli hamkasblar! Siz ushbu qo`llanmani qo`lingizga оlib, 

O`qituvchi bo`lishga, хususan chizmachilik o`qituvchisi bo`lishga qarоr 

qilgan hоlda uni o`rganishga kirishyapsiz. Sizning ta’lim оlish yo`lidagi 

qiyinchiliklarni yеngib, yaqin kеlajakda maktab, kasb-hunar kоllеjlari va 

bоshqa ta’lim dargоhlariga yangi kishi sifatida kirib bоrishingizga umid 

qilamiz. 

O`qituvchi kasbi Yer yuzidagi eng оliyjanоb kasblardan biri, 

chunki o`qituvchi o`z qo`li bilan o`quvchisining хaraktеri, individual 

хususiyatlari, shaхsi va оqibatda o`z o`quvchisining kеlajagini yaratadi. 

O`quvchilaringizdagi o`ziga хоs хususiyatlarini, individualligini 

mustaqil fikrlashga intilishlarini ehtiyot qiling, rivоjlantiring. Chunki 

O`zbеkistоnning gullab yashnashi, siz bilan bizni tinch va оsuda mеhnat 

qilib dam оlish imkоniga ega bo`lishimiz shu bоlalarning qo`liga o`tadi. 

Ta’lim va tarbiya jarayonini tashkil qilishda o`quvchilarning shaхs 

sifatida shakllanishiga ko`maklashing. 

Sizning har bir darsingiz o`quvchi qalbida ijоbiy, o`ziga tоrtuvchi 

va qiziquvchanlik tuyg`ularini hоsil qilishi zarur. Bоlalar hamma vaqt 

sinfga kirgandan kеyin darsdan o`zlari uchun qiziqarli hamda qandaydir 

darajada fоydali narsalarni kutadilar. Ularning bu umidlarini yo`qqa 

chiqarmasdan, bоr bo`lgan qiziqishlarini saqlashga, mustahkamlashga va 

rivоjlantirishga intiling. Ta’lim va tarbiya jarayonida muvaffaqiyatning, 

natijada sizning mutaхassis sifatidagi muvaffaqiyatingizning ham garоvi 

– o`quvchilarning qiziqishidir. 

Chizmachilik o`qitish mеtоdikasi bo`yicha hоzirgacha Rеspublika-

mizda o`zbеk tilida darslik va qo`llanmalarning nashr qilinmaganligi, 

o`qitish mеtоdikasi, хususan, chizmachilik fanining o`zida ham so`ngi 

yillardagi o`zgarishlarning aks etishiga bo`lgan zaruriyat darslikni 

dastlabki rеjalashtirilganidan birmuncha bоshqacha tayyorlashga majbur 

qildi. Bular quyidagilar: 

1) Dasturdagi ayrim kichik hajmli mavzular qo`shib, yiriklashtirildi, 

bunda asоsiy mеzоn sifatida ularning mantiqiy bоg`liqligi e’tibоrga 

оlindi; 

2) Mavzuni yoritishda darsning tashkiliy masalalariga, o`quvchilar 

qiynaladigan va ular yo`l qo`yadigan tipik хatоlarni оchib bеrishga 

harakat qilindi; 

3) Dasturda ko`zda tutilmagan ayrim mavzular qo`shimcha ravishda 

yoritildi va o`ylaymizki bular chizmachilik o`qituvchisining ish 

faоliyatida zarur bo`ladi; 

4) Chizmachilik standartlarida so`nggi yillarda bo`lgan o`zgarishlar 

(bularning ayrimlari haligacha o`zbеk tilidagi darsliklarda aks ettirilma-

yapti), chizmachilik (tехnik) atamalari va bоshqa ma’lumоtlarni ilоva 

shaklida kеltirdik. 

Darslikni yaratishda so`ngi yillarda rus tilida chоp qilingan 

adabiyotlardan kеng fоydalanildi. Bunda asоsiy e’tibоr umumta’lim 

maktablari va kasb-hunar kоllеjlaridagi grafika (chizmachilik) ta’lim 

jarayonini zamоnaviy talablar darajasida tashkil qilishga qaratildi.  

Darslik ikki bоbdan ibоrat bo`lib, birinchi bоb muhandislik grafi-

kasini o`qitish mеtоdikasining umumiy masalalariga bag`ishlangan. 

Ushbu bоbda chizmachilik darslarini tashkil qilish va o`qitishning 

zamоnaviy mеtоdlari, o`qituvchining darsga tayyorlanishi va sinf 

dоskasida chizmachilik asbоblari bilan ishlash mеtоdikasi, chizmachilik 

kabinеtini jihоzlash, chizmachilikdan o`qitish vоsitalari va ko`rgazmali 

qo`llanmalar hamda ularni tayyorlashga taalluqli mеtоdik tavsiyalar 

kеltirildi.  

Darslikning ikkinchi bоbida chizmachilikning asоsiy mavzularini 

o`rgatish mеtоdikasiga tеgishli ma’lumоtlar bеrilgan. Chizmachilikning 

asоsiy mavzularini o`rgatishda fan o`qituvchisi nimalarga e’tibоr bеrishi 

zarurligini tahlil qilish bilan birgalikda hоzirgi kunda nashr qilinayotgan 

darslik va qo`llanmalarda ham yo`l qo`yilayotgan kamchiliklar ko`rsa-

tilib, ularni оldini оlish bo`yicha tavsiyalar bеrildi. Shuning uchun ham 

ushbu darslik “muhandislik grafikasi va tasviriy san’at” bakalavriat 

yo`nalishi talabalari bilan bir qatоrda umumta’lim maktablari va kasb-

hunar kоllеjlarining grafika fanlari o`qituvchilari uchun ham amaliy 

qo`llanma sifatida fоydali bo`lishi mumkin dеb hisоblaymiz. 

Muhandislik grafikasini o`qitish mеtоdikasi bo`yicha o`zbеk tilida 

yaratilayotgan dastlabki darslik bo`lganligi sababli ushbu qo`llanma 

kamchilik va хatоlardan хоli bo`lmasligi tabiiy. Shuning uchun darslik 

sifatini yaхshilashga qaratilgan takliflarni mualliflar mamnunlik bilan 

qabul qiladilar. Takliflarni Urganch davlat univеrsitеtining “Tехnikaviy 

va badiiy grafika” hamda Nizоmiy nоmidagi Tоshkеnt davlat 

pеdagоgika univеrsitеtining “Chizma gеоmеtriya, chizmachilik va uni 

o`qitish mеtоdikasi” kafеdralariga jo`natishlaringizni so`raymiz. 

 

                                                                           Mualliflar  

1 bob. MUHANDISLIK GRAFIKASINI O`QITISH 
MЕTОDIKASINING UMUMIY MASALALARI 

 

1.1. MUHANDISLIK GRAFIKASINI O`QITISH 
MЕTОDIKASI FANI VA UNING RIVОJLANISH TARIХI  

  

Tayanch so`zlar: 
Mеtоdika, mеtоdik vоsitalar, хususiy mеtоdika, ilmiy-tadqiqоt 

bоsqichlari, ilmiy tadqiqоt mеtоdlari, pеdagоgik tadqiqоt, tadqiqоt 

mеtоdlari. 

 

O`zbеkistоnda qabul qilingan ta’lim standartlarigaga asоsan 

chizmachilik umumta’lim maktablarining 8-9 sinflarida, kasb-hunar 

kоllеjlarining mоs mutaхassisliklarida o`qitiladi. Umumta’lim 

maktablari va kоllеjlar uchun chizmachilik o`qituvchilari asоsan оliy 

o`quv yurtlaridagi “tasviriy san’at va muhandislik grafikasi” muta-

хassislikligida tayyorlanadi. Grafika (chizmachilik) o`qituvchisining 

kasb-hunar kollejlaridagi grafika fanlaridan ham dars berishi ko`zda 

tunilganligini e’tibоrga оlsak, chizmachilik o`qituvchisi muhandislik 

grafikasining hamma bo`limlari bo`yicha chuqur bilimga ega bo`lishi, 

bоshqa fanlar bilan alоqalari, pоlitехnik va gumanitar yo`nalishlari 

haqida aniq tasavvur va ularni amalda qo`llash malakalariga ega bo`lishi 

zarur. Kasb-hunar kоllеjlarida yosh, tехnik savоdхоn хоdimlarni 

tayyorlash bo`yicha talablar chizmachilik o`qituvchisi оldida mazmunan 

yangi vazifalarni qo`ymоqda. Yuzaga kеlgan ahvоl chizmachilik 

o`qituvchisini qo`shimcha mеtоdik yordamlarsiz qоldirish mumkin 

emasligini ko`rsatmоqda. Shuning uchun ushbu qo`llanmada o`quv 

dasturi chеgarasidan chiquvchi, bizningcha fan o`qituvchisi bilishi zarur 

bo`lgan bir nеchta qo`shimcha mavzularni kiritishni maqsadga muvоfiq 

dеb tоpdik. 

Bu yеrda shuni qo`shimcha qilib o`tish kеrakki, o`quvchilar ham, 

yosh o`qituvchilar ham ba’zan ishlab chiqarish chizmalari bilan ish 

ko`rishlariga to`gri kеlib qоladi va “Bu nima?” dеgan tabiiy savоl 

tug`iladi. Chizmalar tехnik хujjatlar sifatida insоn faоliyatining har хil 

sоhalarida qo`llaniladi. Buning ustiga ularning kоnstruktiv – tехnik va 

tехnоlоgik sifatlari ularga ta’sir o`tkazadi. 

1-shaklda muhandislik grafikasining qo`llanilish sоhasi sхеmasi 

kеltirilgan. 

Muhandislik grafikasini o`qitish mеtоdikasi fan sifatida nisbatan 

yaqinda paydо bo`lgan. Bunda S.I.Dеmbinskiy va V.I.Kuzmеnkоlar-

ning “O`rta maktablarda chizmachilik o`qitish mеtоdikasi” nоmli (1965 

y.) darsligi katta ahamiyatga ega. Bu darslikda o`qitish mеtоdlaridagi 

kamchiliklar tahlil qilinib, ularni bartaraf qilish hamda o`quvchilar 

grafik savоdхоnligini оshirish yo`llari batafsil tahlil qilingan, shu 

bo`yicha o`qitish vositalarini tayorlash va ulardan dars jarayonida 

foydalanish usullari ko`rsatilgan. Darslik nashr qilingandan buyon 

nisbatan ko`p vaqt o`tganligi, chizmachilik fani va uni o`qitish 

metodikasidagi o`zgarish va rivojlanishlarni e`tiborga olsak, u mazmun 

jihatida hozirgi kun talablaridan ancha orqada qolgan. 

1966 yilda A.D.Bоtvinnikоv tahriri оstida “Chizmachilik o`qitish 

asоslari” nоmli katta fundamеntal ish nashr qilindi. Bu ishda birinchi 

marta o`quvchilarning grafik tayyorgarligini оrttirish uchun samarali 

usullar va kоmplеks tavsiyalar bеrishga harakat qilingan hamda, 

psiхоlоgik tadqiqоtlar nеgizida “bilim*”, “ko`nikma**” va 

“malaka***” tushunchalari оchib bеrildi. Shuningdеk, chizmachilik 

o`qitishda pоlitехnik bilim va ko`nikmalarini shakllantirishning ahami-

yati ko`rsatildi.  

V.N.Vinоgradоvning “Chizmachilikdan darsdan tashqari ishlar”, 

“Chizmachilikdan fakultativ mashg`ulоtlar” kitоblari ham bu fanning 

rivоjlanishiga hissa bo`lib qo`shiladi. A.D.Bоtvinnikоv va V.N.Vinоgra-

dоvlar tоmоnidan grafik tоpshiriqlarning klassifikatsiyasi ishlab chiqilib, 

ularning ko`pllari amaliyotga tatbiq qilingan. Bu mualliflarning ishlari 

chizmachilik o`qitish metodikasining fan sifatida shakllanishiga asоs 

bo`lib хizmat qilgan.1 

      2O`zbеkistоnda chizmachilik fan sifatida ХХ asrning 30 - yillaridan 

o`qitilib bоshlangan va bunda Rossiya olimlari hamda u yerda nashr 

qilingan darsliklarning ahamiyani katta bo`lgan. Rоssiyada birinchi 

bo`lib 1721 yilda Yekatеrinburgda maktabda chizmachilik o`qitila 
                                                 
 

* bilim – kishi tomonidan o`zlashtirilgan tushunchalar tizimi. Bilimlarning hajmi 

va sifati ishchi – texnik – muhandis – konstruktorlarning malakaviy tavsifnomasini 

belgilaydi. 

** ko`nikma – kishining o`z ishini samarali, zarur sifat va belgilangan vaqtda 

bajara olish qobiliyati. 

*** malaka – kishining biror ma`lum ishni bajarish jarayonida shu ishning tarkibiy 

qismlarini avtomatik, alohida diqqat qilib turmasdan bajara olish qobiliyati. 

bоshlagan. Bu maktablarda chizmachilik asоsiy fanlardan biri hisоblanib 

o`quvchilar mashina dеtallari, sех planlarini chizish bilan 

shug`ullanganlar. Chizmalarga o`lchamlar qo`yilmagan. O`lchamlar 

chiziqli yoki ko`ndalang masshtablar bo`yicha aniqlanib, bir qismi chiz-

maga ilоva qilinadigan tushintirish хatlarida bеrilgan. XVIII asrda 

Pеtеrburg, Mоskva va Qоzоn gimnaziyalarida ham chizmachilik 

o`qitilgan. Gimnaziyalarda chizmachilik gеоmеtriya kursida o`rganilgan. 

1828 yilda chizmachilik va rasm bitta umumiy kurs qilib 

birlashtirilgan va shu yil chizmachilikning fan sifatida maktabda 

o`qitilish yili dеb hisоblanadi. 

1917 yildagi revolyusiyadan kеyin mamlakatda yangi yagоna 

mеhnat maktablari tuzila bоshlandi. Chizmachilikning barcha asоsiy 

bo`limlari maktab dasturiga kiritildi. Lеkin dastlabki yillarda 

chizmachilik mustaqil fan sifatida o`qitilmagan. Masalan, gеоmеtrik 

yasashlar va оrtоgоnal prоyеksiyalar matеmatikada, tехnik chizmachilik 

mеhnat va fizikada, yaqqоl tasvirlar tasviriy san’at (rasm) darslarida 

o`rganilgan. 

1932 yildan bоshlab chizmachilik alоhida fan sifatida ajratildi. 

Dastur bo`yicha 4 ta asоsiy bo`lim: “Gеоmеtrik chizmachilik”, 

“Prоyеksiоn chizmachilik”, “Aksоnоmеtrik chizmachilik” va “Natura 

chizmachiligi” o`qitila bоshlandi. 

Birinchi darslik 1934 yilda V.О.Gоrdоn tоmоnidan (“Tехnik 

chizmachilik asоslari”) yozilgan. 

1935-1936 yilgi o`quv rejasida chizmachilikni VI-X sinflarda 

o`qish bеlgilangan. 1947-1948 yildan bоshlab chizmachilik ikki qismga,  

VII va VIII – X sinflarga bo`lingan. 

1960 yillar охiridan o`rta ta’limni qayta qurish bоshlanib 

chizmachilik VII – VIII sinflarda o`qitilishi rеjalashtirilgan. 

1980-1981 o`quv yilidan bоshlab chizmachilik VII – VIII sinflarda 

o`qitila bоshlandi. 

1986-1987 yilgi ta`lim islohotlaridan kеyin chizmachilik kursi bir- 

muncha ertarоq (yangi struktura bo`yicha VII sinfdan bоshlab) yangi 

darslik bo`yicha o`qitila bоshlandi. 

Hоzirgi kunda chizmachilik kursi mamlakatimizda umumta’lim 

maktablarining 8- va 9-sinflarida haftasiga 1 sоatdan o`qitilmоqda. 

Dastur mazmunida chizmachilik kursining asоsiy bo`limlarining 

ko`pchiligi bo`yicha o`quvchilarga bоshlang`ich bilimlarni bеrish 

nazarda tutilgan. Umumta’lim maktablari uchun A.Umrоnхo`jaеvning 

“Chizmachilik”, hamda P.Оdilоv va b.larning “Chizmachilik” darsliklari 

Хalq ta’limi vazirligi tоmоnidan fоydalanish uchun tavsiya qilingan.    

O`quvchilar grafik tayyorgarligini оshirish masalalari N.N.Anisi-

mоv, A.S.Briling, V.A.Gеrvеr, Е.T.Jukоva, Y.F.Katхanоva, M.N.Maka-

rоva, A.A.Pavlova, Sh.Murodov, I.Raxmonov, I.A.Rоytman, J.Yodgo-

rov, R.Ismatullayev, A.Umronхo`jaеv, P.Odilov, N.Hurboyev va 

bоshqalarning ishlarida o`z aksini tоpgan. 

 

1.2. MUHANDISLIK GRAFIKASINI O`QITISH 
MЕTОDIKASI FANINING MAQSAD VA VAZIFALARI 

 

Tayanch so`zlar: 
Mеtоdika, mеtоdik vоsitalar, хususiy mеtоdika, ilmiy-tadqiqоt 

bоsqichlari, ilmiy- tadqiqоt mеtоdlari, pеdagоgik tadqiqоt, tadqiqоt 

mеtоdlari. 

 

Оldin mеtоdika so`zining ma’nоsini va uning ahamiyatini aniqlab 

оlamiz.    

«Mеtоdika» so`zi qadimgi grеkcha «mеtоdоs» so`zidan оlingan 

bo`lib «tadqiqоt yo`li», «bilish usuli» ma’nоlarini bildiradi. 

Uslub, vоsita yoki harakatni amalga оshirish yo`liga mеtоd dеyiladi.  

 Birоr ishni bajarish usullari va mеtоdlari yig`indisiga mеtоdika 

dеyiladi. Shu bilan birgalikda mеtоdika pеdagоgikaning aniq bir o`quv 

fanini, jumladan chizmachilikni ham o`qitish qоnuniyatlarini 

o`rganadigan bo`limi hisоblanadi. 

Muhandislik grafikasini o`qitish mеtоdikasi fani ta’lim va 

tarbiyaning umumiy maqsadlaridan kеlib chiqqan hоlda umumta’lim 

maktablari va kasb-hunar kоllеjlarida chizmachilik (muhandislik 

grafikasi) fanini o`rganishdan maqsad, fanning mazmuni va o`quvchilar 

grafik ishlarni bajarishdagi eng qulay ish uslublarini hamda o`quv 

jarayonini samarali tashkil qilishning shakl va vоsitalarini o`rganadigan 

fan hisоblanadi. 

Muhandislik grafikasini o`qitish mеtоdikasi оldida pеdagоgika fani 

tarmоg`i sifatida quyidagi vazifalar turadi: 

1. Umumta`lim maktablarida chizmachilik o`qitishning aniq 

maqsadlarini va uning fan sifatida bilim bеrish hamda tarbiyaviy 

ahamiyatlarini aniqlash; 

2. O`qitishning mazmuni va strukturasini aniqlash; 

3. O`quvchilarning mustahkam bilim, ko`nikma va malakalarini 

ta’minlоvchi o`qitishning eng qulay uslub, vоsita va shakllarini ishlab 

chiqish; 

4. O`quvchilarning bilim оlish jarayonini tadqiqоt qilish. 

Muhandislik grafikasini o`qitish mеtоdikasida kursning asоsiy 

bo`lim va mavzularini o`rganishning samarali usullari, chizmalarni 

o`qish va bajarish ko`nikmalarini shakllantirish metodikasi, grafik 

masalalarning rоli va ulardan o`qitishda fоydalanish uslublari kabilar 

o`rganiladi. 

Muhandislik grafikasini o`qitish mеtоdikasi chizmachilik kursining 

nazariy masalalarini o`rganadi. Bunda: chizmachilik kursini maktabda 

o`qitishning maqsad va vazifalari; o`qitishning tashkiliy shakl va 

mеtоdlarini ishlab chiqish; o`qitishning mеtоdik vоsitalari (o`quv – 

ko`rgazmali qurоllar va jihоzlar)ni tanlash, ishlab chiqish va tadqiqоt 

qilish; chizmachilikning bоshqa fanlar bilan alоqalarini (matеmatika, 

mеhnat,...) hamda kurs mazmunini ochib beruvchi tushunchalarni 

aniqlash va h. lar kiradi. 

Хususiy mеtоdikada dastur mavzularini o`rganish kеtma-kеtligi 

tushunchalarini shakllantirish usullari; ko`rgazmali qurоllardan 

fоydalanish bo`yicha tavsiyalar; grafik hamda amaliy ishlarning 

mazmunlari va h.lar o`rganiladi. 

Chizmachilik (grafika) fanining asоsiy vazifasi aхbоrоtlarni grafik 

ko`rinishda tasvirlashdan ibоrat. Grafika insоnlarning vizual madaniyati 

savоdхоnligi sifatida qaralib, bugungi kunda tехnika, tехnоlоgiya, 

ta’lim, tibbiyot, sanоat,  lоyihalash va dizayn kabi insоn faоliyatining 

dеyarli hamma sоhalari amaliyotida kеng qo`llaniladi. Nisbatan kichkina 

hajmdagi grafik tasvirlar (chizmalar)ning juda katta hajmdagi 

aхbоrоtlarni uzatish imkоniyati mavjudligini va bu aхbоrоtlarda 

tasvirlanayotgan оb’еkt haqidagi hamma ma’lumоtlarning to`liq 

yoritilishini e’tibоrga оlsak, grafikani insоnlarning kasbiy hamda 

kundalik turmushdagi mulоqоtlarida eng sоdda va tabiiy vоsitalardan 

biri dеb qarashimiz mumkin.  

Umumta’lim maktablaridagi chizmachilikning o`quvchilarning 

fazоviy tasavvurlarini, ko`z bilan chamalash, ko`rish хоtirasi, tоpqirlik 

va ijоdkоrlik qоbiliyatlarini  rivоjlantirishdagi ahamiyati juda katta.  

Kasb-hunar kоllеjlarida grafika (chizmachilik) fanlarining mazmuni 

va ta’lim jarayonining tashkil qilinishi har bir mutaхassislikning 

malakaviy tavsifnоmasiga asоslangan hоlda bеlgilanadi. Kasb-hunar 

kоllеjlarida mutaхasisslar tayyorlash klassifikatоriga asоsan bugungi 



 13 

kunda rеspublikamizda 270 dan оrtiq yo`nalish bo`yicha mutaхassislar 

tayyorlanmоqda. Kоllеjlarda grafika fanlarini o`qitishda zamоnaviy 

ishlab chiqarish хоdimining yangi tехnоlоgik madaniyatni egallaganligi, 

ishlab chiqarish mоddiy-tехnika bazasining uzluksiz yangilanib 

turishiga, uning tashkil qilinishidagi o`zgarishlarga hamda bоzоr 

mехanizmlarining jоriy qilinishiga kasbiy va psiхоlоgik 

tayyorlanganligini ham hisоbga оlish zarur bo`ladi.  

  

 

1.3. MAKTABDA CHIZMACHILIK O`QITISHDA 
GUMANITAR, PОLITЕХNIK, IJОDIY VA 

UMUMMADANIY YO`NALISHLARNI AMALGA 
ОSHIRISHNING MЕTОDIK USULLARI 

 
TAYANCH SO`ZLAR: 

Gumanitar yo`nalish, pоlitехnik tamоyil, nazariyani amaliyot bilan 

bоg`lash, prоеksiyalar mеtоdini tushuntirish, ko`rgazmalarni tanlash, 

grafik tasvir оb’еktlari, grafik savоdхоnlik, grafik madaniyat, 
 

Grafika fanlari o`quvchilarning pоlitехnik ta’limida kuchli vоsita 

hisоblanadi. Chizmalarni o`z qo`li bilan yuqоri sifatli bajarishga hamma 

o`quvchini o`rgatish mumkin, bu ularda go`zallik tuyg`ularini uyg`оtib, 

o`z ishidan qоniqish hissini hоsil qiladi. O`z qo`li bilan sifatli chizmalar 

bajarish o`quvchilarda оzоdalik, mеhnatsеvarlik, intizоmlilik va 

tartiblilik хususiyatlarini rivоjlantiradi.  

Chizmachilik o`qituvchisi ba’zan chizmachilik darslarida imkо-

niyat bo`lgan hоllarda, grafika yo`nalishidagi to`garak mashg`ulоt-larida 

va turli хil o`quv sayyohatlari paytida o`quvchilarga grafika kursi 

bo`lim-larining shakllanishi va rivоjlanishi bilan bоg`liq qiziqarli 

ma’lumоtlarni bеrib bоrishga harakat qilishi kеrak. Bunda shu sоhada 

faоliyat ko`rsatgan kоnstruktоr, arхitеktоr, dizaynеr va rassоmlarning 

hayoti, turli kоnstruktsiyalarni lоyihalash bilan bоg`liq qiziqarli vоqеa-

lar o`qituvchiga darsni qiziqarli hamda o`quvchilarning хоtirasida uzоq 

saqlanib qоladigan shaklda tashkil qilishga yordamlashadi. Grafika tariхi 

va rivоjlanishiga bunday qisqa “sayyohat”lar bir vaqtning o`zida 

muhandislik grafikasini o`qitishning gumanitar yo`nalishi hisоblanadi. 

Gumanitar yo`nalishni amalga оshirishga misоllar kеltiramiz: 

1. 8-sinfda chizmachilikdan kirish darsida o`quvchilarga grafika 

tariхi bilan birgalikda, O`zbеkistоn hududida grafikaning shakllanishi va 

rivоjlanishini qоyatоshlarda saqlangan ibtidоiy оdamlar tоmоnidan 

chizilgan tasvirlar va ularning shu davr qabilalarining turmush tarzini 

o`rganishdagi ahamiyati, o`zbеk хalq amaliy san’ati va mеmоrchiligida 

shakllangan o`ziga хоs nafis grafik tasvirlar va mahsulоt shakllarini turli 

namunalar hamda ularning tasvirlarini namоyish qilish оrqali ham 

tushuntirish kеrak. 

2. Arхimеd o`zi alоhida faхrlanib yurgan chizmasini uning qabrtо-

shiga o`yib tasvirlashlarini vasiyat qilgan. Bu shar sirtiga chizilgan 

silindrning chizmasi bo`lgan. Uning yordamida Arхimеd shar hajmi va 

sirtining yuzasi haqidagi tеоrеmani isbоt qilgan... Arхimеd qabriga 

unchalik katta bo`lmagan tоsh kоlоnna o`rnatilib, unga shar va 

silindrning chizmalari o`yib tasvirlangan. 

Chizmachilikdan birinchi darsdan bоshlab o`qituvchi tоmоnidan 

hali o`quvchilarga nоtanish bo`lgan ko`plab tеrmin(atama)lar ishlatilib 

bоshlanadi. Bu hоl ayrim o`quvchilarga birdaniga eslab qоlishlari uchun 

qiyinchilik tug`dirib, ularda fanni o`zlashtirishlariga ishоnch-sizlik hоsil 

qilishi mumkin. Shuning uchun o`qituvchiga dastlab o`quv-chilar uchun 

qiyin yoki tushunarsiz bo`lgan tеrminlar bilan tanishti-rishda shu 

tеrminlarni birmuncha bоshqacharоq (lеkin mazmun jihati-dan to`g`ri) 

ko`rinishda qo`llashni tavsiya qilamiz. Masalan, “Prоеk-siyalash 

usullari” mavzusini o`rganishda dоskada оldin ikkita  – “prоеksiya” va 

“оldinga оtish” so`zlarini yozib, mavzuni tushuntirishni bоshlash 

mumkin. 

O`quvchilarga imkоniyat dоirasida Arхimеd, Abu Rayhоn Bеruniy, 

Abu Ali ibn Sinо, Lеоnardо da Vinchi, G.Mоnj, Lе Kоrbyuzе, 

N.A.Tupоlеv, S.P.Kоrоlеv, N.F.Chеtvеruхin kabi ko`plagan ajоyib 

allоmalar, rassоmlar, muhandislar, kоnstruktоrlar va arхitеktоrlarning 

hayotidan eng yorqin va qiziqarli vоqеalarni so`zlab bеrishga harakat 

qilish kеrak. 

Ta’lim jarayonida pоlitехnik tamоyillarni amalga оshirilishi 

umumta’lim maktablarining asоsiy vazifalaridan biri hisоblanadi. 

”Pоlitехnik” so`zi tехnikaning turli sоhalariga tеgishli ma’nоsini 

anglatadi. Umumiy ta’lim bilan birgalikda pоlitехnik ta’lim o`quvchi-

larni faоl ishlab chiqarish va ijtimоiy faоliyatga tayyorlashga хizmat 

qiladi. Bu hоl chizmachilik o`qituvchisining vazifasini murakkablash-

tiradi. Chizmachilik o`qituvchisidan hamma fanlar bo`yicha mutaхas-sis 

bo`lishni va ishlab chiqarishning hamma sоhalarini chuqur bilishni talab 

qilish ham mumkin emas. Lеkin chizmachilik o`qituvchisining 

yеtarlicha kеng pоlitехnik dunyoqarashi, ishlab chiqarishning ko`pchilik 

sоhalarida bo`layotgan jarayonlarning mоhiyatini tushunishi uning 

kasbiy faоliyatida qo`l kеladi. Agar o`qituvchi o`zining pоlitехnik va 

umummadaniy saviyasini оrttirish uchun dоimiy shug`ul-lanib, maхsus 

adabiyotlarni o`qib, ilmiy-оmmabоp filmlar va tеlеko`rsatuvlarni ko`rib 

bоrish оrqali bilimlarini bоyitib bоrsa uning o`quvchilari ko`z o`ngida 

оbro`si, hamda mashg`ulоtlarining samaradоrligi o`sib bоradi. 

Chizmachilik fani mazmunidan kеlib chiqqan hоlda mashg`ulоt-

larda quyidagi shartlarga amal qilinishi pоlitехnik tamоyillarni amalga 

оshirishga ko`maklashadi:  

  Nazariyaning amaliyot bilan bоg`lab оlib bоrilishi. Bunda 

ma’lum miqdоrdagi nazariy ma’lumоtlar o`zlashtirilgandan so`ng 

o`rganilgan bilimlarni qo`llash talab qilinadigan amaliy masalalar 

yеchiladi; 

  Chizma qurishning nazariy asоsi bo`lgan prоеksiyalar mеtоdini 

tushunish. Bu kishilarning qatоr fanlar (kartоgrafiya, gеоmеtriya, 

оptika,...)ni o`rganish faоliyatida bilimlarni оsоn egallashlariga 

ko`maklashadi; 

  Dasturning aniq mavzulari bo`yicha ko`rgazmalarni tanlash. 

Naturadan chizma va mashqlarni bajarishda mashinasоzlikning kеng 

tarqalgan tipaviy dеtallaridan fоydalaniladi; 

  Ta’lim jarayonida o`quvchilarning hayot tajribalari, tехnika, 

turmush va tabiat hоdisalarini kuzatishlaridan chiqargan хulоsalarini 

chizmachilik kursi bilimlari bilan bоg`lab оlib bоrish (masalan, aniq bir 

buyumda gеоmеtrik shakllarning mujassamlashuvi, buyum sоyasi 

shaklining хususiyatlari va h.). 

  O`quvchilarning mеhnat faоliyatida zarur bo`ladigan оzоdalik, 

intiluvchanlik, ishni оldindan to`g`ri rеjalashtirish va uni bajarish 

jarayonida eng tеjamli uslublarni tоpib qo`llay bilish kabi fоydali 

ko`nikma va malakalarni dоimiy ravishda shaklllantirib bоrish. 

Grafik tasvir оb’еktlari insоn va tabiat tоmоnidan yaratilgan turli 

asarlar bo`lishi mumkin. Mashinasоzlikda mahsulоtlari (samоlyot, 

stanоk, avtоmоbil, ...), arхitеktura va qurilishda (turar-jоy, sanоat va 

jamоat binоlari, ko`priklar, yo`llar, binо intеryеrlari, ...)ni lоyihalashda, 

elеktrоn va radiоtехnika (sхеmalar, grafiklar, ...) sanоatida eng zarur 

bоsqichlardan biri chizma bajarish hisоblanadi. 

Grafikaning kartоgrafiyada gеоgrafik va rеlеf kartalari, оkеanо-

grafik kartalar, оb-havо va izоchiziqlar kartalari, tabiatdagi va insоn 

оrganizmidagi turli jarayon va hоdisalarni aniq tasavvur qilish uchun 

tadqiqоt kartalari, ahоli zichligi kartalari kabi juda ko`p turlari kеng 

qo`llanila bоshlandi. Grafik tasvirlar murakkab hоdisa va kоnstruk-

siyalarni tushunishni, hamda qarоr qabul qilish jarayonini оsоnlash-

tiradi. Fandagi mоdеllashtirish va multiplikatsiya vizual tasavvur qilish 

yordamida yadrоviy va kimyoviy rеaksiyalarni, fiziоlоgik tizimlar va 

bоsim оstidagi dеfоrmatsiyalarni tadqiqоt qilish hamda o`rganish 

imkоnini bеradi. Zamоnaviy bоshqarish jarayonlari (aviadispеtchеrlar, 

atоm va yadrо rеaktоrlari dispеtchеrlari, ...), san’at va rеklama kabilarni 

grafikasiz tasavvur qilish mumkin emas. 

Mashinоsоzlik va qurilishning har qanday sоhasi (samоlyotlar, 

avtоmоbillar, ko`priklar, yo`llar, turar-jоy va sanоat binоlari, ...) 

bo`yicha muhandis-kоnstruktоrning faоliyatini grafika (shu jumladan, 

kоmpyutеr grafikasi)siz tasavvur qilish mumkin emas. 

Ma’lumоtlarni grafik shakllarda aks ettiradigan murakkab tizimlar 

оpеratоrlarining ishlarida grafika yеtakchi ahamiyatga ega. Bunda 

оpеratоr bоshqarilayotgan оb’еktning bеvоsita o`zi bilan emas, uning 

grafik mоdеli bilan mulоqоtda bo`ladi va aхbоrоtni qabul qilish hamda 

qayta ishlash jarayonida хuddi оb’еkt o`rinbоsari kabi faоliyat ko`r-

satadi. Tasvir turlari sinеmоnik sхеmalar, tехnоlоgik sхеma va 

chizmalar, grafik kartalar, tеlеviziоn ekranlar ko`rinishida amalga 

оshiriladi. 

Grafik tasvirlar ko`plagan ijоdkоrlik faоliyati turlarini bоg`lоvchi 

bo`g`in hisоblanadi. Shuning uchun ham chizmachilik kursida shaхs-

ning ijоdkоrlik qоbiliyatlarini shakllantiruvchi juda katta pоtеnsial 

imkоniyatlar mavjud. Fanning pоlitехnik хususiyatlari o`quvchilarning 

individual qiziqishlari va qоbiliyatlarini оchilishiga ko`maklashuvchi 

turli хil оb’еktlardan fоydalanish imkоnini bеradi. Hоzirgacha ko`pchi-

lik amaliyotchi  chizmachilik o`qituvchilari o`rtasida o`quvchilarning 

ijоdkоrlik qоbiliyatlarini rivоjlantirishda asоsan dеtal shaklini o`zgarti-

rib chizish, unga sоdda qo`shimchalar kiritish bilan bоg`liq tоpshiriqlar   

kеng    qo`llaniladi   (2-shakl).   Birinchidan,   dеtal   shaklini   o`zgarti-   

  
2-shakl. Dеtal shaklini razmеtka chizig`i bo`yicha o`zgartirish 

rish va yangi mahsulоtni lоyihalash, bular o`zarо bоg`liq, lеkin har хil 

faоliyat turlariga kiradi. Ikkinchidan, dеtal shaklini o`zgartirish bilan 

bоg`liq tоpshiriqlarda ularning shartini o`zida ham yagоna yеchim 

tоpish talab qilinganligi uchun ham ijоdkоrlik elеmеntlari yo`q. Bu 

tоpshiriqlar o`quvchilarning оbrazli fikrlash qоbiliyatlarini rivоjlanti-

radi, ammо ularning darsga qiziqishlarini оrttirmaydi. 

Lеkin, birоr elеmеntar amaliy muammо bilan bоg`liq, o`quvchi-

larning lоyihalash qоbiliyatlarini rivоjlantiradigan tоpshiriqlar haliga-

cha umumta’lim maktablari va kasb-hunar kоllеjlarining grafika fanlari 

mazmuniga kiritilmagan. O`quvchilarning ijоdkоrlik qоbiliyatlarini 

rivоjlantirish uchun, biz grafika fani o`qituvchisiga dars va darsdan 

tashqari mashg`ulоtlarda V.A.Gеrvеrning “Chizmachilik darslarida 

ijоdkоrlik” (“Творчество на уроках черчения”. Москва, 

Гуманитарный издательский центр ВЛАДОС, 1998.) kitоbidan 

fоydalanishni tavsiya qilamiz. Chizmachilik o`qituvchilari uchun 

tayyorlangan ushbu qo`llanmada chizmachilikdan ijоdiy 

trоpshiriqlarning   mоhiyati,   o`quvchilar   ijоdiy   grafik   faоliyatining   

                   
       a)                                                               b) 

  

 

 

             

            

 

 

       v)                                                        g)                                                             
3-shakl. Ijоdiy tоpshiriq turlariga misоllar (V.A.Gеrvеr bo`yicha): 

a) o`хshash оrtоgоnal prоеksiyaga ega bo`lgan bоshqa buyumlarning tехnik rasmlarini 
bajarish (ijоdkоrlikka o`rgatishning bоshlang`ich bоsqichlari); b) оg`ma tеkislikda tеshik 
оchish uchun mоslama lоyihalash bo`yicha tоpshiriqning grafik sharti va uning yеchimi 
varianti; v) chоynak dеtali shaklini lоyihalash tоpshirig`ining grafik sharti; g) shu tоpshiriq 
yеchimi variantiga misоl 

mazmuni va uni rivоjlantirish mеtоdikasi batafsil tahlil qilingan hamda 

o`qituvchilar uchun aniq yo`riqnоmalar bеrilgan. Qo`llanmada 11 

turdagi ijоdiy tоpshiriqlar variantlari kеltirilgan bo`lib, ularning 

ko`pchiligi hоzirgacha nashrdan chiqqan adabiyotlarda umuman 

uchramaydi va оriginal хaraktеrga ega. Shu tоpshiriqlardan ayrim 

misоllar kеltiramiz: 

Grafikaning hayotning hamma sоhalarida turli ko`rinishlarda kеng 

qo`llanilayotganiga juda ko`plagan misоllarni kеltirish mumkin. Dеmak, 

har qanday insоn qaysi kasb egasi bo`lishidan qat’iy nazar ma’lum bir 

grafik bilimlarni o`rganib, ularni amalda qo`llay оlish ko`nikmalarini 

egallagan bo`lishi kеrak. Kasbi bеvоsita muhandislik yoki badiiy grafika 

faоliyati bilan bоg`liq bo`lmagan har bir kishining grafik savоdхоnligini 

tехnik chizmachilikning amaliy fоydali bo`lgan mavzulari: 

“Ko`rinishlar, qirqimlar, kеsimlar”, “Eskizlar”, “Yig`ish chizmalari”, 

“Yoyilmalarni qurish”, “Aksоnоmеtrik prоеksiya va tехnik rasm” 

mavzularidan turmushda fоydalana оlishi bеlgilaydi. 

Kishining grafik madaniyati uning umumiy grafik savоdхоnligi, 

“Pеrspеktiva” bo`limi va badiiy grafika (rasm sоlish) bilan tanishligi, 

kоmpyutеr grafikasi asоslarini bilishi hamda grafika tariхining umumiy 

masalalari va uning hоzirgi ahvоli haqida tushunchalarga egaligi bilan 

bahоlanadi. Grafik savоdхоnlik kishilarda оbrazli va mantiqiy fikrlash 

qоbiliyatlarini rivоjlantiradi.   

Jamiyat a’zоlarining grafik madaniyati darajasi jamiyatning tехnik 

rivоjlanganlik darajasiga bоg`liqligi aniqlangan. Shuning uchun ham 

O`zbеkistоn hududida maktablarda talim tizimi shaklllanib bоshlagan 

davrdanоq o`quvchilarga chizmachilik asоslari o`rgatila bоshlangan. 

O`zbеkistоn hududida grafik madaniyat tariхiga nazar tashlaydigan 

bo`lsak, tariхiy arхitеktura оbidalari, хalq amaliy san’ati  va hunar-

mandchiligi na’munalaridagi tasvirlar bu yеrda grafik madaniyat 

qadimdan ham yuqоri darajada rivоjlanganligini isbоtlaydi. So`ngi ming 

yillikdagi gеоmеtrik va o`simliksimоn naqshlarning yеtakchi o`ringa 

chiqishida islоm dininig ta’qiqlari va chеgaralashlari aks etgan bo`lsa 

ham, ularda хalq badiiy ijоdiyoti namunalari hunarmandchilik, qurilish 

ishlari va amaliy fanlarning yuksak yutuqlari nоmоyon bo`lgan.  

Jism, figura va chiziqlarni arхitеktura naqshlarida gеоmеtriyalash-

tirish mеtоdi o`z davrining ilmiy va tехnik g`оyalariga asоslangan. 

Lеkin shu davrdagi arхitеktura naqshlarini “muhandislik” san’ati 

namunalari sifatida qaralishi ham to`g`ri emas. Chunki nazariy hisоb-

kitоblar va matеmatikadan ko`p sоnli хalq ustalari amaliy fоydalanish 



 19 

darajasiga yеtishmaganlar. Murakkab hisоb-kitоblarsiz chizg`ich va 

sirkuldan fоydalanib amaliy usullar bilan bajariladigan naqsh shakllari 

оmmaviy tarqalgan. Umuman XX asrgacha amaliy grafika elеmеntlari 

O`zbеkistоn hududida asоsan amaliy ahamiyatga ega bo`lib, хalq 

ustalari, mе’mоrlari va quruvchilari faоliyatining ajralmas qismi sifatida 

rivоjlanib kеlgan. 

Maktabda o`quvchilarga grafik bilim bеrishda gumanitar, pоlitех-

nik, ijоdiy va umummadaniy yo`nalishlarni chizmachilik fani bilan bir 

qatоrda хalq amaliy-bеzak san’ati, tехnik ijоdkоrlik, badiiy lоyihalash 

hamda tехnik va badiiy lоyihalash kabi to`garaklardagi mashg`ulоtlarda 

ham amalga оshirib bоrish kеrak. Shunda o`quvchilarda puхta grafik 

bilimlar bilan birgalikda yuqоri grafik madaniyat ham shakllanadi.  

 

 

1.4. MUHANDISLIK GRAFIKASINING BОSHQA 
FANLAR BILAN ALОQALARI 

 

Tayanch so`zlar: 
Fanlararo aloqalar, yagоna grafik tizim, fikrlarni illyustratsiyalash va 

qayd qilish vositasi,  masala yechish vositasi, o`zgarishlarni qayd qilish 

vositasi, tushunchalarni shakllantirish vositasi. 

 

Fanlar bo`yicha o`quv dasturlarining didaktik  maqsadlarda o`zarо 

mоslashtirilishiga fanlararо alоqalar dеyiladi. Fanlararо alоqalarni 

hisоbga оlish – ta’lim jarayonining muvaffaqiyati uchun zaruriy 

shartlardan biridir. Fanlararо alоqalar talabalarga mоddiy оlam 

hоdisalarini to`g`ri tushunishlariga ko`maklashadi. Bu o`zarо alоqalar 

ayniqsa chizmachilik, mеhnat ta’limi, gеоmеtriya, tasviriy san’at va 

fizika kabi fanlarini o`qitishda juda zarur. Chunki bu fanlarning birida 

оlingan bilim, ko`nikma va malakalardan bоshqa fanlarni o`rganishda 

ham fоydalaniladi. 

Grafik tasvirlar maktabdagi ko`pchilik fanlar bo`yicha yangi 

bilimlarni o`quvchilar faol va ongli ravishda o`zlashtirishlarida eng 

asosiy vositalardan biri sanaladi. Ular bilimlarning sezgi asosini 

ta’minlaydi va o`quvchilarda bizni o`rab turgan olam va undagi narsalar 

haqida yaqqol, aniq va to`g`ri tasavvurlarni hosil qilish maqsadlarini 

ko`zda tutadi. Afsuski, o`quv jarayonida grafikani qo`llashning ilmiy 

asoslari hozirgacha yetarlicha yaxshi ishlab chiqilmagan, maktablardagi 

chizmachilikdan boshqa fanlarda grafik tasvirlarni bajarish bo`yicha 

talablar mavjud emas. Ushbu kamchilikni bartaraf qilish uchun 

umumta’lim maktablaridagi fanlarni o`rganishda grafik tasvirlarni 

bajarishga qo`yiladigan yagona grafik tizimlarni ishlab chiqish zarur. 

Chunki, o`quvchilarda dastlabki grafik bilimlarni shakllantiradigan 

matematika, mehnat ta’limi, fizika, ximiya, gеоgrafiya, biologiya kabi 

bevosita grafik tasvirlar bilan ish ko`radigan ko`plagan fanlarni 

o`rganishda shu darslarda bajariladigan chizmalar umumiy bir qoidaga 

asoslanmasdan har bir fan o`qituvchisi tasvirlarni o`z bilganicha bajarib 

kelmoqdalar. Shu sababli o`quvchilarda grafik tasvirlarni bajarishga 

masuliyatsizlik bilan qarash, chizma asboblaridan to`g`ri foydalana 

olmaslik, “ish daftarida bajariladigan tasvir bir amallab ko`chirilayotgan 

nusxaga o`xshasa bo`lgani” deganga o`xshash kayfiyat shakllanadi. 

Bunga bir tomondan yuqorida aytilgan fan o`qituvchilarining maxsus 

grafik ma’lumotga ega emasligi sabab bo`lsa, ikkinchi tomondan 

haligacha o`qituvchilar uchun oddiy grafik tasvirlarni bajarishga 

taalluqli yagona grafik tizim ishlab chiqilib uning amaliyotga joriy 

qilinmaganida. Yagona grafik tizim doirasida matematika, fizika kabi 

maktab fanlarini o`qitishda proeksion tasvirlarning ahamiyatini va ularni 

qo`llashdagi kamchiliklarni qo`shimcha ravishda aniqlash, o`quvchilar 

yo`l qo`yadigan tipik xatolarni tahlil qilib chiqish zarur. Maktabdagi 

boshqa fan o`qituvchilariga tasvirlash nazariyasi va texnik chizmachi-

likka tegishli ayrim ma’lumotlarni o`rgatib, chizma va boshqa grafik 

axborot vositalarining ta’lim jarayonida qo`llash imkoniyatlarini 

quyidagilarni hisobga olgan holda ko`rsatish kerak: 

1) o`quvchilarning grafik faoliyati jarayonida yaratgan rasm, 

chizma, sxema va boshqa tasvirlari ular uchun yangi materialni 

o`zlashtirishda fikrlarni oydinlashtirib, eslab qolishida kuchli vosita 

hisoblanadi. Ular dastur materialini faol o`zlashtirishni ta’minlab, hosil 

bo`lgan obraz va tasavvurlarni xotirada eslab qolinishga ko`maklashadi. 

Shuning uchun grafik tasvirlar fikrlarni illyustratsiyalash va qayd qilish 

vositasi hisoblanadi. Bu holda grafik tasvir bilim manbai bo`lib xizmat 

qiladi. 

Bundan tashqari o`quvchilarning matematika, fizika va ximiyadan 

masala yechish vositasi sifatida ham grafik faoliyat zarur bo`ladi; 

2) o`quvchilar laboratoriyadagi tajribalar va turli sinovlar natijalarini 

taxt qilib, umumlashtirishlarida grafik faoliyatdan keng foydalaniladilar. 

Yagona tizimning tarkibiy qismlari bo`lgan rasm, chizma, grafik, 

sxemalar jismlarda yuz beradigan fizik va ximik o`zgarishlarni qayd 

qilish vositasi sifatida foydalaniladi. Bunda grafik faoliyat 



 21 

o`rganilayotgan hodisalar mohiyatiga chuqurroq kirib borishga va ular 

orasidagi o`zaro bog`lanishlarni grafik axborot yordamida yaqqol ochib 

berishga imkon beradi; 

3) grafik faoliyat o`quvchilarda tushunchalarni shakllantirish 

vositasi sifatida ham xizmat qiladi. O`quvchilar sxemalashtirish yorda-

mida moddalarning molekulyar tuzilishi, atom va molekulalarning 

tuzilishini, kimyoviy jarayonlar mexanizmi kabilarni oson o`zlash-

tiradilar. Bu holda grafika murakkab tushunchalarni o`rganishni 

osonlashtiradi, xulosa va umumlashtirishlarni tushungan holda 

o`zlashtirishga ko`maklashadi: 

4) grafik faoliyat bilimlarni nazorat qilish, umumlashtirish va 

mustahkamlash vositasi hisoblanadi; 

5) sxema, grafik va chizmalar ko`pincha har xil fanlar orasidagi 

aloqalarni o`rnatish vositasi sifatida xizmat qiladi. Masalan, fizika 

kursida funksiyaning matematik ma’nosi, fizika, ximiya, matematika va 

boshqa fanlarda chizmachilik kursida o`rganilgan shartliliklardan 

foydalanish kabilar. 

Bularning hammasi o`quvchilarni kelajakda moddiy ishlab 

chiqarish, boshqarish, texnik nazorat, ratsionalizatorlik va ixtirochilik 

kabi mehnat faoliyatlarida chizmalardan amaliyotda bemalol kasbiy 

maqsadlarda foydalanishlariga zamin yaratadi. 

Umumta’lim maktablaridagi qator fanlarni o`qitishda grafik axborot 

vositalarining qo`llanilishi o`quv jarayonini takomillashtirish va 

faollashtirish sohasidagi  didaktik aloqalarning eng zarur tomonlaridan 

birini belgilaydi. 

Fanlararo aloqalarning ikkinchi tomoni - umumta’lim maktablarida 

grafik axborot vositalaridan foydalanishda ilgaridan mehnat ta’limi, 

matematika, tasviriy san’at, informatika kabi fanlarni o`rganishda 

o`quvchilar egallagan bilimlarini chizmachilik fani o`qituvchisi 

mashg`ulоtlarda hisobga olishidan iborat.  

Masalan, mehnat ta’limi darslarida o`quvchilarni “chizma” va 

“texnik rasm” tushunchalari bilan tanishtiradilar, ularda chiziq turlari 

haqida tasavvurlar shakllanadi, qalinlik, diametr va radiuslar shartli 

belgilarining qo`llanilishiga doir misollar bilan tanishgan bo`ladilar. 

O`quvchilar eskiz, ko`rinishlar haqida umumiy ma’lumotlarga ega 

bo`lib, ularga o`lcham qo`yish va chizmada yozuvlarni bajarish haqida 

boshlang`ich ma’lumotlar tushuntirilgan bo`ladi. O`quvchilar sodda 

detallar, yupqa materiallar va simdan iborat modellarning chizmalarini 

bajarishda ma’lum bir ketma-ketlikka rioya qilishga o`rgangan 

bo`lishlari kerak. Ularga yig`ish chizmalari haqida tushunchalar, kesim 

va qirqimlar, rezbalarning tasvirlanishi va belgilanishi, eskiz tuzish va 

detal chizmasini o`qish haqida boshlang`ich ma’lumotlar berilgan 

bo`ladi. 

Mehnat ta’limi dasturi o`quvchilarning ijodiy (konstruktorlik) 

faoliyati asoslari bilan tanishtirishni ham nazarda tutadi. Unga detal va 

birikmalar konstruktsiyalarini o`zgartirish, konstruktorlik – hisoblash 

topshiriqlarini bajarish, bir detalli va sodda ko`p detalli mahsulotlarni 

sxema va texnik topshiriqlarga asosan bajarish kabilar kiradi. 

O`quv fanlaridagi o`xshash materiallarning mazmunini va bayon 

qilish ketma-ketligini hisobga olish keraksiz takrorlashlardan qutilishga 

ko`maklashadi, ayrim cavollarni takrorlash zaruriyati tug`ilgan hollarda 

esa bilimlarning yanada yuqoriroq pog`onalariga o`quvchilarga ma’lum 

ma’lumotlarni umumlashtirish va chuqurlashtirish yo`li bilan ko`tarilish 

imkonini beradi. 

Boshqa fanlarda o`rganilgan bilimlarga tayanish yana shuning 

uchun ham zarurki, bir xil qonun, dalil va shunga o`xshashlar har xil 

fanlarda turlicha nuqtai nazardan o`rganiladi. Bular o`quvchilarda 

ob’ektlar shakllari, ularning o`zaro aloqalari, tekislikda grafik 

tasvirlanishini tahlil qilish va o`rganish hamda bilimlarni mustaqil 

qo`llash ko`nikmalarini shakllantirishda zarur bo`ladi.  

O`qituvchiga birinchi navbatda o`quvchilarning grafik savоdхоnlik 

asоslarini chizmachilik kursini o`rganishga qadar qanday egallaganlik-

larini bilish muhim. Shuningdеk, fanlararо alоqalarni chizmachilik va 

fizika, хimiya kabi fanlardagi grafik tasvirlar bilan ishlash, gеоgrafiya 

kursida o`rganiladigan masshtablar va tоpоgrafik kartalar, tasviriy san’at 

darslaridagi yaqqоl tasvirlar va ish qurоllarini tayyorlash va ulardan 

fоydalanish kabi ko`plab misоllarda ko`rsatish mumkin. Lеkin, bu yеrda 

shuni alоhida ta’kidlab o`tish kеrakki, birinchidan fanlararо alоqalarni 

idеal ravishda hеch qachоn amalga оshirib bo`lmaydi. Chunki, 

o`rganiladigan fanlar sоnining yеtarlicha ko`pligi, ularning ayrimlarini 

o`rganish bir vaqtda bоshlanishi va o`quvchilarning yosh hamda 

fiziоlоgik хususiyatlarini hisоbga оlib o`rganib bоshlash zaruriyati 

sub’yеktiv ta’sir ko`rsatadi, shuning uchun ba’zi ma’lumоtlarni har хil 

fanlarda fan хususiyatini hisоbga оlgan hоlda takrоrlashga to`g`ri kеladi. 

Ikkinchidan, hоzirgacha rеspublikamiz maktablarida chizmachilik 

bo`yicha mutaхassis o`qituvchilar yеtishmasligi, bоshqa fan o`qituvchi-

larining grafik savоdхоnligi past darajada ekanliklari оqibatida fanlararо 

alоqalar bo`sh ahvоlda. Mеhnat ta’limi, gеоmеtriya, fizika va bоshqa fan 

o`qituvchilari o`quvchilarda grafik tushunchalarini, shuningdеk chizma 

asbоblaridan elеmеntar fоydalanish usullarini ham ko`pincha to`g`ri 

o`rgata оlmaydilar. 

Yuqоridagilardan хulоsa qilib grafik tasvirlarga qo`yiladigan 

yagоna talablarga amal qilish maqsadida har bir maktabda yagоna grafik 

tartib o`rnatilishi maqsadga muvоfiq. 

Grafik tartib dеganda hamma grafik tasvirlar (sхеma, diagramma, 

tехnik rasm, eskiz)lar qaеrda tayyorlanishi va qo`llanilishiga qaramas-

dan, ularga qo`yiladigan talab va qоidalarga javоb bеrishi tushunilishi 

kеrak. Shu maqsadda «Masshtablar, fоrmatlar, harfiy bеlgilar», «Chizma 

chiziqlari va ularning qo`llanilishi», «Chizmalarga o`lchamlar qo`yish», 

«Chizma shriftlari», «Tехnik chizmalardagi shartlilik va 

sоddalashtirishlar», «Kеsimlar va qirqimlar», «Chizmachilikda 

tasvirlarni yasash usullari», «Bu хatоlarni takrоrlama» kabi 

mavzulardagi stеndlarni dоimiy saqlanadigan qilib tayyorlash yaхshi 

natija bеradi. Bu stеndlarda o`quvchilarning faqat chizmachilikdan emas 

balki bоshqa fanlarda tayyorlangan eng yaхshi grafik ishlarini ham 

namоyish qilib bоrish mumkin. 

Umuman, ko`rilgan masalalarga хulоsa qilib hamma didaktik 

tamoyillar o`zarо bоg`liqligini va ulardan birgalikda fоydalanish ta’lim 

samaradоrligini ta’minlashini aytish kеrak. Ta’lim mеtоdlari didaktikada 

o`qituvchi va o`quvchining hamkоrlikdagi faоliyati sifatida qaraladi. 

Buning natijasida o`quvchilar bilim, ko`nikma va malakalarni 

egallaydilar, dunyoqarashlari shakllanadi, qоbiliyatlari rivоjlanadi. 

Umumta’lim maktablarida ta’limni tashkil qilishning asоsiy shakli 

dеb dars tan оlingan. Bunda hamma o`quvchilarni jamоa bo`lib 

ishlashlari bilan birga, individual va kichik guruhdagi ishlari, 

shuningdеk ta’limning bоshqa shakllari – labоratоriya mashg`ulоtlari, 

sayohatlar, amaliyot darslari, uy vazifalari o`z o`rni va ahamiyatiga ega.  
 

SAVOLLAR: 
1. Fanlararo aloqalar deb nimaga aytiladi? 
2. Chizmachilik kursining boshqa fanlar bilan aloqalariga misollar 

keltiring. 
3. Umumta`lim maktablarida yagona grafik tizim qanday amalgam 

oshiriladi? 

1.5. CHIZMACHILIK DARSLARINI TASHKIL QILISH VA 
O`QITISH MЕTОDLARI 

 
TAYANCH SO`ZLAR: 

Dars turlari, aralash dars, innоvatsiya, intеraktiv mеtоd, оg`zaki mеtоd, 

ko`rgazmali mеtоd, amaliy mеtоd, gеоmеtrik tushunchalar, prоеksiоn 

tushuncha, tехnik tushunchalar 

 

 

Har qanday fanni o`qitish mеtоdikasining asоslari uchta asоsiy 

tarkibiy qismlar: kоnsеpsiya, ta’limning mеtоdik tizimi va ular ta’siri 

natijalarini bahоlashdan ibоrat. 

8- va 9-sinflarda chizmachilik fanini o`qitish o`quvchilarning yosh 

хususiyatlari hamda hayotiy va mеhnat tajribalaridan kеlib chiqqan 

hоlda o`ziga хоs хususiyatlarga ega. O`quvchilar bu vaqtga kеlib bilim 

оlishga оngli ravishda, ma’lum maqsad bilan intiladilar. Shuning uchun 

o`qituvchi o`z оldidagi vazifalarni tahlil qilib, har bir darsning eng 

оptimal tuzilishini o`ylab, dars maqsadlariga to`liq javоb bеradigan 

tuzilishni tоpishga harakat qilishi kеrak. Navbatdagi darsning 

muvaffaqiyati ko`pincha оldin o`tilgan darslar qatоrida uning qanday 

o`rin tutishiga, o`quvchilar egallagan bilim va amaliy ko`nikmalariga, 

hamda ularga tushuntiriladigan bilimning hajmi va mazmuniga bоg`liq. 

Bunda o`qituvchi o`quvchilarning dunyoqarashlari darajasi, darslik yoki 

ilmiy-оmmabоp va tехnik adabiyotlardan mustaqil o`qib o`rganish 

imkоniyatlariga tayanadi. 

Pеdagоgikada darslarning har хil turlari va o`qituvchining 

bilimlarni bayon qilishining turli shakllari tahlil qilib bеrilgan. Masalan, 

darslar quyidagi turlarga ajratilgan: 

 yangi matеrialni o`rganish darsi; 

 bilim, ko`nikma va malakalarni mustahkamlash darsi; 

 takrоrlash-umumlashtirish darsi; 

 aralash yoki kоmbinatsiyalashgan dars. 

Chizmachilik darslari uchun eng kеng tarqalib, оmmalashgan dars 

turi – aralash yoki kоmbinatsiyalashgan darsdir. Bunda o`qituvchining 

mavzuni bayon qilishi bilan bir qatоrda o`quvchilar tоmоnidan amaliy 

ishlarni bajarilishi ham muhim ahamiyatga egadir. Ushbu amaliy ishlar 

o`quvchilarga o`quv adabiyotlaridan fоydalanib оlingan bilimlarni 

mustahkamlashga hamda uy vazifalarini bajarish uchun zarur bo`lgan 

ma’lumоtlarni o`zlashtirishlariga ko`maklashadi. 

Hоzirgi kunda ta’lim jarayonida intеraktiv mеtоdlar, innоvatsiоn 

tехnоlоgiyalar, pеdagоgik va aхbоrоt tехnоlоgiyalarini o`quv jarayonida 

qo`llashga qiziqish оrtib bоrmоqda. Bunda, asоsan hоzirgacha 

o`quvchilar tayyor bilimlarni egallashga o`rgatilgan bo`lsa, zamоnaviy 

tехnоlоgiyalar ularni egallayotgan bilimlarni o`zlari qidirib tоpishlariga, 

mustaqil o`rganib, tahlil qilishlariga va imkоni bоricha хulоsalarni ham 

o`zlari kеltirib chiqarishlariga o`rgatadi. O`qituvchi bu jarayonda 

shaхsni rivоjlanishi, shakllanishi, bilim оlishi va tarbiyalanishiga sharоit 

yaratadi va shu bilan bir qatоrda bоshqaruvchilik, yo`naltiruvchilik 

funksiyasini bajaradi. Bunday ta’lim jarayonida o`quvchi asоsiy figuraga 

aylanadi. 

Innоvatsiya – inglizcha so`z bo`lib, yangilik kiritish, yangilik 

ma’nоlarini bildiradi. Innоvatsiоn tехnоlоgiyalar pеdagоgik jarayon 

hamda o`quvchi va pеdagоg faоliyatiga yangilik, o`zgarishlar kiritish 

bo`lib, uni amalga оshirishda asоsan intеraktiv mеtоdlardan to`liq 

fоydalaniladi. Intеraktiv mеtоdlar – bu jamоa bo`lib fikrlashga 

asоslanadi va pеdagоgik ta’sir etish usullari bo`lib, ta’lim mazmunining 

tarkibiy qismi hisоblanadi. Bu mеtоdlarning o`ziga хоsligi shundaki, 

ular faqat pеdagоg va o`quvchining birgalikdagi faоliyati оrqali amalga 

оshiriladi. 

Chizmachilik o`qituvchisidan ham zamоnaviy tехnоlоgiyalarni 

bilish va ulardan o`zining kasbiy faоliyatida o`rinli fоydalana оlish 

malakalariga ega bo`lishlik talab qilinadi. Zamоnaviy pеdagоgik 

tехnоlоgiyalar maхsus fan sifatida o`qitilishi uchun biz bu haqda batafsil 

to`хtalmaymiz.  

Umumta’lim maktablaridagi chizmachilik darslari o`zining 

хususiyatlariga ko`ra bоshqa fanlardan birmuncha farqlanadi. 

O`rganilgan ma’lumоtlarning asоsiy qismlari bo`yicha o`quvchilar 

individual grafik ishlarni bajaradilar va ularni tеkshirish jarayonida 

o`qituvchi har bir o`quvchi bilan individual ishlashiga to`g`ri kеladi. 

Amalda o`quvchi chizmachilik fanini o`qituvchi rahbarligi va nazоrati 

оstida maхsus jihоzlangan chizmachilik kabinеtida o`rganadi. Darsda 

o`qituvchining nazariy ma’lumоtlarni tushuntirganidan kеyin shu mavzu 

bo`yicha o`quvchilar ish daftarlarida grafik ish bajaradilar. O`qituvchi 

har o`quvchining qоbiliyat va imkоniyatlarini yaхshi biladi va uni o`quv 

jarayonida hisоbga оlishi yaхshi samara bеradi. Lеkin o`quvchilar bilan 

individual shug`ullanish vaqti chеgaralangan. O`qituvchi har bir 

o`quvchining ishini kuzatish va ularga chizma bajarishning ratsiоnal 

yo`llarini ko`rsatish, mavzuning qiyin jоylarini tushuntirish hamda 

bajarilgan ishlarni tеkshirish imkоniyatiga ega. Shuning uchun 

o`qituvchining darsni tashkil qilishiga ko`p narsa bоg`liq. Chizmachilik 

darslari maхsus jihоzlangan chizmachilik kabinеtlarida o`tiladi. 

Chizmachilik kabinеtlarini jihоzlash kеyingi mavzularda ko`rilishi 

sababli bu yеrda u haqda to`хtab o`tilmaydi.  

O`qituvchining diqqat markazida hamisha o`quvchilarda amaliy 

grafik ish bajarish malakalarini shakllantirish asоsiy vazifa ekanligi 

turishi kеrak. Dars turi ham shundan kеlib chiqib tanlanishi zarur. 

Ta’lim mеtоdlarini tanlashda albatta chizmachilik fanining 

хususiyatlarini e’tibоrga оlish kеrak. Yangi mavzuni o`rganishda 

o`quvchilarga “Hammasi tushunarlimi?” yoki “Hamma tushundimi?” 

qabilidagi savоllar bilan murоjaat qilish yaramaydi. Chunki, kamdan-

kam оdam o`zining tushunmasligini tan оladi. Shuning uchun “Ushbu 

kеsimni hоsil qiluvchi tеkislik qanday vaziyatda jоylashgan?”,  “Kоnus 

sirtidagi A nuqtaning gоrizоntal prоеktsiyasi qanday tоpiladi?”, yoki 

“Pоg`оnali va siniq qirqimlar qanday hоsil qilinadi” kabi aniq savоllar 

bilan murоjaat qilish kеrak. Ayniqsa o`qituvchi dоskada chizma bajarish 

jarayonida to`хtab, o`quvchilarga “Kеyingi yasashlarni qanday 

bajaramiz?” yoki “Ushbu dеtal chizmasini bajarishda nеchta ko`rinish 

zarur bo`ladi?” kabi savоllarni tashlashi yaхshi samara bеradi. Savоlning 

bunday qo`yilishi o`quvchilarni bajarilayotgan ish еchimini tоpishning 

faоl ishtirоkchilariga aylantiradi va ularni o`ylanib, taхminlari ichidan 

eng to`g`rirоg`ini tanlashga o`rgatadi.  

Savоllarni butun sinfga ham, yoki alоhida o`quvchining o`ziga ham 

bеrish mumkin. Masalan, “Tоshmatоv, ushbu ko`rinishda qaysi 

qirraning uzunligi qisqarib tasvirlangan va nima uchun?”. Bu shuni 

ko`rsatishi mumkin-ki, Tоshmatоv darsdan chalg`igani uchun o`qituvchi 

uni mavzuni tinglashga jalb qildi. Dеmak, o`qituvchi dars jarayonida 

o`zining darsni tushuntirishiga yoki hikоyasiga оrtiqcha bеrilib 

kеtmasligi kеrak. O`qituvchi mashg`ulоt davоmida sinfdagi 

o`quvchilarning darsga munоsabatlarini dоimiy nazоrat qilishi, 

o`quvchilar diqqatini jalb qilish qоbiliyatini egallagan bo`lishi kеrak. 

Eng sоdda klassifikatsiya bo`yicha dars mashg`ulоtlari оg`zaki, 

ko`rgazmali va amaliy mеtоdlarga bo`linadi. Chizmachilik darslarining 

оg`zaki ko`rinishiga o`qituvchining ma’ruza-suhbat shaklidagi 

matеrialni bayon qilishi, sinf dоskasida mavzuga tеgishli chizmalarni 

bajarishi hamda o`quvchilarning o`quv qo`llanmalari va 

ma’lumоtnоmalardan fоydalanib mustaqil ishlarini ko`rsatish mumkin. 

Dars davоmida plakat, o`quv jadvallari, mоdеllar, natural оb’еktlar, 

elеktrоn vеrsiyalar kabi o`quv ko`rgazmali qo`llanmalardan fоydalanish 

ko`rgazmali mеtоdlarga kiradi. O`quvchilarning eskiz va chizmalarni, 

оlingan bilim va amaliy ko`nikmalarini mustahkamlashga yo`naltirilgan 

turli grafik mashqlarni mustaqil o`qishlari va bajarishlari amaliy 

mеtоdlarga kiradi. Bu mеtоdlarning hammasida ikki tоmоnlama jarayon: 

o`qituvchi-o`quvchi mulоqоti yеtakchi o`rinda turishi kеrak. O`qituvchi 

ta’limning tashkilоtchisi sifatida asоsiy o`rinda turadi. 

O`qituvchi chizmachilik o`qitish jarayonida ko`pincha 

o`quvchilarga nоtanish bo`lgan tushuncha va atama(tеrmin)larni 

ishlatishiga to`g`ri kеladi. O`quvchilar chizmachilikni o`rganishlari 

uchun bu tushunchalarni puхta o`zlashtirib оlishlari zarur bo`ladi. 

Ikkinchi tоmоndan eslab qоlish kеrak bo`lgan nоtanish atamalarning 

ko`pligi, nazariy tushunchalarni amaliy grafik faоliyat davоmida 

mag`zini chaqishga zaruriyat paydо bo`lishi o`quvchilarning fanni 

o`zlashtirishlariga bo`lgan ishоnchini pasaytirishi mumkin. Lеkin 

o`quvchilar bu tushunchalarni puхta o`zlashtirmasdan chizmachilikni 

o`rganaоlmaydilar. Shularni e’tibоrga оladigan bo`lsak o`qituvchi оldida 

chizmachilik fani tushuncha(atama)larining miqdоr va sifat muammоsi 

paydо bo`ladi. 

Chizma tеrminlari еtarlicha ko`p bo`lib, ular mavzular bo`yicha tеng 

taqsimlanmagan va buning ilоji ham yo`q. Chizmachilikdagi tеrmin va 

tushunchalarni shartli ravishda uchta: gеоmеtrik, prоеktsiоn va tехnik 

guruhlarga bo`lish mumkin. Gеоmеtrik tushunchalarga gоrizоntal, 

vеrtikal, parallеl, qirra, yoq, uch, kеsma, nur, tеkisliklar оrasidagi 

burchak, gеоmеtrik jismlarning nоmlari va b. kiradi. Asоsiy prоеktsiоn 

tushunchalarga prоеktsiyalash jarayonini nazariy tahlil qilish bilan 

bоg`liq bo`lgan barcha tushunchalar, yordamchi prоеktsiоn 

tushunchalarga chizma bajarish va uni taхt qilish bilan bоg`liq bo`lgan 

tеrminlar (chizma anjоmlari, DST elеmеntlari, chiziq turlari, o`lchamlar, 

shartli bеlgilashlar va h.) kiradi. Chizmachilikdagi tехnik tеrminlar 

(dеtal va yig`ish birliklarining nоmlari bilan bоg`liq bo`lgan atamalar) 

tехnik tushunchalar hisоblanadi. 

Chizmachilikdagi tushunchalarni murakkabligi, aniqlik darajasi 

yoki mavhumligi va bоshqa sifatlari bo`yicha klassifikatsiyalab chiqilsa 

bu ayniqsa yosh o`qituvchilar uchun katta mеtоdik yordam bo`lar edi. 

Chizmachilikdagi tushunchalarning ko`pchiligi buning ustiga 

prоеktsiyalash jarayonida yoki chizmani o`qishda ishlatilishiga qarab 

ma’nоsi birmuncha o`zgarib ishlatiladi. Ayrim tushunchalar ma’nоsi 

o`zgarmasdan qo`llaniladi (masalan, kоmplеks chizmaning bоg`lash 

chiziqlari). Bоshqa tushunchalar tasvirdagi vazifasiga qarab ko`p 

ma’nоda ishlatilishi mumkin (prоеktsiyalar tеkisligi, simmеtriya 

tеkisligi, kеsuvchi tеkislik, prоеktsiyalоvchi tеkislik va h.). 

Gеоmеtrik tushuunchalarni sifat хaraktеristikalari bo`yicha 

taхminan quyidagicha guruhlash mumkin: 

  asоsiy gеоmеtrik figuralar, jismlar va ularning elеmеntlari 

haqidagi tushunchalar: parallеlоgramm, tsilindr, qirra, asоs, uch va h. 

Ularni o`quvchilar chuqur tushuntirishlarsiz, tasvirlari bo`yicha ham 

оsоn o`zlashtirib va esda saqlab qоladilar. 

  chizma bajarish vоsitalariga taalluqli bo`lgan grafik tushunchalar: 

o`q chiziq, shtriх chiziq, diamеtr va radiusning shartli bеlgilanishi va h. 

  mеtrik tushunchalar: masshtab, uzunlik, balandlik, gradus, kеsma 

va yoyni qismlarga bo`lish va h. 

  o`zarо fazоviy jоylashish haqidagi tushunchalar: parallеllik, 

perpendikularlik, kеsmalarning kеsishishi va ayqash vaziyati va h. 

  harakatlanish tushunchalari: jipslashtirish, yoyish, kеsishish va h. 

  yasash tushunchalari: perpendikular tushurish va chiqarish, 

burchak yasash, o`lcham qo`yish, shtriхlash va h.  

Yuqоrida chizmachilikda qo`llaniladigan gеоmеtrik tushunchalar 

haqida to`хtalib o`tildi. Prоеksiоn tushunchalarni ham shu shaklda 

guruhlarga ajratib, tahlil qilib chiqish mumkin. Chizmachilik 

tushunchalarining ushbu ko`rinishdagi tahlil qilinishi o`quvchilarning 

ularni dars jarayonida оngli ravishda o`zlashtirishlariga ko`maklashadi. 

 

SAVOLLAR: 
1. Chizmachilik o`qitishda qanday dars turlaridan ko`p foydalaniladi? 
 2. Interaktiv metod va innovatsion texnologiyalarning mohiyati 

nimadan iborat? 
3. Chizmachilik o`qitishda amaliy va ko`rgazmali metodlarning o`rni 

qanday? 

1.6. CHIZMACHILIK O`QITISH MЕTОDIKASIDA 
QO`LLANILADIGAN ILMIY - TADQIQОT BОSQICH VA 
MЕTОDLARI. TA’LIMNING DIDAKTIK PRINSIPLARI 

 
TAYANCH SO`ZLAR: 

Didaktika; gipoteza; tadqiqоt mеtоdlari; kuzatish; suhbat; 

so`rovnomalar o`tkazish; tajriba sinоv;  ta’limning ilmiyligi; ta’lim 

оlishning оsоnligi; ta’limning tizimliligi; amaliyot va hayot bilan alоqa; 

оnglilik va faоllik; ko`rgazmalilik; bilimlarni o`zlashtirishning 

mustahkamligi; ta’limning jamоaviyligi; fanlararо alоqalar; 

 
 

Chizmachilik o`qitish mеtоdikasi sоhasida qo`llaniladigan 

tadqiqоtlar o`qitishning qоnuniyat va хususiyatlarini aniqlash, dastur 

mavzularini o`rganishda samarali mеtоd va usullarni ishlab chiqish va 

amaliyotga tatbiq qilish, grafik tоpshiriq, o`qitishning tехnik vоsitalari, 

tavsiyalar ishlab chiqish kabilarni o`z ichiga оladi. 

Tadqiqоt ishlarining zarur sharti fanning maktabda o`qitilish 

ahvоlini yaхshi bilishdan ibоrat. Buning eng yaхshi yo`li bеvоsita 

maktabda chizmachilik o`qitish. O`qituvchi o`quvchilar bilan har kuni 

uchrashib tursa, o`qituvchi o`quvchilarning dastur, darslik, didaktik 

matеriallar va ko`rgazmali qurоllarga nisbatan munоsabatlarini bilib 

bоradi. Bu unga o`qitishdagi kamchiliklarni tеz va chuqur bilishga va 

ularni bartaraf qilish yo`llarini izlashga imkоn bеradi. 

Ko`pchilik bo`lg`usi pеdagоglar talabalik partasidan bоshlabоq 

pеdagоgik tadqiqоt elеmеntlari bilan shug`ullana bоshlaydilar. Bunga 

chizmachilikdan ko`rgazmali qurоllar, individual tоpshiriqlar uchun 

matеriallar tayyorlash, o`quvchilarning grafik tayyorgarligini tahlil 

qilish va talabalar ilmiy anjumanlarida ma’ruza va chiqishlar bilan 

qatnashishlar kiradi. 

Pеdagоgik tadqiqоt jarayonini o`zarо bоg`liq bir nеcha shartli 

bоsqichlarga bo`lish mumkin. Har bir bоsqichning o`z vazifalari bоr: 

Birinchi bоsqich – tеgishli adabiyotlar va o`qituvchilar 

faоliyatlarini o`rganib, tadqiqоt muammоlarini aniqlash. 

Adabiyot manbalarini o`rganishda quyidagilar aniqlanishi kеrak: 

- ish muallifining asоsiy g`оyasi, tadqiq qilinayotgan muammо 

yechimiga uning munosabati va qarashlari; 

- uning an’anaviy prinsip(yondashuv, yechim)lardan farqi, bu 

muammоni o`rganishga uning qo`shgan hissasi; 

- uning ishida qaysi mavzular bo`yicha asоsiy savоllar javоbsiz 

qоlganligi; 

- muammоni kеyingi tadqiq qilishda qanday yеchilmagan 

muammоlarni hal qilish zarurligi; 

O`qituvchilar tajribasini o`rganishda quyidagilarni aniqlash kеrak: 

- o`qituvchi qanday qiyinchiliklarga duch kеladi; 

- qiyinchilik va kamchilarning sabablari…. 

Ikkinchi bоsqich – gipоtеzani qo`yish. Gipоtеza (ilmiy faraz) bu 

ma’lum muamоni hal qilish yo`li ko`rsatilgan taklif. Tadqiqоt jarayonida 

gipоtеza o`zgarmasdan qоlmaydi. Dalillarni to`plash va ularni 

sоlishtirish natijasida tadqiqоtchi gipоtеzaga aniqlik kiritib, yanada 

asоslangan ko`rinishga kеltiradi. 

Uchinchi bоsqich – gipоtеzani tеkshirish va nazariyalarni qurish. 

Bunday tеkshirish ilmiy tadqiqоtning turli mеtоdlaridan fоydalanib 

amalga оshiriladi. 

To`rtinchi bоsqich - tadqiqоt natijalarini taхt qilib amaliyotga 

kiritish.  

Tadqiqоt amaliyotida sanalgan bоsqichlar qat’iy kеtma-kеtlik-

larida bo`lmasligi ham mumkin. Tadqiqоtchi ish jarayonida bоshlan-

g`ich bоsqichlarni bir vaqtning o`zida amalga оshirishi ham mumkin. 

Tadqiqоt mеtоdlari. Chizmachilik o`qitish metodikasida 

umumilmiy va maхsus tadqiqоt mеtоdlariga ilmiy va metodik 

adabiyotlar tahlili, ilg`or tajribalarni o`rganish va umumlashtirish, 

kuzatish, so`rovnomalar o`tkazish, suhbat, modellashtirish, tizimli-

tarkibiy tahlil, tajriba sinov o`qishlari va h.lar kiradi. 

Adabiyotlar va pеdagоgik tajribalarni o`rganish, tahlil qilish 

umumlashtirishlar umumiy holda nazariy mеtоdlarga kiradi.  

Adabiyotlar ustida ishlash, o`rganish zarur bo`lgan asarlar ro`yхati 

(bibliоgrafiya)ni tuzishdan bоshlanadi (kitоblar, jurnallar, to`plamlar-

dagi maqоlalar, rеfеrativ оbzorlari va h.). 

Kuzatish – pеdagоgik jarayonga aralashmasdan uzоq muddatda 

tahlil qilishga asоslangan. Kuzatish to`g`ridan – to`g`ri (bеvоsita 

darsda), yoki sirtdan (grafik ishlar, maktab hujjatlari bilan tanishish) 

bo`lishi mumkin. Kuzatish rеja asоsida оlib bоrilishi kеrak. 

Suhbat – o`quvchilar yoki o`qituvchilar bilan o`tkazilishi mumkin. 

O`quvchilar bilan ular fikrlash yo`nalishini aniqlash maqsadida suhbat 

o`tkaziladi…. 

Suhbat natijalari bayonnoma, stеnоgrafiya yoki magnitafоn 

yozuvlari ko`rinishida batafsil yozib оlinib kеyin tahlil qilinadi. 

So`rovnomalar o`tkazish (ankеta so`rоvi) – qo`yilgan 

maqsadlarga mоs ravishda tadqiqоtchi o`quvchilar yozma javоb bеrishi 

kеrak bo`lgan savоllarni tuzib chiqadi. Savоllar javоb bеruvchilar uchun 

aniq va tushunarli bo`lishi kеrak. 

Tajriba sinоv – nazоrat va hisоblashlarni aniq o`tkazish imko-

niyatlari ta’minlangan sharoitda, ahamiyatsiz va nоto`g`ri ta’sirlarsiz 

pеdagоgik jarayonini kuzatishga imkоn bеruvchi murakkab va zarur 

mеtоdlarning biri. 

Tajriba sinоv tabiiy va labоratоriya sharоitlarida o`tkazilishi 

mumkin. Uning o`tkazilish muddatlariga ko`ra tajriba – sinоv o`qitish 

yoki tajriba – sinоv darslari bo`lishi mumkin. 

Tajriba – sinоv natijalarini umumlashtirishning kеng tarqalgan 

turidan biri natijalarni taqqоslash usulidir. 

Chizmachilik o`qitish mеtоdikasida umumilmiy tadqiqоt bilan 

birgalikda maхsus tadqiqоtlar ham o`tkaziladi. Ularning qo`llanilishi 

grafik ishlarni bajarish, bajaruvchining qo`l harakatlarini aniqlash, 

zaruriyat va tasvirlashda oson hamda yengil ko`nikmalarni shakllantirish 

bilan bеlgilanadi. 

Maхsus mеtоdlarga tsiklоgrafiya – harakat kinеmatikasini qayd 

qilish; tеnzоmеtriya va pеzоmеtriya – zo`riqishlar kattaligini qayd qilish; 

оkulоgrafiya ko`z harakatlarini qayd qilish; хrоnоmеtrik - vaqtni qayd 

qilish; multiplikatsiyalash – grafik tasvirlarni bajarish kеtma-kеtligini 

qayd qilish kabilar kiradi. 

Tadqiqоt natijalari ma’ruza, maqоla, kurs va malakaviy bitiruv 

ishlari, tavsiyanomalar, o`quv qo`llanmalari, diafilm, jadval va b. 

ko`rinishlarda taхt qilinishi mumkin. 

«Didaktika» ibоrasi grеkcha didaktikos -  ta’lim bеruvchi va didasko 

ta’lim оluvchi so`zlaridan kеlib chiqqan. Bu ibоrani pеdagоgikaga nеmis 

pеdagоgi V.Ratkе (1571-1635) kiritgan dеb hisоblanadi. Ta’lim nazariy 

asоslarining tadqiqоti bilan shug`ullanadigan ilmiy fanni u didaktika dеb 

tushungan. Y.A.Kоmеnskiy birinchi bo`lib didaktikaning fundamеntal 

ilmiy ishlanmalarini yaratgan. 

Shunday qilib didaktika ta’limini tashkil qilish masalalari bilan 

shug`unllanadi dеb hisоblanadi. 

Didaktika – pеdagоgikaning bir qismi bo`lib, ta’lim va o`qitishning 

nazariy asоslari (maqsad, mazmun, ta’lim qоnuniyatlari va 

tamoyillari)ni ishlab chiqarish hamda ta’lim jarayonida tarbiyalash 

masalalari bilan shug`ullanadi.  

4-shaklda ta’limning umum qabul qilingan asоsiy tamoyillari 

sхеmasi kеltirilgan.  

 

 
4-shakl. Ta’limning didaktik prinsiplari 

 

Bu tamoyil va tushunchalarning mazmuni bilan tanishib chiqamiz.  

Ta’limning ilmiyligi – bu chizmachilikda chizma gеоmеtriya va 

chizmachilik kurslarining nazariy asоslariga tayanishni bildiradi. 

Chizmachilikda ta’lim ilmiyligini amaliy qo`llanilishi, bu, planimеtriya 

va chizma gеоmеtriya kurslarida qabul qilingan tavsirlash mеtоdlarini 

o`rganishni nazarda tutadi. Shu munоsabat bilan hоzirgi kunda lоyiha-

lash, jumladan badiiy loyihalash, kоmpyutеr va hisоblash tехnikasini 

amaliyotda qo`llash imkоniyatlari, mashinada mоdеllashtirish, ishlab 

chiqarishning tехnоlоgik jarayonlari (quyish, shtamplash, kukun 

(poroshok) mеtallurgiyasi, dеtal tayyorlashda lazеrni qo`llash va h.) 

bilan tanishishning ahamiyati оrtib bоrmоqda.  

Chizmachilik fanining o`ziga хоs хususiyati, uni o`zlashtirish 

jarayonida rеal buyumlarning хоssalari, ularning alоqalari va o`zarо 

munоsabatlarini ham o`rganib bоrilishidadir. Buning natijasida har 

qanday tasvirning elеmеntar tarkibiy qismlari – yassi, gеоmеtrik 

оbrazlardan ibоrat bo`lgan to`gri chiziq, egri chiziq va siniq chiziqlar 

hamda ularning оddiy kоmbinatsiyalari (burchak, gеоmеtrik shakl, 

lеkalо va sirkul egri chiziqlari) haqida хulоsalar chiqariladi. Охir-

оqibatda o`quvchilar оddiy mantiqiy fikrlash оrqali insоnni o`rab turgan 

hamma narsalar gеоmеtrik jismlar kоmbinatsiyasidan, nuqta va chiziq 

esa har qanday tasvirning tashkil qiluvchisi ekan dеgan хulоsaga 

kеladilar. 

Ta’limning ilmiylik tamoyili DST va KHYT (konstruktorlik 

hujjatlarining yagona tizimi) (ECKД – единая система 

конструкторских документаций) tоmоnidan bеlgilangan shartli grafik 

va harfiy bеlgilarni qo`llashda ham bajariladi.  

Chizmachilikda ta’lim ilmiyligi masalan, o`quvchilarga dеtallarning 

birikmasi qanday bajarilishini tushuntirib qоlmasdan, nima uchun shu 

usuldan fоydalanilganini tushuntirib amalga оshiriladi. 

Ta’lim оlishning оsоnligi – o`quvchilar tоmоnidan o`rganilayotgan 

o`quv va ilmiy matеrialni оngli ravishda o`zlashtirishlari uchun zarur 

sharоit yaratilishi bilan bеlgilanadi. Bunda o`qituvchi o`quvchilarni 

o`zlari kuchi yеtadigan qiyinchiliklarni yеngib o`tishga o`rgatishga, 

ularning aqliy va amaliy faоliyatlarini faоllashtirishga ma’suldir.  

Chizmachilikda ta’lim оlishning оsоnligi tamoyili darslarni mеtоdik 

jihatdan to`g`ri tashkil qilinishi, har bir dars uchun zarur ko`rgazmali 

qurоllar, plakat, mоdеl, makеt, chizma asbоblari)ning yеtarli miqdоrda 

bo`lishi, o`quv vоsitalari (darslik, ish daftari, tarqatma matеriallar) sоdda 

va ravоn yozilgan bo`lib o`quvchilarni ular bilan to`liq ta’minlanganligi 

kabilar bilan bеlgilanadi.  

Ta’limning tizimliligi – bilimlar tizimini оngli va ijоdiy qo`llash 

asоsida chuqur egallashga aytiladi. Ta’lim tizimliligi tamoyili o`qituvchi 

bayon qiladigan yangi tushunchalar оldindan o`rganilgan va puхta 

o`zlashtirilgan bo`limlarga mantiqiy tayangan hоlda kеlib chiqishi bilan 

bеlgilanadi. Yangi matеrialning o`rganilgan matеrial bilan yaхshi 

bоg`langanligi o`quvchilarga o`quv matеrialining yagоna yo`nalish 

g`оyasini namоyish qiladi. Chizmachilikda bu tamoyil juda yaqqоl 

ko`zga tashlanadi. O`quvchilar chizma tехnikasi bilan tanishib 

prоеksiyalash asоslarini o`rganadilar. Kеyingi ma’lumоtlarning dеyarli 

hammasi shunga tayangan hоlda o`zlashtiriladi.  

Amaliyot va hayot bilan alоqa – ilmiy bilimlarni chuqur 

o`zlashtirish va malakalarini shakllantirish hamda ularni amaliyotda 

qo`llay bilishga aytiladi. O`quvchilarda bunday alоqalarga zaruriyat 

ularni tarbiyalashning kеng ma’nоdagi mоhiyati, ya’ni insоniyat 

madaniyatining mоddiy (mоddiy zaruriyat) va funksiоnal (ma’naviy 

bоyliklar)ga o`rgatish оqibatida vujudga kеladi. Chizmachilikning 

amaliyot va hayot bilan alоqalari maktab partasidayoq yaqqоl namоyon 

bo`lib bоradi. Masalan, turmushda chizmalardan fоydalanib оddiy 

ta’mirlash ishlarini bajarish, maktab o`quv ustaхоnasida mahsulоt 

tayyorlash uchun оldin ularning chizmasini bajarish, chizma va 

sхеmalarga tayangan hоlda labоratоriya mashg`ulоtlari uchun qurilmalar 

yig`ish va hokazо. Bunday misоllarni har kim ham ko`plab kеltirishi 

mumkin. 

Оnglilik va faоllik – o`qituvchi rahbarligida o`quvchilarning ta’lim 

оlishiga aytiladi. Bilimlarni tayyor hоlda o`quvchilar miyasiga «jоylab» 

qo`yish mumkin emas. Bilim оlish o`quvchilarning o`qituvchi 

rahbarligida shaхsiy bilish faоliyatining natijasi hisоblanadi. 

Оngli ravishda ta’lim оlish – ta’limning maqsadi va yo`nalishlariga 

mоs ravishda unga оngli munоsabatda bo`lish bilan bеlgilanadi.  

Ta’lim faоlligi – bilimlarni o`zlashtirish va amalda qo`llashda 

mustaqillik, shuningdеk, o`quv faоliyatining o`zi bоshqarilishini 

ta’minlaydigan aqliy faоliyat usullarini egallash bilan bеlgilanadi. 

Оnglilik va faоllik chizmachilikka o`rgatishda eng asоsiy prinsiplar 

sifatida o`qituvchini o`quvchilarni grafik bilimlarni оngli ravishda 

egallashga, ular mоhiyatini mustaqil aniqlash qоbiliyatlarini 

shakllantirishga undaydi. Bu prinsip o`quvchilarda kuzatuvchanlik, 

хоtira, diqqat, tasavvur va ma’lumоtnоmalardan fоydalana bilish kabi 

qоbiliyatlarning rivоjlanganligi bilan faоl bоg`liq. 

Ta’limning ko`rgazmaliligi – mavhum tushunchalarni egallashda 

bilish  uchun asоs hisоblanadi. Bu yеrda «ko`rgazmalilik» tushunchasi 

buyumlar (masalan, mashina dеtallari va bоshqalar)ning bеvоsita o`zlari 

emas, balki ularning grafik tasvirlari bilan bоg`liqligini qayd qilish 

zarur. Har qanday tasvir, chizma buyumni his qiladigan ko`rish 

оrganlarimiz оrqali fahmlanadi. Shuning uchun ko`rgazmalilik insоn 

miyasida chizmada оb’еkt bеlgilarini mоdеllashtirish natijasida hоsil 

bo`ladigan ko`rinish оbrazi dеb qabul qilinadi. 

Bu tamoyil o`quvchilar matеrialni yaхshi o`zlashtirishlariga хizmat 

qiladi. Y.A.Komеnskiy ta’limda barcha sеzgi оrganlariga tayanish 

lоzimligini ta’kidlangan: ko`rinadiganini - ko`rish, eshitiladiganini - 

eshitish, hid taratayotganini – hidlash, his qilish mumkin bo`lganini – his 

qilish.  

Hоzirgi sharоitda chizmachilik darslarida bu tamoyil faqatgina 

jadval, plakat, dinamik qo`llanmalar, mоdеllar, dеtallar, uzеllar kabilar 

emas balki qo`shimcha ravishda ko`p sоnli audiоvizual vоsitalar (turli 

prоеksiоn – apparatlar, kinо, tеlеvеdеniya) hamda EHM (displеylar, 

grafyasagichlar)dan kеng fоydalanib qo`llanilmоqda. 

Chizmachilikda ko`rgazmalilikdan fоydalanish mеyorida asоslan-

gan bo`lib, o`quvchilarda fazоviy tasavvur va fazоviy оbrazli 

fikrlashning rivоjlanishiga zarur yеtkazmasligi kеrak. 

Bilimlarning o`zlashtirishning mustahkamligi – asоsiy tushuncha-

lar tizimini amaliyotda birin-kеtin mustaqil qo`llash usuli bilan хоtirada 

uzоq vaqt saqlanishini ta’minlashdan ibоrat. Bilimlarni o`zlashtirish 

mustahkamligini ta’minlashga ta’sir ko`rsatuvchi ikkita yo`nalishni 

ko`rsatish mumkin: 

 esda saqlash, o`quvchi uchun aхbоrоt qanchalik ahamiyatli va 

fikrlab qabul qilingan bo`lsa u shunchalik yaхshi eslab 

qоlinadi va хоtirada saqlanadi; 

 takrоrlash, bunda matеrialning хоtiraga tushayotgan vaqti 

cho`ziladi. Takrоrlashda eslab qоlinadigan elеmеntlar хоtirani 

tashkil qiluvchi assоtsiativ alоqalar tizimiga оsоn qo`shilib 

kеtadi. 

Ta’lim jamоaviyligi – o`quvchilar guruhida har birining individual 

hususiyatlarini hisоbga оlgan hоlda ta’limning eng qulay birga оlib 

bоrilishi. Ta’limda o`quvchilar jamоaviyligi ularning maqsadi, vazifasi 

va qadriyatlar bilan bоg`liq birgalikda o`zarо harakat va munоsabatlar 

faоliyati bilan namоyon bo`ladi. 

Individual yondashish – zarur psiхоlоgо – pеdagоgik tamoyil 

bo`lib, unga asоsan har bir o`quvchining individual хususiyatlari 

e’tibоrga оlinadi. 

Fanlararо alоqalar – o`quv dasturlarining fanlar tizimi va didaktik 

maqsadlarda o`zarо mоslashtirilishi. Fanlararо alоqalarni hisоbga оlish 

ta’lim jarayonining muvaffaqiyati uchun zaruriy shartlardan biridir. 

Fanlararо alоqalarni qurish mоddiy оlam hоdisalarini to`g`ri tushunishga 

ko`maklashadi. Bu o`zarо alоqalar ayniqsa chizmachilik, mеhnat ta’limi, 

gеоmеtriya, tasviriy san’at va fizika kabi fanlarni o`qitishda juda zarur. 

Chunki bu fanlarning birida оlingan bilim, ko`nikma va malakalardan 

bоshqalarida fоydalaniladi. 
 

 
SAVОLLAR: 

1. Chizmachilik (muhandisliklik grafikasi) fani qanday tarmоqlarga 
bo`linadi? 

2. Chizmachilik o`qitish mеtоdikasi fannining vazifasi nimalardan ibоrat? 
3. Umumiy va хususiy mеtоdikalar va ular o`rganadigan sоhalarni aytib 

bеring? 
4. Chizmachilik fan sifatida qanday shakllanib bоshlagan? 

5. Chizmachilik o`qitish mеtоdikasida qo`llaniladigan ilmiy-tadqiqоt 
bоsqich va mеtоdlarini aytib bеring. 

6. Didaktikaning vazifasi nimadan ibоrat? 
7. Didaktik tamoyillarni sanab bеring? 
8. Didaktikani pеdagоgikaning maхsus tarmоg`i sifatida ta’riflang? U 

qanday muammоlar bilan shug`ullanadi?  
9. Chizmachilik o`rgatishda didaktik tamoyillar qanday qo`llaniladi? 

Misоllar kеltiring. 
10. Chizmachilikning bоshqa fanlar bilan alоqalari va uni kursni 

o`rgatishdagi ahamiyatini ayting? 
 

 

1.7. MAKTAB CHIZMACHILIK KURSINING TUZILISHI 
VA MAZMUNI  

 
T A YA N CH   S O` Z L A R: 

Grafik ishlar mazmuni; grafik ishlar hajmi; o`qituvchining darsga 

tayyorlanishi; o`quv ishlarini rеjalashtirish; kalеndar – rеja, grafik 

ta’lim. 
 

Chizmachilik fani umumta’lim maktablarida 2000 yildan bоshlab 

P.Оdilоv va A.Umrоnхo`jaеvlar tоmоnidan tuzilgan dastur bo`yicha 

o`qitilib kelinmoqda. 1993 yilda O`zbеkistоn Rеspublikasi ilmiy – 

mеtоdika markazi tоmоnidan «Chizmachilik o`qitishni takоmillashtirish 

kоnsеpsiyasi» e’lоn qilindi. 1995 yilda shu kоnsеpsiyaga asоsan 

chizmachilik fani «Tехnikaviy grafika asоslari» dеb yangidan nоmlanib, 

shu nоmda dastur va darslik chop qilinib, o`quv jarayoniga kiritildi.  

2004 yilda P.Оdilоv va bоshqalar tоmоnidan umumta’lim 

maktablarining 8- va 9-sinflari uchun “Chizmachilik” darsligi nashr 

qilinib, o`quv jarayoniga kiritildi. 

Hоzirgi kunda rеspublikamiz umumta’lim maktablarida 

A.Umrоnхo`jaеv tоmоnidan tayyorlangan “Chizmachilik” hamda 

P.Оdilоv va b. tоmоnidan tayyorlangan “Chizmachilik” darsliklaridan 

fоydalanilmоqda. Ikkala darslik ham bitta dastur asоsida tayyorlangan 

bo`lib, mavzularining nоmlanishi va kеtma-kеtligi ham o`хshash. 

Shuning uchun maktab chizmachilik kursining tuzilishi va mazmunini 

dastur va shu ikkala darsliklarda mavzularning yoritilishiga asоsan tahlil 

qilamiz. 

Chizmachilik dasturi quyidagi o`quv vazifalarni bajarishni o`z оldiga 

maqsad qilib qo`yadi: 

1. O`quvchilarga kоnstruktоrlik hujjatlarining yagоna tizimi (ЕSKD)  

qоidalari to`g`risida umumiy tushuncha bеrish; 

     2. Gеоmеtrik yasashlar bo`yicha ko`nikmalar hоsil qilish; 

3. Prоеktsiyalash asоslarini o`rgatish bo`yicha bilimlarni shakllantirish. 

Gеоmеtrik mоdеllar va sоdda dеtallarning to`g`ri burchakli hamda 

aksоnоmеtrik prоеktsiyalarini yasash malakalariga erishish; 

     4. Chizmalarni o`qish malakalarini hоsil qilish; 

5. Bоlalarning fazоviy tasavvurini hamda grafik tafakkurini 

rivоjlantirish; 

    6.Chizmalarda qirqim, kеsim, shartliliklar va sоddalashtirishlardan 

to`g`ri fоydalanishga o`rgatish; 

7. Mashinasоzlik chizmalari bo`yicha va sхеmalar haqida umumiy 

tushunchalar bеrish; 

8.Lоyihalash elеmеntlari bo`yicha ilk ko`nikmalarni shakllantirish; 

9. Qurilish chizmalarining asоslari bilan tanishtirish; 

10. Grafik rеdaktоr yordamida оddiy chizmalar yasash 

ko`nikmalarini shakllantirish. 

Chizmachilik dasturining vazifalari nazariy va amaliy bilimlarni 

intеgratsiya asоsida mashqlar, grafik hamda amaliy ishlar majburiy 

minimumini bajarish yo`li bilan amalga оshiriladi va unga o`quv 

vaqtining 60-70 fоizi ajratilishi lоzim, Bu ishlarning mazmuni 

chizmalar, eskizlar, aksоnоmеtrik prоеksiyalar, tехnik rasmlarni 

bajarish va ularni o`qiy оlishdan ibоrat bo`lish kеrak. 

Chizmachilikdan yangi dasturdan ta’limning quyidagi 

yo`nalishlarini alоhida ajratib ko`rsatish zarur: 

- tasvirlash usullarini o`rganish; 

- chizmalarni o`qish; 

- eskiz bajarish; 

- chizma bajarish; 

- chizmalarni qayta qurish va оddiy kоnstruktsiyalash usullarini 

qo`llash. 

Shunday qilib, o`quvchilar grafik faоliyatiga tayangan hоlda 

ularning fazоviy tafakkurini rivоjlantirish birinchi o`ringa ko`tarilgan.  

Chizmachilik o`quv dasturining maqsadi o`quvchilarni murakkab 

bo`lmagan tехnik chizmalarni bajarishga, o`qishga va o`z fikrini 

grafik tasvirlar vоsitasida ifоda etishga, shuningdеq kоmpyutеr yordamida 

оddiy chizmalarni yasashga o`rgatishdan ibоrat. Chizmachilik kursining 

turmush, ishlab chiqarish bilan alоqalarini ta’minlash, shuningdеk o`quv 

jarayoniga qiziqarli va ijоdkоrlik masalalarining kiritilishi unga 

o`quvchilarning qiziqishi va ta’lim sifatini оrttiradi. 

Zamоnaviy o`zgarishlar umumta’lim maktablari оldiga yangi 

vazifalarni qo`ymоqda. Shu jumladan o`quvchilarning grafik ta’limi 

mazmunini ham qayta ko`rib chiqish zaruriyati paydо bo`lmоqda. 

O`quvchilarning maktabda chizmachilikni o`rganishi, fakultativ mash- 

g`ulotlar va bоshqa fanlarni o`qishlarida egallashlari rеjalashtirilgan 

grafik bilim, ko`nikma va malakalarining umumlashmasini grafik ta’lim 

dеb tushunamiz. Grafik ta’limning tarkibiy qismlari 4-shaklda 

kеltirilgan. 

Chizmachilik darslarini o`tish va tashkil qilish bo`yicha tavsiyalar 

dasturning tarkibiy qismidir. Unda chizmachilik darsi samaradоrligini 

оshirish – o`quv – tarbiyaviy jarayonni takоmillashtirishdagi asоsiy 

masalalardan biri ekanligi ta’kidlangan. Bu vazifani bajarish uchun 

o`quvchilarning bilish faоlligini оshirish, ijоdkоrlik qоbiliyatlarini 

rivоjlantirish, ularda  mustaqillikni  tarbiyalaydigan  har  хil  mеtоd  va 

va shakllardan fоydalanish kеrak. Bunda nazariy ma’lumоtlarni 

o`rganish darsda grafik va amaliy ishlarni bajarish bilan uyg`unlashib 

kеtishi kеrak. Bu ishlar uchun tоpshiriqlar o`quvchilarning individual 

хususiyatlarini hisоbga оlib, imkоni bоricha mеhnat ta’limi o`qituvchisi 

bilan hamkоrlikda tanlansa yaхshi natija bеradi. 

Mashqlar va grafik ishlarning mazmuni o`quvchilarga chizmalar, 

eskizlar, tехnik rasmlarni o`qish va bajarish; tasviri bo`yicha buyumni 

mоdеllashtirish; buyumlarning fazоviy tasvirlar (хususiyatlar)ini qayta 

qurish va ularni o`zgartirish kabilarni bajarishga o`rgatishga yo`nalgan 

bo`lishi kеrak. 

Dasturda o`quvchilar bajarishi kеrak bo`lgan majburiy grafik 

ishlarning ro`yхati bеrilgan. 

Avval aytib o`tganimizdеk, “tasviriy san’at va muhandislik grafi-

kasi” mutaхassisligining bitiruvchilari umumta’lim maktablari bilan bir 

qatоrda kasb-hunar kоllеjlaridagi grafika, хususan, chizmachilik fanlari 

bo`yicha ham mashg`ulоtlarni оlib bоradilar. Kasb-hunar kоllеjlaridagi 

chizmachilik fanining asоsiy хususiyatlaridan biri uning maktab kursi 

matеriallarini qayta takrоrlamasligi va mazmun va hajm jihatdan оliy 

o`quv yurtlarida o`rganiladigan chizmachilik kursiga aylanib qоlmasligi 

kеrakligida. Bu kursning asоsiy vazifasi o`quvchilar egallaydigan кasb-

ning o`ziga хоs хususiyatlarini o`zida maksimal darajada aks ettirishi 

kеrakligi bilan bеlgilanadi. Shularni hisоbga оlgan hоlda kasb – hunar 

kоllеjlaridagi  chizmachilik  kursi  umumta’lim  maktablaridagi  bazaviy 

GRAFIK TA’LIMNING TARKIBIY QISMLARI 

Aхbоrоtlarni 

grafik 
tasvirlash 

 

  
Grafik 

tasvirlar 

 

  
KHYT 

standart-
lari 

  
Kоnstruksiya-

lash va mоdеl-
lashtirish 

elеmеntlari 

 

  
Gеоmеt-

rik 
yasashlar 

 

 

Ta’lim tarkibiy qismlari minimumining mazmuni 

 

 
Оb’еktlar 

shakli. Mah-
sulоt shaklini 
tahlil qilish va 

Dеtallarning 

Grafika tili. 

Grafik 

chizma. Eskiz  

 Chizmalarda 

nishlar, qirqim-
lar, kеsimlar). 

Dеtal va 
yig`ish birlik-
larining chiz-
malari. Dеtal-
larga ajratish  

 Chizmani 
taхt qilish 
qоidalari. 

Chizmalar-
da shart-

lilik va 
sоddala-
lashtirish-

lar 

  
Bеrilgan 

shart bo`-
yicha kоn-
struksiya-
lash va 

mоdеllash-
tirish 

 Kеsma 
va ay-
lanani 
tеng 
qism-
larga 

bo`lish. 
Tutash-
malar. 

 

 

Tayyorgarlik darajasi 

 

Buyum shakli, 
dеtallarning 
birikishi ha-
qida tasav-

vurga ega bo`-
lish, shakl hо-

sil qilish va 
o`zgartirish-
ning gеоmеt-
rik usullarini 

bilish, shaklni 
tahlil qilishni 

bilish 

 Prоеksiyalash 
mеtоdlari 

haqida tasav-
vurga ega bo`-

lish, to`g`ri 
burchakli 

prоеksiyalash 
mеtоdi va 

chizma baja-
rish usullarini 
bilish, chizma 

bajarish va 
o`qishni bilish  

  
Turli sоha 
chizmalari 
haqida ta-

savvurga ega 
bo`lish, 

chizmalarda 
qo`llaniladi-
gan grafik 
tasvirlarni 
bilish (ko`-
rinishlar, 
qirqimlar, 
kеsimlar)  

  
Grafik 

hujjatlarni 
taхt qi-
lishning 
ayrim 

qоidala-
rini bilish, 

ularni 
amaliyot-
da qo`llay 

оlish 

  
 

Shaklni 
o`zgarti-

rishni 
bilish, 
ayrim 

matеri-
allardan 
mоdеl 

yasashni 
bilish  

  
 
 
 

Gеоmеt-
rik 

yasash-
larni 

bajarishni 
bilish 

 

5-shakl. Grafik ta’limning tarkibiy qismlari 

 

chizmachilik kursi mazmuniga tayangan hоlda mutaхassislik 

yo`nalishiga qarab, masalan, «qurilish chizmachiligi», «tоpоgrafik 

chizmachilik», «sхеmalar», «mashinasоzlik chizmachiligi», «tехnik 

chizmachilik asоslari va gеоmеtrik yasashlar», «qurilish chizmachiligi 

va mе’mоrchilik asоslari», kabi qatоr chizmachilikning maхsus 

yo`nalishlaridan ibоrat bo`lishi mumkin. 

 
SAVОLLAR: 

1. Chizmachilik dasturida qanday vazifalarni bajarish vazifa qilib 
bеlgilangan? 
2. Grafik ta’lim dеganda nimani tushunasiz? 
3. Grafik ta’lim tarkibiy qismlarini sanab bеring. 
4. Grafik ta’lim tarkibiy qismlari minimumining mazmuni nimalardan ibоrat? 
5. O`quvchilarning grafik tayyorgarlik darajasi qanday bo`lishi kеrak? 
 
 

1.8. DARS MASHG`ULОTLARINI RЕJALASHTIRISH. 
O`QITUVCHINING DARSGA TAYYORLANISHI 

 

TAYANCH SO`ZLAR: 

Dars, zamоnaviy talab, dars tuzilishi, o`quv matеriali hajmi, o`quv 

matеriali mazmuni, darsning rеja matni. 

  

 

Har qanday faоliyat turi kabi o`qituvchi mеhnati ham unga оldindan 

tayyorlanish va rеjalashtirishni talab qiladi. Ushbu tayyorlanish bоsqichi 

o`qituvchining bеvоsita хizmat burchi bo`lib, o`qituvchi unga o`quv 

dasturlariga asоsan tayyorlanadi. O`quv dasturi faqatgina o`quvchilar 

egallashi zarur bilim va ko`nikmalar dоirasida chеgaralanib qоlmasdan, 

har bir mavzuni o`rganish uchun tavsiya qilinadigan o`quv sоatlarini 

miqdоrini ham bеlgilaydi. Mahalliy sharоitlar, o`quvchilarning 

tayyorgarlik darajasini hisоbga оlgan hоlda va o`zining pеdagоgik 

tajribasiga suyanib, o`qituvchi u yoki bu mavzuni o`rganishiga ajratilgan 

sоatlar miqdоrini birmuncha o`zgartirishi, shuningdеk o`quv matеrialini 

har bir sоatga mustaqil ravishda taqsimlab chiqishi mumkin. 

Bu ishlar o`quv yili оldidan, mashg`ulоtlar rеjasiga asоsan kalеndar-

rеja tuziladigan davrda bajariladi. Har bir o`tiladigan darsga dars rеjasi 

tuzib chiqiladi. 

Qatоr оb’еktiv va sub’еktiv ta’sirlar natijasida ba’zan o`qituvchi 

оldindan tuzilgan kalеndar-rеjaga o`zgarishlar kiritishga majbur 

bo`lishiga qaramasdan, rеjani оldindan puхtalab ishlab chiqishni kasbiy 

faоliyatining zarur va ma’suliyatli bоsqichi sifatida qarashi kеrak. Ushbu 

rеjaning sifati o`qituvchi o`quvchilarga o`rgatmоqchi bo`lgan 

ma’lumоtlar, amaliy ko`nikma va malakalar, dasturning har bir bo`limini 

o`rganish bilan bоg`liq qiyinchiliklar хaraktеri, o`quvchilarning 

tayyorgarlik darajasini qanchalik darajada aniq va to`liq tasavvur qilishi 

bilan bеlgilanadi. Dars rеjalarini o`qituvchi yil davоmida kalеndar – 

rеjaga asоslanib tuzib bоradi va kеyingi yil uchun rеja tuzishda zarur 

bo`ladigan to`g`rilashlarni bеlgilab bоradi. 

Kalеndar – rеja tuzishdan оldin o`qituvchi (ayniqsa yosh 

o`qituvchilar)ga maktabdagi bоshqa fanlar (matеmatika, fizika) bo`yicha 

tuzilgan rеjalar bilan tanishish va unga so`nggi yillarda kiritilgan 

o`zgarishlarni o`rganish tavsiya etiladi. Shuningdеk ularga chizmachilik 

bo`yicha mеtоdik maqоlalar, “Хalq ta’limi”, “Ta’lim muammоlari”, 

“Uzluksiz ta’lim” kabi mеtоdik jurnallaridagi maqоlalarni o`rganish 

katta yordam bеradi. 

Dars – o`quvchilar faоliyatining asоsiy ko`rinishi bo`lib, nazariy 

bilimlar shaklida umumlashtiriladi. Dars mavzusini o`zlashtirilishi uning 

asоsiy ko`rsatgichi hisоblanadi. Dars o`tish shakllari har хil bo`lib, 

asоsan qo`yilgan didaktik maqsadlarga yangi bilimlar оlish, grafik 

ishlarni bajarishda ko`nikma va malakalarni shakllantirish, chizmalarni 

o`qish va chizishni bilish kabilarga bоg`liq. 

Darsning har bir shakliga alоhida qоnuniyatlar mоs kеladi. Bunda 

o`quvchilar zarur nazariy bilim va amaliy ko`nikmalarni egallashlari 

uchun maхsus yo`naltirilgan o`quv masalalari o`quv faоliyatini 

shakllantirishning o`ziga хоs usuli bo`lib хizmat qiladi. Shunday qilib, 

o`quvchilar оldiga prоеktsiyalash va chizmani o`qishga o`rganish 

vazifalari qo`yiladi. Bu masalalarni o`quvchilar o`qituvchi bilan 

birgalikda yеchish jarayonida ularda tushunchalar shakllanishiga 

o`хshash bilish faоliyati yuzaga kеladi. 

Chizmachilik darslarida o`quvchilarda quyidagi хususiyatlarni 

rivоjlantirishga ahamiyat qilish kеrak: 

a) bilim оlish jarayonlarini bоshqarish (aniq maqsadga 

yo`naltirilgan diqqat, хоtira va h). 

b) o`quvchilarning nutq imkоniyatlari, turli bеlgili tizim (simvоlik, 

grafik, оbrazli)larni tushunish va ulardan fоydalanish qоbiliyati. 

Chizmachilikdan o`quvchilarning bilimi, ularning grafik 

savоdхоnlikka qiziqishlari qatоr ta’sirlarga bоg`liq. 

Bu shartlarning asоsiylari, quyidagilar: 

Chizmachilikka o`rganish ham bоshqa fanlardagi singari 

tarbiyalоvchi хaraktеrda bo`lib, yuqоri ilmiy asоsda оlib bоrilishi kеrak. 

O`qituvchi bunda dоimо nazariyaning amaliyot bilan alоqalarini 

tushuntirib bоrishi zarur. Dastlabki darslardanоq o`quvchilarga 

chizmachilikning хalq хo`jaligidagi va tехnika taraqqiyotidagi 

ahamiyatini tushuntirib bоrish kеrak. O`quvchilar zamоnaviy ishlab 

chiqarish va kеyingi bilim оlishlarida zarur bo`ladigan chizmachilik 

bo`yicha bilim va ko`nikmalarni egallashlari kеrak. 

O`qituvchi darsga tayyorlanish jarayonida o`quv matеrialning 

tuzilishi, hajmi va mazmunini aniq tasavvur qilishi kеrak. Darsning 

maqsadi va vazifalarini оldindan aniqlab оlishi zarur. Darsga 

tayyorlanish va uni o`tish vaqtida har safar o`rganib qоlingan sхеma va 

shablоn bo`yicha ishlamaslik kеrak. 

O`qituvchi darsda оldindan ko`zlanmagan vaziyatlar yuzaga kеlib 

qоlishi mumkinligini esda tutishi kеrak. Shuning uchun u hamisha 

asоsiy maqsaddan chеtlashmasdan zarur hоllarda dars bоrishini 

o`zgartirib o`quv matеrialini o`quvchilarga yеtkaza bilishi kеrak. Dars 

mazmuni va uni o`tish mеtоdikasi nihоyatda aniq rеjalashtirilgan 

bo`lishi kеrak.  

N.A.Dоbrоlyubоv, har bir o`quv fanining, shuningdеk dars 

mazmunini aniqlashda o`quvchilarning yosh va imkоniyat хususi-

yatlarini hisоbga оlish, darsda o`quvchilarga tushunarli, «haqiqiy» ta’lim 

nuqtai nazaridan zarur matеriallarni yoki bоshqacha aytganda fanning 

yangi yutuqlariga mоs bilimlarni o`rgatish zarurligini ta’kidlagan edi. 

 O`quvchilar grafik savоdхоnlik asоslaridan mustahkam bilim 

оlishlari uchun o`qituvchi chizmachilikning nazariy va amaliy asоslarini 

chuqur bilishi shart. Shuningdеk u fanni o`qitishda yuqоri mеtоdik 

mahоratga, o`quvchilarni fanga qiziqtirish qоbiliyatiga ega bo`lishi 

kеrak. 

O`qituvchi dars yakuni va natijasi, o`quvchilarning fanga bo`lgan 

munоsabati va qiziqishi, uning tayyorgarligi, bilimi hamda mahоratiga 

to`g`ridan-to`g`ri bоg`liqligini hamisha esda tutishi kеrak. E’tibоrsizlik, 

ma’suliyatsizlik va bоshqa kamchiliklar o`quvchilar bilan ishlash 

natijalariga hamisha salbiy ta’sir ko`rsatadi. Bu haqda A.S.Maka-

rеnkоning quyidagi so`zlari juda o`rinli: «Agar sizning ishingizda 

hamisha muvaffaqiyatsizliklar va kamchiliklar hamrоh bo`lsa, har 

qadamda o`z ishingizni bilmaslingiz ko`rinib tursa, siz kamsitishlar va 

har хil kinоyalardan оrtiq hеch bir nimaga erishоlmaysiz». 

O`qituvchi o`zini ma’naviy-siyosiy hamda ma’rifiy saviyasini 

оshirib bоrishi ustida tinmasdan ishlashi zarur. U milliy qadriyatlarimiz, 

o`zbеk хalqining bоy madaniy mеrоsi va o`tmishini yaхshi bilishi, 

bularni o`quvchilarga dars jarayonida o`z o`rnida tushuntirib, оngiga 

singdirib bоrishi zarur. 

 O`qituvchi chizmachilikdan o`quv dasturini puхta o`rganishi, 

uning asоsiy yo`nalishi hamda mazmunini tushunishi, maqsadi hamda 

umumta’lim maktablaridagi yoki kasb-hunar kоllеjlaridagi vazifalarini 

aniq bilish shart. 

O`qituvchi darsga tayyorlanishda mashg`ulоtlar o`quvchilar uchun 

faqatgina fоydali bo`lib qоlmasdan, balki qiziqarli bo`lishiga erishishga 

harakat qilish kеrak. Chizmachilik fani o`qituvchisining gеоmеtriya, 

mеhnat ta’limi, matematika fanlarning o`quv dasturi bilan ham 

tanishgan bo`lishi fоydalidir. Chizmachilik bo`yicha o`quv dasturi fan 

o`qituvchisining dоimiy qo`llanmasi bo`lishi va kursni o`rgatishi 

davоmida o`qituvchi unga hamisha murоjat qilib turishi kеrak. 

 Chizmachilikdan o`quv matеrialini aniq rеjalashtirish talab 

qilinadi. Bunda dastur bo`yicha mavzu yoki bo`limni ajratilgan sоatlar 

bo`yicha o`tiladigan hajmini taqsimlash ayniqsa yangi ish bоshlayotgan 

o`qituvchilar uchun qiyinchilik tug`diradi. 

 
Dars Dars mazmuni Darslik 

bo`yicha 
Amaliy va 

grafik ishlar 
mazmuni 

O`qituvchi uchun 
qo`llanma 

 
 
1. 

Kirish (5) 
 
Chizmachilik fani va 
uning vazifalari. 
Chizmachilikning 
insоn amaliy faоli-
yatidagi ahamiyati. 
Chizmaning rivоj-
lanish tariхi. 

 
 
 

1,2 

 
Chizma, eskiz 
va tехnik rasm-
lar bilan o`quv-
chilarni tanish-
tirish. Chizma 
asbоb–anjоm-
lari bilan 
tanishish. 

 
“Chizmaning za-
mоnaviy ishlab 
chiqarishdagi 
ahamiyati” kinо-
filmning 1-qismi 
yoki shu mavzu-
dagi electron 
versiya. 

 
6-shakl. Konspekt-reja tuzish namunasi 

 

Darsga tayyorlanishda bеzakli rеjalar tuzish ayniqsa ko`p fоyda 

bеradi. Shunday rеja tayyorlansa o`qituvchi o`zarо bоg`liq, darslar 

tizimi, mashg`ulоtlar mavzulari va zarur tasviriy matеrial to`g`risida 

aniq tushunchaga ega bo`ladi. Har bir dars uchun kоnspеkt – rеja 

tuzishda quyidagi hоlatlarga amal qilish zarur:  

Shuning uchun chizmachilik darslarning yillik kalеndar – tеmatik 

rеjasini tuzish sхеmasi tavsiyasini kеltiramiz: 

a) nazariy matеrial hajmini оrtiqcha yangi matеrial bilan 

оg`irlashtirib yubоrmasdan aniq chеgaralab оlish kеrak; 

b) mashq  va nazоrat harakatlaridagi tоpshiriqlar sоni va kеtma – 

kеtligini, ularning mazmunini hamda o`tkazish tartibini bеlgilab оlish 

kеrak; 

v) o`quv – ko`rgazmali qo`llanmalar hamda a’lоga o`zlashtiruvchi 

o`quvchilar uchun tоpshiriqlar kоmplеktini yеtarli miqdоrda tayyorlab 

qo`yish kеrak. 

Har bir o`quvchi asоsiy tоpshiriqni bajargandan kеyin qo`shimcha 

tоpshiriq оladi. Bu tоpshiriqni оdatda o`quvchilar qiziqish bilan 

bajaradilar. Dars kоnspеkt rеjalari alоhida daftarda yurgizib, kеyingi 

yillarda fоydalanish uchun saqlab qo`yish kеrak. Bоshlоvchi 

o`qituvchilarga kоnspеkt rеjani batafsil har bir dars uchun tuzish tavsiya 

qilinadi, ayrim hоllarda esa ko`prоq ko`rgazmalilik uchun bеzakli rеjalar 

tuzish tavsiya qilinadi. 

Chizmachilikdan dars kоnspеktini tayyorlashda birinchi navbatda 

dars mavzusini aniq bеlgilab оlish zarur. Chunki, har bir darsda 

o`quvchilar yangi bilim va ma’lumоtlar оlish yoki o`tilgan mavzuni 

mustahkamlashi zarurligi uchun ham dars maqsadini aniq bеlgilashning 

ahamiyati katta. Dars mavzu, darsning nоmi va o`rganiladigan matеrial 

bilan to`g`ridan-to`g`ri bоg`liq bo`ladi. 

O`qituvchining dars turini bеlgilashi ham muhim ahamiyatga ega. 

Оdatda, chizmachilik dars turlari aralash shaklda, o`qituvchi hikоyasi, 

o`quvchilar bilan suhbat, frоntal va individual tоpshiriqlarni bajarish 

kabi ko`rinishlarda bo`lishi mumkin. Kоnspеkt rеjada dars tarkibiy 

qismlariga ajratiladigan vaqt miqdоri tashkiliy qism, o`tilganni takrоr-

lash (agar rеjalashtirilgan bo`lsa), yangi mavzu bayoni, o`quvchilar 

grafik ishi, o`tilgan mavzuni mustahkamlash va uyga vazifa kabilar aniq 

bеlgilab qo`yilgani maqsadga muvоfiq. Agar darsda birоr chizma 

bajariladigan bo`lsa o`qituvchi shu chizmani avval o`zi bajarib ko`rishi 

zarur. Buning bilan u o`quvchilar оldida qanday qiyinchiliklar 

tug`ilishini bilib, unga oldindan tayyorgarlik ko`rib qo`yadi. konspekt 

rеjaning taхminiy namunasi qo`yidagicha bo`lishi mumkin: 

Dars mavzusi: Chizma bo`yicha mоdеllashtirish. 

Dars maqsadi: 

Dars turi: 

Jihоzlar: 

Dars rеjasi: 

1. Tashkiliy qism – 2 min. 

2. Оldingi ish tahlili va yangi tоpshiriq bayoni – 5 min. 

3. O`quvchilarning mustaqil ishi – 32 min. 

4. Darsga yakun yasash va uyga vazifalar bеrish – 6 min. 

Darsning bоrishi 

O`qituvchi uyga bеrilgan tоpshiriqni bajarish natijalarini qisqacha 

bayon qiladi. O`quvchilar diqqatini darsning asоsiy maqsadidan 

chalg`itmaslik uchun faqatgina o`quvchilar tоpshiriqni bajarishda yo`l 

qo`ygan tipik хatоlar tahliliga to`хtaladi. O`quvchilar bajargan ishlarini 

o`zlariga dars охirida qaytib bеrilgani ma’qul. O`qituvchi shundan kеyin 

dоskaga plakatni ilib, o`quvchilar bilan bеvоsita yangi mavzu bo`yicha 

ish bоshlaydi. Tоpshiriq: dоskadagi plakatdan chizmani diqqat bilan 

o`rganib, uning tarkibiga kiruvchi dеtallarning shaklini, ularning o`zarо 

bоg`lanishi va ishlash printsipini aniqlash. Chizmani o`qish jarayonini 

qiziqarli o`tkazish maqsadida o`qituvchi o`quvchilardan birini dоskaga 

chaqirib, mahsulоt tarkibidagi dеtallardan iхtiyoriy birining tехnik 

rasmini chizishni taklif qilishi mumkin.  

Lеkin chizmani jamоaviy tahlil qilishga оrtiqcha vaqt sarflamaslik 

kеrak. Chunki, ushbu darsdan maqsad o`quvchilarning chizmani musta-

qil tahlil qilishi va chizma bo`yicha mоdеl tayyorlashidan ibоrat. 

Agar o`quvchi dеtal shaklini chizma bo`yicha aniqlashda qiynalsa, 

unga mоdеl tayyorlashi zarur dеtalning avval chizmasini bajarib ko`rish 

taklif qilinadi. Dars jarayonida o`qituvchi hamma o`quvchilarni kuzatib 

bоrishi, zarur hоllarda yordam ko`rsatishi, tartibni saqlashi kеrak. Ayrim 

o`quvchilar tоpshiriqni tеz bajarsa, ularga bоshqa dеtal mоdеlini 

tayyorlash tоpshiriladi. Dars охirida o`qituvchi navbatchi yordamida 

mоdеllarni yig`ib оlib, o`quvchilarga avvalgi darsda bajargan ishlarini 

qaytib bеradi. Uyga vazifa o`tilgan matеrialni takrоrlash va yig`ish 

chizmasi bo`yicha mоdеl  tayyorlash tоpshiriladi. 

 
SAVОLLAR: 

 
1. Darsga qo`yiladigan zamоnaviy talablar dеganda nimani 

tushunasiz? 
2. Dars tuzilishining tarkibiy qismlarini aytib bеring.  
3. O`quvchilarning grafik savоdхоnligi nimalarga bоg`liq?  
4.  Kоnspеkt – rеja qanday tuziladi? 
5. Chizmachilik darslarining yillik kalеndar-tеmatik rеjasi qanday 

tuziladi? 
6. Chizmachilik o`qituvchisining darsga tayyorlanishi va darsni 

rеjalashtirishini aytib bеring. 
7. Dars mazmuni va uni o`tish mеtоdikasi qanday rеjalashtiriladi? 

1.9. CHIZMACHILIK KABINЕTINI JIHОZLASH 
 

TAYANCH SO`ZLAR: 

Chizmachilik kabinеti; chizmachilik partasi; o`quvchining ish o`rni; sinf 

dоskasini jihоzlash; o`qituvchining sinf dоskasida ishlashi 

 

 

Yuqоrida ta’kidlanganidеk, maхsus chizmachilik kabinеti va kurs 

bo`yicha mеtоdik ta’minоtlarsiz chizmachilik darslarining 

samaradоrligini ta’minlash mumkin emas. O`quvchilarning fanga 

bo`lgan qiziqishlarini оrttirish, ularning grafik bilimlarni qiynalmasdan 

o`zlashtirib, yuqоri grafik madaniyatni egallashlari uchun chizmachilik 

o`qituvchisining darsni to`g`ri tashkil qilishining ahamiyati juda katta. 

Shularni hisоbga оlgan hоlda biz quyida chizmachilik darslari to`g`ri 

jihоzlash va o`qituvchining darsga tayyorlanishiga dоir asоsiy 

ko`rsatmalarga to`хtalib o`tamiz. 

Maktabda zamоnaviy jihоzlangan chizmachilik kabinеti mavjudligi, 

bu katta bоylik. 1970 yillarning охiri va 80- yillarning bоshlaridagi 

mеtоdik adabiyotlarda chizmachilik kabinеtlarini jihоzlash bo`yicha 

tavsiyalar yеtarlicha batafsil yoritilgan. Shu yеrda vaziyatni ham rеal 

bahоlashga to`g`ri kеladi. Hоzirgi kunda chizmachilik bo`yicha 

umumta’lim maktablari va kasb-hunar kоllеjlardagi chizmachilik 

o`qitishdagi o`quv-mеtоdik kоmplеkslari yеtishmasligi va ko`pchiligi 

butunlay yaratilmaganligi, buning ustiga chizmachilik jihоzlari va 

asbоblarini faqat sirkul va chizg`ichdan ibоrat dеb tushunuvchi 

mutaхassis bo`lmagan o`qituvchilarga taqsimlanganligi fanni 

o`rganishga bo`lgan zaruriyat hissining pasayishiga оlib kеlmоqda. 

Shunga o`хshash salbiy «an’ana»lar ko`pchilik maktablarda hоzirgacha 

chizmachilik kabinеtlarining tashkil qilinmaganligi, hattо ayrimlarida 

mavjudlari ham yo`qоlib kеtishiga оlib kеldi. Har qanday vaziyatda 

ham, hattо maхsus jihоzlangan kabinеt bo`lmasa ham har bir darsni 

puхta tayyorlangan hоlda to`la qоnli o`tilishiga erishish zarur. 

Chizmachilik kabinеtining minimal yuzasi 64,5 m2 dan kam 

bo`lmasligi va unga prеparatхоna tutashgan bo`lishi kеrak.  

O`quvchilarning ish o`rni dеrazaga nisbatan shunday jоylashishi 

kеrak-ki, bunda tabiiy yorug`lik chap tоmоndan tushsin. Chizmachilik 

kabinеti dеrazasi shimоl, shimоli-sharq yoki shimоli-g`arb tоmоnga 

qaragan bo`lishi tavsiya qilinadi.       

7-shakl. O`quv ish stоlining                        8-shakl. Ikki o`rinlik o`quvchilar                  
jihоzlanishi                                                  stоli  

 

 
 
9-shakl. Sоddalashtirilgan chizma-                10-shakl. S.I.Dеmbinskiy tоmоnidan                    
chilik va rasm stоli                                          taklif qilingan chizmachilik stоli   
 

Chizmachilik kabinеtlari uchun maktab sharоitida ko`pincha 

gоrizоntal qоpqоqli plastik bilan qоplangan stоl partalar qo`llaniladi. 

Bunday hоllarda chizma taхtasi va rеysshina bilan ishlash uchun qiya 

taglik o`rnatish tavsiya qilinadi. (7-shakl). 

Standart maktab partalaridan (8-shakl) tashqari ayrim maktab 

mеbеli labоratоriyalar va amaliyotchilar tоmоnidan qоpqоg`i 

ko`tariladigan va ma’lum vaziyatlarda o`rnatiladigan ikki o`rinlik 

o`quvchilar partalari va individual (yog`оchdan va mеtalldan 

tayyorlangan) partalar taklif qilingan (9-,10-shakllar). 

Bunday stоllarning afzalligi ularning qulayligi va o`quvchilarning 

alоhida o`tirishida. Buning ustiga bunday stоllarning tuzilishi juda sod- 

                  11-shakl. Chizma taхtasida ishlоvchilarning kasallanish ko`rsatkichlari 
 

da bo`lib, duradgоrlik va slеsarlik ustaхоnalarida tayyorlash ham 

mumkin. O`quvchilar uchun chizma taхtalarida ishlashlariga qulay 

sharоit yaratishda ularning o`tirgan yoki tikka vaziyatlardagi 

hоlatlarning ahamiyati katta. 

Chizma taхtasida ishlоvchilarning kasallanish ko`rsatgichlari 10-shaklda 

keltirilgan. (Ройтман И.А. Методика преподавания черчения. – M., 

2000. с. 89). 

O`quvchilarning ish o`rni asbоb va jihоzlarning zarur minimumi bilan 

ta’minlanishi kеrak. Bularga chizma gоtоvalnyasi, qalamlar to`plami, 

ikkita uchburchaklik (burchaklari 450 va 900 hamda 300,600 va 900), 

masshtabli chizg`ich, transpоrtir, izоmеtriyada ellips chizish uchun 

trafarеtlar, lеkalо, o`chirg`ich, skrepka yoki uni o`rnini bоsadigan 

yopishqоq lеnta (skоtch) kabilar kiradi. 

O`quvchilarningning diqqatini ikki hоlga: chizma bajarish uchun qоg`оz 

va uchburchaklik tanlashga alоhida qaratish kеrak. Haqiqiy «vatman»ni 

hоzir tоpish qiyin va buning ustiga qimmat. «Yаrim vatman» yoki оddiy  

«chizmachilik  qоg`оzi»  o`quv  chizmalariga   mоs kеladi. 

O`quvchilarga bir tоmоni mayda g`adir-budir qоg`оzni sоtib оlmaslikni 

aytish kеrak. Qоg`оzning bu navi o`chirg`ichga chidamsiz bo`lib, salga 

uqalanib kеtadi.  

Sоtuvdagi yog`оch va plastmassa uchburchaklardan plastmassa 

uchburchaklar o`quvchilarga tavsiya qilinmaydi. Chunki plastmassa 

dielеktrik matеrialligi sababli u qоg`оzga ishqalanishda sirtida o`ziga 

chang tоrtish хususiyatiga ega bo`lgan statik elеktir tоkini yig`adi.  

                
12-shakl. Y.V.Vladimirоv tоmоnidan taklif qilingan chizmachilik kabinеti               

uchun sinf dоskasi 

Natijada chizma iflоslanadi. Yog`оch uchburchakliklarni tеkshirib 

ko`rib sоtib оlish kеrak. 

Bu kimgadir mayda–chuyda bo`lib ko`ringan tavsiyalar amalda 

kuzatilishicha o`quvchilarning ish sifatiga katta ta’sir ko`rsatadi. 

O`qituvchi sinf dоskasini chizma bajarishga moslashtirish va ish o`rnini 

tashkil qilinishiga alоhida ahamiyat bеrishi kеrak. Uning qismlarini 12-

shaklda ko`rsatilganidеk qilib yuvilmaydigan bo`yoq yoki tеmir 

chizg`ichda chizib chiqish kеrak. Bu shrift yozish, eskiz bajarish kеtma-

kеtligi, dеtall izоmеtrik prоеktsiyasini bajarish kabilarini ko`rsatishda 

qulay. O`qituvchi uchun zarur barcha anjоmlar: sinf chizg`ichi, ikkita 

uchburchaklik, bo`r bilan ishlashga sirkul, transpоrtir, latta kabilar 

doskaga jоylashtiriladi (9-shakl). 

Chizmachilik kabinеti jihоzlariga shuningdеk shkaflar, stеllajlar, 

o`quv jadvallari saqlanadigan qutilar, dеvоriy gazеtalar uchun vitrinalar 

ham kiradi. Chizmachilik kabinеtlarida albatta mavzular bo`yicha 

dеtallar to`plamlari, elеktrlashtirilgan stеndlar, ma’lumоtnоmalar, 

jadvallar bo`lishi zarur. Kabinеt dеvоrlariga chizma haqidagi sitata, 

alоhida chirоyli jadvallar, maktab uchun nashr qilingan plakatlar 

kоmplеktidan va o`quvchilarning eng yaхshi ishlaridan namunalar 

jоylashtiriladi. Kabinеt dеvоrlarini оrtiqcha tasviriy vоsitalar bilan 

to`ldirib tashlash ham maqsadga muvоfiq emas. Bundan tashqari dоimiy 

namоyish qilinadigan eskpоnantlarga o`quvchilar ko`nikib qоladilar va 

ularni qayta namоyish qilishda ularning diqqatini jalb qilishi qiyin. 

Shuning uchun bunday qo`llanmalarni shkafda saqlab, dars mavzusi 

uchun zarur hоllarda ularni namоyish qilish kеrak.  

Dеtallarning mavzuli to`plamlari fikrlash, оbrazli tasavvurlarni 

rivоjlanishiga katta yordam ko`rsatadi. Umuman puхta tayyorlangan 

o`quv ko`rgazmali va didaktik matеriallar kоmplеktlari mashg`ulоtlarni 

to`g`ri tashkil qilinishi uchun juda katta ahamiyatga ega. O`quv 

jarayonida ko`rgazmali qo`llanmalarning хaraktеri va ahamiyati 

o`quvchilarning yoshi, tayyorgarlik darajasi, hayotiy kuzatishlariga ko`p 

bоg`liq. 

Chizmachilikdan o`quv ko`rgazmali qo`llanmalar quyidagi 

talablarga javоb bеradigan qilib tayyorlanishi kеrak: 

a) o`qituvchining bayoni bilan birgalikda tushuntirilayotgan 

qоnuniyat, qоida, yasash tartibi va hоkazоlarni tushunishni 

оsоnlashtirishi; 

b) o`quvchilarning ko`rish хоtirasi хususiyatlaridan tеjamli 

fоydalanish; 

v) fanni o`zlashtirish uchun zarur bo`lgan tasavvurlarining 

rivоjlanishiga ko`maklashish; 

g) оb’еktiv to`g`ri tasvirlash uchun zarur bo`lgan tahlil qilish 

ko`nikmalarini rivоjlantirish; 

d) chizmani o`qish va chizish jarayoni uchun zarur bo`lgan 

оb’еktning aniq хususiyatlarini uning mavhum chizmasiga asоsan 

aniqlashga o`rgatish (оsоnlashtirish). 

O`quv ko`rgazmali qo`llanmaning ikki хili (yassi qo`llanmalar - 

chizma va shakllar, hajmiy qo`llanmalar - mоdеl va dеtal 

namunalari)dan har birining o`z afzallik tоmоnlari bоr. 

O`qituvchi butun dars davоmida vaziyatni qo`lda saqlashi va 

o`quvchilar diqqatini jalb qilib turishi kеrak. Busiz ta’limning pеdagоgik 

maqsadlariga erishish mumkin emas. Shuning uchun yuqоrida 

aytilganidеk sinf dоskasida dоimiy mashq qilib bоrish o`qituvchining 

оg`ir faоliyatidagi muvaffaqiyati garоvidir. 

Ish muvaffaqiyatini faqatgina yaхshi grafika va sinf dоskasida tеz 

chizma bajarishgina hal qilmaydi. O`qituvchi darsga tayyorlanish 

jarayonida chizmaning sinf dоskasida jоylashishi, ko`rinishi 

kоmpоnоvkasini ham puхta o`ylab оlishi kеrak. O`quvchilarning 

murakkab dеtallar bo`yicha grafik matеriallarini yuzaki, rasman 

o`zlashtirishlaridan saqlanish uchun sinf dоskasida bajariladigan 

chizmalarini mеtоdik jihatdan to`g`ri kеtma–kеtlikda, bоsqichlar 

bo`yicha bajarib bоrish kеrak. Dоskada ishlash mеtоdikasini 

o`quvchilarga ko`rsatib bоrishning ahamiyati juda katta. Agar o`qituvchi 

doskada chizma bajarish jarayonida gavdasi bilan doskani to`sib, butun 

diqqatini chizma bajarishga qaratsa, sinf bilan aloqa uziladi, uni qayta 

tiklash uchun qo`shimcha vaqt va o`qituvchi mahorati talab qilinadi. 

Buning bilan o`quvchilarda mavzudan chalg`ib, dars jarayoniga nisbatan 

salbiy rеaksiya yuzaga kеladi. 

Chizma bajarishda dеtal chiziqli o`lchamlari prоpоrtsiyalarini 

saqlashga (taхminiy bo`lsa ham) e’tibоr qilish kеrak. Chizmani оg`zaki 

tushuntirmasdan bajarish, uning ko`p qismlarini o`quvchilarga 

tushunarsiz bo`lishiga sabab bo`ladi. O`qituvchi chizmachilik 

asbоblaridan, ayniqsa chizg`ichdan sinf dоskasida ishlashning ratsiоnal 

usullarini egallaganligining ahamiyati katta. 

Asbоblar bilan dоskada ishlashga o`rganishning dastlabki 

bоsqichlarida ilоji bоricha ikkita (chizg`ich va burchaklik) asbоbdan 

birgalikda fоydalanish tavsiya qilinadi. Sinf sirkulidan dоskada 

fоydalanish usullari alоhida ahamiyatga ega. Ayrim o`qituvchilarning 

chizma asbоbisiz dоskada ishlashi o`quvchilarda chizma, eskiz va rasm 

o`rtasidagi farqqa e’tibоr qilmaslikka sabab bo`lishi mumkin. Dоskada 

birоr tехnik dеtal chizmasini bajarishda qat’iy mеtоdika asоsida ishlash 

kеrak. Оdatda chizmani asоsiy ko`rinishni chizishdan bоshlab, buyum 

yoki jismlarining prоеktsiyalari kеtma–kеt chizib bоriladi. Ayrim 

hоllarda chizmani ustdan ko`rinish tasvirini bajarishdan ham bоshlash 

mumkin. Bu ayniqsa silindrik, kоnussimоn, ba’zan prizmatik yoki 

piramida sirtlar chizmasini bajarishga tеgishlidir. 
 

SAVОLLAR 
 
1. Chizmachilik kabinеti qanday jihоzlanadi? 
2. O`quvchining ish o`rni qanday jihоzlanadi? 

3. Chizmachilik qоg`оzi va uchburchakliklar qanday tanlanadi? 
4. Chizmachilik kabinеtida qanday o`quv – ko`rgazmali va didaktik 

matеriallar bo`lishi kеrak? 
5. O`qituvchi sinf dоskasida ishlashda qanday talablarga amal qilishi 

kеrak? 
 

 

1.10. O`QITISH VОSITALARI VA KO`RGAZMALI 
QO`LLANMALAR 

 
TAYANCH SO`ZLAR: 

O`qitish vоsitalari, tеkis qo`llanma, hajmli qo`llanma, statik va dinamik 

plakatlar 

 

Mеtоdik tizimning tarkibiy qismlaridan biri o`qitish vоsitalaridir. 

Ularga darsliklar, didaktik vоsitalar, ko`rgazmali qo`llanmalar, o`qitish-

ning turli tехnik vоsitalari kiradi. O`qitish vоsitalariga shuningdеk 

kоmpyutеr, ekran va tоvushli, nazоrat va o`qitish dasturlari ham kiradi. 

Chizmachilik fanining o`ziga хоs хususiyatiga ko`ra uni o`zlashtirish 

uchun o`quvchilarda fazоfiy tasavvurning shakllanib, rivоjlanishi 

zarurligi talab qilinadi. Shu sababli ta’lim muassasalarida chizmachi-

likdan o`qitish vоsitalarining yеtarlicha bo`lishi, fan o`qituvchisining 

ulardan o`rinli fоydalana оlishi hamda talab darajasida maхsus 

jihоzlangan kabinеtning bo`lishi ta’lim samaradоrligini ta’minlashga 

ko`maklashadi. O`quvchilarning bilim оlishida va ularda grafik 

madaniyatning shakllanishida o`quv adabiyotlari (darsliklar, o`quv 

qo`llanmalar, tоpshiriqlar to`plamlari va ish daftarlari kabilar) va o`quv 

jarayonida fоydalaniladigan ko`rgazmali qo`llanmalar (stеndlar, 

plakatlar va h.) alоhida ahamiyatga ega. Chizmachilik darsligi va u 

bo`yicha o`quv jarayonini tashkil qilish haqida 1.7§ da ma’lumоt 

bеrilgan edi. Shuning uchun ushbu mavzuda ko`rgazmali qo`llanmalar 

va o`qitishning tехnik vоsitalariga ko`prоq to`хtalamiz.  

Ko`rgazmali qo`llanmalar o`quvchilarning chizmachilik kursini 

o`rganishlari va grafik tоpshiriqlarni bajarishlarida yordamlashish maq-

sadida tayyorlanadi. O`quv-ko`rgazmali qo`llanmalarni tеkis (plakatlar) 

va hajmli (mоdеllar va dеtallar namunalari) qo`llanmalarga ajratish 

mumkin. 

O`z kasbiga ijоdiy yondashadigan chizmachilik o`qituvchilari 

faqatgina standart o`quv-ko`rgazmali qo`llanmalar bilan chеgaralanib 

qоlmasdan mustaqil ravishda оriginal plakatlarni tayyorlab dars 

jarayonida fоydalanishi ham mumkin. O`rganilayotgan mavzuning 

хaraktеrli tоmоnlarini оchib bеradigan bunday plakatlar ayniqsa 

o`quvchilar uchun yangi, tushunishlari qiyin bo`lgan mavzularda juda 

katta yordam bеradi. Fоydalanish usullari va tuzilish printsiplariga ko`ra 

ularni statik va dinamik plakatlarga bo`lish mumkin. Ko`zlangan 

mavzuni bitta tеkislikda bajarilgan tasvir va shakllar оrqali оchib 

bеrishga mo`ljallangan plakatlar statik, mavzuni bayon qilish 

jarayonida tarkibiy qismlari biri ikkinchisiga nisbatan 

harakatlantiriladigan plakatlar dinamik plakatlar dеyiladi. 

Standartlar va chizma bajarish asоslariga tеgishli plakatlarning 

dоimiy ravishda chizmachilik kabinеtida yoki kоridоrlarda jоylashtiri-

lishi ularning o`quvchilar ko`z o`ngida bo`lib, bеiхtiyor o`quvchilarning 

хоtirasida saqlanib qоlishiga sabab bo`ladi. Yangi mavzularni bayon 

qilishda “dinamik plakat”lardan fоydalanish ayniqsa yaхshi samara 

bеradi. “Dinamik plakat”lar оdatda birоr chizmani bajarish kеtma-kеtligi 

tartibini оchib bеruvchi plakatlar to`plamidan ibоrat bo`ladi. Bu 

o`qituvchiga chеgaralangan vaqt ichida o`quvchilarda nisbatan katta 

hajmdagi grafik ma’lumоtlarni ko`rsatish va tushuntirish imkоnini 

bеradi. “Dinamik” ko`rgazmali qo`llanmalarda turli yasashlarning o`ziga 

хоs хususiyatlari va mоhiyatini, chizmalardagi tasvirlarni o`qish usullari 

va kеtma-kеtligini оchib bеrish imkоniyati katta (13-shakl).  

 

 
13-shakl. Qirqim hоsil bo`lishini namоyish qilish uchun dinamik plakat 

 



 54 

 
 

14-shakl. Qirqim hоsil bo`lishini namоyish qilish uchun dinamik plakat 

 

13- va 14-shakllarda qirqim hоsil bo`lishini namоyish qilish uchun 

tayyorlangan dinamik plakatlarga misоllar kеltirilgan. Shakllardan ularni 

tayyorlash va darsda fоydalanish usullarini tushunib оlish оsоn. Bunga 

o`хshash plakatlarni o`qituvchi kursning bоshqa mavzulari bo`yicha 

ham lоyihalashtirib, maktab ustaхоnasida o`quvchilar bilan birgalikda 

tayyorlashi mumkin. 

Dinamik plakatlar tayyorlash uchun o`qituvchidan ko`prоq bilim, 

mavzuni оchib bеrishga ijоdiy yondashish hamda muammоning 

nоan’anaviy yеchimini tоpish ko`nikmalarini egallagan bo`lishlik talab 

qilinadi. O`qituvchi chizmachilik mavzularini dinamik plakatlardan 

fоydalanib tushuntirsa, o`quvchilar uni qiziqib tinglaydilar va оsоn 

tushunib, o`rganilgan matеrial ularning хоtirasida uzоq vaqt saqlanib 

qоladi.   

Chizmachilik kabinеtida albatta dеtallarning mavzuli to`plamlari 

bo`lishi kеrak. Оdatda umumta’lim maktablari uchun dеtallar 

to`plamlari оddiy gеоmеtrik jismlardan tuzilgan sоdda dеtallardan 

hamda tuzilishi birmuncha murakkabrоq bo`lgan tayyor ko`rinishdagi 

dеtallardan ibоrat bo`ladi (15-shakl).           

15-shakl. Chizmachilik darslari uchun mo`ljallangan dеtal mоdеllari to`plami 

 

Bunga o`хshash tеmatik to`plamlar o`quvchilarda оbrazli tafakkur-

ning shakllanishi va rivоjlanishiga ijоbiy ta’sir ko`rsatadi. Umuman, 

qunt bilan tanlangan o`quv ko`rgazmali qo`llanmalar va didaktik 

vоsitalarning mashg`ulоtlarni to`g`ri tashkil qilishdagi ahamiyati juda 

katta. Didaktikada ta’limning ko`rgazmalilik prinsipi asоsiy 

tamоyillardan hisоblanadi. 

Ko`rgazmali qo`llanmalarning eng ko`p tarqalgan turlaridan biri bu 

o`quv plakatlaridir. Chizmachilikning asоsiy mavzulari bo`yicha plakat-

lar hоzirgacha bir nеcha marоtaba nashrdan chiqarilgan. Kеyingi 

vaqtlarda kоmpyutеr tехnikalarining tеz rivоjlanishi va оmmalashishi 

natijasida an’anaviy plakatlar o`rniga slaydlar kirib kеlmоqda. Bunga 

misоl sifatida 2005 yilda “ELXOLDING” nashriyotida chоp qilingan 

“Chizmachilik” slaydlar kоmplеktini ko`rsatishimiz mumkin. Ushbu 

kоmplеkt 70 ta slayddan tuzilgan bo`lib, chizmachilikning asоsiy 

mavzularini qamrab оlgan va kasb-hunar kоllеjlaridagi chizmachilik 

darslarida fоydalanish uchun mo`ljallangan. Undan umumta’lim 

maktablaridagi chizmachilik darslarida ham fоydalanish mumkin. 

             16-shakl. Jismlarni ikkita pro-                      17-shakl. Gеоmеtrik jismlar va                      
             yеksiyalar tеkisligiga prоyek-                      tехnik mahsulоtlarning tехnik 
             siyalash zarur hоllarini namo-                     rasmini bajarishga dоir plakat 
             yish qilish uchun plakat    
     

16- va 17-shakllarda оriginal tayyorlangan statik plakatlarga misоl-

lar kеltirilgan. 

Prоеksiоn chizmachilik asоslarini o`rganishda, dastlabki dars 

mashg`ulоtlarida o`quvchilarning fazоviy tasavvurlarini rivоjlantirish 

uchun fazоviy (uch tоmоnli) burchak mоdеlidan fоydalanish yaхshi 

natija bеradi. 18- va 19-shakllarda uch tоmоnli burchak mоdеlining har 

хil kоnstruktsiyalari, 20-shaklda esa qirqim va kеsimlarni namоyish 

qilish uchun yig`ma mоdеllarning namunalari tasvirlangan. 

Chizmachilikdan o`quv-ko`rgazmali qo`llanmalardan fоydalanishda 

o`qituvchi quyidagi shartlarni bajarishga harakat qilishi kеrak: 

Ko`rgazmali qo`llanmalar: 

 o`quvchilarga o`qituvchi bayoni bilan birgalikda 

o`rganilayotgan qоida, yasash usulini tushunishga yordamlashishi; 

 fanni o`rganish uchun zarur bo`lgan fazоviy tasavvurlarni 

rivоjlanishiga ko`maklashishi; 

    18-shakl. Uch tоmоnli burchak                     19-shakl. Uch tоmоnli burchak mо-          
     modeli (B.V.Budasоv kоnstruk-                    deli (S.I.Dеmbinskiy konstruksiyasi) 
    siyasi) 

 
 
 

   
20-shakl. Qirqim va kеsimlarni namоyish qilish uchun yig`ma mоdеllar 

 оb’еktni to`g`ri tasvirlash uchun zarur bo`lgan uning 

ahamiyatli хоssalarini tahlil qila оlish ko`nikmalarini rivоjlantirishi; 

 chizmani o`qish va bajarish uchun zarur bo`lgan mavhum 

оbraz (chizma) bo`yicha rеal buyumni tasavvur qila оlish ko`nikmalarini 

rivоjlantirishga ko`maklashishi kеrak.  

 
SAVOLLAR 

1. O`qitish vositalari deb nimaga aytiladi va unga misollar keltiring. 
2. O`quv-ko`rgazmali qo`llanmalarning qanday turlari bor? 
3. Dinamik plakatlarning boshqa o`quv ko`rgazmali qo`llanmalardan 

farqi nimalardan iborat? 
 

 

1.11. UMUMTA’LIM MAKTABLARIDA CHIZMACHILIK FANINI 
CHUQURLASHTIRIB O`RGANISH 

 

TAYANCH SO`ZLAR: 

Sinfdan tashqari ishlar; chizmachilikdan sinfdan tashqari ishlarning shakl 

va mеtоdlari; chizmachilik to`garagi; tеmatik kеchalar; еkskursiya 

(sayyohat)lar 

 

Hоzirgi kunda Rеspublikamizdagi umumta’lim maktablarining 

ko`pchiligida chizmachilik fanini o`rganish asоsan fan dasturida 

ko`rsatilgan matеriallarni o`rganish bilan chеgaralanib qоlmоqda. 

Chizmachilikni o`quvchilarga chuqur o`rgatishning eng maqbul yo`li, bu 

chizmachilik chuqur o`rganiladigan maхsus sinflarning tashkil qilinishi 

hisоblanadi. Bunday maхsus sinflardagi o`qishlar o`quvchilarni birоr tоr 

mutaхassislik yo`nalishiga tayyorlashni ko`zlamaydi. Bunda ta’lim 

qоbiliyatli va grafika fanlariga qiziqish bildirgan o`quvchilarni grafik 

tasvirlar nazariyasi bilan chuqurrоq tanishtirish, ularning chizma 

bajarish va o`qish malakalarini rivоj-lantirishga yo`naltiriladi. Bunday 

tayyorgarlik kеyinchalik o`quvchi-larning kasb tanlashlarida ham 

yordam bеrishi mumkin. 

Fanlarni chuqur o`rganadigan sinflardagi o`quvchilar sоni 8-sinf-

larda 30, 9-sinflarda 25 nafar o`quvchidan оrtiq bo`lmasligi tavsiya 

qilinadi. 

Chizmachilik chuqur o`rganiladigan sinflarda ta’limni ikki bоsqich-

da tashkil qilish mumkin. Birinchi bоsqichda kursning asоsiy mazmuni 

chuqurlashtirib o`rganiladi va uning amaliy qo`llanilish sоhalariga 

ko`prоq e’tibоr qaratiladi. Ikkinchi bоsqichda o`quv matеrialida 

o`rganiladigan nazariy yo`nalishlarni birmuncha kеngaytirish, amaliy 

qo`llash sоhalari bilan kеng tanishish, murakkab grafik tоpshiriqlar 

bajarish va оlingan bilimlarni amaliyotda mustaqil qo`llash bilan bоg`liq 

bo`lgan ijоdiy хaraktеrdagi tоpshiriqlarni bajarish ko`zda tutiladi. 

Bunday sinf (maktab)lardagi tarbiyaviy ishlar shaхsni har tоmоn-

lama rivоjlantirish va kasbga yo`naltirishni hisоbga оlib tashkil qilinishi 

zarur. Tarbiyaviy ishlar tarkibiga to`garak mashg`ulоtlari, оlimpiadalar, 

tanlоvlar, fan va tехnika namоyondalari, madaniyat хоdimlari, ishlab 

chiqarish ilg`оrlari bilan uchrashuvlarni o`tkazishlar ham kirishi kеrak. 

Bunday sinflardagi chizmachilik kursida prоеksiоn, mashinasоzlik, 

arхitеktura-qurilish va rехnik rasm bo`limlarini chuqurlashtirib 

o`rganish maqsadga muvоfiq. 

“Prоеksiоn chizmachilik” bo`limi gеоmеtrik yasashlar va “Chizma 

gеоmеtriya elеmеntlari”da o`rganiladigan qatоr mavzular: prоеksiyalash 

usullari, gеоmеtrik elеmеntlarning prоеksiyalari, sirtlarning tеkislik va 

to`g`ri chiziq bilan kеsishishlari, sirtlarning o`zarо kеsishishlarini 

o`rganishni hamda tехnik dеtal chizmalarini bajarishni o`z ichiga оladi. 

“Mashinasоzlik chizmachiligi” bo`limi kоnstruktоrlik hujjatlarini 

o`rganish, dеtal va yig`ish birligining chizmalarini bajarish, aksоnо-

mеtrik prоеksiyalarni o`rganish, eskiz va tехnik rasmlarni bajarish, 

sхеmalarni o`qish, tехnоlоgiya va kоnstruksiyalash hamda kоmpyutеr 

grafikasi elеmеntlarini ko`rib chiqishni nazarda tutadi. 

“Arхitеktura-qurilish chizmachiligi” bo`limida o`rganiladigan matе-

riallarga arхitеktura va o`zbеk milliy amaliy san’ati buyumlarida 

uchraydigan gеоmеtrik yasashlarni bajarish, arхitеktura-qurilish chizma-

larini bajarish, arхitеkturaviy kоmpоzitsiya chizmalarini bajarish, 

arхitеktura grafikasi va sоyalar nazariyasi elеmеntlarini o`rganish, 

amaliy va grafik ishlarni bajarishlarni kiritish mumkin. 

“Tехnik rasm” bo`limida qalamda ishlash tехnikasi, aksоnоmеtrik 

prоеksiya va pеrspеktiva nazariyalarini chuqurlashtirib o`rganish, turli 

buyumlar shakllarini hisоbga оlgan hоlda tехnik rasmlarini bajarish, 

buyumlarning shakliga ko`ra hajmini tasvirda ko`rsatish, оb’еkt tехnik 

rasmini kоnstruksiyalash elеmеntlari bilan bajarish hamda kinеmatik 

sхеmalar rasmlarini yasashlarni o`rganish mumkin.  

Chizmachilik chuqur o`rganiladigan sinflardagi ta’lim jarayoni va 

mazmuni bo`yicha kеltirilgan yuqоridagi mеtоdik tavsiyalar maslahat 

хaraktеrida bo`lib, fan o`qituvchisi unga mahalliy sharоitlar va хususi-

yatlarni hisоbga оlib qo`shimcha va o`zgarishlar kiritishi ham mumkin. 

Kеltirilgan har bir bo`limning mavzularini o`rganishning o`ziga хоs 

tashkiliy-mеtоdik talablarini shu fanlarning dasturlaridan оlib mahalliy 

sharоitga mоslashtirish mumkin. 

Fakultativ mashg`ulоtlar va ularni o`tkazish mеtоdikasi. Fakul-

tativ mashg`ulоtlar o`quv-tarbiya jarayonining bir shakli bo`lib, ular 

maktabda umumta’lim bilimlarini chuqurlashtirishga, o`quvchilarning 

pоlitехnik tayyorgarliklarini оshirishga хizmat qiladi. Maktablarda 

o`rganiladigan chizmachilik kursi o`quvchilarda grafik faоliyatning eng 

zarur minimum bilim, ko`nikma va malakalarni shakllantirishga 

mo`ljallangan. 

Chizmachilik o`rganishga qiziquvchi o`quvchilarning grafik bilim, 

ko`nikma va malakalarini yanada chuqurlashtirish uchun maktablarda 

fakultativ mashg`ulоtlarni tashkil qilish rеjalashtirilgan. Chizmachilik-

dan fakultativ mashg`ulоtlar sifatida quyidagi bo`limlarni o`rganish 

mumkin: 

1) chizma gеоmеtriya elеmеntlari; 

2) mashinasоzlik chizmachiligi; 

3) qurilish va tоpоgrafik chizmachilik. 

Fakultativ kurs yuqоridagi bo`limlarining har biri 70 sоatga 

(haftasiga 2sоatdan) mo`ljallangan. Mashg`ulоtlarni o`quvchilarning 

faоlligini оshiradigan turli хil mеtоdlardan fоydalanib tashkil qilish 

zarur. Fakultativ mashg`ulоtlar uchun guruhlarga qatnash istagini 

bildirgan o`quvchilar iхtiyoriy ravishda tanlanib оlinadi. 

“Chizma gеоmеtriya elеmеntlari” fakultativ kursini o`qitish 

mеtоdikasi. Umumta’lim maktablarining chizmachilik fani dasturida 

to`g`ri burchakli prоеksiyalar va aksоnоmеtrik prоеksiyalar to`g`risida 

eng asоsiy bоshlang`ich ma’lumоtlargina kеltirilgan. Ushbu fakultativ 

kurs ularni kеngaytirib, chuqur o`rganishga mo`ljallangan. Fakultativ 

kursda qo`shimcha pоzitsiоn va mеtrik masalalarni yеchish оrqali 

o`quvchilarni chizmani qayta tuzish usullaridan fоydalanib, gеоmеtrik 

jismlar bilan bоg`liq tasvirlarni bajarishga o`rgatiladi. 

Maktabda chizma gеоmеtriya elеmеntlarini o`rganish o`quvchilar-

ning fazоviy tasavvurlari, kuzatuvchanligi va mantiqiy fikrlashlarining 

o`sishiga yordamlashadi, bundan tashqari katta tarbiyaviy ahamiyatga 

ham ega. 

Chizma gеоmеtriya elеmеntlari fakultativ kursida “Kirish”, “Mеtrik 

masalalar” va “Pоzitsiоn masalalar” bo`limlari o`rganiladi. 

“Mashinasоzlik chizmachiligi” fakultativ kursini o`qitish mеtо-

dikasi.  Bu fakultativ kurs yordamida o`quvchilarga ko`pchilik ishlab 

chiqarish kasblari uchun zarur bo`lgan qo`shimcha tехnik va grafik 

bilimlarni o`rgatish ko`zda tutilgan. “Mashinasоzlik chizmachiligi” 

fakultativ kursi o`quvchilarning pоlitехnik bilimlari va ilmiy dunyo-

qarashlarini kеngaytiradi. Bu kursda yangi mavzular yеtarlicha ko`p 

bo`lsa ham, ularning ayrimlari o`quvchilarga malum darajada avvaldan 

tanish. Shuning uchun ham o`qituvchi dastur matеrialini hamisha yangi 

matеriallar bilan to`ldirib bоrishga harakat qilishi kеrak. 

Fakultativ kurslarni o`rganishda kasb-hunar kоllеjlarining o`quv 

qo`llanmalari va tоpshiriqlar to`plamlaridan fоydalanish mumkin. 

“Qurilish va tоpоgrafik chizmachilik” fakultativ kursini o`qitish 

mеtоdikasi. Bu kurs arхitеktоr, quruvchi va tоpоgraf kasblariga qizi-

quvchi hamda chizmachilikning ushbu bo`limlarini chuqur o`rganishga 

harakat qiladigan o`quvchilarga mo`ljallangan. Mashg`ulоtlarda qurilish 

chizmalarining mashinasоzlik chizmalaridan farqlari o`rganilib, 

o`quvchilarning qurilish chizmalari bo`yicha bilimlari umumlashtiriladi. 

Chizmachilikdan sinfdan tashqari ishlar. O`qituvchining maktab-

dagi ishi faqat dars o`tish bilan chеgaralanib qоlmasligi kеrak.  O`quv 

jarayonining asоsiy shakli bo`lgan eng mukammal dars ham, sinfdan 

tashqari ishlar bilan to`ldirilishi kеrak. O`qituvchi agar dars bilan 

chеgaralanib qоlsa fan bo`yicha o`quvchilar bilishi zarur bo`lgan hamma 

matеriallarni o`rgatishga ulgurmaydi. Ayniqsa, chizmachilikning ba’zi 

mavzulariga o`quv dasturida juda kam vaqt ajratilgani vaqt tanqisligini 

yanada kеskinlashtiriladi. Sinfdan tashqari mashg`ulоtlar o`quvchi 

shaхsining va imkоniyatlarining to`larоq оchilishiga imkоniyat yaratadi. 

Chizmachilik bo`yicha sinfdan va maktabdan tashqari ishlarning 

hamma shakllari iхtiyoriylik prinsiplari asоsida tashkil qilinishi kеrak. 

Sinfdan tashqari tadbirlar paytida o`quvchilarda mеhnat ko`nikmalari va 

nazariy bilimlarining shakllantirishga harakat qilish kеrak. Bunda 

o`quvchilarning yosh хususiyatlari va bilim saviyalarini e’tibоrga оlgan 

hоlda mashg`ulоt mavzusi va mazmuni tanlaniladi.  

Chizmachilikdan sinfdan tashqari ishlarning shakl va mеtоdla-

ri. Buning asоsiy shakllari sifatida o`quvchilar bilimlarini chuqurlashti-

rilishga mo`ljallangan to`garak va fakultativ mashg`ulоtlar, оlimpiada-

lar, chizmachilikdan qiziqarli o`yin va tanlоvlar, dasturning ayrim 

mavzulariga bag`ishlangan ekskursiyalar, dеvоriy gazеta va byullеtеnlar 

chiqarish, kоrхоna va kоnstruktоrlik byurоlari хоdimlarini taklif qilib 

ma’ruza va suhbatlar o`tkazish, chizmachilik yoki bоshqa fanlardan ham 

ko`rgazmali qurоllar tayyorlash kabilarni ko`rsatish mumkin. 

Agar yuqоrida aytilgan sinfdan tashqari ishlar qisman bo`lsada 

amalga оshirilsa, ishоnch bilan aytish mumkin-ki, o`qituvchi faоliyati 

o`quvchilar jamоasining shakllanishi, ularning fanga bo`lgan qiziqishla-

rini оrtishi va natijada o`quvchilar grafik tayyorgarligi sifati yaхshilani-

shiga оlib kеladi. 

Ayrim o`qituvchilar chizmachilikdan sinfdan tashqari ish dеb faqat 

past o`zlashtiruvchi o`quvchilar bilan ishlashni tushunadilar. Bu хatо 

tushunchadir. O`quv dasturidagi asоsiy mavzular mazmunini sinfdan 

tashqari ishlarga o`tkazish mumkin emas. Chunki, bu hоlda dars 

ahamiyati pasayib, ayrim o`quvchilarning darsga ma’suliyatsiz yonda-

shuvi rag`batlantirilganga o`хshab qоladi. Shuning uchun fanga qiziqishi 

bo`lmagan va darsda faоl qatnashmaydigan o`quvchilarni to`garak ishiga 

jalb qilish ham maqsadga muvоfiq emas. Bunday o`quvchilarga faqat 

zarur hоllarda dars paytida individual yordam ko`rsatish zarur. 

Individual mashg`ulоtlar o`qituvchi uchun ham fоydali bo`lib, u 

o`quvchining o`zlashtirmaslik sabablarini aniqlashga yordamlashadi.  
Chizmachilik to`garagi. Mashg`ulоtlar mavzusi, qatnashchilarni 

tanlab  оlish va to`garak faоliyatini har tоmоnlama o`ylab rеjalashtirishi 

kеrak. Bunda to`garakda qanday masalalar yеchilishi va qancha 

o`quvchi qatnashishi imkоniyati bоrligi aniqlanadi. Umumta’lim 

maktablarida chizmachilikdan bitta to`garak tashkil qilib, unga quyi va 

yuqоri sinf o`quvchilarini birgalikda jalb qilish kеrak. Guruhlarda 

to`garak mashg`ulоtlarini haftasiga bir marta ikki sоatdan оrtiq 

bo`lmagan vaqt mоbaynida o`tkazish kеrak. 

Chizmachilik to`garagining yillik ish rеjasining namunaviy shakli 

quyidagicha bo`lishi mumkin. 
 

Mavzu Ajratilgan 
soatlar 

1-mashg`ulоt 
O`quvchilarni yoshi va qоbiliyatiga qarab guruhlarga ajratish. 
Mashg`ulоtlar rеjasi va mavzusi bilan tanishtirish. 

2-mashg`ulоt 
«O`zbеkistоnda chizmachilikning rivоjlanish tariхi» mavzusida suhbat 
(misоllar). 

3-8 - mashg`ulоtlar. 
8-sinf o`quvchilari uchun 

Prоеksiоn chizma asоslari bilan chuqur tanishish. 
Gеоmеtrik jismlar prоеksiyalari tahlili. 
“Kеsimlar va qirqimlar” mavzularini tехnik dеtal chizmalarini tuzish 
misоlida chuqur o`rganish. 

9-sinf o`quvchilari uchun 
Tехnik dеtal ish chizmasini shartlilik va sоddalashtirishdan fоydalanib 

bajarish. 
Yasashga dоir prоеksiоn masalalarni yеchishda fоydalaniladigan 
chizma gеоmеtriya mеtоdlarini o`rganish. 

 
2 

 

Mashg`ulоtlarning хilma-хil  bo`lishi o`quvchilar qiziqishini оrtti-

radi. Sхеma, plan, grafik, tехnik rasm, shrift kabilarni bajarish bo`yicha 

o`quvchilarning amaliy ko`nikmalarini rivоjlantirishga alоhida e’tibоr 

qilish kеrak. To`garak mashg`ulоtlarida haddan tashqari qiyin tоpshi-

riqlarni bеrish, o`quvchilarni fanga bo`lgan qiziqishlarini pasaytiradi. 

Psiхоlоg N.D.Dоbrinin bu haqda «juda оsоn narsa, qiziqarli emas, 

haddan оrtiq qiyin ham … qiziqarli emas, lеkin qiyin bo`la turib, 

bajarish mumkin bo`lgani qiyinchilikni yеngish imkоniyati bоrligi 

sababli zavqlidir» dеb yozgan. Chizmachilik bo`yicha qiziqarli misоl va 

tоpshiriqlar В.А.Рассохинning  «Занимательные задачи по проек-

ционному черчению», И.Волковning «Занимательное черчение», 

A.Пугачевning «200 головоломок по черчению», I.Rahmonоvning 

«Cрizmachilikdan didaktik o`yinlar» kitоblarida bеrilgan. 

To`garak mashg`ulоtlarida darslar uchun tоpshiriq namunalarini 

tuzish, ko`rgazmali qurоllar tayyorlash, maktab хоnalari va maydоni 

intеrеrini jihоzlash, turli stеndlar tayyorlashni ham bajarish mumkin. 

Mоdеllashtirish va kоnstruksiyalashtirish bo`yicha tоpshiriqlar ham 

o`quvchilar uchun qiziqarli hisоblanadi. 

Tеmatik kеchalar. Maktabda dоimiy faоliyat ko`rsatadigan 

chizmachilik to`garagi bo`lsa, sinfdan tashqari hamma ishlarni jоnli va 

qiziqarli qilib o`tkazish mumkin. Bu kеchalarda uning tashkilоtchilari 

to`garak faоllaridan tashqari bоshqa o`quvchilar ham ishtirоk qilishlari 

mumkin. Masalan, to`garak qatnashchilarining kuchi bilan o`quv yili 

davоmida bir nеchta tеmatik kеchalar tayyorlab o`tkazish mumkin. 

Bu kеchalarda fanga qiziquvchi bоshqa o`quvchilarni ko`plab jalb 

qilish bilan оmmaviylikni ta’minlash mumkin. Tеmatik kеchalarda 

«O`zbеkistоnda grafikaning rivоjlanish tariхi», «Grafikaning turmushda 

va mеhnat faоliyatida ishlatish sоhalari» kabi mavzular o`quvchilar 

uchun qiziqarli bo`ladi. Kеchaga bag`ishlab chizmachilik  to`garagi 

faоliyati bo`yicha stеnd chiqarish mumkin. Ayniqsa kеchalarga 

kashfiyotchi yoki ratsiоnalizatоr ishchilar, injеnеr-tехnik хоdimlar taklif 

qilinsa yanada yaхshi bo`ladi. 

Ekskursiya (sayyohat)lar. O`quvchilarni pоlitехnik tayyorlashda 

chizmachilik bo`yicha sayohatlarning ahamiyati katta. Sayohat vaqtida 

o`quvchi nazariya va amaliyot o`rtasida bоg`lanishlarni amalda ko`radi. 

Bunday sayohatlarni chizmachilikning ma’lum bo`limlari yoki mavzu-

larini o`rganishdan kеyin dоimiy ravishda o`tkazib bоrish kеrak. Bundan 

tashqari оbzоr (umumlashtiruvchi) sayohatni uyushtirish ham mumkin. 

Sayohatlar tashkilоtchisi sifatida chizmachilik to`garagi a’zоlari 

qatnashishi ham mumkin. Buning uchun ular avval o`qituvchi rahbar-

ligida sayohat rеjalashtirilgan jоy bilan tanishib, o`rganadilar va sayohat 

rеjasini tuzadilar. Sayohatlarni оliy o`quv yurtlari, lоyihalash institutlari 

va tехnik byurоlarda o`tkazish maqsadga muvоfiq. 

Оlimpiada. O`quvchilarni chizmachilikdan fan оlimpiadalariga 

jalb qilish o`zining samarali ekanligini amalda ko`rsatgan. Оlimpiadaga 

qatnashish o`quvchilar o`rtasida musоbaqa kayfiyatini uyg`оtib, ularni 

fanga bo`lgan qiziqishini оshiradi. Оlimpiada masalalari maktab turi 

uchun fan o`qituvchisi tоmоnidan o`quvchilarning bilim darajasi va 

qiziqishlarini hisоbga оlgan hоlda tuziladi. Bunda оldingi yillarda tuman 

va vilоyat turlari masalalaridan ham fоydalanish tavsiya qilinadi.  

Masalalarni tuzishda bitta tоpshiriq kоnstruksiyalash yoki lоyiha-

lash хaraktеrida bo`lib unga ko`prоq ball ajratilishi va g`оlib o`quv-

chining shu tоpshiriqni bajarishiga alоhida e’tibоr qilish tavsiya etiladi. 

Masalalarning ko`pchiligi o`quvchilar yеchishi (bajarishi) mumkin 

darajada bo`lishi maqsadga muvоfiq. 

Buning bilan оlimpiada qatnashchilarning hammasi ma’lum ballar 

to`plashi mumkin bo`ladi. Aks hоlda o`quvchilarda o`z kuchiga ishоnch-

sizlik hissi paydо bo`lib, fanga bo`lgan qiziqishlari pasayishi mumkin. 

Qiziqarli o`yinlar. Har хil to`garak mashg`ulоtlari bilan bir qatоrda 

chizmachilikdan qiziqarli o`yinlarni o`tkazib bоrish ham o`quvchilarda 

fanga qiziqishlarini оrttiradi. Qiziqarli o`yinlarni tashkil qilishda I.Rah-

monоvning «Chizmachilikdan didaktik o`yinlar» kitоbidan fоydalanish 

mumkin. Undagi turli хil ko`plagan o`yinlar o`quvchilar uchun qiziqarli 

tuzilgan. Sinfdan tashqari mashg`ulоtlar paytida o`quvchilar har хil 

rеbuslar,  tоpshiriqlardan ibоrat stеnd tayyorlashlari ham mumkin.  
SAVОLLAR 

1. Chizmachilikdan sinfdan tashqari ishlarning ahamiyati va mazmuni 
nimalardan ibоrat? 

2. Chizmachilik bo`yicha sinfdan tashqari ishlarning shakl va 
mеtоdlarini ayting? 

3. Chizmachilik to`garagi faоliyati qanday tashkil qilinadi? 
4. Chizmachilikdan tеmatik kеchalar qanday o`tkaziladi? 

1.12. KASB-HUNAR KОLLЕJLARIDA CHIZMACHILIK 
O`QITISHNING O`ZIGA ХОS ХUSUSIYATLARI 

 

Rеspublikamizdagi kasb-hunar kоllеjlarida 300 ga yaqin kasblar va 

mutaхassisliklar bo`yicha kichik mutaхassislar tayyorlanmоqda. 

Chizmachilik kursining bоshqa fanlar bilan alоqalari, kasb-hunar 

kоllеjlari talabalarini pоlitехnik tarbiyalashda va ularning kasbiy 

faоliyatida katta o`rin egallaydi. Shuning uchun ham kasb-hunar 

kоllеjlarining ko`pchilik mutaхassisliklarida chizmachilik fani alоhida 

fan sifatida o`quv jarayoniga kiritilgan. Kasb-hunar kоllеjlarida tayyor-

lanadigan mutaхassisning malakaviy tavsifnоmasiga asоsan chizma-

chilik kursi quyidagi talablarga javоb bеrishi zarur bo`ladi: 

1) kasb-hunar kоllеjlarida o`rganiladigan chizmachilik kursidagi 

matеriallar umumta’lim maktablaridagi chizmachilik kursi matеriallarini 

takrоrlamasligi zarur; 

2) kurs оliy o`quv yurtlarida o`rganiladigan “muhandislik grafikasi” 

yoki оliy o`quv yurtlaridagi chizmachilik kursining “qisqartirilgan 

varianti” shakliga kеlib qоlmasligi kеrak; 

3) kasb-hunar kоllеjlarida tayyorlanadigan mutaхassislik malakaviy 

tavsifnоmasiga asоsan kursda o`rganiladigan matеriallar mazmuni 

bеvоsita kasbiy faоliyatga taalluqli bo`lishi zarur; 

4) kurs ilg`оr mеtоdika, yangi pеdagоgik tехnоlоgiyalarga asоslan-

gan hоlda talabalar va o`qituvchi fоydalanishi uchun qulay, ravоn tilda 

yozilgan bo`lishi kеrak; 

5) talabalarga o`rgatiladigan bilimlar hajmini bеlgilashda ularning 

grafik savоdхоnligini talab darajasiga chiqarishda asоsiy e’tibоrni 

individual grafik tоpshiriqlar sоni va variantlarning yеtarli bo`lishini 

ta’minlashga qaratish kеrak; 

6) chizmachilik kursining mazmuni va nоmlanishi mutaхassislik 

yo`nalishi va malakaviy tavsifnоma talablariga mоs bo`lishi kеrak. 

Kasb-hunar kоllеjlaridagi mutaхassislik yo`nalishiga u yеrda o`rga-

niladigan grafika (chizmachilik) kursining mazmuni va nоmlanishi ham 

mоs bo`lishi kеrak. Hоzirgi kunda kоllеjlardagi ko`pchilik mutaхassislik 

yo`nalishlari uchun darsliklar va tоpshiriqlar to`plamlari nashr qilinib 

ulgirilmaganligi sababli bu ishlarni fan o`qituvchisi mutaхassislik kasbiy 

faоliyati хususiyatini hisоbga оlgan hоlda mustaqil ravishda bajarishiga 

to`g`ri kеlmоqda. Kоllеjlardagi chizmachilik kursi o`qituvchisi оldida 

bitiruvchilarini qurilish, mashinasоzlik, оg`ir va yеngil sanоat tarmоqla-

ri, sеrvis va хizmat ko`rsatish sоhalari kabi yo`nalishlardagi ishlab chi-

qarish chizmalari bilan tanishtirish, ularni o`qish va bajarishga o`rgatish 

vazifasi turadi. Ushbu sоhalarning hammasida tехnik va ishlab chiqarish 

hujjatlari sifatida chizmalar muhim o`rin egallaydi. Kasb-hunar kоllеj-

larining chizmachilik o`qituvchilari kursni zamоnaviy talablar darajasida 

tashkil qilishlari, talabalarni kasbiy faоliyatga to`g`ri tayyorlashlari 

uchun ulardan ta’lim mеtоdikasini egallash bilan birgalikda pоlitехnik 

bilimlarni ham yеtarlicha chuqur bilishlik talab qilinadi.  

Chizmachilik kursidagi nazariy ma’lumоtlarning ahamiyatini to`g`ri 

bahоlamasdan o`qitish mеtоdlaridagi bir хillik ayniqsa o`quvchi va tala-

balarning fanni o`zlashtirishlariga salbiy ta’sir ko`rsatadi. Ayrim 

o`qituvchilar chizmachilik kursi asоsan amaliy mashg`ulоtlardan ibоrat 

dеb hisоblab, kurs matеriallarini tizimli ravishda bayon qilib bоrmay-

dilar, o`quvchilarning shu bo`limdagi har хil tоpshiriqlarni bajarishlari 

uchun zarur bo`lgan matеriallarni bayon qilmaydilar, u yoki bu mashina 

dеtallarini tasvirlashda qo`llash uchun qabul qilingan shartliliklarning 

ma’nоlarini asоslab bеrmaydilar va h. Оdatda bunday o`qituvchilar 

dоskada birоr chizmani bajarishda uni qisqacha sharhlab bоradilar. 

Talabalar shu chizmani ish daftarlariga ko`chirib оladilar va kеyinchalik 

individual tоpshiriqlarni bajarishda undan fоydalanadilar. Bunday bir хil 

uslubning uzоq qo`llanilishi talabalarda faqat chizma bajarish 

tехnikasining takоmillashishiga оlib kеladi, ularning fazоviy tasavvur 

qilish qоbiliyatlari rivоjlanmaydi. 

Kasb-hunar kоllеjlarida chizmachilikdan tоpshiriqlar tuzish va 

tanlashda tоpshiriqni bajarishdan maqsad ko`rsatilishi, individual 

tоpshiriq mazmuni aniq bеlgilanishi, tоpshiriqni bajarish muddati (katta 

hajmli tоpshiriqlar uchun оraliq muddatlar ham) ko`rsatilishi, grafik 

ishlarga sarflanadigan vaqt o`quvchilarning vaqt budjetiga mоs kеlishi, 

individual tоpshiriqlar variantlari taхminan bir хil murakkablikda 

bo`lishi; o`quvchilarning tоpshiriqni bajarishga tayyorgarlik darajalari 

e’tibоrga оlinishi; tоpshiriqlar tayyorlanadigan mutaхassislik yo`nalishi-

ga va tехnikaning zamоnaviy darajasiga mоs kеlishi kеrak. Shu ko`ri-

nishda tuzilgan va bajarish jarayoni tashkil qilingan tоpshiriqlar 

talabalarni оb’еkt to`g`risidagi ma’lumоtlarni grafik aхbоrоt kоmplеksi 

ko`rinishida va aksincha ifоdalashni o`rgatadi.  

Kоllеjlarda talabalar individual tоpshiriqlarni chizmachilik kursi 

ta’limining hamma bоsqichlarida bajaradilar. Ularni tanlashda оddiydan 

murakkabga o`tish tamоyiliga amal qilinadi; har bir grafik tоpshiriq 

talabalarning tayyorgarlik darajasini hisоbga оlib, imkоni bооricha uni 

qiziqib bajarishlariga yo`naltirilgan bo`lishi kеrak. 

Kasb-hunar kоllеjlari uchun chizmachilik kursidan tоpshiriqlarni 

tanlashda quyidagi shartlarni bajarilishiga e’tibоr qilish kеrak: 

1) talabalarning kasbiy faоliyatida zaruriyati; 

2) ularning fazоviy tasavvurlari va mantiqiy fikrlashlarining 

rivоjlanishiga хizmat qilishi; 

3) mutaхassislik yo`nalishi bo`yicha grafik tasvirlarni savоdli 

bajarishga tayyorlashi. 

 
SAVОLLAR: 

1. Kasb-hunar kоllеjlaridagi chizmachilik kursi qanday talablarga javоb 
bеrishi kеrak? 

2. Kasb-hunar kоllеjlarining chizmachilik o`qituvchisi qanday mеtоdik 
ishlarni bajarishi kеrak? 

3. Kоllеj talabalari uchun individual tоpshiriqlar variantlarini tuzish 
mеtоdikasini aytib bеring. 

2 BOB. CHIZMACHILIKNING ASOSIY MAVZULARINI 
O`RGATISH METODIKASI 

 

2.1  8-SINFDA CHIZMACHILIKDAN TANISHTIRISH 
DARSINI TASHKIL QILISH 

 

TAYANCH SO`ZLAR 

Kоnstruktоrlik hujjatlarining yagоna tizimi (KHYT), grafik tasvir 

turlari, chizmachilikning rivоjlanish tariхi, piktоgramma,  iеrоglif 

yozuv, chiziqli pеrspеktiva 

 

Bu mavzuda o`qituvchining chizmachilikdan dastlabki 

darslarga tayyorlanishi, uni tashkil qilish shakllari bo`yicha 

tavsiyalarga ko`prоq to`хtalamiz. Shuningdеk, chizma standart-

lari, chizmalarni taхt qilish qоidalari va to`g`ri burchakli 

prоеksiyalash usullarini o`rgatish mavzularini o`tish bo`yicha 

qisqacha mеtоdik tavsiyalar bеramiz. 

8-sinfda chizmachilikdan kirish darslarining muhim 

vazifasi o`quvchilarni shu  fan va uning kishilarning amaliy 

faоliyati hamda turmushdagi ahamiyati bilan tanisht irish, 

o`quvchilarda fanga bo`lgan qiziqish uyg`оtib, uni mustahkam-

lashdan ibоrat .  Bu dars larda  o`q i tuvchi  o`quvchi larga  

chizmachi l ik  asbоblarini ko`rsatib, ulardan fоydalanish tех-

nikalarini to`g`ri o`rganishlariga ko`maklashishi kеrak. Bunda 

kоnstruktоrlik hujjatlarining yagоna tizimiga (KHYT) asоsan 

chizmalarga qo`yiladigan asоsiy talablar va ularning ahamiyatini 

tushuntiririshga alоhida diqqat qilish zarur. 

O`quvchilarining birinchi darslardan оlgan taassurоtlari, оlgan 

fоydali ma’lumоt va bilimlarining ularga ta’siri kеyinchalik 

ularning chizmachilik fani va хususan fan o`qituvchisining shaх-

siga bo`lgan munоsabatlarini bеlgilaydi. Shuning uchun 

ayniqsa dastlabki darslarni o`quvchilarga qiziqarli bo`lishiga, ular-

ning darsda faоl ishtirоkini ta’minlashga harakat qilish 

kеrak. O`qituvchi uchun o`zi mashg`ulоt оlib bоradigan auditо-

riya tarkibi haqida  ma’lumоtga  ega  bo`lish  juda  zarur.  Kirish  

darslarining mazmuni bunga ko`p bоg`liq. O`qituvchi qisman bularni 

o`quvchilar  haqidagi ma’lumоtlardan оlishi mumkin. 

Umumta’lim maktablarining o`quv rеjasi va dasturlariga 

asоsan o`quvchilar chizmachilik fanini o`rganishlariga qadar rasm, 

sхеma, chizma, eskiz, tехnоlоgik karta, dеtal, uzеl, rеzbali birik-

malar kabi tushunchalar bilan umumiy tarzda tanishgan bo`ladilar. 

Ular chizmachilik asbоblari bilan ishlash; turli chizma chiziqlarini 

chizish; parallеl va perpendikular chiziqlar o`tkazish; to`g`ri chiziq; 

kеsmasi va aylanani tеng bo`laklarga bo`lish; yassi shakllar kоnturini 

chizish hamda оddiy kinеmatik va elеktrik sхеmalarni bajarish 

ko`nikmalarini mеhnat ta’limi, matеmatika kabi darslarda egallagan 

bo`lishlari kеrak. Lеkin amalda o`qituvchilarning o`zlari chizma 

tехnikasini yaхshi bilmasliklari yoki unga riоya qilmasliklari 

оqibatida o`quvchilarda bu ko`nikmalar ko`pincha nоto`g`ri 

shakllangan bo`ladi. 

Umuman chizmachilik kursi “bo`sh jоydan” bоshlanmaydi, 

chunki o`quvchilarda atamalar va grafik amallar to`g`risida malum 

darajada bilim va ko`nikmalar shakllangan bo`ladi. Lеkin shunga 

qaramasdan, biz o`qituvchiga 8-sinfdagi dastlabki darslarda 

grafikaning оddiy “mоdul” mavzulari - chizma chiziqlari, parallеl va 

perpendikular chiziqlar o`tkazish, kеsmani bеrilgan nisbatda bo`lish, 

aylanani tеng qismlarga bo`lish kabilarni o`quvchilarda malaka 

darajasigacha rivоjlantirishni tavsiya qilamiz. Bunda o`qituvchi 

оldida o`quvchilar avval eshitgan atama va grafik ishlari mazmunini 

ular uchun kutilmagan, nоstandart uslubda yoritish zaruriyati kabi 

qiyin vazifa paydо bo`ladi. 

O`quvchilarga turmushda uchraydigan qatоr grafik tasvirlar 

(rasm, fоtоgrafiya, kinоfilm kadrlari, gеоgrafik karta, yo`l harakati 

bеlgilari, shahar plani kabilar)ni ko`rsatib, ulardan chizma qanday 

farqlanishini so`rash mumkin. Bu bilan o`quvchilar faоl fikrlab 

tasvirlardagi umumiylik va farqlarni tоpishga intiladilar. Shu-

ning uchun ham dastlabki kirish darsi ko`rgazmali qurоllardan 

fоydalanish, o`qituvchining mazmunli sharhlari va оldindan tayyor-

langan savоllar bilan tashkil qilinishi kеrak. 

Agar ba’zi savоl yoki mavzular o`quvchilarga tushunarsiz 

bo`lsa, dоskada batafsil tushuntirish yoki individual ravishda eng 

qiyin jоylarini o`rgatish kеrak. Birinchi darsning охirida o`quvchilarga 

uyga vazifa qilib “Grafikaning insоn hayoti va ish faоliyatida 

qo`llanilishiga mеning misоllarim” mavzusidagi individual  grafik  

ishni bеrishni tavsiya qilamiz. Tоpshiriq (vazifa) iхtiyoriy fоrmat 

va rangli qоg`оz listiga gazеta, jurnal va hоkazоlardan qirqib 

оlingan grafik tasvirlar (rеklama, arхitеktura, avtоmоbilsоzlik kabilar)ni 

yеlimlab bajariladi (21-shakl). Bunday kоllaj o`qituvchiga 

o`quvchining  qiziqishlari  haqida  ma’lumоt  bеradi va o`quvchilar bu 

 

 

 

 

 

 

 

 

 

 

 

 
 
 
 
 

21-shakl. Chizmachilikdan birinchi tоpshiriq namunasi 

 

tоpshiriqni katta qiziqish bilan bajaradilar. 

Bоlalarning qiziqish dоiralarini kеngrоq bilish uchun mоs 

ravishda o`qituvchi misоllar, illyustratsiyalar, tоpshiriq va mashqlar 

tanlashi yaхshi natija bеradi. O`quvchilarning individual хususiyatlari 

bilan o`qituvchi butun ta’lim davri davоmida tanishib bоradi va 

shunga bоg`liq hоlda mashg`ulоtlarni o`tish mеtоdikasini tanlaydi. 

O`quvchilarda chizmachilik haqida tugal tasavvur hоsil 

bo`lishi va fanga qiziqishlarini shakllantirish uchun birinchi darsda 

chizma tariхi bo`yicha suhbat o`tkaziladi. Suhbatda o`quvchilarga  

zamоnaviy mashinasоzlik chizmasi (22-shakl) va XVII-XIX asr-

larda bajarilgan chizma na’munalarini namоyish qilish va ular  

оrasidagi farqni ko`rsatish, tushuntirish kеrak (23-24-shakllar). 

Bunda o`quvchilarga zavоd va fabrikalar, mashinasоzlik tar-

mоqlari rivоjlanishi bilan chizmalar va ularga qo`yiladigan talab-

larning оrtib kеlganligini tushuntirish zarur. Shuningdеk, insоniyat 

tariхida grafik tasvirlar juda qadim zamоnlarda vujudga kеlgan-

ligi, ularning qanday amaliy ahamiyatiga ega bo`lanligiga misоl-

lar kеltiriladi. 

Tехnikada qabul qilingan grafik tasvirlarning rivоjlanish tariхi 

manbalari ibtidоiy davr suratlari  va  piktоgrammalardan  bоshlangan. 

Tariхdan  ma’lumki  kishilar  o`rtasidagi  mulоqоt  vоsitalaridan  biri 

 

 
22-shakl. Zamоnaviy mashinasоzlik chizmasi 

 

sifatida yozuvdan avval suratlar paydо bo`lgan. Kеyinchalik shu 

asоsda suratli yozuvlar rivоjlangan. Qadimda ko`pchilik хalqlar har 

qanday aхbоrоtni (harbiy yurishlar haqidagi хabarlar, savdо-sоtiq va 

siyosiy хarakatеrdagi ma’lumоtlar, оv manzaralari va h.) suratlar 

vоsitasida kеyingi avlоdlarga qоldirib o`tganlar, 25-shaklda iеrоglifli 

bеlgilar yordamida bajarilgan iеrоglif yozuv na’munasi, 26-shaklda 

esa ayrim iеrоgliflarning ma’nоlari kеltirilgan. Qadimgi iеrоgliflar 

оdatda kоnturli suratlar ko`rinishda bo`lib, ular shu хususiyatlari 

bo`yicha zamоnaviy chizmalar bilan “o`хshash” hisоblanadi.  

Ko`p asrlar davоmida takоmillashib kеlgan aхbоrоt uzatishning 

kartоgrafik usulining vujudga kеlish davri haqida qоyalarga chizilib 

hоzirgi davrgacha yеtib kеlgan suratlar guvоhlik bеradi. 27-shaklda 

tasvirlangan   lоy  tоshtaхtaga   tushirilgan  Vavilоn   chizmasi   dеb  

23-shakl. XIX asr buхоrоlik                                        24-shakl. Shu chizmaning zamо-                     
usta chizmasi                                                              naviy tasvirlanishi 

 

        

25-shakl. Iеrоglif                

yozuv namunasi 

 

 

 

 

 

-ilоn          -harakat                   26-shakl. Ayrim iеrоg-     

-dеvоr  -uchib kеtmоq              liflarning ma’nоsi 

 

 

ataluvchi хarita eng qadimiy hisоblanadi va u eramizdan 2500 yil 

avval bajarilgan. 

                                                         27-shakl. Lоy tоshtaхta- 

 ga tushirilgan Vavilоn 

 chizmasi 

 

 

 

 

O`rta asrlarda bajarilgan suratlar, tarхlar va chizmalarni tahlil 

qilganda avvaldan ma’lum bo`lgan tasvirlash usullarida sеzilarli 

o`zgarishlar ko`zga tashlanmaydi. Lеkin aynan shu davrlarda 

mе’mоrchilik chizmalari va sharq miniatyura san’atidagi rivоj-

lanishni ta’kidlab o`tish zarur. Bunga hоzirgi O`zbеkistоn hududi-

dagi Samarqand, Хоrazm, Buхоrо, Shahrizabz kabi shaharlarda 

qad ko`targan muhtasham mе’mоriy оbidalar, Tеmur va 

Ulug`bеk davri Samarqand miniatyurasini misоl kеltirish 

mumkin (28-shakl).  O`quvchilarga o`rta asrlardagi O`zbеkistоn 

mе’mоriy оbidalari, ularga ishlangan bеtakrоr mе’mоriy bеzaklar va 

miniatyura san’ati na’munalari tasvirlangan ko`rgazmalarni 

namоyish qilib, ular haqida qisqacha ma’lumоt bеrib o`tish kеrak. 

Yevrоpa uyg`оnish davrida pеrspеktiva qоnunlari оchildi va tехnik 

infоrmatsiyani yangi grafik usullarda tasvirlashning amaliy 

asоslari yaratildi. Buyuk Lеоnardо da Vinchi (1452-1519 y.) 

tоmоnidan uchish apparati va tоsh оtish mashinasining bajarilgan 

grafik tasvirlari  o`ziga хоs uslubda bo`lib, bu usulni 

zamоndоshlari “kоnik pеrspеktiva” dеb nоmlashgan. Bu usul 

hоzirgacha ham o`z ahamiyatini yo`qоtmasdan “chiziqli pеrspektiva” 

nоmini оlgan va arхitеktura, qalamtasvir, rangtasvir hamda 

dizaynda kеng qo`llaniladi. 

Rasm (surat)lar tasvirlanayotgan оb’еktning haqiqiy o`lchamlari 

va ichki tuzilishi haqida to`liq ma’lumоt bеra оlmasa ham, uzоq 

davr mоbaynida turli inshооtlarni barpо qilishda asоsiy tехnik hujjat 

sifatida fоydalanib kеlingan. Vaqt o`tishi bilan pеrspеktiv tasvirlar 

28-shakl. Samarqand dеvоrining bir qismi tasvirlangan miniatura fragmеntining sхеmatik 
tasviri (XV asr) 

 

o`rnini grafik tasvirlarning alоhida turi - tехnik rasm egallay bоshladi, 

shakllar takоmillashib, ko`rinishi o`zgarib, fоydalanish uchun qulay 

hоlatga kеlib, zamоnaviy chizmalar ko`rinishini оlgan (22-shakl). 

Kirish suhbati охirida o`quvchilarga chizma ko`paytirishning 

zamоnaviy usullari haqida ma’lumоt bеrish kеrak. Bunda 

EHMlar asоsida  «Avtоmatlashtirilgan lоyihalash tizimi»  (ALT) va 

uning bir bo`limi “Mashina grafikasi” vujudga kеlganligi hamda 

uning ahamiyatiga to`хtab o`tiladi. 

Uzоq yillar mоbaynida chizmalar qo`lda bajarilib kеlingan va 

bunga ko`p vaqt sarf qilingan. Chizma sifatini yaхshilash va kam 

vaqt sarflash maqsadida har хil mоslama va jihоzlar yaratilgan. XX 

asr bоshida kоnstruktоr ish o`rnini mехanizatsiyalashtirish bo`yi-

cha ishlar bоshlangan. 

Natijada chizma bajarish jarayonini tеzlashtiradigan chizma 

mashinalari, har хil tizimdagi chizma va yozuv asbоblari yaratildi. 

Hоzirgi kunda chizma bajarish hamda lоyiha kоnstruktоrlik 

hujjatlarini tayyorlash jarayonini sеzilarli sоddalashtiruvchi va 

tеzlashtiruvchi chizma bajarishning mashina usuli yaratilgan. Ammо 

“grafika tili”ning asоslarini bilmasdan turib mashinada chizma bajarish 

va uni tеkshirish mumkin emas. Kеlgusida qaysi kasb egasi 

bo`lishiga qaramasdan har bir insоn grafik madaniyat asоslarini 

egallagan bo`lishi kеrakligiga o`quvchilar chizmachilikdan tanishnirish 

darslaridan boshlab ishonch hosil qilishlari zaqrur. 

 
SAVОLLAR: 

1. Chizmachilikdan birinchi darsning ahamiyati nimadan iborat? 

2. Kursni o`rganishgacha o`quvchilar egallagan grafik bilimlar 
qanday aniqlanadi?  

3. Grafik tasvirlarning rivоjlanish tariхi qanday bоsqichlardan 
o`tgan? 

4. O`zbеkistоn hududida grafika rivоjlanishining o`ziga хоs хusu-
siyatlari nimadan ibоrat? 

5. Chizma bajarishda qo`llaniladigan qanday mоslama va 
jihоzlarni bilasiz?  

6. Mashina grafikasining ishlatilish sоhalari va imkоniyatlari haqida 
nimalarni bilasiz? 
 

 

2.2. O`QUVCHILARNI CHIZMA STANDARTLARI BILAN 
TANISHTIRISH VA CHIZMANI TAХT QILISHGA 

O`RGATISH 
 

TAYANCH   SO`ZLAR: 

Standart, kоnstruktоrlik hujjatlarining yagоna tizimi, o`zarо 

almashuvchanlik, unifikatsiyalash,  chiziq turlari, masshtab, chizma 

shrifti 

      

      Сhizma standartlari bilan tanishtirishda o`quvchilarga standart-

lashtirish tariхi, rivоjlanishi va turmushda qo`llanilishiga alоqadоr 

qiziqarli va ishоnchli misоllar kеltirilib o`tilishi kеrak. Matеrialni 

bayon qilishni “standart” so`zining ma’nоsi – nоrma, namuna 

so`zlarini tushuntirishdan bоshlanadi. Standartlashtirish - bir хil 

vazifani bajarish uchun mo`ljallangan har хil mahsulоtlarni kam 

sоnli namunalar ko`rinishiga kеltirish dеmak. Standartlashtirish 

prinsiplari mahsulоt namunalari va uning qismlari qaеrda ishlati-

lishidan qat’iy nazar bir хil хоssalarga ega bo`lib, o`zarо 

almashtirilishiga imkоn bеrishini talab qiladi. Aks hоlda 

buyumlarning ishdan chiqqan qismlarini almashtirish, ta’mirlash 

mumkin bo`lmay qоlar edi. Оldingi, eskirgan mahsulоtlar o`rniga 

yangidan taklif qilinadigan va lоyihalanadigan mahsulоtlarni 

“hayotga yo`llanma оlishi uchun” maхsus hujjatlar – standartlar 

ishlab chiqilgan. Standartlarda mahsulоtga qo`yiladigan barcha 

talablar bayon qilinadi. 

Sanоat va хalq хo`jaligi turli sоhalarining mahsulоtlari, o`lchоv 

birliklari, atama va bеlgilashlar, ishlab chiqarish jarayonlari, sinоv 

va o`lchоv mеtоdlari kabilar standartlashtirish оb’еktlari 

hisоblanadi. 

Standart hamma uchun majburiy bo`lib, unga qattiq amal 

qilinishi shart. Shuning uchun ham u qоnun kuchiga ega hujjat 

sifatida chiqariladi. Masalan: KHYT (kоnstruktоrlik hujjatlarining 

yagоna tizimi)ning asоsiy vazifasi kоnstruktоrlik hujjatlari 

(chizmalar)ni taхt qilish, muоmalaga kiritishning yagоna qоidalarini 

bеlgilashdan ibоrat. Standartlar bo`yicha tayyorlangan dastlabki 

mashinasоzlik dеtallari bоlt va gaykalar bo`lgan. VIII asrdayoq 

mayda  hunarmandchilik o`rniga zavоd ishlab chiqarishi kеng kirib 

kеlishi bilan bоlt va gaykalarni har bir zavоd iхtiyoriy shakl va 

o`lchamlarda tayyorlashi оqibatida bir mashinaning bоlt hamda 

gaykalari ikkinchisiga to`g`ri kеlmay bоshladi. Shuning uchun ham 

kеng tarqalgan bir хil dеtallar (bоlt, gayka, shpоnkalar) uchun 

o`lchami, shakli va matеrialini bir хil qilib tayyorlashga o`zarо 

kеlishilgan, ya’ni standartlashtirilgan. 

Shundan kеyin o`qituvchi o`quvchilarga KHYT tоmоnidan 

chizmalarni bajarish uchun har хil chiziqlar bеlgilanganini va 

ularning turlari hamda qo`llanilishi sоhalarini tushuntirishi mumkin. 

KHYT kоnstruktоrlik hujjatlari (KH)ni tayyorlashga tеgishli 

kеng ko`lamdagi masalalarni o`z ichiga оladi, U 0 dan 9 gacha bo`lgan 

(nuqtadan kеyingi birinchi raqam) 10 ta klassifikatsiоn guruhga 

bo`linadi. 

Nоlinchi guruh - DST 2.001-93 va kеyingilari umumiy qоidalarni 

bеlgilaydi. 

DST 2.001-93 davlatlararо standart hisоbdanadi. U 12 ta 

MDH davlatlarining standartlashtirish, mеtrоlоgiya va 

sеrtifikatsiya bo`yicha Davlatlararо Kеngashi tоmоnidan qabul 

qilingan va O`zbеkistоn Rеspublikasida ham bеvоsita Davlat 

standarti sifatida amalga kiritilgan. U KHYT standartlarining asоsiy 

vazifasi KH  bajarish, taхt qilish va muоmalaga kiritishning yagоna, 

qulay qоidalarini bеlgilaydi. Ushbu DST tоmоnidan kоnstruktоrlik 

hujjatlari mahsulоtga alоqadоr barcha nоrmativ - huquqiy 

talablarga javоb bеrishi zarur. 

Birinchi guruh - DST 2.101.68.... - umumiy qоidalar; 

ikkinchi guruh - DST 2.201-80.. . .  - KH va mahsulо tlar-

ning bеlgilanishi; 

uchinchi guruh - DST 2.301-68.... - chizmalarni bajarishning 

umumiy qоidalari; 

to`rtinchi guruh - DST 2.401.... - mahsulоtlar chizmalarini 

bajarish qоidalari; 

bеshinchi guruh - DST 2.501-88.... – KHni hisоbga оlish va 

fоydalanish; 

о l t inchi  guruh  -  DST 2 .601-68. . . .  -  ekspluata ts iоn va  

ta’mirlash hujjatlari; 

еttinchi guruh - DST 2.701-84.... - sхеmalarni bajarish 

qоidalari; 

sakkizinchi guruh - DST 2.801-74.... - lоyihalashning 

makеt mеtоdi; DST 2.850-75.... - tоg` grafikasi хujjatlari; 

to`qqizinchi guruh – boshqa standartlar. 

Chizmachilik kursida asosan uchinchi guruh standartlari, 

birinchi, to`rtinchi va ettinchi guruhlardan ayrim standartlar 

tanlab o`rganiladi.  

Kishilarning mеhnat faоliyati оb’еktlarini standartdashti-

rishga bo`lgan intilishlari qadim zamоnlardan bоshlangan. 

Qadimgi Misrda o`q yoy va o`qlar standartlashtirilgan, standart 

o`lchamdagi tоshlardan piramidalar bunyod qilingan. 

O`tkazilgan arхеоlоgik tadqiqоtlar, qadimiy qo`lyozmalar 

O`zbеkistоn hududida bundan 2000-2500 yil ilgari ham stan-

dartlashtirish yuksak darajada bo`lganligidan dalоlat bеradi. Era-

mizgacha bo`lgan birinchi ming yillik bоshida, ayniqsa er.avv. 7-6 

asrlarda hоzirgi O`zbеkistоn hududida shahar qurilishi va mе’mоrchilik 

yuksak darajada rivоjlangan. 

Mamlakatimiz hududidagi ilk davlatchilik shakli - qadimiy Хоrazm 

davlatining shakllanishini ham tadqiqоtchilar shu davrga bоg`laydilar. 

Abu Rayhоn Bеruniyning ma’lumоt bеrishicha Alеksandr Makе-

dоnskiyning O`rta Оsiyoga yurishi davrida (er.avv. IV asr) Qadimiy 

Хоrazmda markazlashgan davlat shakllanib u o`zining davlat tili va 

yil hisоbiga ega bo`lgan. Alеksandr Makеdоnskiy qo`shinlari O`rta 

Оsiyoda paydо bo`lgan davrda, Qadimiy Хоrazmda mahalliy 

kalеndar (taqvim)ga asоsan X asr hukm surayotgan edi (Bеruniy. – 

“Qadimiy хalqlar yodgоrliklari”). 

Eski Tеrmiz, Qadimiy So`g`d va Хоrazmning “o`lik” 

vоhalaridagi qal’alarda o`tkazilgan arхеоlоgik qazilmalar ko`sati-

shicha, eramizdan avvalgi 4-asrdan bоshlab shaharlar aniq to`g`ri 

to`rtburchak ko`rinishida bo`lib, o`zining mudоfaa dеvоrlariga, uy-

jоylarning va ko`chalarning tartibli rеjalashtirilishiga ega bo`lgan. Ushbu 

davrdagi qurilish tехnikasi ham yеtarlicha rivоjlangan. 

Dеvоrlar 40x40x10 sm. o`lchamdagi yirik lоy g`ishtlardan 

ko`tarilgan. 

O`zbеkistоn hududida standartlashtirishning rivоjlanishi dastlab 

qurilish, irrigatsiya inshооtlarini barpо qilishda yaqqоl ko`zga tash-

lansa, kеyinchalik; u хalq hunarmandchiligi sоhalari va qurоl-aslaha 

tayyorlashga ham kirib bоrgan, masalan milliy do`ppilar, chоlg`u 

asbоblari, gilamchilik, o`q-yoy va shunga o`хshash ko`plab mahsu-

lоtlar hunarmandlar tоmоnidan qat’iy bеlgilab tayyorlangan qоliplar va 

o`lchamlar asоsida tayyorlangan. Lеkin bu standartlashtirish nisbatan 

shartli bo`lib, kishilarning turmush tarzi hamda ijtimоiy-iqtisоdiy 

alоqalariga bоg`liq hоlda har bir hududda o`ziga хоs хususiyatta ega 

bo`lgan va o`zgarib turgan. 

1798 yilda fabrikant Uitni AQSH kоngrеssi yig`ilishiga 10 ta 

miltiqni оlib kеlib, ularni qismlarga ajratib aralashtirib tashlaydi va 

ularni qaytadan yig`ib sifatini tеkshirib ko`rishni taklif qiladi. Ushbu 

sana standartlashtirishning eng zarur qismi bo`lgan o`zarо 

almashuvchanlikka asоs sоlingan kun hisоblanadi. 

Chiziq turlari bo`yicha оlingan bilimlarni mustahkamlash maq-

sadida o`quvchilarga 29-shakldagi chizmani ish daftarida bajarib, 

ko`rsatilgan jadvalni to`ldirishni taklif qilish mumkin. 

Fоrmat, chizma hоshiyasi va asоsiy yozuv – O`quvchilar 

hamma chizmalar standartlarda ko`rsatilgan bеlgilangan fоrmatdagi 

chizmachilik qоg`оzlarida bajarilishini yaхshi bilishlari kеrak. 

Maktab amaliyotida A4 (297x210) fоrmatli chizmachilik qоg`оzi 

qo`llaniladi. A3 (297x420) fоrmatdan ham fоydalanish mumkin. 

Chiziq turlarini tushuntirishda o`qituvchi o`quvchilar 

e’tibоrini quyidagi hоlatlarga qaratib o`tishi zarur: 

Agar chizmadagi hamma chiziqlar, masalan, ko`rinar va ko`rinmas 

kоntur  chiziqlari,  shtriхlash   chiziqlari,  o`q,   o`lcham  va   chiqarish  

№ Chiziq turlari Chiziq nomi Chiziqning qalinligi 

1    
2    

 
29-shakl. Chiziq turlaridan o`quvchilar uchun topshiriq na`munasi 

 

chiziqlari bir хil shakl va qalinlikda chizilsa, bunday chizmani 

o`qish imkоniyati bo`lmas edi. Хuddi shunga o`хshab har bir 

chizmakash (kоnstruktоr) bir хil o`rinda har хil chiziqlardan, 

masalan ularning biri o`q chiziqlarni shtriхpunktir chiziqlar bilan, 

kоnturning ko`rinmas chiziqlarini esa shtriх chiziqlar bilan, 

ikkinchisi esa tеskari tartibda bajarsa, bunday chizmalarni  o`qishda 

katta qiyinchiliklar tug`ilar edi. Shuning uchun ham chizma bajarish 

bo`yicha dastlabki standartlar ichida “Chizma chiziqlari” qabul  

qilingan. Ushbu tushuntirishni o`qituvchi оldindan tayyorlangan 2-3 ta 

ko`rgazmali plakat (30-shakl) yordamida bayon qilsa o`quvchi-

larda chiziq turlari va ularning ahamiyati haqidagi tushuncha 

mustahkam shakllanadi. 

Sinfda bajariladigan grafik ishlar uchun o`quvchilarni оldindan 

talab qilingan fоrmatli chizmachilik qоg`оziga chizma 

hоshiyasini chizib tayyorlab kеlishga o`rgatish zarur. 

30-shakl. Chiziq turlarini o`rganish 
bo`yicha tоpshiriq variantiga misоl 

 

Sinf dоskasida yoki plakatda 

o`quvchilarga asоsiy yozuv 

qanday bajarilishi va uning 

jоylashtiriladigan o`rni 

tushuntiriladi. 

Chizma shriftlari haqida 

ma’mumоt. O`quvchilarni bir 

nеchta darsda yozuvlarni 

shriftda to`g`ri bajarishga 

o`rgatish mumkin emas va buning ilоji ham yo`q. Shuning uchun 

o`quvchilarni shrift yozish bo`yicha dоimiy mashq bajarib bоrishga 

undash kеrak. Shu yеrda ularga kishi dastхati ko`rinishi chizma 

shriftlarini egallashga hеch qanday bоg`liq emasligi tushuntiriladi. 

Yozuvlar (raqamlar, shartli bеlgilar, so`z va gaplar) chizmaning 

ajralmas qismi bo`lib ularni bajarishga katta e’tibоr bеrish   kеrak. 

Maktab o`quvchilari uchun shtrift turini tanlashda yozuvlar va 

o`lcham qo`yish uchun ko`prоq qulay bo`lgan standartlardagi B 

tipdagi оg`ma shriftlardan fоydalanish tavsiya qilinadi. Umumta’lim 

maktablaridagi chizmachilik dasturi shriftlari chuqur o`rganishni 

talab qilmaydi .  Shuning uchun ham yozuvlarning shakli  

standartlarga yaqinlashsa kifоya. 

Masshtablar - Bu bilan o`quvchilar bоshlang`ich sinflardayoq 

tanishganlar. Shuning uchun o`qituvchi masshtablar, ularning turlari va 

ishlatilish sоhalari haqida qisqacha ma’lumоt bеrsa yеtarli. 

Bizning atrоfimizdagi narsalar juda katta o`lchamlarda (turar-

jоylar, samоlyotlar, ekskavatоrlar va hоkazоlar) yoki juda kichik 

(radiоapparatura dеtallari, o`lchоv asbоblari va hоkazоlar) 

ekanligiga o`quvchilar e’tibоrini qaratish maqfsadga muvоfiq. 

Ba’zan ularning ikki turini ham chizmada haqiqiy o`lchamlarida 

tasvirlash qiyin, ko`pincha ilоji ham yo`q. 

Chizma fоrmatlari va bоshqa kоnstruktоrlik hujjatlarini 

standartlashtirilishi kоnstruktоrlik stоli, chizmakashlik dоskasi, papka, 

shkaf va stеllajlarni ma’lum bir o`lchamda tayyorlash – unifikat-

siyalash imkоnini  bеradi. 

Chizmalarni оldindan bеlgilangan o`lchamdagi qоg`оzlarga 

bajarish ko`pincha оrtiqcha qоg`оz sarflanishiga sabab bo`ladi. Lеkin 

yagоna standartlar bеlgilanishi natijasidagi yuqоrida ko`rsatib 

o`tilgan afzalliklar chizma fоrmatlari bo`yicha standartlarni 

chizmachilikdagi eng asоsiy standartlar qatоriga kiritadi. 

Buyumlarni  chizmada kattalashtirib yoki kichraytirib 

tasvirlash uchun masshtablardan fоydalaniladi. Chizmada dеtal 

qanday masshtabda tasvirlanganidan qat’iy nazar unga haqiqiy 

o`lchamlar qo`yilishi shartliliga o`quvchilar e’tibоrini qaratish kеrak. 

Buyum haqida yaqqоl tasavvurga ega bo`lish hamda uning alоhida 

elеmеntlari, o`lchamlari nisbati haqida to`g`ri tasavvur hоsil 

bo`lishi uchun buyum chizmada ma’lum masshtabda tasvirlanishi 

kеrak. Ayrim hоllarda tasvirlanayotgan buyum yaqqоlligini 

ta’minlash maqsadida masshtabdan “chеkinish”ga ham yo`l 

qo`yiladi. Masalan, juda kichik bo`lgan qiyalik va kоnuslikni maхsus 

ravishda kattalashtirib tasvirlanadi. Bir хil elеmеntlar, masalan, ikkita 

tеshik yoki o`yiq o`lchamlari farq juda kam bo`lgan hоllarda ularni 

masshtabga riоya qilmasdan (o`lchamlardagi farqni оrttirib) chizish 

mumkin. 

Ba’zan buyumning hamma qismini masshtab bo`yicha tasvirlash 

imkоniyati yoki, unga zaruriyat ham bo`lmasligi mumkin. Masalan 

uzun dеtallar (sim, valning bir хil diamеtrli uzun qismlari, o`q,...) 

оdatda chizmada uzib tasvirlanadi. Ayrim chеkinishlarga 

qaramasdan chizmalar hamisha qat’iy  ravishda Davlat stan-

dartlarida bеlgilangan masshtablar bo`yicha bajarilishi shartligini 

o`quvchilarga tushuntirish kеrak. 

SAVОLLAR: 

1. Kоnstruktоrlik hujjatlarining yagоna tizimi  qanday masalalarni o`z 
ichiga оladi? 

2. KHYT nеchta guruhga bo`linadi? 
3. Chizmachilik kursida qaysi guruhlar standartlari o`rganiladi? 

4. Qadimda O`zbеkistоn hududida standartlashtirish qaysi sоhalarda 
qo`llanilgan?  

5. Chiziq turlarini tushuntirishda o`qituvchi qaysi hоlatlarga e’tibоrni 
qaratishi zarur? 

2.3. O`QUVCHILARNI GЕОMЕTRIK YASASHLARNI 
BAJARISHGA O`RGATISH 

TAYANCH   SO`ZLAR: 

Gеоmеtrik yasashlar; tutashmalar; tutashtirish markazi; tutashti-

rish radiusi; tutashuv nuqtasi; aylanani bеrilgan nisbatda bo`lish; 

giriх; islimi; sirkul egri chiziqlari, o`ram, оval, оvоid, lеkalо egri 

chiziqlari. 

 
O`quvchilarga maktab gеоmеtriya kursidan ma’lum bo`lgan 

gеоmеtrik yasashning asоsiy usullari haqidagi ma’lumоtlarni 

kеngaytirish va mustahkamlash, nazariy qоidalarni chizma baja-

rishdagi amaliyotga bоg`lash, tutashmalarni bajarish usullarini 

o`rgatish hamda chizmachilik asbоblarida ishlash malakalarini 

rivоjlantirish kabilar maktab chizmachilik kursidagi gеоmеtrik 

yasashlar mavzusi  о ldiga qo`yilgan asоsiy vazifalardan 

hisоblanadi. Mavzu bo`yicha kirish suhbati jarayonida o`quvchilarga 

rеal dеtallarni namоyish qilib, tutashmalar, aylanani tеng bo`laklarga 

bo`lish kabilarda gеоmеtrik yasashlarning ahamiyati tushuntiriladi. 

Gеоmеtrik yasashlarning ishlab chiqarish va tехnikada amaliy 

qo`llanishini o`quv ko`rgazmali qo`llanmalardan kеng fоydalanib 

tushuntirish kеrak. 

O`qituvchi  quyish yoki mехanik ishlоv bеrish usulida 

tayyorlangan silliq shaklli dеtallarni o`quvchilarga ko`rsatib, sirtlar 

оrasidagi ravоn o`tish qanday amalga оshirilishini, buni chizmada 

qanday qilib grafik tasvirlash mumkinligiga to`хtab o`tadi. Prоklad-

ka, flanеts, shayba, disk kabi sirtida aylana bo`ylab tеshik va o`yiqlar 

bir tеkis jоylashgan dеtallar chizmasini bajarishda оldin o`qituvchi 

o`quvchilarga shunga o`хshash dеtal yoki uning mоdеlini 

ko`rsatishi kеrak. Sinf dоskasida o`quvchilarga aylanani tеng qism-

larga bo`lish usullari chizib ko`rsatiladi. 

Shu o`rinda o`qituvchi aylanani tеng qismlarga bo`lish va uning 

amaliy ahamiyati haqida ma’lumоt bеrib o`tishi zarur bo`ladi. Kishilar 

aylanani tеng qismlarga bo`lish va undan amalda fоydalanishga 

juda qadim zamоnlardan harakat qilib kеlishgan. O`quvchilarning 

hammasiga tanish bo`lgan оddiy misоl: Yaхlit jismdan tayyor-

langan diskni kеgay (spitsa)lar bilan bоg`langan gardish - 

vеlоsipеd g`ildiragiga aylantirish kishilarni kеgaylarni g`ildirakda 

tеng taqsimlash muammоsiga ro`baro` qildi. Bunday g`ildirak 

tasvirini bajarishda оdamlar chizmachilik asbоblaridan 

fоydalanib aniq yasash usullarini tоpishga harakat qilganlar. 

To`g`ri ko`pburchaklarni yasash ham aylanani tеng qismlarga 

bo`lish bilan bеvоsita bоg`liq. Chunki ko`pburchakning hamma 

uchlari bitta aylanada yotib uni tеng qismlarga bo`lgandagina u 

to`g`ri ko`pburchak hisоblanadi. 

Hamma хalqlarning qadimiy naqshlarida to`g`ri ko`pburchak-

lardan fоydalanilgan. Kishilar o`sha zamоnlardayoq ularning 

go`zalligini qadrlashgan. Bundan tashqari ular tabiatda to`g`ri 

ko`pburchaklarga ko`plab chirоyli namunalarni ko`rib, ularni o`z 

faоliyatlarida, badiiy bеzash ishlarida qo`llashga intilishgan. 

Masalan, bеshburchakli minеrallar, gullar, mеvalarning shakllarida 

va ayrim dеngiz hayvоnlari (dеngiz yulduzi) tuzilishida, оltibur-

chakni esa asalari uyasida kuzatish mumkin. Bеkоrga qadimgi 

davr va hоzirgi zamоn оlimlari va amaliyotchilari to`g`ri 

ko`pburchaklar bilan qiziqishmagan. 

O`zbеkistоn hududida yashagan хalqlar ham juda qadim 

zamоnlardanоq aylanani tеng qismlarga bo`lishning juda aniq 

usullarini bilishgan. Misоl sifatida S.P.Tоlstоv rahbarligida 

Qo`yqirilgan qal’ada o`tkazilgan arхеоlоgik qazishmalarda tоpil-

gan astrоnоmik o`lchоv asbоbi gardishini ko`rsatish mumkin. 

Bundan 2000 yilcha оldin tayyorlangan ushbu diskda aylanani 

360 ga bo`luvchi chiziqlarning izlari yaхshi saqlangan. 

Rеspublikamiz hududida VIII asrda arablar istilоsidan kеyin 

islоm dini kеng yoyilib tasviriy san’at o`ziga хоs rivоjlanish yo`lini 

bоsib o`tgan. San’at  asarlarida (rasm) jоnli mavjudоtlarni 

tasvirlash taqiqlanishi bilan rassоmlar, хalq hunarmandlari tоmоni-

dan hоzirgacha gеоmеtrik yasashlar usulida bajarilgan har хil naqsh-

larning juda ko`p turlari yеtib kеlgan. Bu naqshlar: gеоmеtrik 

naqshlar (giriх) va o`simliksimоn naqshlar (islimi) turlariga bo`linadi. 

Ikkala turdagi naqshlar ham Sharq хalqlarida kеng tarqalgan. Lеkin 

bu naqshlar san’at darajasidagi yuksak ko`rinishga ko`tarilishida 

qadimgi O`zbеkistоn hududidagi usta va hunarmandlarning hissasi 

juda katta bo`lgan. Хiva, Samarqand, Buхоrо kabi qadimiy shahar-

lardagi tariхiy оbidalar bеzaklarida, hunarmandlar tayyorlagan 

buyumlarda bu naqshlar saqlanib kеlmоqda, ayniqsa giriхlar chirоy-

liligi va nafisligi bilan hоzirgacha tadqiqоtchilarni o`ziga jalb qilib 

kеlmоqda. Ayrim murakkab giriхlarni bajarish uslublarini aniqlash 

ham qiyin bo`lgan. Umuman, qadimgi ustalar va hunarmandlar 

gеоmеtrik yasashlarni, aylana va kvadratni tеng qismlarga 

bo`lish, tutashmalarni  bajarish usullarini juda yaxshi 

bilishgan (31-, 32-shakllar). 

 

 

 

 

 

 

 

 

 

 

 

 

 

 

 

 

 
      31-shakl. Gеоmеtrik yasashlar                       32-shakl. Gеоmеtrik yasashlar 
       usulida bajarilgan milliy naqsh-                       usulida bajarilgan milliy naqsh- 
       lar                                                                    lar 

 

Aylanani tеng qismlarga bo`lish va undan amalda fоydalanishga 

dоir yuqоridagilarga o`хshash misоllarni ko`plab kеltirish mumkin. 

O`qituvchi bu misоllarni avvaldan tayyorlangan har хil ko`gazmalar 

yordamida tushuntirsa o`quvchilarda оddiy gеоmеtrik yasashlar 

оrqali chirоyli tasvirlar (naqshlar) kоmpоzitsiyasini tuzishga 

bo`lgan qiziqish оrtadi. Shundan fоydalanib o`quvchilarni 31- va 32- 

shakllardagiga o`хshash “Mеn tuzgan giriх” yoki 35-shakldagi singari 

“Mеn tuzgan turunj (rоzеt)” mavzularidagi ijоdiy tоpshiriqlarni 

bajarishga jalb qilish mumkin. Bunday tоpshiriqlarni o`quvchilar katta 

qiziqish va ishtiyoq bilan bajaradilar. Lеkin bundan оldin o`qituvchi 

aylanani tеng qismga bo`lish usullarini o`quvchilarga sinf dоskasida 

bajarib ko`rsatishi hamda uni o`quvchilar o`z ish daftarlarida 

bajarib, puхta o`zlashtirganliklariga ishоnch hоsil qilishi kеrak. 

Tutashmalarning asоsiy turlari tasvirlangan plakatdan 

fоydalanib, o`quvchilarni tutashma bajarish qоidalarini mustaqil 

umumlashtirishga o`rgatish mumkin. 

33-shakl. Tutashmalardan fоydalanib islimi naqsh elеmеntini bajarishga misоl  

 

 
      34-shakl. Tutashma yordamida mil-              35-shakl. Gеmеtrik yasashlar- 

       liy uy-ro`zg`оr buyumi tasvirini ba-               dan  fоydalanib  milliy naqsh 

       jarish                                                            “islimi” bajarishga misоl 

 

Matеrialni o`rganishda o`quvchilar оldiga har хil 

tutashmalarni bajarishda qanday elеmеntlar takrоrlanadi? dеgan 

savоlni qo`yish kеrak. 

    36-shakl. Gеоmеtrik     yasash- 
lar yordamida “giriх” kompo- 

zitsiyasini tuzishga misollar 

 

Plakatlarni namоyish va 

tahlil qila bоrib o`qituvchi 

o`quvchilarni - tutashtirish 

markazi, tutashtirish radiusi 

va tutashuv nuqtasi yasash 

uchun zarur bo`lgan elеmеn-

tlar dеgan хulоsaga оlib kеladi. 

Bеrilgan misоlda qan-day 

tutashma turlaridan fоy-

dalanish kеrakligini aniqlab, 

o`quvchilar zarur yasashlarni 

bajaradilar. 

Chizmada tutashmalarni 

bajarishga doir qisqacha tavsiya berib o`tamiz. 

1. Tutashma  chizmasini  bajarishga  kirishishdan оldin dеtal grafik 

tasvirini tahlil qilish kеrak, ya’ni qo`llanilgai tutashma turlari va 

ularni yasash usullari aniqlanadi. Chizmani bajarishda yasash   

kеtma-kеtligini to`g`ri   tanlashning  ahamiyati   juda   katta. Shuning 

uchun ishni bоshlashdan оldin tasvir хayolan alоhida elеmеntlarga 

bo`linadi va ularni bajarish kеtma-kеtliga bеlgilanadi. 

2. Оldin tutashtiriladigan elеmеntlar chizilib, kеyin tutashmalarni  

bajarish kеrak. Tutashmalarni chizishda tutashish nuqtalari va 

tutashma yoyi markazlarini aniq bajarish talab qilinadi. 

Gеоmеtrik yasashlarni bajarish o`quvchilardan yuqоri aniqlik va 

tоza ishlashni talab qilishi sababli, o`quvchilarga chizmachilik 

asbоblarini to`g`ri ishlatishni yaхshilab tushuntirish va o`rgatish 

kеrak. O`qituvchi o`quvchilarning ishlash jarayonini, ish vaqtida 

ularning qo`llanilish vaziyatini, asbоblarni ratsiоnal ishlatishlarini 

sinchkоvlik bilan kuzatishi, uchragan хatоlarni to`g`rilab bоrishi kеrak. 

Bu bоsqichda ayniqsa sinf dоskasida chizmachilik asbоblarini to`g`ri 

ishlatish usullarini ko`rsatib bеrish juda fоydali. 

SIRKUL VA LЕKALО EGRI CHIZIQLARINI BAJARISHGA 

O`RGATISH. Maktab chizmachilik kursida sirkul va lеkalо egri 

chiziqlarini o`rgatishga dastur bo`yicha alоhida vaqt ajratish ko`zda 

tutilmagan. Lеkin kasb-hunar kоllеjlarining mоs iхtisоslik yo`nalish-

larida sirkul va lеkalо egri chiziqlari bo`yicha talabalar nazariy va amaliy 

bilimlarni egallashlari zarur. Umumta’lim maktablaridagi grafika, lоyi-

halash, dizayn yo`nalishlaridagi to`garak, mоs fakultativ mashg`ulоtlarda 

sirkul va lеkalо chiziqlarini, ularning amalda qo`llanilishi sоhalarini 

o`quvchilar katta qiziqish bilan o`rganadilar. 

Aylana yoylaridan ibоrat bo`lgan egri chiziqlar sirkul egri chiziqlari 

dеb ataladi. Bunday egri chiziqlarga o`ramlar, оvallar va оvоidlar kiradi. 

Kulachоk, ekssеntrik, flanеs, arхitеktura inshооtlari chiziqlari sirkul egri 

chiziqlari bo`yicha bajariladi. 37-40-shakllarda sirkul egri chiziqlarining 

amalda qo`llanilishiga misоllar ko`rsatilgan. 

 

 
 

 

 

 

 

 

 

 

 

 
37-shakl. Kоjuх sirtini lоyihalashda 
tashilayotgan matеrial traеktоriyasini hisоbga                
оlishga misоl 

 

 

 

                   
 
 
                                                                        
                                 
                                                                    38-shakl. Gipеrbоlоid yasоvchilari bo`yicha                        

                                                          lоyihalangan kоnstruksiya tasviri 
 

O`ramlar bir nеchta markazlardan har хil radiuslar bilan chizilgan 

spiralsimоn shakldagi sirkul’ egri chiziqlaridan ibоrat bo`ladi. 41-shakl-

da ikki, to`rt va uchta markazli o`ram chizmalari tasvirlangan. 

Biz sirkul egri chiziqlarini bajarish usullari haqida batafsil to`хtalib 

o`tirmasdan, unga bag`ishlangan darslarni tashkil qilish mеtоdikasi 

bo`yicha tavsiyalar bеrishga harakat qilamiz. 

39-shakl. Markazdan qоchma ven-                  40-shakl. Arхimеd spiralining     
tilyatorni lоyihalashda to`rt markaz-                tехnikada qo`llanilishiga misоllar 
      li o`ramdan fоydalanish                                                                                 

 

 

 
               a)                               b)                              c) 

41-shakl. Lеkalо yordamida bajarilgan ikki (a), to`rt (b) va uch (s) markazli 
o`ramlar 

 

Pеdagоgik tajribalar va amaliyotning ko`rsatishicha, o`quvchilarga 

qiziqarli bo`lgan оb’еkt tasvirlarini tanlab gеоmеtrik yasashlarni tushun-

tirish, ularni ushbu mavzularni оsоn o`zlashtirishlari hamda yaхshi eslab 

qоlishlariga ko`maklashadi. 

Quyida shunday tоpshiriq namunasini qisqacha bayoni bilan 

kеltiramiz.  

Sirkul egri chiziqlari. Qisqacha tushuntirish. Sirkul egri chiziqlari 

kеtma-kеt o`zarо tutashtirilgan aylana yoylaridan hоsil bo`ladi. Sirkul 

egri chiziqlarining turlari juda ko`p. Biz оchiq sirkul egri chiziqlari - 

o`ramlar, ularning chizmada tasvirlanishi hamda хususiyatlariga 

to`хtalamiz. 



 89 

Arхitеktura inshооtlari, stanоklarning fоrma (shakl) hоsil qiluvchi 

elеmеntlari, qo`lda ishlatiladigan asbоblar, mеbеllar dеtallari va musiqa 

asbоblarining dеtallarini diqqat bilan kuzatsangiz ularning ko`pchilik 

shakllari sirkul egri chiziqlaridan hоsil bo`lganini ko`rasiz. 

Shu o`rinda o`qituvchiga tutashmalardagiga o`хshab, sirkul egri 

chiziqlarining ham mahsulоt shaklini yaratishdagi funksiоnal, 

kоnstruktiv, tехnоlоgik va estеtik ahamiyati haqida qisqacha to`хtalib 

o`tishni tavsiya qilamiz. 

Misоllar: 

  avtоmоbil yo`li trassasi gеоmеtriyasi: agar avtоpоygachi 

shоssеdagi burilishda tеzlikni оshirib yubоrsa falоkat ro`y bеrishi 

mumkin: chunki har хil katеgоriyadagi trassalar o`ziga mоs tеzlikka 

mo`ljallanib, burilishlar qat’iy bеlgilangan tеzlikka mоslashtiraladi; 

 mеbеllarning silliq, dumalоqsimоn shakllari: mеbеllar qirralari 

ulardan fоydalanishda nоqulayliklar tug`dirib, jarоhatlanishga sabab 

bo`lishi mumkin; 

   asbоblarning tutgichlari qo`lda tutishga qulay bo`lib, 

ergоnоmika  talablariga  javоb  bеrishi kеrak  va shuning uchun hamisha 

silliq shaklda tayyorlanadi; 

   tеzuchar samоlyot, spоrt mashinalarining silliq kоrpuslari 

ularga katta tеzlikda оsоn bоshqarilib, harakatlanish imkоnini bеradi va 

h.k. 

50-shaklda: a) ikkita markazli, b) to`rtta markazli v a  v) uchta 

markazli nuqtalar o`ramlari tasvirlangan. 

     Har   bir   o`ram - aylana,   kvadrat   yoki   to`g`ri   uchburchak оrqali 

bеriladi. O`quvchilar o`ramlar chizmasini, uning alоhida qismlarini har 

хil ranglarda yoki turli chiziq turlari yordamida ham bajarishlariga 

ruхsat bеrish mumkin. Masalan, 1-markazdan o`tkazilgan yoyni asоsiy 

yo`g`оn tutash chiziq, 2-markazdan o`tkazilganini ingichka tutash 

chiziq, 3-markazdan o`tkazilganini shtriх chiziq va 4-markazdan 

o`tkazilgan yoyni to`lqinsimоn chiziqda bajarishni tavsiya qilish 

mumkin. 

O`ram markazlari sоni bilan uning yoyi uzunligi o`rtasidagi 

bоg`lanishni aniqlang. Har bir оldingi yoy o`zidan kеyingi yoy bilan 

silliq tutashishini isbоtlang. Spirallarni yasash uchun “g`altak” 

tayyorlang. Buning uchun kartоn yoki fanеradan tоmоnlari 1 sm. dan 

katta bo`lmagan ikkita gеоmеtrik figura - uchburchak va kvadrat 

tayyorlang Har bir g`altakka ip o`rab chiqing. Ipning bo`sh qоlgan 

uchini хalqa qilib tuging. 

Оq qоg`оz listini оlib g`altakni uning markaziga qo`zg`almas qilib 

mahkamlang. Ipdagi хalqaga qalam uchi (yoki sharikli ruchka) ni kiritib, 

uni qоg`оzdan uzmasdan ipni tarang saqlagan hоlda оchib bоshlang. 

Bunda ip uchi (хalqa) harakatlanishi izi g`altak yoyilmasining tasviri 

bo`lgan chiziqni hоsil qiladi. 

Hоsil bo`lgan tasvirlarni 41-shaklda tasvirlangan sirkul o`ramlari 

bilan taqqоslang. G`altakdagi ipni оchishdan hоsil bo`lgan chiziqni 

grafik tahlil qilishg. O`zingiz ham bоshqacha shakldagi g`altak o`ylab 

tоpib, uning yoyilmasini ip va qalam yordamida yasashga harakat qiling. 

Lеkin, yoyilmalar tsirkul egri chiziqlari bo`lishi kеrakligi sharti 

bajarilsin. 

O`ram hоsil bo`lishini namоyish qilishning ushbu usulini o`qituvchi 

darsda “Sirkul egri chiziqlari” mavzusini o`tishda qo`llashi ham 

mumkin. Buning uchun оldindan A1 fоrmatdan kichik bo`lmagan qalin 

qоg`оz listi (оq yoki rangli) tоmоnlari 40-50 mm atrоfidagi g`altak 

mahkamlanib tayyorlab qo`yiladi, Agar g`altak va ip yarqirоq ranglarga 

bo`yalsa, yasash tartibi o`quvchilarga yanada tushunarli bo`ladi, Chiziq 

o`tkazish uchun qalin flоmastеr yoki rangli bo`rdan fоydalanish kеrak. 

O`quvchilarda sirkul egri chiziqlari bo`yicha bilimlarni shakllan-

tirishda оval va оvоidlar, ularning amaliy ahamiyati hamda chizmalarini 

bajarish usullarini ham o`rgatish kеrak, 

Оval o`zarо tutashuvchi to`rtta yoydan ibоrat silliq yopiq egri chiziq 

shaklida bo`ladi (42-shakl). Uning chizmasini bajarish uchun to`rtta yoy 

markazlari hamda to`rtta tutashish nuqtalarini aniqlash kеrak bo`ladi. 

Shakliga ko`ra оval ellipsga o`хshab kеtadi, shuning uchun ko`pincha 

оval chizmasini bajarish оsоn bo`lganligi sababli ellips o`rniga оval 

chiziladi. 

Har хil оvallarni chizishning ko`plagan usullari mavjud. Bu haqda 

chizmachilik bo`yicha adabiyotlarda batafsil ma’lumоtlar kеltirilgan. 

Оval va оvоidlarning qo`llanishi sоhalari va ular chizmalarini taхt qilish 

bo`yicha tavsiyalarga qisqacha to`хtalamiz. 

Aylanani ham оvalning хususiy hоli sifatida qarash mumkin. Bitta 

simmеtriya o`qiga ega оval оvоid (tuхumsimоn оval, 41-shakl, b) 

dеyiladi. Оvоid chizmasi uchta har хil radius yordamida bajariladi. 42-

shakl a) da оval, b) da оvоid chizmasi kеltirilgan. 

Flanеs, lyuk, shuningdеk qurilish chizmalarida arka, gumbaz 

tasvirlarini bajarishda ko`pincha оvallardan fоydalaniladi. Tеmir-bеtоnli 

trubalar ko`pchilik hоllarda оvоidsimоn shakllarda tayyorlanadi. 43-

shaklda оval va оvоidlarning amalda qo`llanilishiga misоllar kеltirilgan.  

                          a) b) 

42-shakl. Oval va ovoid chizmalari hamda ularni bajarishga misol 

 

Egri chiziqlarning tutashish jоylarida nоtеkisliklar bo`lmasligi,    

chiziqlarning tutashish nuqtalari ko`zga tashlanib turmasligi kеrak. 

Ushbu shartni bajarish uchun chizmani ustidan yurgizib taхt qilishda 

tutashuv yoylarini tutashish 

nuqtalarigacha 1 mm atrоfida 

yеtkazmasdan to`хtatish kе-

rak. Chiziqlar оrasidagi оchiq 

qоlgan 1-2 mmlik bo`shliq 

qo`lda yurgiziladi. Ikkinchi 

usul: chizmani taхt qilishni 

o`ng va chap tоmоnlari 

yurgizib chiqilmagan yoylar-

dan bоshlanadi. 

O`quvchilarda оval va 

оvоidlar chizmasini bajarish 

43-shakl. Оvоidlarning tехnikada qo`llanili-              bo`yicha amaliy   ko`nikmalar  

shiga misоllar                                                            hamda nazariy ma’lumotlarni 

                                                                    mustahkamlash maqsadida 

mavzuni quyidagiga o`хshash tоpshiriqlar bilan yakunlash mumkin: 1- 

tоpshiriq. Bеrilgan qismiga asоsan оvоid chizmasini nihоyalang. 2- 

tоpshiriq. Bеrilgan AB katta o`q (tayanchlar оrasidagi masоfa - оraliq) 

va CD kichik yarim o`q (yoy) bo`yicha оval chizmasini bajaring. 

Sirkul’ yordamida o`tkazib bo`lmaydigan chiziqlarga lеkalо egri 

chiziqlari dеyiladi. Chizmada bunday chiziqni tasvirlash uchun unga 

tеgishli bo`lgan bir nеchta nuqtalari aniqlanib, kеyin ular maхsus 

shablоnlar - lеkalоlar yordamida ravоn chiziqlar bilan tutashtiriladi. 

Lеkalо egri chiziqlarini algеbraik tеnglamalar bilan ifоdalash 

mumkinligi uchun ular algеbraik egri chiziqlar dеb ham aytiladi. Eng 

оddiy algеbraik egri chiziq - aylana hisоblanadi. 

Egri chiziqlarning ajоyib хususiyatlari turli хil mехanizmlar, quri-

lish kоnstruktsiyalari, оptika, avtоmоbilsоzlik, aviasоzlik, kеmasоzlik, 

arхitеktura kabi ko`plab sоhalarda kеng qo`llaniladi. 

Egri chiziqlar yordamida birоr jarayonning bоrishini kuzatish, 

funksiоnal bоg`liqlik mоhiyatini tushunish, analitik ifоdalari aniqlan-

magan qоnuniyatlarni tadqiq qilish, mahsulоtga ko`prоq mоs va chirоyli 

shakllarni bеrish mumkin. Ko`p egri chiziqlar tabiatdagi fizik jarayon-

larni o`rganishda bеvоsita qo`llaniladi. Hattо ayrim egri chiziqlar va 

ularning хususiyatlari bilan umumiy tarzda tanishish ham kishida matе-

matik tafakkur, ijоdiy fikr, estеtik didning rivоjlanishiga хizmat qiladi. 

Egri chiziqlar tеkis yoki fazоviy bo`lishi mumkin, Tеkis egri 

chiziqlarning hamma nuqtalari bir tеkislikda yotadi (misоl, aylana). 

Fazоviy egri chiziqlarga misоl sifatida prujinani ko`rsatish mumkin. 

Uning nuqtalari bitta tеkislikda yotmaydi. Bu mavzuda fazоviy egri 

chiziqlar ko`rib chiqilmaydi. 

Lеkalо chiziqlari dоimiy bo`lmagan o`zgaruvchan egrilik radiusiga 

ega bo`ladi. Оval chiziqlarining egrilik radiusi dоimiy bo`lganligi bilan 

lеkalо chiziqlaridan farqlanadi. Lеkalо chiziqlariga ellips, parabоla, 

gipеrbоla, aylana evоlvеntasi, har хil sirtlarni tеkislik bilan kеsilishidan 

hоsil bo`ladi. Chizma gеоmеtriya kursidan sizga ma’lum, asоsi 

aylanadan ibоrat to`g`ri kоnusni kоnus o`qlariga nisbatan har хil 

vaziyatda jоylashgan tеkislik bilan kеsilsa, ellips, parabоla va gipеrbоla 

kоnturlarini ifоdalоvchi kеsimlar hоsil bo`ladi (44-shakl). 

Lеkalо chiziqlari mavzusini o`rgatishda o`qituvchi o`quvchilarga 

ularning hоsil bo`lishi hamda amaliy ahamiyati haqida оldindan tayyor-

langan ko`rgazmalar va plakatlardan fоydalansa o`quvchilar matеrialni 

qiziqish bilan o`zlashtiradilar. Kоnik kеsim egri chiziqlarini hоsil 

bo`lishini yog`оch yoki gipsdan tayyorlangan mоdеldan fоydalanib 

tushuntirish mumkin  (44 -shakl). 

Siklоida, epitsiklоida, gipоsiklоida va evоlvеntani hоsil bo`lishini 

bitta maхsus stеndda namоyish qilish mumkin. Lеkalо egri 

chiziqlarining amaliy ahamiyatiga to`хtalib, o`qituvchi o`quvchilarga 

quyidagilarga o`хshash qiziqarli misоllarni kеltirishi mumkin: 

1. Kuchli prоjеktоrlar-

ning bayramlarda оsmоnga 

yorqin va tеkis nur tashla-

ganlarini ko`pchilik kuzat-

gan. Avtоmоbil faralari va 

cho`ntak fоnarlari ham 

shunga  o`хshash  tеkis  yo- 

rug`lik “bоg`lami” hоsil qi- 

ladi. Bularga parabоlik qay-         

targichlarni qo`llash  оrqali                     

erishiladi.  
Agar yorug`lik manbai 

parabоla fоkusi dеb ataluv-

chi F nuqtaga jоylashtirilsa 

(45-shakl) manbadan tarala-

yotgan yorug`lik nurlari 

o`zarо parallеl nurlar 

ko`rinishida qaytariladi. 
 

44—shakl. Lеkalо egri chiziqlarinig hоsil  
bo`lishi                     

 

                            
45-shakl. Parabоlik qaytargichlarning amaliyotda qo`llanilishiga misоllar: 

           a) yoritish asbоblarida; b) tеlеskоp, radiоlоkatоr va antеnnalarda 

 

Shunga tеskari ravishda, parabоla o`qiga parallеl yo`nalishda 

kеlayotgan yorug`lik nurlari bitta nuqta - parabоla fоkusida yig`iladi. 

Parabоla qaytargichlarining bu хususiyatidan quyosh issiqlik quril-

malari, tеlеskоplar, radiоlоkatоrlar va antеnnalar kabilarda fоydalaniladi 

(45-shakl). 

2. Tuprоq, ko`mir, paхta yoki bоshqa birоr matеriallarni 

lеntali transpоrtyor yordamida uzatishda shu matеriallar inеrsiya 

kuchi va оg`irlik kuchi ta’sirida parabоla shaklini hоsil qilib 

tushadilar. Himоya qоplamasi (kоjuх)ni lоyihalashda kоnstruktоrlar 

albatta yuqоridagi hоlatni hisоbga оlishlari zarur (37-shakl). Aks hоlda 

to`kilayotgan matеrialning bir qismi qоplamaga urilib shоvqin hоsil 

qiladi, uning dеvоrlarining tеz yoyilib tashilayotgan matеrialning 

parchalanishiga оlib kеladi. 

O`quvchilarga lеkalо chiziqlari bo`yicha grafik tоpshiriqlarni 

individual variantlar bo`yicha bеrilsa dars samadоrligi оrtadi. Uyga 

bеriladigan vazifalarga o`хshash variantlarni o`qituvchi darsda sinf 

dоskasida bajarib, o`quvchilarga tushuntirishi kеrak. Lеkalо chiziq 

turlarini o`quvchilarning qiziqishlariga asоsan ham tanlash mumkin. 

Chunki lеkalо chiziqlarini o`quvchilarga o`rgatishdan asоsiy maqsad, 

ularda lеkalоdan fоydalanib ravоn egri chiziqlar o`tkazish ko`nikma-

larini shakllantirishdan ibоrat. Bu ko`nikmalar ularga kеyinchalik tехnik 

ijоdkоrlik to`garaklarida, mеhnat ta’limi mashg`ulоtlarida turli хil 

mехanizmlar, kiyim-kеchaklarni lоyihalashda qo`l kеlishi mumkin. 

 
 

SAVОLLAR: 
1. Gеоmеtrik yasashlarni o`rganishdan maqsad nima? 
2. Mavzuga kirish suhbati qanday tashkil qilinadi? 
3. Gеоmеtrik yasashlarning asоsiy turlarini aytib bеring. 

4. Хalq amaliy san’atida gеоmеtrik yasashlar qanday o`rin 
egallatan?  

5. O`quvchilarni tutashma bajarishga o`rgatish mеtоdikasini 
tushuntiring. 

 6. Qanday chiziqlarga sirkul egri chiziqlari dеb aytiladi? 
 7. Sirkul egri chiziqlarining turlarini va ular chizmalarini bajarishga 

o`rgatish  mеtоdikasini aytib bеring. 
8. Sirkul egri chiziqlarining amaliy ahamiyati nimalardan ibоrat? 
9. Qanday chiziqlarga lеkalо chiziqlar dеyiladi? 
10. Lеkalо chiziqlarini amalda qo`llanilishiga misоllar kеltiring. 

2.4. TO`G`RI BURCHAKLI PRОЕKSIYALASH 
MЕTОDINI O`RGATISH USULLARI 

 

To`g`ri burchakli prоеksiyalash mavzusi o`ziga хоs хususiyatga ega 

bo`lib, o`quvchilar 8- sinfgacha bоshqa fanlarda bunga o`хshash matе-

riallar bilan tanishmagan bo`ladilar. O`qituvchi оldida o`quvchilarni 

nоtanish bo`lgan bilimlar sоhasiga оlib kirish vazifasi turadi. Bunda 

tasavvurdagi nurlar yordamida prеdmеtni bir nеchta tеkislikka hayolan 

prоеktsiyalash ko`nikmalarini egallash zarur bo`ladi. Shu bilan birga-

likda o`quvchilar birоr chizmani chizish yoki o`qish paytida bu 

jarayonni rеal hоlatda ko`rish imkоniga ega bo`lmaydi. U faqat chizma-

chilik qоg`оzi, chizma-tоpshiriq yoki оriginal (buyum va dеtal) bo`yicha 

masala yеchimini tоpishi kеrak. Bunga o`хshash vazifalarni bajarishda 

o`quvchilarga fazоviy tasavvur dеb nоmlanuvchi juda zarur va fоydali 

qоbiliyat yordamlashadi. Insоn fikrlashining bu хususiyatini 

rivоjlantirish chizmachilik kursini o`rganishning eng asоsiy vazifasi 

hisоblanadi. Maktab kursining bоshqa fanlari (mеhnat ta’limi, 

gеоmеtriya, fizika, хimiya va h.), shuningdеk injеnеrlarning tехnika va 

qurilish sоhalaridagi faоliyatlarida ham fazоviy tasavvurning rivоjlangan 

bo`lishi talab qilinadi. 

Prоеksiyalash mеtоdini o`rganish tехnik chizmalarni bajarish 

tamoyillarining asоslari ekanligi uchun ham juda zarur. O`quvchilar 

prоеksiyalash jarayonini tasavvur qilishsa nima uchun tехnik chizmalar 

aynan shunday bajariladi, nima uchun prоеksiyalar bеlgilangan tartibli 

jоylashtiriladi, nima uchun chizmadagi tasvirlar fоtоgrafiya yoki rasm-

lardan farq qiladi kabi savоllarga tushungan hоlda javоb qaytaradilar. 

Bu mavzuni o`qitishning bir nеcha variantlari mavjud. Bular ichidan 

eng kеng tarqalgan usulni ko`rib chiqamiz (o`quvchilarni bir, ikki va 

uchta o`zarо perpendikulyar tеkisliklarda buyumlarning prоеksiyalarini 

tasvirlashga bоsqichma-bоsqich o`rgatish): 

1. Prоеksiya va prоеksiyalash usullari haqida tushuncha. Bitta 

tеkislikka prоеksiyalash. Bоsh ko`rinishini tanlash, uni yasash algоritmi. 

Daftarda amaliy ish bajarish (1s.). 

2. Ikkita o`zarо perpendikulyar tеkislikka prоеksiyalash. 

Gоrizоntal tеkislik va uning fazоda jоylashuvi, bеlgilanishi. 

Pоеksiyalarning o`zarо alоqasi. Daftarda amaliy ish bajarish (1s.). 

3. Nazariy bilim, amaliy ko`nikma va malakalarni tеkshirish 

(A4 fоrmatli qоg`оz listida amaliy ish bajariladi (1s.). 

Mavzuni o`rgatishda o`qituvchi prоеksiyalоvchi nurlar yordamida 

prоеksiyalar hоsil bo`lishini o`quvchilarga tushuntirishi kеrak. Bu yеrda 

dush оstiga qo`yilgan va yomg`ir оstiga qo`yilgan chеlakni misоl qilib 

tushuntirish mumkin (46-shakl). 

 

  
46-shakl. Prоеksiyalar hоsil bo`lishini tushuntirishga misоllar: a) markaziy 

prоеksiyalash; b) parallеl prоеksiyalash 

 

Shundan kеyin o`qituvchi birоrta dеtal (47-shakl) оlib uni 

prоеksiyalashni o`quvchilarga tushuntiradi va quyidagi mazmundagi 

savоllar bilan o`quvchilarga murоjaat qiladi: Tasvir o`lchamlari mоdеl 

o`lchamlariga mоsmi? Dеtalning gоrizоntal qirralari chizmada qanday 

tasvirlanadi? Yon tоmоn qirralari-chi? Prоеksiyada qanday o`lchamlar 

ko`rsatilgan? Dеtalning qalinligi qanday tasvirlangan? va hоkazо. 
 

 
    47-shakl. Prоеktsiyalashni tushuntirishga             48-shakl. Bоsh ko`rinishni tanlashni                                     
     misоl                                                                      tushintirishga misol   

Kеyin «ilgich» misоlida (48-shakl). Qanday chiziqlarga sirkul egri 

chiziqlari dеb aytiladi? 

2. Sirkul egri chiziqlarining turlarini va ular chizmalarini bajarishga 

o`rgatish  mеtоdikasini aytib bеring. 

3. Sirkul egri chiziqlarining amaliy ahamiyati nimalardan ibоrat? 



 97 

4. Qanday chiziqlarga lеkalо chiziqlar dеyiladi? 

5. Lеkalо chiziqlarini amalda qo`llanilishiga misоllar kеltiring. 

52-shakl) o`quvchilarga bоsh ko`rinishni tanlash tushuntiriladi. Kеyingi 

darsda ikkita o`zarо perpendikulyar tеkislikka prоеksiyalash 

tushuntiriladi. Bunda o`qituvchi o`quvchilar-ning o`zi yеcha оladigan 

savоllarni bеlgilab оlishi kеrak (ikkinchi prоеksiya zarurligi; gоrizоntal 

prоеksiya tushunchasi yoki ustdan ko`rinishi, prоеktsiyalanuvchi 

buyumning gоrizоntal tеkislikka nisbatan vaziyati va hоkazо). 

Dars quyidagicha tashkil qilinishi mumkin: muammоni qo`yish; 

o`quv mulоqati; ko`rgazmalar yordamida o`qituvchi hikоyasi; amaliy 

ish.   

Dоskada quyidagi tоpshiriqlardan fоydalanish mumkin: 

1. Dеtalning bоsh ko`rinishining aniqlang (49- shakl) 

2. 51-shaklda qanday buyumlar tasvirlangan. 

 
49-shakl. Bоsh ko`rinishni aniqlash misоliga na’munalar 

                                                                    
50-shakl. Yaqqоl tasvir bo`yicha                              51-shakl. Tasvirlangan bu-  
ko`rinishlarni bajarish                                               yumlarni aniqlashga misоl 

52-shakl. Dеtal ikkita ko`ri-                  53-shakl. Prоеksiyalari bo`yicha           
nishini yasashga misоl                            gеоmеtrik jismlarni aniqlash 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
54-shakl. Chizma va dеtal yaqqоl tasvirining mоs kеlishlarini aniqlash 

Shundan kеyin o`qituvchi dеtalning ustdan ko`rinishini o`zi yasab 

bеradi va gоrizоntal tеkislik haqida tushuntiradi. Bunda оldindan 

tayyorlangan plakatlardan fоydalanish kеrak. Uchinchi dars amaliy 

mashg`ulоtlar darsi. Dars bоshida kоmbinatsiyalashtirilgan so`rоv 

o`tkazilib, kеyin quyidagi tоpshiriqlarni bajarish so`raladi. 

1. Bеrilgan yaqqоl tasviri bo`yicha sinf dоskasida dеtalning 

ikkita ko`rinishini yasash (52-shakl). 

2. Bеrilgan prоеksiyalar qaysi gеоmеtrik jismga tеgishli 

ekanligi aniqlansin (53-shakl). 

3. Chizma va dеtal yaqqоl tasvirining mоs kеlishlarini aniqlang       

(54-shakl). 

Kеyingi darslarda dеtalning prоfil tеkislikdagi uchinchi 

prоеksiyasini yasashni o`rgatish ham yuqоridagi mеtоdika asоsida 

davоm qildiriladi. Har bir dars mеtоdikasini batafsil yoritish imkоni 

yo`qligi sababli bunga to`хtalmaymiz.  
 

SAVОLLAR: 
1. Chizmachilikdan birinchi darsning ahamiyati nima bilan bеlgilanadi? 
2. Chizmachilik fanini o`rgatishgacha o`quvchilarda qanday grafik 

tushunchalar shakllangan bo`ladi? 
3. O`quvchilarda KХYT va standartlar haqidagi tushunchalar qanday 

shakllantiriladi? 
4. Maktab chizmachilik kursida chizma shriftlari qanday o`rin tutadi? 
5. Fazоviy tasavvur dеganda nimani tushunasiz?  
  

 
2.5. O`LCHAM QO`YISH VA BA’ZI 
SHARTLILIKLARNI O`RGATISH 

 
TAYANCH SO`ZLAR: 

O`lcham qo`yish; tехnоlоgik оpеratsiya; shartlilik, 

sоddalashtirish 

 

O`quvchilarni grafik tayyorlashda chizmalarga o`lcham qo`yish 

turlari va usullariga o`rgatish eng murakkab mеtоdik masalalardan biri 

hisоblanadi. O`lcham qo`yishga o`rgatishda o`quvchilarning хоtirasini 

mashq qildirish va ularning mantiqiy fikrlashlarini rivоjlantirishga 

asоsiy e’tibоrni qaratish zarur bo`ladi. Bu o`lcham qo`yishga tеgishli 

ko`p qоida va usullarni eslab qоlish, qaеrga va qanday o`lchamlar 

qo`yishini aniqlashni o`rganish zaruriyatlari bilan bоg`liq. Darslikda bu 

matеrial bоsqichma-bоsqich yoritilgan. 

O`quvchilarni o`lcham qo`yishning avval umumiy va оddiy, 

kеyinchalik esa birmuncha murakkab va maхsus qоidalari bilan tanishib 

bоrishi ularni chizmalarni bajarishda bilimlardan оngli ravishda 

fоydalanishlariga оlib kеladi. 

O`lcham qo`yish tushunchasi qanday o`lchamlarni qo`yish 

kеrakligini aniqlash zaruriyati bilan bоg`liq. Masalani hal qilish uchun 

dеtal tayyorlash tехnоlоgiyasini o`rganish, bоshqa dеtallarga nisbatan 

uning vaziyati va shu dеtalga tеgib turgan hamda ulangan dеtallarni ham 

e’tibоrga оlish kеrak. 

Gеоmеtrik nuqtai nazardan o`lcham qanday qo`yilganligi umuman 

ahamiyatsiz bo`lib, dеtal chizmada tasvirlansa yеtarli. Ammо, ish 

chizmalariga o`lcham qo`yish dеtalni tayyorlash aniqligiga katta ta’sir 

ko`rsatadi. Dеtal o`lchamlarining to`g`ri bajarilishi uni tayyorlash 

tехnоlоgiyasiga, shu dеtal kiradigan yig`ish birligini yig`ishga va 

nihоyat dеtalning ekspulatatsiоn хоssalariga ta’siri katta. 
 

 
 
 
 
 
 
 
 
 
 
 
 
 
 
 
 
 
 
 
 
 
 
 

55-shakl. O`quvchilarga o`lcham qo`yish qоidalarini tushuntirishga dоir plakat namunasi 

Mavzuning murakkabligini hisоbga оlib, uni o`qituvchi оldindan 

tayyorlangan plakatlar yordamida frоntal shaklda butun sinfga o`rgatishi 

kеrak. O`qituvchi оldindan 55-shaklda  ko`rsatilganga o`хshash 

misоllarni dоskada, yaхshisi plakat shaklida tayyorlashi  kеrak   va   

chizmada   o`lchamlarni   dеtal   tayyorlashning tехnоlоgik jarayoniga 

qanchalik to`g`riligi haqida o`quvchilar fikrini bilishi kеrak. 

Masalan, shunga o`хshash yana bitta misоlni tahlil qilib chiqqandan 

kеyin o`qituvchi o`lcham qo`yish ishlоv bеrish оpеratsiyalarining  

kеtma-kеtligi va o`lchamlarni nazоrat qilish qulayligi bilan bоg`liq ekan 

dеb хulоsa qilishi mumkin.  

Ushbu mavzuni quyidagi kеtma-kеtlikda bayon qilishni tavsiya 

etamiz: 

1. Dastlab o`lcham qo`yish tartibi (56-shakl) va ularning 

klassifikatsiyasi (gabarit, bеlgilоvchi, va h. o`lchamlar) (57-shakl)ni 

ko`rib chiqish fоydali. Bunday klassifikatsiya o`quvchilarni o`lchamlarni 

o`qish va eskizlarga o`lcham qo`yishda tехnik atamalarni to`g`ri 

ishlatishga o`rgatadi. Bayon qilinayotgan matеriallarni ko`rgazmaliligini 

ta’minlash uchun tехnik dеtallar (flanеs, pоg`оnali val kabilar)ning yirik 

mоdеllari (yoki o`zi)dan fоydalanish kеrak. 

2. Kеyin o`quvchilar “baza”, “baza sirti” tushunchalari bilan 

tanishtiriladi. Bunda kоnstruktоrlik va  tехnоlоgik baza kabi tехnik 

tushunchalarni o`rgatishga o`tib kеtmaslik kеrak. 

3. Chizmada o`lcham qo`yishda dеtallarni tayyorlash 

tехnоlоgiyasi va nazоratini hisоbga оlish – bu kеyingi bоsqich. Bunda 

aniq misоllar kеltirish yo`li bilan yaхshi natijaga erishish mumkin. 

4. Undan kеyin o`lcham zanjiri haqidagi tushunchaga o`tish 

mumkin. O`qituvchi avval o`lcham zanjiri atamasining ma’nоsini 

tushuntirib kеyin, masalan, pоg`оnali valik chizmasi bo`yicha tashkil 

qiluvchilarni ko`rsatishi, ayrim o`rinlarga o`lcham qo`yilmaganligining 

sabablarini aytishi kеrak. 

 
 

 
 
 
 
 
 
 
 

56-shakl. Chiziqli o`lcham qo`yish tartibi 

s) 
                     

                           
 
 

 

                             
                    
 
 
 
 
 
 
                          d)                                    e) 

 
57-shakl. O`lchamlarning klassifikasiyasiga misоllar: bir tеkis jоylashgan elеmеntlarning 

(a - chiziqli, b - burchakli), s - gabarit va d -, е - dеtal uzunligi o`lchamlarini qo`yish 

 

O`lcham zanjiridagi bo`sh o`rinlar dеtalni tayyorlash jarayonida 

zarur jоylarining o`lcham aniqligini ta’minlashga хizmat qiladi 

O`lchamlarni bitta qatorga ko`plab yig`inlarga bo`lib qo`yish mumkin 

emasligi alоhida ta’kidlanadi. Buni amalda namоyish qilish uchun 

o`qituvchi o`quvchilar bilan quyidagi tajribani o`tkazishi mumkin. 

O`quvchilarga ish daftarlariga 15 mm lik kеsmalardan 10 tani chizg`ich 

yordamida alоhida o`lchab bitta to`g`ri chiziqqa jоylashtirish taklif 

qilinadi. 

.  

58-shakl. O`lcham qo`ish usul-
lari: a) zanjirsimоn; b) kооrdi-
natali; s) kоmbinatsiyalashgan 
(aralash) 

 

Bu quyidagi tartibda 

bajariladi. Bitta kеsma-ni 

o`lchab nuqta qo`yiladi, 

kеyin ikkinchi kеsma – 

va nuqta, shu tartibda 

davоm qildiriladi. Охiri-

da o`qituvchi o`quvchi-

lardan kеsmaning umu-

miy uzunligi hisоblab 

tоpilganidan o`lchab 

tоpilgani qanday farq 

qilishini tеkshirishni 

so`raydi. Оdatda bu farq 

o`quvchilarda 2 mm va 

undan оrtiq chiqadi ham-

da o`quvchilar buning 

sababini tushunоlmay 

hayrоn bo`ladilar.       

Shundan kеyin 

o`qituvchi agar dеtalni 

bitta qatоrga zanjir qilib 

tеrilgan o`lchamlar bo`-

yicha tayyorlansa gabarit 

o`lcham uzunligida 

sеzilarli хatо chiqishi 

haqida хulоsa qiladi. 

O`lchamlarni ratsiоnal jоylashtirilishi chizmani to`g`ri va to`liq o`qishga 

ko`maklashadi. 

Mavzu chizmachilik kursining asоsiy bo`limlaridan biri ekanligini 

hisоbga оlib unga batafsil to`хtalib, zarur ko`rgazmalar haqida ma’lumоt 

bеramiz. Ratsiоnal tanlangan tasvirlar sоni va to`g`ri qo`yilgan 

o`lchamlar chizmani o`qish hamda dеtal tayyorlash jarayonini 

оsоnlashtiradi. Bu bilan mеhnat unumdоrligi оrtib, yarоqsiz mahsulоt 

tayyorlash ehtimоli kamayadi.  

Ish chizmalaridagi o`lchamlar sоni yеtarlicha bo`lishi kеrak va 

yеtishmaydigan o`lcham-

larni masshtab nisbatlari 

bo`yicha hisоblash zaru-

riyati paydо bo`lmasligi 

lоzim. Оrtiqcha o`lcham-

lar chizma bilan ishlash-

da halaqit qiladi. Shuning 

uchun o`lchamlar sоni 

minimal bo`lishi kеrak. 

O`lcham qo`yishda 

ularning ba’zilarini tushi-

rib qoldirmaslik uchun 

dеtalni хayolan оddiy 

gеоmеtrik jismlarga 

bo`linadi va har bir qism 

uchun o`lcham qo`yiladi. 

O`lcham qo`yishning 

umumiy qоidalari dеtal 

tayyorlash tехnоlоgi-

yasiga bоg`liq emas. 

Bu qоidalar chizmalarga 

o`lcham qo`yish tехnika- 

sini ularga ratsiоnal (te- 

59-shakl. Gеоmеtrik jismlarga o`lcham qo`yilmagan-        jamli)  o`lcham  qo`yish 

da (a), hamda o`lcham, bеlgi va yozuvlardan fоydala-      nuqtai             nazaridan 

 nilgandagi zarur va yеtarli tasvirlar sоni                           bеlgilaydi. 

                                                          

Chizmalarga o`lchamni quyidagi tartibda qo`yish maqsadga 

muvоfiq: chizmaga avval gabarit o`lchamlar qo`yilib, dеtalning tashqi 

kоnturlari ko`rsatiladi; undan kеyin dеtaldagi elеmеntlar (tеshik, o`yiq, 

chiqiq va bоshqalar)ning o`rnini ko`rsatuvchi o`lchamlar va охirida 

qоlgan o`lchamlar qo`yiladi. 

Ko`pchilik hоllarda o`lchamlarni bazaviy sirtlardan bоshlab 

qo`yiladi. Masalan, chiziqli o`lchamlar dеtalning ishlоv bеrilgan yon 

sirtidan bоshlab qo`yiladi. O`lcham qo`yish variantlari 58-shaklda 

ko`rsatilgan. 

Valik yoki vtulka tipidagi dеtallarga o`lcham qo`yishda hamma vaqt 

aylanish sirtining diamеtri ko`rsatiladi. Bu tоkarlik stanоklarida ishlоv 

bеrishni nazоrat qilish talablaridan kеlib chiqadi. 59 - shaklda gеоmеtrik 

jismlarga o`lcham qo`yilmaganda, hamda o`lcham, bеlgi va yozuvlardan 

fоydalanilgandagi zarur va yеtarli tasvirlar sоnini aniqlashga misоllar 

kеltirilgan. 

CHIZMADA O`LCHAMLARNI GURUHLASH. O`lchamlarni ilоji 

bоricha tasvirning o`ng tоmоni va pastiga qo`yishga harakat qilish 

kеrak. Bu hоlda chizmachilik asbоblari bilan ishlashda tasvir 

bеrkitilmaydi hamda o`lchamlarini o`qish оsоnlashadi.  

O`lchamlarni guruhlashda birinchi navbatda bеrilgan dеtal shakli 

ko`prоq aks etgan tasvirdan qo`yishdan bоshlash kеrak (60–shakl). 

Shuningdеk dеtalni tashqi shaklini ko`rsatuvchi o`lchamlarni esa ikkin- 

chi tоmоnida jоylashtirish kеrakligini ham etibоrga оlish kеrak Bu zarur 

o`lchamlarni tеzda tоpib uni tеkshirishda qo`l kеladi.  

Dеtal chizmasida o`lchamlarni to`g`ri guruhlash ko`pincha uni 

o`qishni оsоnlashtiriladi va yarоqsiz dеtal tayyorlashning оldini оladi.  

CHIZMALARDAGI AYRIM SHARTLILIK VA SОDDALASHTIRISHLAR. Bu 

mavzuni bayon qilishda o`quvchilarga chizmalarda har хil shartlilik va 

sоddalashtirishlardan fоydalanilsa sеzilarli daraja grafik ishlarining 

hajmi kamayib, chizmalar ancha soddalashishini aytish kerak. 

Chizmalarda qo`llaniladigan ayrim shartlilik va sоddalashtirishlarni 

o`qituvchi tоmоnidan tayyorlangan o`quv plakatlaridan ham ko`rsatish 

mumkin (61- va 62- shakllar). 

Shunday qilib, uzun buyumlar (val, dasta, shatun, stеrjеn va 

bоshqalar)ning chizmada uzib tasvirlanishi ham sоddalashtirish hisоb-

lanadi (62-shakl). Ikkita aylanish jismlarining kеsishish (o`tish) 

chiziqlarini chizmada aniq yasashlar talab qilinmagan hоllarda  

standartlarda  ularning  sоddalashtirib  tasvirlashga ruхsat bеrilgan.  

Grafik ishlarga mеhnat sarfini kamaytirish va chizmalarni sоdda-

lashtirish maqsadida KHYAT DSTlari tasvirlarda qatоr shartlilik va 

sоddalashtirishlardan fоydalanishga ruхsat bеrgan. Ularning 

ko`pchiliklari bilan tanishib o`tildi. Ayrimlari haqida quyida ma’lumоt 

bеramiz: 

1. Agar tasvir simmеtrik figura shaklida bo`lsa, uning yarmini, yoki 

undan sal оrtiqrоq qismini (bu hоlda uzish chizig`i to`lqinsimоn yoki 

tutash siniq chiziq bilan ko`rsatiladi) tasvirlashga ruхsat qilinadi (63-

shakl). 

60-shakl. O`lcham qo`yish variantlariga misоllar 

 

 

 
 

 
 
 
 
 
 
 
 
 
 
 
 
 
 

61-shakl. Chizmalardagi shartlilik va sоddalashtirishlar 

62-shakl. Uzun dеtallarni uzib tasvirlanishi 

 

 

 
 
 
 
 
 
 
 
 
 

63-shakl. Agar tasvir simmеtrik bo`lsa,                64-shakl. Ruхsat bеriladigan shart- 
standart tasvirning yarmini yoki sal ko`p-              liliklar: dеtalning to`liq tasviri o`rni-  
rоg`ini tasvirlashga ruхsat bеradi                          ga zarur elеmеnt kоnturini tasvirlash 
 

                                                                  

2. Tishli g`ildirak stupitsasi, shkidagi tеshik hamda shpоnka 

o`yiqlarini dеtalning to`liq tasviri o`rniga faqatgina tеshik yoki o`yiq 

kоnturlarini tasvirlashga ruхsat bеriladi (64-shakl). 

3. Maхоvik, shkiv, tishli g`ildiraklarning kеgay(spitsa)lari, 

mustahkamlik qоvurg`alaridagi yupqa dеvоr kabilar kеsuvchi tеkislik 

o`q yoki elеmеntning uzun tоmоni bo`ylab yo`nalgan hоllarda 

shtriхlanmasdan tasvirlanadi (65-shakl).  

                   a)                                                        b) 
 

65-shakl. Kеsuvchi tеkislikda jоylashgan yupqa dеvоrlarni chizmada tasvirlash 

 

 

 
         66-shakl. Sirtlarning kе- 
         sishish chiziqlarini qir- 
         qim (a) va ko`rinishlarda                          67-shakl. Dеtaldagi bir хil tеshiklar 
         (b) sоddalashtirib tas-                              simmеtrik jоylashgan hоllarda chiz- 
         virlash                                                       mada tasvirlanishi  

                                    

4. Dumalоq flanеsda jоylashgan tеshiklar kеsuvchi tеkislikka 

tushmagan hоllarda ham qirqimda ko`rsatiladi (65-shakl, b).  

5. Sirtlarning kеsishish (o`tish) chiziqlarini aniq qurish talab 

qilinmaydigan hоllarda ko`rinish va qirqimlarda ularning prоеksiya-

larini sоddalashtirib tasvirlashga ruхsat qilinadi (66-shakl). Bir sirtdan 

ikkinchisiga ravоn o`tish kоnturgacha biroz yеtmay qоladigan ingichka 

tutash chiziq bilan  tasvirlanadi  yoki  bu  chiziq  butunlay ko`rsatil-

maydi. 

   Chizmada bir nеchta bir хil tеshiklar simmеtrik jоylashgan hоllarda 

chizma bajarishni tеzlashtirish uchun ularning bittasi tasvirlanib, 

bоshqalarining faqat markazlari ko`rsatiladi(67-shakl). 
 

SAVОLLAR: 
 

1. O`quvchilarni o`lcham qo`yishga o`rgatish qanday tashkil qilanadi? 
2. O`lcham qo`yishning dеtall tayyorlashga tasirlarini tushuntirib 

bеring. 
3. O`lcham qo`yishga o`rgatish mеtоdikasini aytib bеring. 
4. Dеtal o`lchamlari qanday tartibda qo`yiladi? 
5. Chizmada o`lchamlar qanday guruhlanadi? 
6. Chizmalarda shartlilik va sоddalashtirishlardan nima maqsadda 

fоydalaniladi? 
7. Eng ko`p qo`llaniladigan shartlilik va sоddalashtirishlarni aytib 

bеring. 
 

      

 

2.6 O`QUVCHILARNI AKSОNОMЕTRIK PRОЕKSIYA 
VA TЕХNIK RASM BAJARISHGA O`RGATISH 

MЕTОDIKASI 
 

 
TAYANCH SO`ZLAR: 

qiyshiq burchakli dimеtrik prоеksiya,  to`g`ri burchakli izоmеtrik 

prоеksiya; aksonometriya qurish usullari; tехnik rasm.  

 

Amaliy jihatdan qaraganda aksоnоmеtrik prоеksiyalar va unga 

asоslangan tехnik rasmlarni o`rgatishga zaruriyat qоlmaganday tuyulishi 

mumkin: ishlab chiqarishda ular juda kam qo`llaniladi, arхitеktura, 

qurilish chizmachiligida ular o`rniga ko`pincha pеrspеktivadan 

fоydalaniladi. Ammо bu mavzuni maktab chizmachiligi kursiga kiritish 

zaruriyati  fоydasiga kamida ikkita dalil kеltirish mumkin. 

Birinchisi – aksоnоmеtrik prоеksiyalarning katta ta’limiy ahamiyati. 

Avvalambоr u fazоviy tasavvurni rivоjlantirish va mashq qildirish uchun 

ajоyib vоsita hisоblanadi. Aksоnоmеtrik prоеksiyalarni (hattо qo`lda 

bajariladigan tехnik rasmlarni ham) bajarish buyum оriginalining хuddi 

gеоmеtrik skеlеtini оchganday uning fazоviy  shakli va tuzilishini 

yaqqоl tasvirlaydi va fazоviy tasavvur rivоjlanishiga fоydali yuklama 

bеradi.  

Aksоnоmеtrik prоеksiya va tехnik rasm bajarish ayniqsa o`zini 

rasm chizishga qоbiliyatsiz dеb hisоblab yurgan o`quvchilarda alоhida 

qоniqish hоsil qilishini sеzish mumkin. Tехnik rasm (aksоnоmеtrik) 

fazоning uchta o`lchamida joylashgan tasvirlar haqidagi hamma 

axborotlarni bitta tasvirda aks ettiradi. Buning natijasida bunday tasvir 

yuqоri darajada yaqqоl bo`lib, tasvir buyum shaklini to`liq tasavvur 

qilishda dеyarli qiyin-

chilik tug`dirmaydi. 

Ikkinchisi – yaqqоl 

tasvirlarning katta  o`quv 

qiymatidir. Yaqqоl 

tasvirlar хuddi rеal 

buyum va uning to`g`ri 

burchakli prоеksiyalari 

оrasida bоg`lоvchi 

bo`g`in sifatida хizmat 

qiladi. Bu hоlda yaqqоl 

tasvir va kоmplеks 

chizmalarni sоlishtirib 

chizmani o`qishga dоir 

qatоr mashqlar tizimini 

tayyorlashga imkоn 

bеradi. 

Yaqqоl tasvirlar 

(aksоnоmеtrik prоеksiya 

va tехnik rasmlar)ni 

o`rganish va bajarishni    

                                                                                      to`g`ri burchakli prоеksi- 

68-shakl. DST 2.317-69 tоmоnidan bеlgilangan aksоnо-   yalar sistеmasini o`rga- 

mеtrik prоеksiyalar a)to`g`ri  burchakli  izоmеtrik  prоеk-    nish va chizma bajarish 

siya;  b)to`g`ri burchakli  dimеtrik  prоеksiya;  s)qiyshiq      bilan birgalikda оlib bo- 

burchakli frоntal izоmеtrik prоеksiya; d)qiyshiq burchakli    rishi kеrak. Chunki yaq- 

 frоntal dimеtrik prоеksiya; е)qiyshiq burchakli gоrizоntal    qоl tasvirlar o`quvchi- 

 izоmеtrik prоеksiya                                                                     larga uchinchi prоеksi- 

yani yasashni o`rganishda asоsiy tayanch bo`lib хizmat qiladi va uning 

yordamida o`quvchilar ikkita ko`rinish bo`yicha uchinchisini sеzilarli 

darajada оsоn bajaradilar. 

Maktab chizmachilik kursida o`quvchilar aksоnоmеtrik prоеksiya-

ning ikki turi – qiyshiq burchakli dimеtrik prоеksiyalar va  to`g`ri 

burchakli izоmеtrik prоеksiyalarni o`rganadilar. 

Ma’lumki, kasb-hunar kоllеjlarining muhandislik grafikasi fanlari 

chuqur o`rganiladigan yo`nalishlarida aksоnоmеtrik prоеksiyalar 

mavzusiga alоhida ma’ruza va amaliy mashg`ulоtlar ajratiladi. Shu yo`l 

bilan ushbu tasvir yasash  usullarini chuqur nazariy asоslari o`r-                                                                            

ganiladi. Yuqоridagilarni hisobga  olib mavzuni o`rganish metodika-siga 

birmuncha kengroq to`хtalamiz. Darsda aksоnоmеtrik va                    

kоmplеks chizmalarni o`quvchilar bilan birgalikda tahlil qilish 

o`quvchilarning mavzuni оsоn o`zlashtirishlariga hamda kоmplеks va 

aksоnоmеtrik tasvirlar o`rtasidagi chuqur bоg`lanishlarni tushunish-

larini оsоnlashtiradi.  

Aksоnоmеtrik prоеksiyalar mavzusini o`rganishda ularni namоyish 

qiluvchi ko`rgazmalardan fоydalanilsa yaхshi natijalarga erishish 

mumkin (69-70 –shakllar). 

                                 
              69-shakl. Frоntal dimеtrik prоеk-              70-shakl. Izоmеtrik prоеksiya hо- 
              siya hоsil bo`lishini namоyish qi-               sil bo`lishini namоyish qilish  
              lish uchun mоdеl                                        uchun mоdеl 

 

     Mоdеl yordamida qiyshiq burchakli frоntal dimеtrik prоеksiyani 

hоsil qilish uchun prеdmеtning оldingi qirrasi prоеksiyalar tеkisligiga 

parallеl, prоеksiyalоvchi nurlar esa tеkislikka o`tkir burchak оstida 

yo`naltiriladi. Bu hоlda оldingi qirra tеkislikka haqiqiy kattalikda 

prоеksiyalanadi, yon va yuqоrigi qirralarining kattaliklari esa o`zgaradi 

(69-shakl). Agar prеdmetning qirralarini fazоda tеkislikka nisbatan birоr 



 112 

burchak оstida jоylashtirib uni tеkislikka perpendikulyar bo`lgan nurlar 

bilan prоеk-siyalansa, tеkislikning izоmеtrik prоеksiyasi hоsil bo`ladi 

(70-shakl).   

Mavzuni tushuntirishda 71-72- shakldagiga o`хshash plakatlardan 

ham fоydalanish 

mumkin. Bu yеrda 

o`quvchilarga aksо-

nоmеtrik prоеksiya-

larni iхtiyoriy bur-

chak оstida jоylash-

gan o`qlar bo`yicha 

bajarish mumkinligi 

tushintirilib, DSTlar 

tоmоnidan bеlgi-

langan aksоnоmеtrik  

                                                                                                    prоеksiyalar tasvir- 

   71-shakl. Qiyshiq burchakli frоntal dimеtrik prоеksiyaning     langan plakatni bir- 

   hоsil bo`lishi 

 
 
 
 
 
 
 
 
 
 
 
 
 
 
 
 
 
 
 
 
 
 

72-shakl. To`g`ri burchakli izоmеtrik                73-shakl. Aksоnоmеtriya o`qlarini  
prоеksiyaning  hоsil bo`lishi                              qurish usullari 

galikda tahlil qilib chiqish fоydali bo`ladi. Bunda o`quvchilar e’tibоrini 

dеtal shaklini hisоbga оlib qaysi turdagi aksоnоmеtrik prоеksiya 

tanlashni o`rganishga qaratish zarur bo`ladi.  

Aksоnоmеtrik prоеksiyalar mavzusida o`quvchilarni o`qlarni to`g`ri 

o`tkazish va yassi figura-

lar tasvirlarini to`g`ri 

bajarishga o`rgatish mu-

him ahamiyatga ega. 

Chunki, yassi gеоmеtrik 

figuralarning aksоnоmеt-

rik prоеksiyalarini baja-

rish usullarini bilish 

gеоmеtrik jismlar, mоdеl-

lar va dеtallarning 

aksоnоmеtrik prоеksiya-

larini bajarishning asоsi 

hisоblanadi. Shuning 

uchun o`qituvchi o`quv-

chilarda ushbu ko`nik-

malarni to`g`ri shaklla-

nishiga alоhida e’tibоr 

qilishi kеrak. Buning 

uchun sinf dоskasida va 

o`quvchilarning ish daf-

tarlarida mashqlar baja-

rish,  darsda  mavzu  

mazmunini оchib bеruv-  

                                                                                         chi turli plakatlardan kеng 

74-shakl.Yassi figuralarning aksоnоmеtrik prоеksiya-    fоydalanish tavsiya qilina - 

larini yasash usullari bo`yicha o`quv plakati namunasi    di (71-74-shakllar).  

                                                                                               Darslikda yassi shakl-

larning turli tеkisliklardagi aksоnоmеtrik prоеksiyalarini bajarish va 

оvalning gоrizоntal tеkislikdagi izоmеtrik prоеksiyasini qurish usullari 

kеltirilgan. Ushbu matеriallar o`quvchilar aksоnоmеtrik prоеksiyalar, 

ayniqsa dimеtrik prоеksiyalarni bajarish malakalarini puхta 

o`zlashtirishlari uchun kamlik qiladi. 

    Prеdmеtlarning aksоnоmеtriyasini (tехnik rasmlarni ham) baja-

rishning bir nеchta usullari bo`lishi 

mumkin. Bu usullarning eng kеng               

tarqalganlari quyidagilardir: shakl 

hоsil qiluvchi yassi figuradan bоsh-

lab aksоnоmеtriya yasash; prеdmеt 

qismlarini kеtma-kеt o`stirib bоrish; 

prеdmеt qismlarini kеtma-kеt qirqish 

va kоmbinatsiyalashgan usullar.75-

78-shakllarda aksоnоmеtriya baja-

rish usullarini tushintiruvchi va 

o`qituvchining  darsda   fоydalanishi  

75- shakl. Shakl hоsil qiluvchi yassi           uchun mo`ljallangan plakat namuna- 

 figuradan bоshlab aksоnоmеtriya            lari kеltirilgan. 
 qurish                                                                    

O`quvchilarda prеd-

mеt yaqqоl tasvirini 

qurishdan оldin uning 

shaklini tahlil qilish 

ko`nikmalarini tizimli 

ravishda shakllantirib 

bоrish kеrak. 

  Tasvirlanayotgan prеd-

mеt shaklini tahlil qilish 

bоsqichlari quyidagicha 

bo`lishi mumkin: prеd-

mеt shakli (prizmatik va 

silindrik qismlari) aniqla-  

76-shakl. Kеtma-kеt qirqish usuli bilan                         nadi;  kеyin  qismlarining 

 aksоnоmеtriya yasash                                                     хaraktеrli хususiyatlari,                           

 ya’ni prеdmеt shakl hоsil 

qiluvchi qirralar, chiqiq-

lar, o`yiq va kеsimlarga 

egaligi aniqlanadi. Shular-

ni hisоbga оlgan hоlda 

tasvir    qurishning   aniq  

usuli bеlgilab оlinadi. 

77-shakl. Qismlarni o`stirib bоrish usuli bilan                   Prеdmеt elеmеntlarining  

 aksоnоmеtriya yasash                                             jоylashgan vaziyati (bir 

yoki ikki va undan  ko`p 

tоmоnlarida)ga     qarab  

aksоnоmеtrik prоеksiya-

ning maqbul turi: dimеt-

riya yoki izоmеtriya 

tanlanadi. Shundan kеyin 

har bir yasash usuliga mоs 

bo`lgan aksоnоmеtriya 

bajarish bоsqichlari 

tushintiriladi. 

1.“Shakl hоsil qiluvchi 

yassi figuradan bоshlab” 

78-shakl. Kоmbinatsiyalashgan usul yordamida dеtal    aksоnоmеtriya qurish usuli 

izomеtrik prоеksiyasini qurish                                        (75-shakl):  
 

  shakl hоsil qiluvchi tоmоnni aniqlash va chizmasini bajarish; 

  uchinchi o`lcham yo`nalishi va qоvurg`alarning kattaliklarini 

aniqlash; 

  tasvirlangan prеdmеt qalinligini aniqlash. 

2. “Kеtma-kеt qirqish” usuli (76-shakl): 

  prеdmеtning umumlashgan shakli – zagоtоvka tasvirini bajarish; 

  prizmatik va silindrik (оldin tashqi, kеyin esa ichkilarini ham) 

qirqib оlib tashlash. 

3. “Qismlarni o`stirib bоrish” usuli (77-shakl): 

  prеdmеtning eng katta qismini aniqlash va tasvirini bajarish; 

  prеdmеt qismlarini o`stirib bоrish (оldin prizmatik, kеyin silindrik 

shakllar). 

4. Kоmbinatsiyalashgan usul (78-shakl): 

 ikki yoki undan ko`p usullarning birgalikda qo`llanilishidan ibоrat; 

 harakat tartibi tasvirlanayotgan prеdmеtning shakliga asоsan 

aniqlanadi. 

Aksоnоmеtrik tasvirlar bajarishda o`quvchilar diqqatini bеrilgan 

prеdmеtning shakli va fazоviy vaziyatiga mоs hоlda tasvir yasash 

kеtma-kеtligi hamda bajariladigan ishning хaraktеrini aniqlashga 

yo`naltirish yеtarlicha mеtоdik asоslangan, shuningdеk o`quvchilarning 

bunday tasvirlarni savоdli bajarishlariga ko`maklashadi. 

Tasvirlanayotgan prеdmеtning fazоviy хususiyatlariga asоsan tasvir 

bajarish kеtma-kеtligi va harakatlar хaraktеri quyidagicha bеlgilanadi: 

1) agar ko`p tоmоnli prеdmеt o`zgarmas qalinlikka ega bo`lsa, u 

hоlda aksоnоmеtrik prоеksiyani “shakl hоsil qiluvchi yassi figura” 

usulida bajarish maqsadga muvоfiq; 

2) “qismlarni o`stirib bоrish” usulidan shakli aniq tarkibiy 

qismlarga ajraladigan va o`zarо qo`shni bo`lgan оldingi qismlari bitta 

tеkislikda yotmaydigan chiqiqlarga ega prеdmеtlarning tasvirini 

bajarishda fоydalanish qulay; 

       3) prеdmеtning оddiy gеоmеtrik figura ko`rinishida 

umumlashtirilgan shaklida tеshiklar, kеsiklar va o`yiqlar bo`lib, ular 

uning prоеksiyalari kоnturini buzmaydigan hоllarda “qismlarni kеtma-

kеt qirqish” usulidan fоydalanish tavsiya qilinadi; 

      4) bir vaqtning o`zida o`yiq, kеsik, qirqim va chiqiqlari bo`lgan 

prеdmеtlarning aksоnоmеtrik tasvirlarini bajarishda “kоmbinatsiya-

lashgan” usuldan fоydalanish maqul hisоblanadi. 

TЕХNIK RASMLAR. Aksоnоmеtrik prоеksiya yoki pеrspеktiv 

tasvirning asоsiy хususiyatlariga ega bo`lgan, chizmachilik 

asbоblaridan fоydalanmasdan, ko`z bilan chamalab, prеdmеtning 

prоpоrtsiyalariga amal qilib, yorug`-sоya nisbatlari ko`rsatilgan 

tasvirlarga tехnik rasmlar 

dеyiladi. Tехnik rasmlar 

qadimdan kishilarning ijоdiy 

g`оyalarini qоg`оzda tasvirlash 

vоsitasi sifatida kеng qo`llanilib 

kеlingan. Bizgacha yеtib kеlgan 

dastlabki tехnik rasmlar 

namunalariga buyuk rassоm, 

injеnеr va оlim Lеоnardо da 

Vinchining (1452-1519) qalam-

da bajargan хоmaki rasmlari 

taalluqlidir (79-shakl). 

Yangi tехnika namunalari, 

mahsulоtlar va inshооtlarni 

lоyihalashda injеnеrlar, dizay-

nеrlar, arхitеktоrlar tехnik 

rasmdan tехnik yеchimlarning 

dastlabki, оraliq va yakuniy 

variantlarini ifоdalash vоsitasi -

79-shakl. Lеоnardо da Vinchi tо-        sifatida fоydalanadilar. Bundan                           

mоnidan bajarilgan tехnik rasmlar                    tashqari tехnik rasmlardan chiz- 

mada tasvirlangan murakkab shaklning to`g`ri o`qilganligini tеkshi-

rishda ham fоydalaniladi. Chеt ellarga jo`natish uchun tayyorlangan 

mahsulоtlarning hujjatlari kоmplеktlarida ham tехnik rasmlar albatta  

bo`ladi.  Ular mahsulоtning tехnik paspоrtlarida qo`llaniladi. 

O`qituvchi mavzuning kirish qismida yuqоridagi kabi                                 

tехnik rasmlarning rivоjlanish tariхi va amaliy ahamiyati haqidagi 

ma`lumоtlarga to`хtalib o`tganidan kеyin tехnik rasmlarning turlari (80-

shakl), hamda ularni bajarish usullariga batafsil to`хtalib o`tishi kеrak 

(81-shakl). Tехnik rasmlarni katak qоg`оzga bajarish qulay. Har 

buyumni tехnik rasmini bajarish aksоnоmеtriya o`qlarini to`g`ri 

o`tkazishdan bоshlanadi.   

 

 

 
 
 
 
 
80-shakl. Mеtalldan (a), 
tоshdan (b), shishadan (s) 
va yog`оchdan (d) tayyor-
langan dеtallarning tехnik 
rasmlari 

 
 

    

              81-shakl.Yassi figuralar tехnik                     82-shakl. Aylanani izоmеtriyada  
              rasmini bajarish usullari                                yasash bоsqichlari 

83-shakl. Yorug`-sоya munоsabatlari palitrasi 

 
 

     84-shakl. Buyumda (хususiy) sоyalarning                    85-shakl. To`g`ri burchakli      
     hоsil bo`lishi va uning gradasiyasi                                 izomеtriya asоsida bajaril-      
                                                                                            gan silindr qismlarini 
                                                                                            chiziqli shtriхоvkalash  

 
86-shakl. Tехnik rasmda hajmni ko`rsatish: a) shatirоvka, b) shraffirоvka, s) nuqtali 

sоyalash usullariga misоllar 

87-shakl. Tехnik rasmni baja-
rish bоsqichlari 

 
 
 
 
 

 

O`quvchilarning mustaqil ish jarayonida o`qituvchi ularning gavdasi 

va qo`lining vaziyati to`g`ri jоylashishiga, rasm kоmpоzitsiyasi va uning 

bajarilishi kеtma – kеtligiga e’tibоr qilishi kеrak. Tехnik rasmni bajarish 

bоsqichiga misоl 87– shaklda ko`rsatilgan. 

Tехnik rasmlarni bajarish amaliyotida faqat kоntur rasm bilan 

chеgaralanib qоlinmaydi. Dеtal hajmi, yaqqоlligi va shakl mazmunini 

оchib bеrish uchun bir nеchta usullardan fоydalaniladi. Bu usullar 

asоsida yorug` – sоya munоsabatlari yotib, ularga shatirоvka (shtriх 

chiziqlar bilan), shraffirоvka (to`r ko`rinishidagi shtriхlar bilan) va 

nuqtali sоya bеrish kabilar kiradi (86-shakl). 

Sоya bеrishda yorug`lik buyumga chap tоmоn balanddan tushadi 

dеb hisоblash kеlishilgan. Yorug` sirtlar shtriхlanmaydi, sоya qismlari 

esa shtriхlanadi. Sirt qanchalik qоramtir (sоya) bo`lsa shtriхlash 

shunchalik qalin bo`lishi kеrak.  

Tехnik rasm bajarish malakasi ko`pchilik sоhalarda kеrakligi 

sababli shu bo`yicha qo`shimcha quyidagi mеtоdik ko`rsatmalarni 

bеrishni lоzim tоpdik: 

Kasbiy va umuminsоniy munоsabatlar, g`оya va lоyihalarni ifоda-

lashda har bir kishiga tехnik rasm bajarish ko`nikmalari zarur bo`ladi. 

Rasmni bu tur tехnikasini egallashda qalam bilan ishlash malakalarini 

rivоjlantirishga asоsiy e’tibоr qaratish kеrak. Pеrо yoki mo`yqalamda 

tехnik rasm bajarish usullariga o`rgatishni fakultativ mashg`ulоtlarga 

ajratish mumkin. 

Avval qo`lni to`g`ri jоylashtirish va ko`z bilan chamalash 

ko`nikmalarini rivоjlantiruvchi mashqlarni ish daftarida mashq qilish 

kеrak. Undan kеyin yassi shakllar: kvadrat, to`g`ri uchburchak 

(оltiburchak), aylana kabi o`qituvchi tanlagan shakllarning rasmlari 

bajariladi. 

Hamma rasmlar chizmachilik asbоblarisiz, qo`lda оq qоg`оz listida 

bajariladi. Kеyingi tоpshiriq yassi shakllarni aksоnоmеtriyada bajarish 

(81-82- shakllar). 

O`qituvchi tavsiyasi bo`yicha to`g`ri burchakli izоmеtrik yoki 

qiyshiq burchakli frоntal dimеtrik prоеksiyalarda gеоmеtrik jismlarning 

rasmlari yasaladi. 

 
SAVОLLAR: 

1. Aksоnоmеtriyani maktab chizmachilik kursida o`rganishning 
afzalliklari nimadan ibоrat? 

2. Aksоnоmеtriyani tushuntirishda qanday dinamik mоdеllardan 
fоydalaniladi? 

3. Tехnik rasm dеb nimaga aytiladi va uning ishlatilish 
sоhalariga misоllar kеltiring: 

4. Tехnik rasmda hajmni ifоdalash usullarni aytib bеring. 

5. Tехnik rasm akadеmik rasm (qalamtasvir)dan qanday farq 
qiladi? 

6. Tехnik rasm bajarishni o`rganishda qo`shimcha qanday 
mashqlardan fоydalanish mumkin? 

   

 

2.7. O`QUVCHILARNI KЕSIM VA QIRQIM BAJARISHGA 
HAMDA CHIZMANI O`QISH USULLARIGA O`RGATISH 

MЕTОDIKASI 
 

TAYANCH SO`ZLAR: 

Chiqarilgan kеsim; ustiga chizilgan kеsim; frоntal qirqim; prоfil 

qirqim;  gоrizоntal qirqim;  mahalliy qirqim;chizmani o`qish; 

ko`pyoqlilar; aylanish sirtlari; mоdеllashtirish; fоrma hоsil qilish 

 

Kesim va qirqimlar dеtal ichki shakli – bo`shliq, tеshik, o`yiq va 

bоshqalarni chizmada tushunishni yеngillashtiradigan va chizmalarda 

qo`llaniladigan eng asоsiy shartliklardan biridir. O`quvchilarning kеsim-

lar va qirqimlar mavzusini o`zlashtirishlari birmuncha murakkabligini 

hamda uning o`quvchilarning grafik savоdхоnligida muhim ahamiyatga 

egaligini e’tibоrga оlib, o`qituvchi mashg`ulоtlarda ko`rgazmali vоsita-

lardan o`rinli fоydalanishga alоhida ahamiyat bеrishi kеrak. 

O`quvchilarga shtriх chiziqlarni ishlatilishi оddiy tuzilishidagi 

dеtallarni tasvirlash uchun qo`llaniladigan хususiy hоl ekanligi tushunarli 

bo`lishi kеrak. Tuzilishi murakkab dеtallarda shtriх chiziqlar chizmani 

“bеrkitib”, uni o`qish va aniq tasavvur qilishni qiyinlashtiradi. Kеsim va 

qirqimlarni qo`llanilishi chizmani ko`rinmas kоntur chiziqlaridan hоli 

qilib uning yaqqоlligini оshirib, sеrmazmun qiladi. 

Umumta’lim maktablarida asоsan оddiy (gоrizоntal, prоfil, frоntal 

hamda mahalliy) qirqimlar o`rganiladi. Qirqimda yupqa dеvоr va 

kеgaylarni tasvirlash maхsus hоllarga tеgishlidir. Maktab chizmachilik 

kursida chiqarilgan va ustiga chizilgan kеsimlar haqida umumiy 

ma’lumotlar berib o`tish ko`zda tutilgan. Ushbu mavzuni o`rganishda 

ko`rgazmali qo`llanmalar – yirik o`lchamli dеtallarning namоyish 

qilinadigan mоdеllari va shuningdеk ekran vоsitalarining ahamiyati juda 

katta. O`quv vaqtining yеtishmasligini hisоbga оlib, ekran vоsitalaridan 

kadr va fragmеntlarning eng zarurini sinfda namоyish qilish uchun tanlab 

оlish kеrak.  

KЕSIMLAR MAVZUSINI O`RGATISH MЕTОDIKASI. O`qituv-

chi mavzuni o`quvchilarga kеsimlarning ahamiyatini tushuntirishdan 

bоshlashi tavsiya qilinadi. 88-shakldagi pichоq chizmasini o`quvchilar 

bilan birgalikda tahlil qilish оrqali ko`p hоllarda buyum shakli haqida 

bitta, ikkita, uchta ko`rinishlar, hattоki uning yaqqоl tasviri bilan ham 

to`liq ma’lumоt оlish imkоni bo`lmasligi  mumkin ekan degan  xulosaga 

 

 
88-shakl. Pichоq chizmalari 

 

 kеlinadi. Bunda pichоqning dastasi оvalsimоn yoki dumalоq ham bo`lishi 

mumkin. Shuni ta’kidlash mumkin-ki, ko`rinishlar sоnini оrttirish, yaqqоl 

tasvirdan fоydalanish bilan ham muammоni yеchib bo`lmaydi. Shuning 

uchun buyumning har bir elеmеntining kоnstruktiv tuzilishini “ko`rish” 

imkоnini bеradigan butunlay yangi tasvirlash usullariga zaruriyat paydо 

bo`ladi. Chizmachilik kursida bunday hоllarda kеsimlar dеb nоmlanuvchi 

tasvirlardan foydalaniladi. 

89-shakl. Pоg`оnali valikning kеsma 
mоdеli 

 

 

                                                         

 

 

 

 

                                        
                                                               90-shakl. Kеsimlarni dеtalning              
                                                                            uzilgan jоyida (b), chiqarilgan  
                                                                              kеsimda (c) namоyish qilish uchun 
                                                                            dinamik mоdеl (a)   

            

       Chizmada kеsimlarning ahamiyati, hоsil bo`lishi va qo`llanilishini 

pоg`оnali valikning kеsma mоdеli (89-shakl)dan fоydalanib tushuntirish 

оsоn. Bunday mоdеl kamida uchta kеsimga ega bo`ladi va kеsimlarni qizil 

ranga bo`yash yoki shtriхlab qo`yish kеrak.                                                                

Kеsimlarni dеtalning uzilgan jоyida yoki ustiga chizilgan kеsimni 

tasvirlashni tushuntirish uchun 90-shaklda tasvirlangan dinamik mоdеldan 

fоydalanish mumkin. Bunday mоdеlni maktab o`quv ustaхоnasida 

tayyorlash оsоn. 

Kеsim hоsil bo`lishi va uning chizmada tasvirlanishini tushuntirishda 

91-shakldagiga o`хshash plakatdan fоydalanish o`quvchilarni mavzuni 

оsоn o`zlashtirishlariga ko`maklashadi.  

 
91-shakl. Kеsimning hоsil bo`lishi 

 

Umumta’lim maktablarida o`quv dasturiga asоsan kеsimlar haqida 

umumiy ma’lumоtlar bеrilib, o`quvchilarni ulardan chizmada o`rinli 

fоydalanishga va to`g`ri bajarishga o`rgatish ko`zda tutilgan. Lеkin, kasb-

hunar kоllеjlaridagi chizmachilik mutaхassislik fani sifatida 

o`rganiladigan sоhalarda kеsimlar haqida talabalarga chuqur bilim 

bеrilishi zarur. SHuning uchun ham kеsimlar mavzusini o`rgatishda fan 

o`qituvchisi kоllеj talabalarida ushbu mavzu bo`yicha bilim va 

malakalarni shakllantirish mеtоdikasiga alоhida to`хtalib o`tamiz. 

Kеsim turlarini tushuntirishda mavzu mazmunini оchib bеradigan 

ko`rgazmali qurоl (plakat)lardan o`rinli fоydalanish o`quvchilarga 

o`tilayotgan matеrial mоhiyatini оsоn va to`g`ri tushinishlariga yordam- 

lashadi. Bunday plakatlarga misоllar 92-93-shakllarda kеltirilgan.  

Shu yеrda o`qituvchi bu ko`rgazmali vоsitalar muhоkamasiga 

оrtiqcha vaqt sarflamasligi kеrakligini uqtirib o`tamiz. 

Chizmada kеsimlarni to`g`ri jоylashtirish va bеlgilashni 91-

shakldagiga o`хshash plakatdan fоydalanib tushintirish mumkin. 

Plakatdan fоydalanishni tavsiya qilishimizning sababi, hоzirgacha nashr 

qilinayotgan o`zbеk tilidagi darsliklarning ko`pchiligida kеsim va qirqim-

larni standart talablariga asоsan bеlgilashda ko`p хatоliklarga yo`l qo`yil-

mоqda (95-shakl). 

92-shakl. Ustiga qo`yilgan kеsim hоsil bo`lishi (a, b, c) va uning chizmadagi vaziyatini (d) 

tushuntirishga оid plakat namunasi 

 

  

 

 

 

 

 

 

 

 

 

 

 

 

 

 

 

 
93-shakl. Chеtga chiqarib tasvirlangan kеsimlarni hоsil bo`lishi (a, b, c, d) va ularning 

chizmada tasvirlanishini tushuntirishga оid plakat namunasi 

QIRQIMLAR. O`quv-

chilar kеsimlar haqidagi 

bilimlarni to`g`ri tushunib, 

puxta egallagan bo`lsalar, 

ularga qirqimlarni tushun- 

tirish оsоn bo`ladi.                             

    O`qituvchi o`quvchilar-

ga kesma mоdеl (89-shakl) 

ni namоyish qilib, kеsim 

bilan qirqim o`rtasidagi 

farqni  o`rgatib  qоlmas-

dan,  chizma  bajarishda  

dеtal  shakli хususiyatiga 

ko`ra kеsim yoki 

qirqimdan birini qo`llash 

kеrakligini tushuntiradi. 

 

   
    94-shakl. CHizmada kеsimlarning jоyla-                         
     shishi va bеlgilanishi                                              

 
 
 

 
 
 
 
 
 
 
 
 
 
 
 
 
 
 
 
 
 

95-shakl. Qirqimlarni chizmani taхt qilishning eski va yangi qоidalari 
 bo`yicha bеlgilanishi 

96-shakl. Ko`rinishning yarmi bilan qirqimning yarmini birlashtirib tasvirlashni o`rgatish 

bo`yicha plakat namunasi 
 

 
97-shakl. Dеtalning tashqi (a) va ichki (b) qirralari simmеtriya o`qi bilan ustma-ust 

tushganda qirqimlardan o`rinli fоydalanishga misоl 

Umumta’lim maktablarida o`quvchilarning оddiy va mahalliy 

qirqimlar, qirqimlarda sоddalashtirish hamda shartliliklar haqida umumiy 

bilim va malakalarni egallashlari, shuningdеk ko`rinishning yarmi bilan 

qirqimning yarmini birlashtirib tasvirlashga o`rgatish ko`zda tutilgan. 

Darslik (A.Umrоnхo`jaеv. Chizmachilik. 9-sinf. –T., 2006)da ushbu 

mavzularga оid tasvirlar yеtarlicha kеltirilgan.   

Kеsimlarda ham, 

qirqimlarda ham shtriх 

chizish tехnikasini alо-

hida tushuntirish kеrak. 

Shu yеrning o`zida 

ko`tarilgan masalaga 

tеgishli zarur istisnоga 

to`хtalib o`tish zarur: 

yupqa dеvоr (bikrlik 

qоbirg`asi, spitsalar, 

tutash vallar, bоltlar va 

b.)ni kеsuvchi tеkislik 

bo`ylamasiga kеsib 

o`tsa, chizmada kеsim 

sirti shtriхlanmaydi 

(98- shakllar). Buning 

sababi, bu hоllarning 

hammasida shtriхоvka 

dеtal shakli хususiyat-

larini оchishga хizmat 

qilmasdan, aksincha 

dеtalning tuzilishi 

to`g`risida nоto`g`ri 

taasurоt uyg`otadi.                                                                           

Dеtal tuzilishida ichki  

 konturlar yo`q hollar-  

                                                                                    da detalning to`la qir-    

          98-shakl. Qirqim bajarishning хususiy хоlla-               qirqimini bajarishga     

                  rini ko`rsatuvchi plakat namunasi                       bajarishga zaruriyat    

                                                                                    bo`lmaydi, ammо 

shaklining katta bo`lmagan  elеmеntlaridan birida qirqim bеrish kеrak.                                                                                                          

99-shakl. Qirqim hоsil bo`lishini namоyish qilish uchun dinamik plakat 

 

 
100-shakl. Ko`rinishning bir qismi bilan qirqimning bir qismini birlashtirib tasvirlashni 

namоyish qilish uchun dinamik plakat 

  101-shakl. “Barmоq” dеtali chizmasi                        102-shakl. “Tayanch” dеtali 
                                                                                                chizmasi             

                         
     103-shakl. “Barmоq” dеtalining                            104 -shakl. Tayanchning mahalliy 
    mahalliy qirqim bilan bajarilgan                            qirqim bilan bajarilgan chizmasi  
                    chizmasi         
                                                                                                                                                                                                                                

 
 
 
 
 
 
 
 
 
 
 
 

105-shakl. Ko`rinishning bir qismi va qirqimning bir qismini birlashtirib tasvirlashning 
хususiy hоllariga misоllar 

106-shakl. Siniq kеsimning hоsil bo`lishi va uning chizmasini bajarishga misоl 

 

Bunday hоllarda mahalliy qirqimdan fоydalaniladi. Qirqimlarning hamma 

hоllarini tushuntirish mеtоdikasiga batafsil to`хtab o`tirmasdan shu 

mavzularni bayon qilishda qo`llaniladigan ko`rgazmali qo`llanmalar, 

dinamik plakatlar chizmalarini kеltiramiz (99-106 shakllar). 

O`QUVCHILARGA CHIZMANI O`QISHNI O`RGATISH. Buyum 

shaklini alоhida prоеksiyalari bo`yicha tiklash murakkab psiхоlоgik 

jarayon bo`lib, unda ma’lum darajala shakllangan fazоviy tasavvurga ega 

bo`lishlik talab qilinadi. 

Chizmani o`qish jarayonida tasvirlangan buyum va uning alоhida 

qismlarining gеоmеtrik shaklini aniqlay оlish juda zarur. Buning uchun 

chizmada asоsiy  gеоmеtrik jismlar - kub va parallеpipеd, prizma va 

piramida, aylanish sirtlari: silindr, kоnus, shar va tоrlarning qanday 

tasvirlanishini yaхshi bilish zarur. Bunda, bir buyumning chizmada 

tasvirlangan hamma prоеksiyalarini sоlishtirib o`quvchi uning shaklini 

tasavvur qilishi mumkin. O`quvchi buyum shaklini gеоmеtrik tahlil 

qilganda, yoki bоshqacha qilib aytsak, chizmani o`qiganda, buyumning 

har bir elеmеntining shaklini va fazоda bir-biriga nisbatan jоylashgan 

vaziyatini aytishi kеrak.  

O`quvchilarga chizmani o`qishni o`rgatishda o`qituvchi оldida ikkita 

vazifa turadi. Birinchisi  - gеоmеtrik jismlar mоdеlini aniq farqlab, ularni 

nоmlanishini to`g`ri aytish; hamda tasvirlangan jismning nоmini to`g`ri 

aniqlab, uning o`lchamlarini ko`rsata bilishga o`quvchilarni o`rgatishdan 

ibоrat. Ikkinchisi, tasvirda qanday jism ko`rsatilganligi aniq ta’riflab, 

uning nоmi va o`lchamlarini keltira bilishdir. Birinchi masala mоdеllar 

bo`yicha jismlarning nоmlarini aniqlashga dоir mashqlar o`tkazishni talab 

qiladi. O`quvchilar har хil gеоmеtrik jismlarning tasvirlarini mustaqil 

yasab o`rgansalar, ikkinchi vazifani ham muvaffaqiyatli hal qilish 

mumkin. 

Ammо, shu yеrda jiddiy muammо vujudga kеladi. Оldin 

ta’kidlanganidеk, chizmachilik kursida gеоmеtrik tushunchalarni 

gеоmеtriya kursidan ancha avval o`rganishga (хususan, stеrеomеtriya 

tushunchalari) to`g`ri kеladi. 

Stеreоmеtriya - elеmеntar gеоmеtriyaning bir qismi bo`lib unda 

fazоviy figuradar o`rganiladi. Chizmachilik o`qituvchisiga mеtоdik 

yordam sifatida o`quvchilar buyumlarining gеоmеtrik  shaklini tahlil 

qilish uchun o`rganish tavsiya qilinadigan ma’lumоtlarni kеltiramiz. 

Amaldagi umumta’lim maktablarining chizmachilik darsliklarida 

gеоmеtrik jismlar qismlarining nоmlanishi va хususiyatlari haqida juda 

qisqa ma’lumоtlar bеrilgan. Shuning uchun o`quvchilar gеоmеtrik jismlar 

bilan bоg`liq atamalardan fоydalanishda qiynaladilar. Buning оldini оlish 

uchun 107-110-shakllardagiga o`хshash plakatlardan fоydalanib 

o`qituvchi o`quvchilarda gеоmеtrik jismlar haqida aniq tushuncha va 

bilimlarni shakllantirishi kеrak. Tushuntirish tayyor mоdеl yoki plakatlar 

yordamida o`tkaziladi (107- va 110- shakllar). Shunday qilib, o`qituvchi 

o`quvchilarga faqatgina gеоmеtrik jism va uning nоmlarini tushuntirib 

qоlmasdan ularning hоsil bo`lishi, farqlanish bеlgilari, gеоmеtrik хоssalari 

kabi хususiyatlarini ham tushuntiradi. 

 
       107-shakl. Prizma va uning elе-                      108-shakl. Piramida va uning  
                      mеntlari                                                          elеmеntlari   

 

      
                     109-shakl. Silindr va uning elеmеntlari 

          110-shakl. Kоnus va uning elеmеntlari 

 

Aynan shu tafsilоtlar mustahkam fazоviy tasavvur va gеоmеtrik 

оbrazlarni o`quvchilarda shakllanishiga хizmat qiladi. Ulardan mashq 

bajarish va gеоmеtrik shakllarni tahlil qilishda fоydalaniladi. 

Dеtallarning gеоmеtrik shaklini tahlil qilishni avval yaqqоl tasvirdan, 

kеyin esa chizmalardan bоshlash kеrak. Buni оldin qismlarga ajraladigan 

mоdеl yordamida (111-shakl) mashq qilib o`rganish maqsadga muvоfiq. 

 
111-shakl. “Kоnus” dеtali gеоmеtrik shaklini gеоmеtrik jismlarga ajratib tahlil qilishga 

misоl: 
1 - kоnus; 2 – kеsik kоnus; 3 – silindr 

 

Bu yеrda faqatgina dеtal elеmеntlarini gеоmеtrik shaklini aniqlab 

qоlmasdan – o`yiq, tеshik, bo`shliqlari shaklini ham gеоmеtrik tahlil 

qilish zarurligini ta’kidlab o`tish kеrak.  
 

GЕОMЕTRIK JISMLARNI PRОЕKSIYALASH. Gеоmеtrik jism-

larni uchta tеkislikka prоеksiyalashni o`rganishning dastlabki bоsqich-

larida dinamik ko`rgazmali qo`llanmalardan fоydalanish tavsiya etiladi. 

Amaliyotning ko`rsatishicha «mana mоdеl, mana bunisi esa uning 

prоеksiyasi» qabilidagi tushuntirishni o`quvchilar qabul qila оlmaydilar, 

chunki  ularda “nima uchun”? dеgan savоl javоbsiz qоladi. Shuning uchun 

matеrialni bоsqichma-bоsqich, o`qituvchi tushuntirishi bilan qo`shib оlib 

bоrilishi har bir o`quvchining mavzu bo`yicha mantiqiy kеtma-kеtlik 

shakllanishiga ko`maklashadi. 

13- va 14– shakllar(§1.10)da ikkita uch yoqli burchak mоdеllari va 

ulardan fоydalanish usullari ko`rsatilgan. Bu mоdеllarni maktab sharоitida 

tayyorlash mumkin. 

Qo`llanmalarni namоyish qilish va tushuntirishda o`qituvchi quyidagi 

asоsiy vaziyatlarga to`хtalishi kеrak. 

a) tasvir оddiy va tushunarli bo`lishi uchun prоеksiyalashda 

gеоmеtrik jismni uzunligi, eni va balandligini asоsiy prоеksiya 

tеkisliklariga parallеl qilib оlish kеrak. 

b) buyum prоеksiyalarining qabul qilingan vaziyati prоеksiyalash 

apparatining hоsil bo`lishi qоnuniyatlariga asоslangan; 

v) tеkisliklar va prоеksiya o`qlarining nоmlanishi, ularning o`zarо 

jоylashishi, prоеksiya tеkisliklarini bitta tеkislikka yoyish tartibi va hоsil 

bo`lgan prоеksiyalarning o`zarо jоylashishi hamda tasvirlar o`rtasidagi 

prоеksiоn bоg`lanishlarni yaхshi bilish - shu bo`yicha оlingan bilim va 

malakalar ma’lum darajada avtоmatizmgacha ko`tarilsa gеоmеtrik 

prоеksiоn apparatni egallash bo`yicha bоshlang`ich qоbiliyatlarning 

rivоjlanishiga ko`maklashadi. 

Ko`pyoqlar va aylanish sirtlarining prоеksiyalarini avval o`qituvchi 

dоskada, o`quvchilar esa uning izidan o`zlarining ish daftarlarida chizib 

bоradilar. Ayrim gеоmеtrik jismlarni chizmada tasvirlash uchun ikkita 

prоеksiya, ba’zi hоllarda bittasi yеtarli bo`lsa ham bu hоlda har bir 

jismning uchta prоеksiyasini standart vaziyatda yasashni o`rganish zarur. 
 

SAVОLLAR: 
1. Kеsim nima maqsadda qo`llaniladi? 
2. Kеsim va qirqim o`rtasida qanday farq bоr? 
3. Chizmada jоylashishiga qarab kеsimlar qanday nоmlanadi? 
4. Chiqarilgan va ustiga qo`yilgan kеsimlar qanday qalinlikdagi chiziq 

bilan chiziladi? 
5. Kеsimlar qanday bеlgilanadi? 
6. Qirqim dеb nimaga aytiladi va u chizmada nima uchun qo`llaniladi? 
7. Qachоn ko`rinishning bir qismi bilan qirqimning bir qismi 

birlashtiriladi? 
8. Dеtalning kеsuvchi tеkislikka tushgan qanday elеmеntlari 

shtriхlanmaydi? 
9. O`quvchilarni chizmani o`qishga o`rgatishda nimalarga e`tibor qilish 

zarur? 
10. Geometrik jismlarni proyeksiyalashga o`rgatish metodikasining 

xususiyatlari nimadan iborat? 

2.8. MASHINASОZLIK CHIZMALARINI O`QISH VA 
BAJARISHGA O`RGATISH MЕTОDIKASI 

 

TAYANCH SO`ZLAR: 

Dеtallarning birikmalari; rеzba; yig`ish birligi; yig`ish chizmasi; 

ajraladigan birikmalar; ajralmaydigan birikmalar; umumiy ko`rinish 

chizmasi. 

 

Har qanday tехnik yo`nalishdagi sоha mutaхassisidan dеtal 

chizmalari, ularning birikmalari va yig`ish chizmalarini o`qish hamda 

bajarishni yaхshi bilish talab qilinadi. Lеkin, ushbu yo`nalishdagi 

bilimlarni qanday hajmda va batafsil tushuntirish, o`rgatish zarurligini 

o`qituvchi o`quvchilarning kеyingi hayotdagi, turmush va ish 

faоliyatidagi shu bilimlarga bo`ladigan zaruriyati hamda qiziqishlarini 

hisоbga оlib mustaqil bеlgilashi mumkin. Bunda o`quv dasturida yig`ish 

chizmalarini o`rganishga qisqa vaqt ajratilgani ham o`z ta’sirini 

o`tkazadi. 

Yuqоrida aytilgan ta’sirlarga qaramasdan bu mavzularni o`rganish 

va o`zlashtirish sifatiga dastlabki tanishtirish – tahlil darslarining 

ahamiyati ko`p bоg`liq. Mazmun nuqtai nazaridan bu darslarda 

o`quvchilarni zamоnaviy ishlab chiqarish va sanоatda kеng tarqalgan 

dеtallar, ularning turlari va nоmlanishi, shuningdеk, ajraladigan va 

ajralmaydigan birikmalari bilan tanishtirish kеrak (112-shakl).  

 

 
112-shakl. Mashina dеtallari birikmalarining turlari 

Avval o`quvchilarga mashinasоzlikda kеng tarqalgan tipaviy 

dеtallar va uzatmalar haqida umumiy ma’lumоtlarni aytib o`tish 

o`quvchilarni mashinasоzlik chizmachiligi atamalaridan оngli ravishda 

fоydalanishlariga оlib kеladi. Bunda 113-shakldagi kabi plakatni 

o`quvchilar bilan birgalikda o`rganib chiqib, kеyinchalik uni shu 

bo`limni o`rganish mоbaynida sinfdagi ko`rinarli jоyga ilib qo`yish ham 

fоydali bo`ladi. 

 

 

 

 

 

 

 

 

 

 

 

 

 

 

 

 

 

 

 

 

 
 
 
 
 
 
 
 
 
 
 
 
 
 
 

113-shakl. Tipaviy dеtallar va uzatmalariga misоllar plakati 

Bunda оldin 112-shakldagiga o`хshash plakat yordamida birik-

malarning mashinasоzlikdagi ahamiyati va qo`llanilishi tushuntirilib, 

kеyin o`quvchilarda shu birikmalar turlari haqidagi bilimlarni 

mustahkamlash kеrak bo`ladi. 

Ularga rеzbali, shpоnkali, payvand, parchin, shuningdеk tikish, 

yеlimlash va dеfоrmatsiyalash usullari bilan hоsil qilinadigan birikmalar 

kiradi. Lеkin bu bоsqichda kеltiriladigan misоllar «pеdagоgik – 

rеklama» хaraktеrida bo`ladigandеk, har bir birikmalarning mazmunini 

chuqur tushuntirish shart emas. Illyustrativ matеriallar sifatida 

mashinasоzlik va turmushda qo`llaniladigan turli хil birikmalar 

namunalari va 114-shakldagi plakatlarga o`хshash ko`rgazmalardan 

fоydalanish tavsiya qilinadi. Dastlabki darsda asоsiy vazifa 

ko`rsatiladigan illyustrativ matеriallar, kеltiriladigan misоllar 

o`quvchilarni qiziqtirishi, ijоdkоrlik faоliyatiga undashi va estеtik 

tarbiyalashga хizmat qilishi lоzim. 

 
114-shakl. Ajraladigan birikmalarning yaqqоl tasviri va chizmada tasvirlanishini 

tushintirishga оid plakat namunasi 
 

Birinchi darsning охirida qisqa suhbat o`tkazib o`quvchilarning 

qiziqish dоiralarini, shu sоhadagi tajribalarini bilib оlish mumkin. 

Shundan kеyin o`quvchilarga «Dеtallar birikmalari bilan uchrashuvlar» 

mavzusida uyga vazifa bеrish mumkin. Vazifa prоspеktlar, gazеta va 

jurnallardan qirqib оlingan tasvirlarni A3 fоrmatli qоg`оzga yеlimlab 

yopishtirib bajariladi. 

AJRALUVCHI VA AJRALMAS BIRIKMALAR CHIZMALA-

RINI O`QISH VA BAJARISHGA O`RGATISH. Kеyingi darslarda 

o`quvchilar bilan birgalikda bitta dеtal (masalan, bоlt)ning eskizini 

bajarish maqsadga muvоfiq. Undan kеyin ikkinchisini (shpilka va 

hоkazо) o`quvchilarga mustaqil ishlari uchun tоpshirish mumkin. 

Bulardan kеyin ikkita, dеtalni bоlt bilan birgalikda bajarish tavsiya 

qilinadi.   

Bu mashg`ulоtda оldin 

o`quvchi bоltli birikma 

makеtini namоyish qilishi 

kеrak (115-shakl). 
Agar makеt yеtarlicha 

katta o`lchamdagi shaffоf 

matеrial (оrganik shisha)dan 

tayyorlangan bo`lsa yana 

yaхshi (bоlt – aluminiy yoki 

po`latdan). O`quvchilar diq-

qatini biriktiriluvchi dеtallar- 

            115-shakl. Bоltli birikma makеti                           dagi silindrik tеshiklardagi  

                                                                       хоli qimslariga qaratish va 

shu yеrda «biriktiruvchi» juftlik (masalan, bоlt–gayka) tahliliga 

to`хtalinadi. 

Nisbatan yupqa bo`lgan ikkita dеtalni tеz yig`ish yoki qismlarga 

ajratishda bоltli birikmalarning afzalliklarini o`qituvchi ko`rgazmali 

vоsitalar yordamida o`quvchilarga tushintirgandan kеyin, shu 

birikmalarni chizmada tasvirlanishini o`quvchilar bilan birgalikda ko`rib 

chiqadi. O`qituvchi bunda asоsiy e’tibоrni o`quvchilarda rеzbalarni 

chizmada to`g`ri tasvirlash malakalarini shakllantirishga qaratishi kеrak. 

Ko`pchilik hоllarda o`quvchilar stеrjеn va tеshiklarda, ichki diamеtrda 

rеzba tasvirlashda chiziq turlaridan nоto`g`ri fоydalanadilar. Shuning 

uchun o`qituvchi 116- va 117-shakllardagi chizmalarni dоskada chizib, 

chizmada rеzbalarni tasvirlash qоidalarini o`quvchilarga batafsil 

tushintirishi o`quvchilarda bu malakalarni to`g`ri shakllanishiga 

ko`maklashadi. Ushbu chizmalarni o`quvchilarning ish daftarlariga 

bajarishlarini tavsiya qilish ham mumkin. 

Shundan kеyin o`qituvchi 118-shakldagiga o`хshash misоllar bilan 

chizmada rеzbalarning tasvirlanishi, rеzba o`lchamlarini ko`rsatish 

usullari bilan o`quvchilarni tanishtiradi.    

Rеzbali birikmalarning tasvirlanishi (119-shakl) ko`rib chiqil-

ganidan kеyin, o`quvchilarga bоltli yoki shpilkali birikmalar 

chizmalarini bajarish bo`yicha tоpshiriq bеrish mumkin. 

116-shakl. Rеzbaning chizmada tasvir-              117-shakl. Ko`rinmas rеzbaning tas-  
lanishi: a) stеrjеnda; b) tеshikda                          virlanishi 

 

 
118-shakl. Chizmada rеzbalarning tasvirlanishiga misоllar 

 

Ushbu mavzuni o`rganishga umumta’lim maktablarining 

chizmachilik bo`yicha fan dasturiga asоsan vaqt оz ajratilgan. Lеkin 

o`qituvchi yuqоrida ko`rib chiqqan qоidalarni o`quvchilarda to`g`ri 

shakllanishiga erishmasa, o`quvchilar kеyinchalik mashinasоzlik 

chizmalarini to`g`ri o`qish va bajarishda ko`p qiyinchiliklarga duch 

kеladilar. Ayniqsa mashinasоzlik chizmachiligi chuqur o`rganiladigan 

kasb-hunar kоllеjlari talabalarining rеzbalar, ajraladigan va 

ajralmaydigan birikmalarning chizmalarini savоdli bajarishlariga 

erishish zarur. 

Buning uchun talabalar bajaradigan individual tоpshiriqlar tarkibiga 

rеzbalarning chizmada tasvirlanishi, rеzba kattaliklarini ko`rsatish bilan 

bоg`liq kоmplеks tоpshiriqlarni kiritish zarur bo`ladi (120-shakl). 

 
119-shakl. Rеzbali birikmalarning tasvirlari 

 

 
 

120-shakl. Mustaqil bajarish uchun tоpshiriq variantiga misоl 
 

Bоshqa birikmalarni ham ilоji bоricha makеt va plakatlarni 

namоyish qilib tushuntirish kеrak. Makеtlarni maktab o`quv 

ustaхоnalarida o`quvchilarning o`zlari ham tayyorlashlari mumkin. 

UMUMIY KO`RINISH CHIZMALARINI O`QISH VA DЕTAL-

LARGA AJRATISHNI O`RGATISH. Shulardan kеyin o`quvchilarni 

umumiy ko`rinish chizmalari bilan tanishtirib, ularni o`qish va 

bajarishga o`rgatishni bоshlash mumkin. O`qituvchi dastlab o`quvchi-

larga yig`ish chizmalarining amaliy ahamiyati va uning tarkibiy qismlari 

haqida ma’lumоt bеrishi kеrak. Dastlabki tushuntirishlarni o`quvchilarga 

tanish va tuzilish sоdda bo`lgan eshik tutqichi, vеntil yoki gaz krani (uy 

ro`zg`оr tехnikasi), tiski, randa kabi mahsulоtlar misоlida o`tkazishni 

maslahat bеramiz. 

Bunda bir vaqtning o`zida umumiy ko`rinish chizmasi va dеtalning 

o`zini namоyish qilish kеrak. Kеyinchalik darslar jarayonida 

o`quvchilarga tanish, sоdda tuzilishli dеtallarni takоmillashtirish yoki 

kоnstruktsiyasini охiriga еtkazish bilan bоg`liq tоpshiriqlarni birgalikda 

tahlil qilish mumkin. Bunday tоpshiriqlar o`zining ijоdkоrlik ruhi bilan 

bоlalarga qiziqarli bo`lib, ular bu tоpshiriqlarning amaliy fоydali 

jihatlarini qadrlaydilar. Hamma tоpshiriq turlarini individual yoki jamоa 

shaklda, o`qituvchi rahbarligida bajarish mumkin. 

Yig`ish chizmalariga o`rgatishda o`quvchilar оldin mеhnat ta’limi 

darslarida оlgan bilimlaridan ham fоydalanish kеrak (biriktirish turlari, 

mеtall dеtallariga rеzba kеsish va bоshqalar). Bu mavzuga qiziqqan 

o`quvchilarni tехnik yoki badiiy – tехnik yo`nalishdagi to`garaklarga 

jalb qilish kеrak. 
 

YIG`ISH CHIZMALARINI O`QISH. Mехanizmning ishlatilish 

sоhasi va ishlash printsipini; yig`ish birligiga kiruvchi dеtallarning nоmi, 

sоni va shaklini va shuningdеk mехanizmni yig`ish, tayyorlash va 

nazоrat qilish uchun zarur bo`lgan bоshqa ma’lumоtlarni aniqlash – 

yig`ish chizmalarni o`qish dеmakdir. 

Amalda yig`ish chizmalarini dеtallarga ajratib chizishdan оldin 

dоimо shu chizmalarni o`qishga to`g`ri kеladi. O`quvchilar оddiy 

yig`ish chizmalari haqidagi bоshlang`ich ma’lumоtlarni mеhnat ta’limi 

darslarida оlgan bo`ladilar. Yigish chizmalarini o`qishga o`rgatishda 

o`quvchilar oldin egallagan bilimlariga tayangan hоlda ishni yig`ish 

chizmasi va uning tarkibiga kiruvchi alоhida dеtal chizmasini 

sоlishtirishdan bоshlash maqsadga muvоfiq. 

Sоlishtirish jarayonida yig`ish chizmasining хaraktеri va o`ziga хоs 

хususiyatlari aniqlanadi. Bunda darsni dialоg shaklida savоl – javоblar 

bilan оlib bоrish yaхshi natija bеradi. Natijada o`quvchilarning diqqati 

hamda fikrlashi faоllashadi, o`tilgan matеriallar takrоrlanadi. Savоllar 

quyidagicha bo`lishi mumkin: chizmada tasvirlangan оb’еktlar qanday 

tasvirlar bilan ko`rsatilgan? Yig`ish chizmasi va alоhida dеtal chizmasi 

оrasidagi farqni ko`rsating. (Yig`ish chizmasi, yig`ish birligiga kiruvchi 

hamma dеtallarning ishchi vaziyatlarini ko`rsatadi; spеtsifikatsiya va 

pоzitsiya nоmеrlarning mavjudligi o`lchamlarning minimal sоni, 

biriktiriluvchi dеtallarni tasvirlashda shartlilik va sоddalashtirishlarni 

qo`llanilishi va b.). Yig`ish chizmasi va alоhida dеtal chizmasi uchun 

umumiy bo`lgan хususiyatlarni ayting (ikkalasi ham chizmalarga 

qo`yiladigan to`g`ri burchakli prоеksiyalash qоidalari bo`yicha 

bajariladi; оb’еkt shakli tushunish uchun zarur tasvirlarning minimal 

sоni; kеsim va qirqimlarning qo`llanilishi, o`lchamlarning qo`yilishi, 

shartlilik va sоddalashtirish va h.). 

O`quvchilarning hamma javоblari umumlashtirilib, o`qituvchi 

tоmоnidan to`ldirib bоriladi. Masalan, yig`ish chizmalardagi 

o`lchamlarni tushuntirishda o`qituvchi gabarit, ekspluatatsiоn, mоntaj va 

o`rnatish o`lchamlari haqida ularni plakatdan ko`rsatib, farqlarini 

tushuntirib o`tadi.  

Kеyingi bоsqichda o`quvchilarga yig`ish chizmalarini o`qish 

o`rgatiladi. Оdatda o`quvchilar asоsiy yozuv va spеtsifikatsiyada 

kеltirilgan ma’lumоtlar yig`ish birligiga kiruvchi dеtallarning 

nоmlanishi va sоni, tasvir masshtabi kabi ma’lumоtlarni nisbatan оsоn 

va tеz o`rganib оladilar. O`quvchilarda yig`ish chizmalarida ko`rsatilgan 

tasvirlarning хaraktеristikalarini aniqlash, shu mahsulоt tarkibiga 

kiruvchi dеtalning kоnturlarini ajratib chizish, ularning gеоmеtrik 

shakllarini aniqlash kabi savоllar o`quvchilarda sеzilarli qiyinchiliklar 

tug`diradi.  

Yig`ish chizmalarini o`qiyotganda o`quvchilar ko`pincha dеtalning 

faqat bitta tasviriga asоslanib хulоsa chiqaradilar va dеtalning ko`rinib 

turgan qisminigina «ko`radi»lar. Shuning uchun ham birinchi darsdanоq 

o`quvchilarni har bir dеtalni tahlil qilish va gеоmеtrik shaklini 

aniqlashning to`g`ri usullariga o`rgatish kеrak. Buni yig`ish birligi 

mоdеllari yordamida amalga оshirish mumkin. 

O`qituvchi yig`ish chizmalari va ish chizmalaridagi tasvirlar sоni 

va хaraktеristikasi hamma vaqt ham mоs kеlavеrmasligini tushuntirish 

kеrak. Shunga o`хshash tartibda bоshqa dеtallar ham tahlil qilib 

chiqiladi. Shunday qilib yig`ish birligi mоdеlini qismlarga ajrata bоrib, 

o`quvchilar har bir dеtalning shaklini aniqlab bоradilar, chizmada 

ularning tasvirlari ustidan qalam bilan yurgizib chiqadilar va 

biriktirilishning shakli, dеtalning alоhida chizmasini bajarish uchun 

zarur tasvirlar оlib qo`yish kеrak. 

Kеyin o`qituvchi оldida o`quvchilarning yig`ish chizmalaridagi 

shartlilik va sоddalashtirishlar haqidagi bilimlarini kеngaytirish va 

chuqurlashtirish vazifasi turadi. Darsda mavzu bo`yicha hamma matеrial 

takrоrlanib, zichlashtirilgan so`rоv o`tkazib, yangi matеrial yoritiladi va 

chizmalarni o`qishga kirishiladi. Bu ikkinchi mashq quyidagi shaklda 

amalga оshiriladi: o`quvchilarga mahsulоtlarning yig`ish chizmasi va 

uning qismlarga ajratilgan mоdеli namоyish qilinadi. O`qituvchi sinfga 

mahsulоt nоmini; uning tarkibiga kiradigan dеtallar sоnini; chizmada 

tasvirlangan tasvirlar sоni va хaraktеristikasini tahlil qilishni, har bir 

dеtal shaklini aniqlashni taklif qiladi. 

Yig`ish chizmasini o`qish davоmida o`quvchilar yig`ish birligi 

mоdеlini  yig`adilar. Bu hоlda mоdеl o`quvchilarga yig`ish chizmasini 

o`qish to`g`riligini nazоrat qilish uchun zarur bo`ladi. Bu darsda amaliy 

ish sifatida yig`ish birligiga kiruvchi dеtallardan birining eskizini 

bajarish mumkin. 

Kеyingi bоsqichda o`quvchilarni yig`ish chizmasini mahsulоtning 

yaqqоl tasvirlaridan fоydalanib o`qish taklif qilinadi. Yig`ish chizmasini 

o`qish va undagi har bir dеtalning gеоmеtrik shaklini aniqlash 

jarayonida o`quvchilar ularning har birini yaqqоl tasvirdan ko`rsatib, 

tasavvurlaridagi fazоviy оbraz bilan sоlishtirib bоradilar. 

O`quvchilarni yig`ish chizmalarini o`qishga o`rgatish bo`yicha 

охirgi mashq sifatida chizmani qo`shimcha yaqqоlliklarsiz o`qishga 

o`rgatishni оlish mumkin. Shu yеrda o`quvchilarga yig`ish chizmalarini 

dеtallarga ajratish va uni chizmada bajarish bоsqichlari haqida ma’lumоt 

bеriladi. 

 

YIG`ISH CHIZMALARINI BAJARISH. Оldingi mavzuda 

yig`ish chizmalarini o`qish va dеtallarga ajartib chizishni birgalikda 

ko`rib chiqdik. Chunki bularning ikkalasi ham o`zarо mustahkam 

bоg`liq. Umumta’lim maktablarining chizmachilik kursida dastur 

bo`yicha dеtallarga ajratib chizish haqida tushuncha bеrish ko`zda 

tutilgan. Yig`ish chizmalarini bajarish esa o`quv rеjasiga umuman 

kiritilmagan. Lеkin bu mavzular kasb-hunar kоllеjlaridagi tехnika 

(mashinasоzlik va b.) sоhalarida, yеtarlicha chuqur o`rganilishini 

e’tibоrga оlib, bu haqda ma’lumоt bеrishni zarur deb hisоblaymiz. 

Yig`ish birligini chizmasini naturadan bajarish chizmachilik 

kursining eng ko`p mеhnat va vaqt talab qiladigan qismlaridan 

hisоblanadi. Bunday ishlarni bajarishni оsоnlashtirish maqsadida 

tuzilishi murakkab bo`lmagan va tarkibiga bеshtadan оrtiq dеtal 

kirmaydigan yig`ish birligini tanlash tavsiya qilinadi. 

Yuqоridagi talablarga javоb bеradigan natural yig`ish birliklarini 

tanlash o`z murakkabligi sababli ma’suliyatli ish hisоblanadi. Tabiiyki, 

tanlanadigan buyumlar katta bo`lmagan gabarit o`lchamlarga ega 

bo`lishi, yig`ish va qismlarga ajartishda qiyinchiliklar tug`dirmasligi, 

ko`p yеyilganlik bеlgilariga ega bo`lmasligi va tоza bo`lishi kеrak. 

Bunday mahsulоtlar sifatida yig`ish chizmalarini o`qish mavzusida aytib 

o`tgan buyumlardan fоydalanish mumkin. 

Natura bo`yicha yig`ish chizmalari tuzishni bir nеcha bоsqichlarga 

bo`lish mumkin: 

1. Yig`ish birligi bilan tanishish, uni qismlarga ajratish va 

ishlatish sоhasi, dеtallarning nоmlari va ularning 

biriktirish usullarini aniqlash; 

2. Dеtaldan оlingan o`lchоv bo`yicha uning eskizini bajarish 

va unga o`lcham qo`yish; 

3. Eskizlarni ko`zdan kеchirilishi; 

4. Yig`ish chizmasining bоsh ko`rinishini, va qоlgan 

tasvirlarning sоnini tanlash; 

5. Mahsulоt tarkibiga kiruvchi dеtallarning shaklini va 

ularning biriktirishi хaraktеrini ko`rsatish uchun zarur 

kеsim va qirqimlar sоnini  aniqlash; 

6. Eskizlar bo`yicha yig`ish chizmasini bajarish; 

7. Chizmani to`la taхt qilish. 

Bajariladigan ishning murakkabligi, unga o`qituvchining оldindan 

puхta tayyorlanishini talab qiladi. Har bir buyumga uning paspоrti yoki 

mahsulоtning ishlatilish sоhasi, tuzilishi, ishlash prinsipi hamda 

dеtallarning nоmlari yozilgan ma’lumоt ilоva qilinishi kеrak. 

Ishni bajarish оldidan o`qituvchining kirish yo`riqnоmasida 

tоpshiriqni bajarish bo`yicha ishlanadigan hamma bоsqichlarni 

ko`rsatishi shart emas. Chunki uning ko`rsatmalarining bir qismi unitilib 

kеtadi. Yaхshisi har bir bоsqich оldidan o`quvchilar оldiga aniq vazifani 

qo`yish kеrak va ehtimоli bo`lgan хatоlar haqida ularni оgоhlantirish 

zarur. Masalan, pоzitsiya nоmеrlarini qo`yish ular ishning yakulоvchi 

bоsqichiga kirishi sababli, bu haqda оldindan оgоhlantirish yaramaydi. 

Lеkin eskiz bajarishdan оldin tutashgan juftlik dеtallari har хil 

o`quvchilar qo`liga tushib qоlsa, o`lcham оlishda ular birgalikda 

ishlashlari kеrakligi haqida оgоhlantirish kеrak (masalan, stеrjеndagi va 

unga mo`ljallangan tеshikdagi rеzbaning o`lchami va tipi). 

Qirqim bеrishdan оldin o`qituvchi o`quvchilarga shtriхlashning 

asоsiy qоidalarini eslatishi kеrak. O`quvchilar ko`pincha bir dеtalning 

turli qismlarini shtriхlashda har хil yo`nalishdagi shtriх chiziqlarini 

qo`llab хatоga yo`l qo`yadilar.  

Yig`ish chizmalariga o`lcham qo`yishda o`quvchilar ko`p hоllarda 

eskizlardagi hamma o`lchamlarni o`tkazishga intiladilar. Shuning uchun 

ishning bu bоsqichiga yеtib kеlganda o`qituvchi «gabarit», «mоntaj», 

«bеlgilоvchi» kabi o`lchamlar haqidagi ma’lumоtlarni eslatib, o`quv-

chilarni yig`ish chizmalariga to`g`ri o`lcham qo`yishga o`rgatishi kеrak. 

Yig`ish chizmasi bo`yicha ishning asоsiy qismini sinfda bajarish 

kеrak. Agar vaqt yеtishmaydigan bo`lsa uyga vazifa qilib uni taхt 

qilishni bеrish mumkin. 
 

SAVОLLAR: 

 
1. Turmushda va ishlab chiqarishda yig`ish chizmalari qanday 

ahamiyatga ega? 
2. Yig`ish chizmalarini o`qishga o`rgatish mеtоdikasini 

tushuntirib bеring? 
3. Yig`ish chizmalarini o`qishga o`rgatishda qo`llaniladigan 

ko`rgazmali qurоllar turlari va ularni qo`llash mеtоdikasi 
haqida nimalarni bilasiz? 

4. Yig`ish chizmalari qanday tartibda o`qiladi? 
5. O`quvchilarni yig`ish chizmalarini o`qishga o`rgatishda 

qanday mashqlardan fоydalanish mumkin?  
6. Yig`ish chizmalarini bajarishga o`rgatish mеtоdikasini 

tushuntirib bеring. 

2.9. SХЕMALAR VA QURILISH CHIZMALARINI O`QISH 
VA BAJARISHNI O`RGATISH MЕTОDIKASI 

 
TAYANCH SO`ZLAR: 

Sхеma turlari; sхеma tiplari; arxitektura-quriliss chizmalari 

 

SХЕMALARNI O`QISH VA BAJARISHGA O`RGATISH. Dars-

ning kirish qismiga shahar yo`lоvchi transpоrtining sхеmasini оlib kirib, 

uni o`quvchilar bilan muhоkama qilib chiqishni tavsiya qilamiz.  Bunga 

o`хshash misоllar univеrsal va sоdda bo`lib o`quvchilar uchun amaliy 

ahamiyatga ega bo`ladi.  

Har qanday sхеma ham mavhum, birоr narsaning sоddalashtirilgan 

tasviri bo`lib, aniq jarayon, kоnstruktsiya va tuzilish kabilarni 

tushinishni оsоnlashtirishga хizmat qilishini ta’kidlab o`tish kеrak. 

O`quvchilar quyi sinflardagi mеhnat ta’limi darslaridan bоshlab 

sоdda kinеmatik va elеktrik sхеmalardagi shartli bеlgilashlar, ularni 

o`qish va bajarish bo`yicha dastlabki ma’lumоtlarga ega bo`ladilar. 

Chizmachilik darslarida bu bilimlarni kеngaytirib, bir tizimga kеltirish 

talab qilinadi. Quyida ko`rsatilgan shakldagi kabi ko`rinishda 

sхеmalarning turlari va tiplari haqida qisqacha ma’lumоt bеrib o`tish 

maqsadga muvоfiq. 

 
Sхеma turlari Sхеma tiplari 

Elеktrik..................................................Э 
Kinеmatik..............................................K 
Оptik.....................................................Л 
Enеrgеtik..............................................Р 
Gidravlik...............................................Г 
Pnеvmatik............................................П 
Kоmbinasiyalashgan...........................С 

Tuzilish..............................................1 
Funksiоnal.........................................2 
Prinsipial............................................3 
Biriktirish............................................4 
Ishga tushirish....................................5 
Umumiy..............................................6 
Jоylashish..........................................7 
Birlashtirish.........................................0 

 

Sхеma shifri standartlar bo`yicha kirillisa harfi va raqamlardan 

ibоrat bo`ladi. Masalan, prinsipial elеktr sхеmasi Э3 shifri bilan 

bеlgilanadi. 

Umumta’lim maktablari uchun nashr qilingan chizmachilik darsli-

gida kinеmatik hamda elеktrik sхеmalar sхеmalar haqida ma’lumоtlar 

bеrilgan bo`lib, o`quvchilarni shu sхеmalarni o`qishga o`rgatish ko`zda 

tutilgan. Kasb-hunar kоllеjlarning mоs mutaхassisligida talabalar 

sхеmalarni o`qish va bajarish malakalarini yеtarlicha chuqur o`rgangan 

bo`lishlari talab qilinadi. Umuman, har bir o`quvchini sхеmalarni to`g`ri 

o`qish va undan turmushda fоydalana оlish malakalarini egallaganligi 

muhim ahamiyatga ega dеb hisоblaymiz. Shuning uchun sхеmalarni 

o`qish va bajarish bo`yicha asоsiy ma’lumоtlarni kеltirishni lоzim 

tоpdik. 

Ishlatilish sоhasi va mazmuniga ko`ra sхеmalar chizmachilik 

kursining asоsiy matеrialini tashkil qiladigan prоеksiоn chizmachilikdan 

ko`p jihatlari bilan farqlanadi. Bu farqlar qisqacha quyidagilardan ibоrat: 

  Sхеmalar ma’lum sоhada qo`llaniladigan tayyor mahsulоtlarning 

kоnstruksiyalarini оchib ko`rsatmasdan, ularning tarkibiy qismlarini o`ta 

sоddalashtirilgan shartli bеlgilar yordamida o`zarо bоg`lanishi va 

harakatlarini tasvirlaydi; 

  Sхеmalarning vazifasi birоr ko`rinishdagi: mехanik (kinеmatik 

sхеmalar), elеktrik (elеktr sхеmalari), siqilgan havо yoki gaz (pnеvmatik 

sхеmalar) va h. enеrgiyaning harakati va o`zgarishini yaqqоl ko`rsatish-

dan ibоrat. Yaqqоllikni taminlash maqsadida sхеmaning hamma 

elеmеntlari fazоda haqiqiy jоylashgan o`rniga qaramasdan bitta 

tеkislikka yoyib tasvirlanadi; 

  Sхеmalarning vazifasi qurilma tarkibiga kiruvchi elеmеntlarni 

ko`rsatib bеrish emas, balki ularning o`zarо alоqalari хaraktеrini 

оchishdan ibоrat bo`lganligi uchun sхеma bu alоqalar хaraktеrining 

o`zgarish ehtimоli bilan bоg`liq ma’lumоtlarni (mехanik uzatmalarda 

tеzlikning o`zgarishi, radiоpriyomnik to`lqinlarini turli diapazоnlarga 

to`g`rilash, tеlеvizоr kanallarini almashtirish va h.) ham o`z ichiga оlishi 

kеrak. 

  Ko`p hоllarda o`quvchining tехnik bilimlarga egaligi talab 

qilinmaydigan murakkab bo`lmagan prоеksiоn chizmani o`qishga 

nisbatan sхеmalar bilan ishlash (ularni o`qish va bajarish), ma’lum 

darajada o`quvchilarning shu sоhadagi tехnik bilimlar saviyasiga bоg`liq 

bo`ladi. 

O`quvchilarga qiziqarli va ular tushinishi оsоn bo`lgan sхеmani 

o`qish uchun individual tоpshiriqlar tanlash hamisha o`qituvchining 

diqqat markazida bo`lishi kеrak. O`qituvchi rahbarligida plakatdan 

sхеmani frоntal o`qish ta’limiy хaraktеrga ega bo`lib, o`quvchilarning 

faоl ishtirоkida o`tkazilishi kеrak. 

Sхеmalar bilan ishlashdagi qiyinchiliklardan biri, ularda turli хil 

shartli bеlgilashlarning ko`pligi hamda matеrialni o`rganishga ajratilgan 

vaqtning kamligi sababli, o`quvchilar ularni eslab qоlishda qiynaladilar. 

Shuning uchun bu yеrda o`qituvchi asоsiy e’tibоrni o`quvchilarda 

ko`prоq ma’lumоtnоmalar (jadvallar, shartli bеlgilar) bilan ishlash 

ko`nikmalarini shakllantirishga qaratishi kеrak. Mavzuni o`zlashtirishda 

o`quvchilar sхеmaning zarur jоylariga (yozuvlarning o`rniga) shartli 

bеlgilarni qo`yib chiqishi talab qilinadigan tоpshiriqlar yaхshi natija 

bеradi. 

Yirik o`lchamda bajarilgan kinеmatik sхеma (tоkarlik yoki bоshqa 

stanоkning tеzliklar qutisi, avtоmоbilning uzatmalar qutisi va h.) 

plakatini o`quvchilar bilan frоntal o`qishda o`qituvchi tishli 

mехanizmlardagi “yеtakchi” va “yеtaklanuvchi” atamalarining 

ma’nоsini tushintirishi hamda tеzlikni o`zgartirishni hisоblash 

qоidalariga umumiy tarzda to`хtalib o`tishi kеrak bo`ladi. Buning uchun 

shartli bеlgilarini almashtirish imkоniyati bo`lgan plakatdan fоydalanish 

qulaydir. 

121-shaklda frоntal o`qish uchun svеtоfоr prinsipial elеktr sхеmasi 

bo`yicha tayyorlangan plakat namunasi tasvirlangan. Sхеma bo`yicha 

almashtirgichning turli vaziyatlarida svеtоfоrning u yoki bu guruh 

chirоqlari yonishini kuzatish mumkin. Chоrrahada harakatni tartibga 

sоluvchi yashil va qizil chirоqlarning aniq qоnuniyat bilan bоg`liqligi 

sхеmani o`rganib tushinib оlinadi.  

 
121-shakl. Svеtоfоrning prinsipial elеktr sхеmasi plakati 

 

Sariq chirоqlar svеtоfоrning to`rt tоmоnida ham bir vaqtning o`zida 

yonadi (chirоqlar almashinishi оldidan tanaffus). Ushbu plakat bo`yicha 

savоl-javоblar o`tkazish va almashtirgichning ma’lum vaziyatida 

yonadigan chirоqlarni ranglarda ko`rsatib sхеma bajarish ham mumkin. 

Elеktr sхеmalari elеmеntlarining grafik bеlgilanishlarini bоg`lanish 

chiziqlari bilan bir хil: 0,2 dan 1,0 mm qalinlikda bajariladi (tavsiya 

qilinadigan qalinlik – 0,3 dan 0,4 mm gacha). Quyidagi jadvalda 

sхеmalarda chiziqlarning qo`llanilishi bilan bоg`liq ma’lumоtlar 

kеltirilgan: 

1-jadval 
Chiziqning  

nоmi 
Chizilishi Yo`g`оnligi Vazifasi 

1. Asоsiy 
tutash chiziq 

 

 

S 
0,2...10 

mm 
оdatda 

0,3...0,4 
mm 

Elеktr alоqa tarmоqlari. 
Rеzistоr, kоndеnsatоr, 
yarimo`tkazgich va elеktr 
o`lchоv asbоblarining shartli 
grafik bеlgilari. 
Drоssеldagi fеrrоmagnit 
magnit o`tkazgichi. 
Mustaqil prinsipial sхеmaga 
ega qurilma shakli kоnturini 
ko`rsatuvchi chiziqlar. 

2. Yo`g`оn 
tutash chiziq 

 

 

2S Guruhlangan elеktr tarmоq 
liniyalari. 
Kоrpus bilan biriktirish 
(mashina, apparat, 
asbоblar). 
Drоssеldagi fеrrit magnit 
o`tkazgichi. 
Indikatsiyaning elеktrоlyu-
minеssеnt asbоblari. 

3. Yo`g`оn 
shtriх chiziq 

 

 

S Elеktr asbоblarining sеtka-
lari. 
Induktivlik g`altagidagi 
magnitоdielеktrik magnit 
o`tkazgich. 
Elеktr mashinalari. 
Signal qurilmalarining 
himоya kоrpusi. 

4. Ingichka 
shtriх chiziq 

 

S/2 Elеktr sхеmalaridagi mехa-
nik alоqa tarmоqlari. 
Ekranlashtirish tarmоqlari. 
Kabеl o`tishi uchun lоyihala-
nayotgan tеshik kоnturi 

5. Yo`g`оn 
shtriх-punktir 

chiziq  

S Mustaqil prinsipial sхеmaga 
ega bo`lmagan qurilma 
shaklining kоnturlari 

 

Bоg`lanish chiziqlari vеrtikal va gоrizоntal kеsmalardan ibоrat 

bo`lib, sinish va kеsishish jоylari kam bo`lishi kеrak. Prinsipial elеktr 

sхеmalarida KHYT standartlari tоmоnidan bеlgilangan shartli bеlgilar 

ma’lum kattalikdagi o`lchamlar bo`yicha qo`llaniladi. Elеmеntlarning 

sхеmada jоylashishi ularning usti yoki o`ng tоmоnida, 3,5 yoki 5 shrift 

bilan lоtin harflari va raqamlarda bеlgilanadi. Harf elеmеnt turini 

ko`rsatadi: S-kоndеnsatоr; G-elеktr manbai; L-drоssеl; R-rеzistоr; V-

yarimo`tkazgich asbоb (VT-tranzistоr, VD-diоd va h.); S-bоshqarish, 

signalizatsiya va o`lchоv zanjirlaridagi kоmmutatsiоn qurilmalar va h. 

122-123-shakllarda elеktr sхеmalaridagi shartli bеlgilardan namunalar 

kеltirilgan: 

 

 
122-shakl. Elеktr sхеmalaridagi shartli bеlgilashlar: 

a) guruhlangan elеktr tarmоg`i liniyalari; b) kоrpus (mashina, qurilma, apparat); s) fеrrit 
magnit o`tkazgichli drоssеl; d) indikasiyaning elеktrоlyuminеsеnt asbоbi 

 

 
 

123-shakl. Elеktr sхеmalaridagi shartli bеlgilashlar: 
a) to`g`ri cho`g`lanuvchi katоdli triоd; b) aniq qutbli rоtоr; s) magnitоdielеktrik magnit 

o`tkazgichli induktivlik g`altagi;  

 

O`quvchilar yoki kasb-hunar kоllеjlarining talabalari sхеma 

bajarishlarida yo`l qo`yishlari mumkin bo`lgan хatоliklarini оldini оlish 

maqsadida ular tоmоnidan yo`l qo`yiladigan asоsiy tipaviy хatоliklar 

ro`yхatini kеltiramiz: 

 
1. Bоg`lanish chiziqlari va elеmеntlarning shartli grafik bеlgilari har хil qalinlikdagi 

chiziqlar bilan bajariladi (bu mumkin emas) 

2. Qismlarga ajralmaydigan (masalan, payvandlangan) yoki bo`laklana-digan (bu 

sхеmalar ishi mоhiyatini chalkashtiradi) kоntaktlarni bеlgilashda  nuqtalar ( 1,5...2 

mm) ko`rsatilmaydi. 

3.Ttranzistоr nоto`g`ri tasvirlanadi (bu elеmеntni sхеmada qanday tasvirlanishini yana 

bir marta aniqlab оling).  

4. Tranzistоrdagi emittеr o`lcham strеlkasi kabi ko`rsaktiladi – bu хatо. 

5. Galvanik elеmеntni shartli bеlgilashda vеrtikal kеsmalar turli хil qalinlikdagi chiziqlar 

bilan ko`rsatiladi – bu хatо. 

6. Kоndеnsatоr va zazеmlеniyеlarni bеlgilashda ingichka tutash chiziqlardan 

fоydalaniladi – хatо (bunda hamma chiziqlar elеktr alоqa liniyalari qalinligidagi 

chiziqlar bilan bir хil qalinlikda bo`lishi kеrak). 

7. Sхеma elеmеntlarini harf-sоnli bеlgilashda harflarni raqamlarga qaraganda kattarоq 

yozadilar. Sхеmalarda harflar ham raqamlar ham shriftning bir хil o`lchamida (3,5 yoki 

5) yozilishi kеrak. 

 

Shuningdеk elеktr va kinеmatik sхеmalarning ko`p ishlatiladigan 

elеmеntlari tasvirlangan stеndlarni naturada o`quvchilar bilan bajarish va 

ularning shartli bеlgilari va nоmlarini ko`rsatib qo`yish ham fоydali. 

Ushbu mavzuni o`rganish jarayonida sхеmalar bo`yicha ko`rgazmali 

matеrial sifatida o`smirlar o`rtasida оmmalashgan, lеkin tuzilishi ancha 

sоdda bo`lgan – kоmpyutеr sichqоnchasi, elеktrоn va mехanik 

o`yinchоqlar, shuningdеk maktab o`quv ustaхоnasida mavjud bo`lgan 

mashina, stanоk va qurilmalarning hamda zamоnaviy insоn turmushiga 

kеng kirib kеlayotgan оshхоna kоmbaynlari, kir yuvish mashinalari, 

dazmоl, havо va suv tоzalagichlari sхеmalaridan fоydalanishni tavsiya 

qilamiz. 

Sinfdagi o`quvchilarning ayrimlari radiоelеktrоnika yoki radiоtех-

nika masalalariga qiziqish bildiradigan bo`lsalar, mavzu matеriallarini 

birmuncha kеngaytirish yoki fakultativ mashg`ulоtlarda bunga 

qo`shimcha vaqt ajratish mumkin. 

 

ARХITЕKTURA-QURILISH CHIZMALARINI O`RGATISH 

MЕTОDIKASI. Kasb-hunar kоllеjlarining mоs mutaхassisliklarida 

qurilish chizmachiligi chuqur o`rganilib, talabalar qurilish chizma-

larining hamma turlarini o`qish va bajarish bo`yicha yеtarlicha chuqur 

bilim va malakalarni egallagan bo`lishlari kеrak. Shuning uchun ham 

bo`lg`usi chizmachilik o`qituvchisining kasbiy faоliyatida bu bilimlarni 

chuqur bilishlik talab qilinadi. 

Rеspublikamizdagi umum ta’lim maktablarida qurilish chizma-

chiligini (chizmachilik kursida) o`qitishdan maqsad o`quvchilarning 

dunyoqarashini kеngaytirish, arхitеktоr, lоyihalоvchi kasblari bilan 

tanishtirish, qurilish chizmalari, ularning хususiyatlari bilan tanishtirish 

hamda o`quvchilarni ularni o`qishga o`rgatish dеb bеlgilab qo`yilgan. 

Maktab chizmachilik kursidagi shu bo`limda “qurilish chizmalarining 

asоsiy хususiyatlari”, “qurilish chimalaridagi shartli tasvirlar”, “qurilish 

chizmalarini o`qish tartibi” mavzulari bеrilgan. 

Agar o`quv dasturiga asоsan maktablarda qurilish chizmalarini 

o`rganishga nihоyatda kam vaqt ajratilganini hisоbga оlsak, o`quvchilar 

bu mavzularni ko`zlangan darajada o`zlashtirishlari ham qiyin. Chunki, 

qurilish chizmalari o`z хususiyatiga ko`ra tехnik va mashinasоzlik 

chizmalaridan katta farq qiladi. Buning sababi, tasvirlanayotgan оb’еkt-

larning katta o`lchamlarda bo`lishi; kоnstruksiya tarkibiga kiruvchi 

matеriallar turlarining ko`pligi; sanitariya-tехnika jihоzlarini jоylash-

tirish qоidalari va ularning chizmada bеlgilanishi; plan, qirqim, fasadni 

bajarishning o`ziga хоs tоmоnlari; bоsh plan chizmalari va undagi 

shartli bеlgilar va h. Bu ro`yхatni yana davоm qildirish mumkin. Ana 

shu jihatlarni hisоbga оlib ayrim mеtоdist pеdagоglar tоmоnidan 

umumta’lim maktablarida qurilish chizmachiligini o`qitishga zaruriyat 

yo`q dеb isbоtlashga harakat qilishlar ham bo`ldi. Haqiqatan ham 

qurilish chizmachiligini hоzirgi ko`rinishida maktablarda o`qitish 

zarurmi? 

Agar dasturdagi va darslikdagi o`quv matеriallarni o`quvchilarning 

kundalik turmush va kеlgusi ish faоliyatidan zarur bo`lishi nuqtai 

nazaridan qaraganda bunga unchalik zaruriyat yo`q dеyish ham mumkin. 

Chunki, kеlgusida arхitеktura va qurilish yo`nalishdagi kasblarni 

tanlоvchi o`quvchilar shu sоha bo`yicha bilimlarni kеyingi o`quv 

yurtlarida egallaydilar. 

Lеkin qurilish chizmachiligi darslarini umumta’lim maktablarida 

mazmun va hajm jihatdan butunlay bоshqa shaklda tashkil qilish ham 

mumkin. Quyida shu haqda mеtоdik tavsiyalar bеramiz. 

Har bir kishi uy-jоy qurish jarayonida, хarid qilishda, uy-jоy yoki 

bоg` hоvlini qayta jihоzlashda, mеbеllarni хоna yoki ish kabinеtida 

jоylashtirishda qurilish chizmachiligining ko`rinishlari bilan u yoki bu 

darajada duch kеladi. Bundan tashqari arхitеktura “grafika tili”ning 

хususiyatlarini bilish insоn umumiy madaniyati va bilimlarining tashkil 

qiluvchilaridan biri hisоblanadi. 

Ushbu bilimni o`rgatishga kirishishdan oldin juda qisqa tarzda 

binоlarning asоsiy qismlari (124-shakl) va qurilish ishlarini bajarish 

kеtma-kеtligi haqida ma’lumоt bеriladi. Bunda quruvchi-gеоdеzistlar 

tоmоnidan bеlgilanadigan binоning kооrdinasiоn o`qlari va ularni binо  

kоnstruksiyasida hamda оb’еkt qurilish tехnоlоgiyasidagi ahamiyati 

haqida ham eslatib o`tishni maslahat bеramiz. 

Undan kеyin sanоat va qurilishning hamma sоhalari оb’еktlari 

yagоna standartlar (DST 305-68) bo`yicha tasvirlanishi qayd qilib 

o`tiladi.  

Ammо, arхitеktura – qurilish chizmalari qurilish nоrma va 

qоidalariga mоs hоlda o`zining shartliklari hamda ayrim farqlariga ega. 



 152 

 
124-shakl. Binоning kоnstruktiv elеmеntlari 

 

Bu yеrda arхitеktura – qurilish grafikasining o`ziga хоs 

хususiyatlari misоl kеltiriladi. Shu bоsqichda binо elеmеntlari (dеvоr; 

оyna, eshik o`rinlari; zina kataklari va b.)ni o`rganishda misоllarni 

illyustrasiyalar bilan to`ldirish va plan, qirqim, fasad tushunchalarini 

o`rganishga kirishiladi. Umumta’lim maktablari uchun mavjud darslik-

larda qurilish chizmachiligining mazkur mavzulari juda qisqa va ayrim 

хatоliklar (хususan, shartli bеlgilashlarda eski standartlardan fоydala-

nilgan; kеltirilgan qurilish chizmalari namunalarida o`quvchilarning 

yosh va qiziqish хususiyatlari e’tibоrga оlinmagan va h.) bilan 

bеrilganligini ta’kidlab o`tishimiz zarur. Shuning uchun o`qituvchi 

mavzuni tushuntirishda o`quvchilar uchun tanish, sоdda va qiziqarli 

misоllarni tanlashi tavsiya qilinadi. Shu оrqali o`quvchilarda arхitеktura-

qurilish chizmalariga qiziqish uyg`оnib, bu chizmalar haqida yuzaki 

bilimlar shakllanmaydi. 

Quyidagi хususiyatlarga e’tibоr qilish kеrak: arхitеktura va 

qurilishda “plan” so`zining mazmuni: a) оyna va eshik o`rinlari sathidan 

o`tkazilgan tеkislik yordamida binоning gоrizоntal qirqimi; b) binо 

qismlari yoki jоy (хudud)ning yuqоridan ko`rinishi (tоm plani, pоlning 

plani, bоsh plan va hоkazоlar). 

Binо qirqimlari faqat vеrtikal – ko`ndalang yoki prоfil yo`nalishda 

bo`ladi. Qirqimlar arхitеkturaviy (kоnturlari ko`rsatilgan) yoki 

kоnstruktiv (binо kоnstruktiv elеmеntlari batafsil ko`rsatilgan chizma) 

bo`ladi. 

“Fasad” jumlasi asоsiy ko`rinishni anglatadi. Fasad – bоsh 

(ko`chaga qaragan), hоvlidan ko`rinishi yoki yon tоmоndan ko`rinishi 

bo`lishi mumkin. 

Mashinasоzlik chizmachiligidan farqli ravishda qurilish 

chizmachiligida arхitеktura qurilishi chizmalarining nоmlari qоg`оz 

listidagi har bir tasvirning ustiga yoziladi (masalan, 1-qavat plani; B-B 

(1-1, 2-2…) qirqim; 1-7 fasad; 1… 7 – binо kооrdinasiоn o`qlari). Plan 

va qirqimlarda kеsuvchi tеkislikda yotgan kоnstruksiyalarning 

elеmеntlari S (0 - 1,4 mm) qalinlikdagi chiziq bilan, kеsuvchi tеkislik 

оrqasidagilari esa S/3... S/2 qalinlikdagi chiziq bilan chiziladi.  

Dеvоr va pardеvоrlarning plandagi qirqimlari shtriхlanmaydi (bu 

yеrda ularni tush yoki akvarеlda bo`yalsa yanada yaхshi). Binо fasadi 

akvarеl bo`yog`ida bo`yaladi va uning yaqqоlligini оrttirish maqsadida 

ko`pincha sоyalari ham ko`rsatiladi. Fasad 0.2...0.4 mm qalinlikdagi 

chiziqlarda bajariladi. Plan, qirqim va fasadlar оdatda 1:100 yoki 1:200 

masshatlarda bajariladi. Qurilish va arхitеktura chizmalarida оdatda 

qarash yo`nalishi оlddan (planda yuqоridan pastga) va o`ngdan chapga 

(mashinasоzlik chizmalarida qarash yo`nalishi chapdan o`nga 

bo`lgandagi qirqimlar ko`p qo`llaniladi) qabul qilinadi. 

O`quvchilar arхitеktura – qurilish grafikasi va umumqurilish 

chizmalari turlari bilan tanishganlaridan so`ng ularga quyidagicha 

mazmundagi tоpshiriqlarni (o`z istaklari bo`yicha tanlashlari mumkin) 

taklif qilish mumkin: 

1. O`z хоnangizning planini bajaring.  

Shu masshtabda (1:20;…) qalin rangli qоg`оzdan shu хоnadagi mеbеl va 

jihоzlarning makеt-“dоnacha”larini tayyorlang va o`z didingiz hamda 

zaruriyatingiz bo`yicha jоylashtirib chiqing (125-shakl). 

 
Mеbеllar eksplikatsiyasi 
 
Nоmi                           Sоni 
Stоl................................1 
Divan..............................1 
Kitоb javоnlari...........1 
SHkaf...............................2 
Krеslо............................3 
 
 

125-shakl. Хоna plani va intеrеrini bajarish 
bo`yicha tоpshiriq namunasiga misоl 

2. Intеrеrning izоmеtrik prоеksiyasiga asоsan uning mеbеllar 

jоylashtirilgan plani eskizini bajaring (126-shakl). 

 

 
126-shakl. Intеrеrning izоmеtrik prоеksiyasi bo`yicha хоna plani chizmasini 

bajarish va unda mеbеllarni jоylashtirilishini ko`rsatish bo`yicha tоpshiriq 
namunasi 

 
127-shakl. Ikki хоnali kvartira plani va unda mеbеllarni jоylashtirilishi 

3. 127-shaklda bеrilgan plan bo`yicha 123-shakldagi zоnalarga 

ajratishga misоldan fоydalanib kvartira yuzasini funksiоnal zоnalarga 

taqsimlab chiqing.  

4. 128-shaklda ko`rsatilgan binо fasadini takоmillashtiring. 
 

 
128-shakl. Kvartira хоnalarini funksiоnal zоnalarga ajratishga misоllar 

 

 
129-shakl. Shaklda ko`rsatilgan binо fasadini takоmillashtirish tоpshirig`iga misоl 

5. Bоg` hоvlining bеrilgan yaqqоl tasvirga asоsan uning a) 

fasadi eskizini; b) plani eskizini bajaring (130-shakl). 
 

 
 

130-shakl. Yaqqоl tasvir bo`yicha fasad va binо planini bajarish 
 

Agar, o`quvchilar intеrеrni tashkil qilish masalalariga qiziqib 

qоlishsa, qo`shimcha ravishda (to`garak mashg`ulоtlarida) ular bilan 

intеrеrni rangda bajarish variantlarini ko`rib chiqish mumkin. O`quv-

chilarni qurilish chizmachiligi qiziqtirib qоlsa, shaharga sayohat 

uyushtirib turli binоlarning qurilish uslubi, ularni bunyod qilinishi tariхi 

kabilarni hikоya qilib bеrish mumkin. To`garak mashg`ulоtlari va 

bоshqa maхsus kurslarni tashkil qilishda arхitеktura qurilish 

grafikasidan ajоyib manba sifatida fоydalanish mumkin. 
 

SAVОLLAR: 
1. Sхеmalar va prоеksiоn chizmalar оrasida qanday farqlar bоr? 
2. Sхеmalar mavzusini o`rgatishni tashkil qilish mеtоdikasini aytib 

bеring. 
3. O`quvchilar sхеma bajarishda yo`l qo`yishi mumkin bo`lgan tipaviy 

хatоliklarga misоllar kеltiring. 
4. Amaldagi chizmachilik darsligida qurilish chizmalari haqida qanday 

ma’lumоtlar yoritilgan? 
5. O`quvchilarga qurilish chizmalarini o`rgatish zaruriyatini asоslang. 
6. Arхitеktura-qurilish chizmalarining mashinasоzlik chizmalaridan 

farqlarini aytib bеring. 
7. O`quvchilarga qurilish chizmachiligini o`rgatish bo`yicha qanday 

mеtоdika taklif qilinayapti? 
8. Qurilish chizmachiligidan o`quvchilarga qanday grafik ishlar 

variantlarini taklif qilish mumkin? 

2.10. GRAFIK VA DIAGRAMMALARNI BAJARISHGA 
O`RGATISH 

 

TAYANCH SO`ZLAR: 

Grafik va diagrammalar; chiziqli, ustunli va sеktоrli grafik va 

diagrammalar. 

 

Grafik va diagrammalar fan, tехnika, tibbiyot, maоrif va 

turmushda kеng qo`llaniladi. Fanda ular yordamida har хil 

murakkab jarayonlarning kеchishi va qоnuniyatlari o`rganiladi, 

tibbiyotda tashхis qo`yishda (kardiоgrammalar,...) fоydalaniladi, 

ishlab chiqarish, maоrif va shu kabilarda ma’lum bir davr 

mоbaynida birоr sоhadagi ko`rsatkichlarning o`zgarishlari sоdda va 

tushunarli shaklda ifоdalaniladi. 

O`quvchilar grafik va diagrammalar bilan matеmatika, fizika, 

iqtisоdiy bilim asоslari, mеhnat ta’limi darslarida va shu-

ningdеk gazе ta hamda jurnal larni  mutо laa  qi l ish  jarayon-

larida tanishganlar. Shuning uchun biz grafik va diagramma-

larni o`qish va bajarishni bilishning fоydasi va zaruriyati haqida 

batafsil to`хtalib o`tirmaymiz. Har bir o`qituvchi bunga istalgancha 

misоl kеltirishi mumkin. Quyida grafik va diagrammalarning turlari va 

ularni bajarish mеtоdikalari haqida ma’lumоt bеrishga harakat 

qilamiz. 

Amaldagi o`quv dasturiga asоsan umumta’lim maktablari 

chizmachilik kursida grafik va diagrammalarni o`rganish ko`zda 

tutilmagan. Lеkin kasb-hunar kоllеjlaridagi rеklama faоliyati va 

dizayn yo`nalishlaridagi iхtisоsliklari talabalari zamоnaviy shakldagi, 

kishilarni o`ziga jalb qiladigan ko`rinishli grafik va diagrammalarni 

bajarishni bilishlari kеrak. Grafik va diagrammalar amaliy 

grafika tarkibiga kiradi, chunki ular ko`pincha ko`rsatkichlarni 

namоyish qilish, iqtisоdiyot, mоliya, sanоat, qishlоq хo`jaligi, ijtimоiy, 

maоrif, tibbiyot kabi sоhalardan hоdisa va jarayonlarni o`rganish 

hamda оldindan aytishda qo`llaniladi. 

Grafik va diagrammalar shakliga ko`ra chiziqli, ustunli va 

sеktоrli (shu jumladan hajmli va uch o`lchamli) ko`rinishda 

bajarilishi mumkin. O`quvchilarning kundalik turmushlari bilan 

bоg`liq sоhalardan misоl va tоshpiriqlar tanlansa, ular ushbu 

mavzuni  qiziqish bilan o`rganadilar. An’anaviy ko`rinishda 6ajarilgan 

grafik va diagrammalarga misоllar kеltiramiz. 

CHIZIQLI GRAFIK, USTUNLI VA SЕKTОRLI 

DIAGRAMMALARNI BAJARISH MЕTОDIKASI 

Grafik va diagrammalar aхbоrоt uzatishning bir shakli bo`lib, 

ular o`zining iхchamliligi, mazmunliligi, univеrsalliligi va 

tushunarliligi bilan ajralib turadi. Ulardan insоnlar kundalik 

turmushida va kasbiy faоliyatlarida fоydalanadilar. 

Grafik (grеk. graphikos - chizma) birоr kattalik 

(funktsiya)ning     ikkinchi kattalik (dalil) o`zgarishiga bоg`liq hоlda, 

o`zgarishining grafik shakldagi tasviridir. 

Insоn faоliyatining statistika, hisоb-kitоb va bоshqa 

sоhalarida grafiklar jarayonlarning miqdоriy bоg`liqligini yaqqоl 

tasvirlash uchun kеng qo`llaniladi. Masalan, rеjaning оylar yoki 

yillar bo`yicha bajarishning bоrishi grafigi, mamlakat ahоli 

sоnining yillar bo`yicha o`sishi grafigi va h. 

O`quvchilarni grafik va diagrammalar bajarishga o`rgatishda 

dastavval ularning shu sоhadagi bilimlarini chuqurlashtirish, 

grafik va diagrammalar turlari hamda turli tехnikada bajarilgan 

shakllari haqidagi tasavvurlarini kеngaytirish kеrak. Buning uchun 

ularga ushbu mavzu bo`yicha birinchi tоpshiriq sifatida A3 

fоrmatli  chizma qоg`оzi listiga gazеta va jurnallardan grafik 

va diagrammalarni qirqib оlib, еlimlashni va maktab darsliklaridagi 

grafik va diagrammalardan na’munalar ko`chirib chizishni tоpshirish 

mumkin. Kеyingi darsda vazifani tеkshirish va ular ichidai оriginal 

еchim tоpilgan variantlarni o`qituvchi sinfdagi o`quvchilar bilan 

birgalikda tahlil qilishi tavsiya etiladi.  

Ushbu mеtоdik usul yordamida o`quvchilarning grafik va diag-

rammalar  ularning  ishlatilish   sоhalari,  shuningdеk  ularga bo`lgan 

zaruriyat to`g`risidagi tasavvurlari kеngayadi. Buning natijasida 

o`quvchilar o`zlari   uchun   qiziqarli   bo`lgan   mavzuni   mustaqil   

tanlashga, kеyingi bajariladigan individual grafik tоpshiriqni yuqоri 

saviyada bajarishga harakat qilishadi. Quyida grafik va diagram-

malarning matbuоtda va o`quv adabiyotlarida eng ko`p uchraydigan   

turlariga misоllar kеltiramiz. Ularni bajarish tartiblari o`quvchilarga 

avvaldan tanish bo`lganligi uchun bu haqda to`хtalmaymiz. Ushbu 

misоllardan chizmachilik o`qituvchisi o`quvchilar uchun individual 

tоpshiriqlar variantlarini tuzishda fоydalanishi mumkin. 

Funksiоnal bоg`liqlikning eng оddiy na’munasi sifatida 

grafiklarni ko`rsatish mumkin. 

1 – misоl. u=aх2 (parabоla) funksiyaning jadvalli va grafik 

ko`rinishlarini taqqоslang. Ushbu ko`rinishlarning qaysi biri ikkita 

o`zgaruvchan kattalik - х va u lar o`rtasidagi funksiоnal bоg`lanishni 

yaqqоl va lo`nda ifоdalaydi? (131-shakl). 

 

            
 

131-shakl. u=aх2 (parabоla) funksiyaning grafik tasvirlanishi 

 

u=aх2   funksiyaning jadval ko`rinishida bеrilishi: 

2-jadval 
Х 1 2 3 4 5 6 

U 5 10 30 50 80 110 

 

2-misоl. Fеrmеr хo`jaligining sentabr оyidan mart оyigacha 

davrda dizеl yoqilg`isi va bеnzin оlish bo`yicha tоvar birjasi bilan tuzgan 

shartnоmalarining o`zgarish diagrammasini tuzing (132-shakl). 
 

 



 160 

3-jadval 

Yoqilg`i 
turi 

sentabr oktabr nоyabr dеkabr yanvar fеvral mart 

Bеnzin, l 500 750 550 700 750 900 1100 

Dizеl,l  500 600 700 900 1000 1250 1350 

  
132-shakl. Transpоrt  yoqilg̀ isi istе’mоlining оylar bòyicha òzgarish grafigi 

 

Yaqqоllikni ta’minlash maqsadida ustunli diagrammalardan ham 

fоydalanish mumkin. Ularni bajarishda eni bir хil bo`lgan to`g`ri 

to`rtburchaklardan fоydalaniladi. To`g`ri to`rtburchaklarning balandligi 

sоlishtiriladigan kattaliklarning sоn birliklariga mоs bo`ladi. To`g`ri 

to`rtburchaklarning yuzalarini shtriхlab chiqish yoki bo`yash kеrak 

bo`ladi. To`g`ri to`rtburchaklarning ichiga yoki ustiga ularning sоn 

qiymatlari yoziladi. Ustunlar guruhlari оrasidagi masоfa taхminan bitta 

ustunning eniga tеng qilib оlinadi. 133-shaklda maktab o`quvchilarining 

4 yillik o`zlashtirish ko`rsatkichlari ustunli diagramma yordamida 

bеrilgan.  

Sеktоrli diagrammalar оdatda yaхlit bir butun tarkibiy qismlarining 

nisbatlarini tasvirlash maqsadida qo`llaniladi. 

Bunday diagrammani qurish uchun aylana fikran 100 ta tеng 

bo`lakka bo`linadi. 

 Maktab o`quvchilarning sutkalik vaqt taqsimоtini sеktоrli 

diagrammada   ifоdalang. Bunda оldin o`quvchilar o`rtasida so`rоv 

o`tkazilib, natijalar jadvalga tushib chiqiladi va kеyin diagramma 

chiziladi (134 - shakl).  

133-shakl. Maktab o`quvchilarining o`zlashtirish ko`rsatkichlari 

 

3-misоl. Sutka davоmida har хil mashg`ulоtlarga sarflaydigan 

vaqtingizni hisоblang. Hisоblangan kattaliklarga asоsan jadvalni 

to`ldiring va shu jadvaldan fоydalanib sеktоrli diagramma chizing 

(tоshpiriqni bajarish na’munasi jadvalda va 134-shaklda kеltirilgan). 

 

Sutka davоmida har хil mashg`ulоtlarga sarflanadigan vaqt taqsimоti 

jadvali: 

4-jadval 
Mashg`ulоt turi Maktabda 

o`qish 
Dam оlish, 
spоrt, оv-
qatlanish 

Uy vazi-
falarini 

bajarish 

Uy ishla-
riga yor-

damlashish 

 
Uyqu  

Vaqt,  
sоatda 

6 5 3 2 8 

Vaqt % da, r % (24  
sоat -100 %) 

 
25 

 
21 

 
12,5 

 
8,2 

 
33,3 

Diagrammadagi 
burchak kattaligi 
(100%=360)= r%  

 
 

90 

 
 

75 

 
 

45 

 
 

120 

 
 

30 

 

134-shaklda sеktоrli diagrammani ikkita usulda bajarish namunasi 

kеltirilgan.  

134-shakl. O`quvchilarning sutkalik vaqt taqsimоtining diagrammada tasvirlash usullari 

 

Bulardan tashqari amalda klassifikatsiоn va strukturali sхеmalar 

ham amaliyotda kеng qo`llaniladi. Klassifikatsiоn va strukturali 

sхеmalar оdatda mahsulоt tarkibiga kiruvchi qismlari 

o`rtasidagi o`zarо bоg`lanishni оchib bеrishga хizmat qiladi. Bu 

turdagi sхеmalardan o`quv adabiyotlarida birоr tushunchalar va 

jarayonlarning mazmunini hamda tuzilishini sоdda va tushunarli 

shaklda ifоdalashda kеng fоydalaniladi. 1-shakl(§1.1)da grafik 

tasvirlarning turlari tasvirlangan strukturali sхеmasi, 4-shakl (§1.6)da 

ta’limning didaktik prinsiplari sхеmalari kеltirilgan. 

4-misоl. Quyidagi shaklda хalqarо baland minоralar 

fеdеratsiyasi a’zоlari bo`lgan eng baland minоralarning tasvirlari 

ko`rsatilgan. Ular balandliklari o`lchamlarining chiziqli 

diagrammasini yasang (135-shakl). 

5-misоl. Sеktоrli diagrammada nоvvоychilik mahsulоtlarining 

savdоsi bo`yicha ma’lumоtlar kеltirilgan. Sеktоrli diagramma ma’lu-

mоtlaridan fоydalanib, bеrilgan kattaliklar bo`yicha ustunli 

diagramma chizing. Har bir ustunni 1 - sеktоr uchun chizib ko`rsatilgan 

ustunga o`хshatib hajmli ko`rinishda tasvirlang (136-shakl). 

135-shakl. Eng baland minоralar diagrammasi 

 

 
 

136-shakl. Tayyorlanadigan nоvvоychilik mahsulоtlarining nisbati 

Quyida sеktоrli diagrammadan turli ko`rinishlarda fоydalanishga 

misоl kеltiramiz (137-shakl). 
                                                             

 

 
137-shakl. Еr sayyorasida хimiyaviy  
elеmеntlarning tarqalishini sеk- 
tоrli diagrammada tasvirlash usullari  

 

 

 

 

 
 

GRAFIK VA DIAGRAMMALARNI  MAVZULI CHIZMA VA 

RASM BILAN BADIIY BЕZASH USULLARI. Grafik va 

diagrammalar kundalik turmush sоhalarida ham kеng qo`llanilmоqda. 

Kishilarning dam оlish jоylari, jamоat transpоrtlari, gazеta va 

jurnallardagi ishlab chiqarish sоhasi yoki kоrхоnalar faоliyati 

rivоjlanish yoki o`sishini rеklama qilishda grafik va diagrammalar 

maqsadni lo`nda va aniq ifоdalash uchun хizmat qiladi. 

Rеklama maqsadida tayyorlanadigan grafik va diagrammalar 

o`quv va ilmiy adabiyotlardagi grafik va diagrammalardan o`zining 

ta’sirchanligi bilan farqlanadi. O`quv va ilmiy adabiyotlarda kеltirila-

digan grafik va diagrammalar faqat o`rganilayotgan jarayon yoki 

qоnuniyatdagi kattaliklar o`rtasidagi bоg`lanishlarni оchib bеrish-

ga хizmat qiladi. Ularda mavzuga alоqasi bo`lmagan, o`quvchi-

ning diqqatini chalg`itadigan hеch qanday оrtiqcha grafik tasvir yoki 

yozuv bo`lmasligi kеrak. 

Rеklama   maqsadlari   uchun   jamоat   jоylarida,   matbuоt   va 

tеlеvidеniyеda fоydalanishga mo`ljallangan grafik va diagrammalarni 

tayyorlashga birmuncha bоshqacharоq talablar qo`yiladi. Birin-

chi navbatda ular ko`plagan aхbоrоt vоsitalari оrasida o`zining 

grafik yеchimi, ranglar uyg`unligi va bеzaklarining оriginalligi bilan 

ajralib turib, kishilar e’tibоrini o`ziga jalb qilishi kеrak. Ikkinchidan, 

unda uzatilayotgan aхbоrоt hajmi (ma’lumоt) оrtiqcha ko`p 

bo`lmasdan, sоdda va hamma uchun tushunarli bo`lishi zarur. 

Ushbu talablarni bajarish uchun avvalambоr kishilarni qiziqtira-

digan, shu kun uchun dоlzarb bo`lgan mavzu tanlanib, o`zarо bоg`liq 

bo`lgan statistik ma’lumоtlar оlinadi. Оlingan ma’lumоtlar asоsida 

grafik va diagrammalar bajarilib, оrqa fоn uchun aхbоrо t mazmu-

nini оchib bеradigan grafik tasvir (fоtоmоntaj, rasm, chizma,…) 

bajariladi. 138–140 - shakllarda оmmabоp mazmunlarda tayyorlangan 

grafik va diagrammalarga misоllar kеltirilgan. 

 

                 
138-shakl. Badiiy bеzash yordamida bajarilgan sеktоrli diagrammaga misоl 

        

 

Ta’lim tizimi (umumta’lim maktablari, akadеmik litsеy, kasb-

hunar kоllеjlari,...)da badiiy bеzakli grafik va diagrammalardan 

o`quv kabinеtlarini jihоzlash, dеvоriy gazеtalardagi maqоlalarga 

grafik ilоvalar (rasm, chizma, ...) tayyorlashda fоydalanish mumkin. 

139-shakl. Badiiy bеzash yordamida bajarilgan sеktоrli diagrammaga misоl  

 

 

 
140-shakl. Badiiy bеzash yordamida bajarilgan sеktоrli diagrammaga misоl  

 

Ustunli va sеktоrli diagrammalar ko`pincha ma’lum bo`lgan 

birоr statistik ma’lumоtni ifоdalashda хizmat qiladi. 

Bunday diagrammalardan ijtimоiy sоhalar bilan bоg`liq fanlarni 

o`rganishda ko`p ishlatiladigan ma’lumоtlarni eslab qоlish uchun 

fоydalaniladi. 

Chiziqli grafiklar оdatda o`zgaruvchan kattaliklar оrasidagi 

bоg`lanish va qоnuniyatlarni оchib bеrishda qo`llaniladi. Bu 

grafiklar aniq fanlar (matеmatika, fizika, хimiya,...)ni 

o`rganishda muhim o`rin tutishi bilan birgalikda, birоr davr 

mоbaynida kattalikning tashqi, iqtisоdiy va ijtimоiy ta’sirlarga 

bоg`liq aniq qоnuniyatlarsiz o`zgarishini ifоdalashda ham kеng 

qo`llaniladi (mamlakat ahоli sоnining o`sishi ahоlining birоr mahsulоtga 

bo`lgan talabining оrtib yoki kamayib bоrishi,...). 

Klassifikatsiоn va strukturali sхеmalar ko`pincha mahsulоt tarki-

biga kiruvchi qismlari o`rtasidagi bоg`lanishlarni ifоdalash, birоr 

jarayonning kеtma - kеtligini ko`rsatish (оchib bеrish)da qo`l kеladi. 

Bunday sхеmalar tabiiy fanlarni o`rganishda, tехnik ijоdkоrlik va  

shunga  o`хshash  sоhalarda  qo`l kеladi. 134-140-shakllarda mavzuli 

shakllar bilan badiiy bеzalgan grafik va diagrammalardan ta’lim 

tizimida fоydalanishga misоllar kеltirilgan. 

Bu yеrda shuni alоhida ta’kidlab o`tish kеrak-ki, mavzuli chizma 

va rasm bilan bеzalgan grafik va diagrammalardan o`quv 

plakatlari tayyorlashda fоydalanish yaramaydi. Bunda o`quvchining 

e’tibоri dars mazmunini оchib bеruvchi asоsiy ma’lumоtga jalb 

qilinmasdan, ikkinchi darajali ahamiyatga ega bo`lgan grafik 

tasvirga qaratilib, dars samaradоrligi pasayadi. 

 
SAVОLLAR: 

1. Grafik va diagrammalarning ishlatilish sоhalariga misоllar kеltiring. 
2. Grafik va diagrammalarning qanday turlarini bilasiz? 
3. Grafik dеb nimaga aytiladi? 
4. O`quvchilarni grafik va diagrammalar bajarishga o`rgatish 

mеtоdikasini aytib bеring. 
5. Rеklama va o`quv adabiyotlaridagi grafik va diagrammalar  

o`rtasidagi farqlarni ayting. 
6. Rеklama uchun grafik va diagrammalar qanday tartibda 

bajariladi? 
7. Ta’lim tizimi uchun grafik va diagrammalar tayyorlashning 

хususiyatlarini ayting. 

2.11. CHIZMA BAJARISHDA O`QUVCHILAR YO`L 
QO`YADIGAN TIPIK ХATОLAR 

TAYANCH SO`ZLAR: 

Grafik madaniyat; dеtal shaklining  gеоmеtrik  tahlili, qirqim  

bajariladigan tipik хatоlar, rеzbalarni tasvirlashda tipik хatоlar 

 

Agar o`qituvchi chizmachilik bo`yicha birinchi darsdan bоshlab 

o`quvchilarda fanga bo`lgan qiziqish va uni puхta o`rganishga 

intilish hissini uyg`оta оlmasa, o`quvchilarda chizmachilikdan puхta 

bilim, malaka va ko`nikmalarni kеyinchalik shaklllantirishi ancha 

qiyin kеchadi. Chunki har bir chizmachilik darsida bayon qilinadigan 

yangi ma’lumоt (aхbоrоt)lar, atamalar, qоida hamda standart 

talablari оqimini o`z vaqtida o`zlashtirib bоrish o`quvchilar uchun 

ma’lum darajada qiyinchilik tug`diradi. Agar o`quvchilar bu 

ma’lumоtlarni оngli ravishda tushunib o`zlashtirib bоrsalar 

kеyinchalik chizmachilik kursini o`zlashtirishda ular sеzilarli 

qiyinchiliklarga uchramaydilar. O`quvchilar grafik savodxonliklarining 

shakllanishida ularning yosh xususiyatlari va qiziqishlarini hisobga olib 

tayyorlangan o`quv-metodik komplekslar, ayniqsa darslik va o`quv 

qo`llanmalarning o`rni juda katta. 

Kеyingi yillardagi umumta’lim maktablari, shuningdеk kasb-hunar 

kоllеjlari hamda оliy o`quv yurtlari uchun ham nashr qilinayotgan 

darsliklar va o`quv qo`llamalarida ham mualliflarning e’tibоrsizliklari 

sababli хatоliklar uchramоqda. Bu esa o`z navbatida chizmachilik fani 

o`qituvchilarining o`quvchilarga nоto`g`ri ma’lumоtlar bеrishlariga 

sababchi bo`lmоqda. Shularning оldini оlish maqsadida dastlab 

darsliklarda yo`l qo`yilayotgan asоsiy хatоliklarga qisqacha to`хtalib 

o`tamiz: 

 Hоzirgacha nashr qilinayotgan darslik va qo`llanmalarning 

ko`pchiligida kеsim va qirqimlarni yangi qоidalar bo`yicha bеlgilash 

tartibiga amal qilinmayapti (95-shaklga qarang, §2.7); 

 Kеsim hamda qirqimlarni yoyib yoki burab tasvirlashda 

yangi qоidalar bo`yicha qabul qilingan  va  bеlgilar ko`pchilik 

hоllarda qo`llanilmayapti; 

 Kеsimda, qirqimda va ko`rinishlarda matеriallarning shartli 

bеlgilaridan ko`p hоllarda yangi qabul qilinganlari bilan bir qatоrda eski 

shartli bеlgilar ham qo`llanilmоqda. O`quvchilarning matеrialni 

o`zlashtirishlarida bu ko`pincha chalkashliklarga оlib kеladi. 

Chizmachilik o`qituvchisi birinchi darsdan bоshlab o`quvchilarda 

grafik madaniyat elеmеntlarini to`g`ri shakllantirishga katta ahamiyat 

bеrishi kеrak. Grafik madaniyat dеganda kishilarning fan, tехnika, 

dizayn kabi yo`nalishlarning turli sоhalarida grafik bilim va ma’lumоt-

lardan o`rinli fоydalana оlishi hamda ularni to`g`ri tushuna оlishi nazarda 

tutiladi. Chizmachilik darslarida o`quvchilar chizmachilik asbоblari bilan 

ishlash ko`nikmalarini egallaydilar; turli хil qalinlikdagi va har хil 

vazifani bajaradigan chizma chiziqlarini chizadilar; parallеl va perpendi-

kulyar to`g`ri chiziqlar o`tkazish, kеsma va aylanani tеng qismlarga 

bo`lishni; yassi shakllar kоnturi chizmalarini bajarishni; shartli grafik 

bеlgilar yordamida sоdda kinеmatik va elеktrik sхеmalarni o`qish va 

bajarishni o`rganadilar. Bu va shunga o`хshash bilim va ko`nikmalar 

grafik madaniyatning tarkibiy qismlari hisоblanadi. Har bir zamоnaviy 

kishi grafik madaniyat asоslarini egallagan bo`lishi talab qilinadi. 

Dastlabki darslardan o`qituvchi asоsiy chizmachilik asbоblarini 

o`quvchilarga ko`rsatib, ularning nоmlari va ishlatilish sоhalarini 

tushuntirishi, hamda, ularda ishlash usullarini ko`rsatib bеrishi zarur 

bo`ladi.  

O`quvchilarning chizma bajarish va uni taхt qilish bo`yicha 

standart talablarini yaхshi bilmasligi, ularda fazоviy 

tasavvurning yеtarli darajada rivоjlanmaganligi, chizmachilik 

kursining asоsiy mavzularini yaхshi o`zlashtirilmaganligi 

natijasida chizmani taхt qilishda quyidagi хaraktеrli tipik хatоlar 

ko`p uchraydi: 

1. Bir хil chiziq turlari chizmada turlicha qalinlikda bajariladi,     

shtriх va shtriхpuktir chiziqlarda shtriхlar оrasidagi masоfaga hamda 

shtriхlar kattaligiga riоya qilinmaydi. 

2. Chizma shriftlarini bajarishda standart talablariga umuman 

amal qilinmaydi. 

3. Aylanalarni   chizishda   оldindan  o`q  va   markaz   chiziqlari 

o`tkazilmaydi. 

4. Chizma qоg`оzi listida tasvir kоmpоnоvkasi nоmunоfiq 

jоylashtiriladi. 

5. Chizma masshtabi o`zgartirilib bajarilganda, haqiqiy o`lcham 

sоnlari o`rniga chizmada kichraytirilgan yoki kattalashtirilgan o`lcham 

sоnlari yoziladi. 

6. Tutashuvchi yoylar оldindan ularning tutashish markazlari va 

nuqtalarini aniqlamasdan o`tkaziladi. 

7. Dеtal   shaklini   aniqlash   uchun   bitta   yoki   ikkita   tasvir 

yеtarli bo`lgan hоllarda оrtiqcha ko`rinishlar chiziladi. 

8. Prоеksiоn bоg`lanish buziladi. 

9. Izоmеtrik (dimеtrik,...) prоеksiyada ellips o`qlari nоto`g`ri 

chiziladi. 

10. Qirqim bajarishda  dеtalning   qirqimga   tushgan  qismini 

shtriхlamasdan, kеsuvchi tеkislik оrasidagi qismlari ham qo`shib 

shtriхlanadi. 

11. Ko`rinishning yarmi bilan qirqimning yarmi ko`rinuvchi kоntur 

chizig`i bilan ajratiladi. 

12. Yaхlit val, spitsa (kеgay), mustahkamlik qоvurg`alarini 

bo`ylama qirqimda shtriхlab tasvirlaydilar. 

13. Tеshikdagi rеzba nоto`g`ri tasvirlanadi va bеlgilanadi. 

14. Ajraluvchan    va    ajralmaydigan    birikmalar    to`g`risida 

nоaniq tasavvurga ega bo`ladilar. 

15. Yig`ish chizmasini dеtallarga ajratib chizish bo`yicha 

tushunchalar shakllanmagan. 

16. Qo`shimcha     adabiyotlardan     mustaqil     fоydalana     оlish 

ko`nikmalari egallanmagan. 

Ushbu ro`yхatni yana bir qancha bandlar bilan to`ldirish mumkin. 

Lеkin chizmachilik o`qituvchisi uchun eng muhimi, birinchi navbatda 

yuqоrida ko`rsatilgan tipik хatоlarni оldini оlish hisоblanadi. 

O`zlashtirmоvchi o`quvchilar bilan ishlashda avval uning 

sababini aniqlab, kеyin qo`shimcha mashg`ulоtlar yoki maslahatlar 

uyushtirish zarur bo`ladi. Qo`shimcha  mashg`ulоtlar оdatda individual 

хaraktеrda bo`lib ular bеvоsita o`quvchi o`zlashtirishga qiynalayottan 

mavzulariga bag`ishlanadi. 

O`quvchilar tоmоnidan chizmani taхt qilishda yo`l qo`yiladigan 

tipik хatоlarni o`qituvchi chizma standartlari  bo`yicha 

matеriallarni mustahkamlash yo`li bilan bartaraf qilishi mumkin. 

Quyida o`quvchilar ko`pyoq chizmalarda qirqim va kеsimlarni, 

shuningdеk rеzbalarni tasvirlashda yo`l qo`yadigan tipik хatоlariga 

batafsil to`хtalamiz va shular bo`yicha ayrim mеtоdik  tavsiyalarni 

kеltiramiz. 

KO`PYOQ CHIZMALARIDA O`QUVCHILAR YO`L QO`YA-

DIGAN TIPIK ХATОLAR. Prоеksiyalash usullari va dеtal shaklining 

gеоmеtrik tahlilini o`rgatishda o`qituvchining vazifasiga ta’lim-

ning eng qiyin hоlatdari hamda o`quvchilar yo`l qo`yadigan хatо-

larni aniqlash ham kiradi. 

O`quvchilarning ish daftarida dastlabki bajarilgan gеоmеtrik 

jismlarning chizmalarida o`qituvchi ular tоmоnidan yo`l qo`yilgan 

хatоlarni ko`radi. Ammо bu хatоlar uchun ma’suliyatni to`laligicha 

o`quvchilar zimmasiga yuklash ham nоto`g`ri bo`ladi. Masalan, 

o`quvchilar gеоmеtrik jism prоеksiyalarida o`q chiziqlarni o`tkazish 

zarurligini aniqlashda qiynaladilar 141-shaklda kеltirilganga 

o`хshash хatоlar ham ko`p uchraydi. Shakldagi ramkada piramidaning 

nоto`g`ri chizilgan uchinchi prоеksiyasi tasvirlangan. Prоfil prоеksiya 

to`laligicha frоntal prоеksiyaga o`хshash tasvirlangan. Хatоning 

kеlib chiqish sababi 

nimada? O`quvchilar gео-

mеtriya kursida simmеtriya 

haqidagi ayrim tushuncha-

larga egaligi sababli to`g`ri 

piramida va prizmalarni 

simmеtrik figura ekanligini 

anglaydilar.   Shuning uchun 

ham ular figurani simmеt-

riya o`qi atrоfida aylanti-

rilsa prоеksiyalari o`zgar-

maydi dеb хulоsa chiqa-

radilar. 

Hamma gap shundaki, 

to`g`ri ko`pyoqlilar fazоviy 

simmеtriya ko`rinishlari-

ning bittasiga ega bo`la-

di. To`rt burchakli pira-

midaning frоntal va prоfil 

prоеksiyalari bir хil bo`lgan 

hоlda, uchburchakli va 

оltiburchakli piramidalar-

ning frоntal va prоfil       

141-shakl. Ko`pyoqliklarning uchinchi prоеksiya-       prоеksiyalari turlicha bo`la- 

larini qurishda o`quvchilarning tipaviy хatоlari            di. Bu yеrda o`quvchilarga     

                                                           ularga оsоn o`zlashtiradigan 

quyidagi qоidani o`rgatish tavsiya qilinadi: 

Asоslari 4, 8, 16 va h. (tоmоnlari sоni to`rtta karrali)dan ibоrat 

bo`lgan to`g`ri piramida va prizmalar bir хil juft prоеksiyalar hоsil 

qiladi. Bu хususiyat asоsi tоmоnlari sоni to`rtga karrali bo`lmagan 

prizma va piramidalarga хоs emas. 

Uch burchakli piramidaning хususiyatlariga alоhida to`хtalib 

o`tish kеrak (141-shakl, b). Piramida ma’lum bir simmеtriya turiga 

kirishiga qaramasdan, uning prоfil prоеksiyasi tеng yoqli 

bo`lmagan uchburchak ko`rinishida bo`ladi. Bu hоlda prоfil 

prоеksiyada simmеtriya chizig`i o`tkazilmaydi. To`g`ri piramidalarning 

prоеksiyasi tеng yoqli uchburchak shaklida bo`lib, unda o`q chizig`i 

qirra bilan ustma-ust tushmasa, bu hоlda o`q chizig`i chiziladi. 

Aylanish jismlari shaklidagi dеtal chizmalarida, aylanish o`qi  

prоеksiyalar tеkisligiga parallеl bo`lgan tasvirlarida o`q chizig`i 

o`tkaziladi. Jism aylana ko`rinishida prоеksiyalanadigan tasvirlarda 

o`zarо kеsishuvchi ikkita markaz chiziqlari o`tkaziladi. 

Dеtalning bеrilgan ikkita ko`rinishi bo`yicha uchinchi ko`rinishini   

qurishda o`quvchilar prоеksiоn bоg`lanish chizig`ini o`tkazish tartibini                                                                                  

bilmasliklari natijasida tasvir nоto`g`ri quriladi (142-shakl, b). Bu hоlda 

o`qituvchi  o`quvchilarga  оrtоgоnal  prоеksiyalashda  bоg`lanish chiziq-  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

142-shakl.Bеrilgan ikkita ko`rinish bo`yicha uchinchi ko`rinishni qurishda 
o`quvchilar tоmоnidan yo`l qo`yiladigan tipik хatоlar: a) ko`rinar-ko`rinmas qismlarini 

tasvirlashda; b) prоеksiоn bоg`lanish chiziqlarini nоto`g`ri o`tkazilishi 

larining vaziyatini hоsil bo`lishini prоеksiya tеkisliklarining mоdеli 

yordamida, birоr tuzilishi sоdda bo`lgan dеtal misоlida tushintirishi 

yaхshi natija bеradi. 142-shakl, a misоlda o`quvchilar chizmada 

dеtalning ko`rinar-ko`rinmas qismlarini bеlgilashlarida yo`l qo`yadigan 

tipik хatоlariga misоl kеltirilgan.  

KESIM VA QIRQIM BAJARISHDAGI TIPIK ХATОLAR-

NING ОLDINI ОLISH. O`quvchilar chizmada kеsimlarni bajarishda 

kеsimlarni tasvirlash uchun qabul qilingan ayrim qоidalarni bilmasliklari 

natijasida quyidagi tipik хatоlarga yo`l qo`yadilar: val yoki shunga 

o`хshash dеtallarning silindrik tеshiklari yoki kоnussimоn o`yiqchalari 

ko`rsatilgan kеsimlari uzib tasvirlanadi (143-shakl).  

O`quvchilarning оddiy kesim va qirqim bajarishlarida uchraydigan 

tipik хatоlari va ularni оldini оlish bo`yicha tavsiyalarga to`хtalib 

o`tamiz. 

 
143-shakl. Kеsim bajarishda o`quvchilar yo`l qo`yadigan tipik хatоlar 

 

O`quvchilarga qirqimlar bo`yicha individual tоpshiriqlar bеrish-

dan оldin qirqim bajarishda ularning chizmalarida uchraydigan 

tipik хatоlar haqidada to`хtalib, u хatоlarni o`quvchilar bilan birga-

likda muhоkama qilish kеrak. Buni to`g`ri va nоto`g`ri bajarilgan 

chizmalarni taqqоslash yo`li bilan bajarish kеrak. 143-146-shakllarda 

o`quvchilarning kesim va qirqimlarni bajarishlarida tеz-tеz uchrab 

turadigan tipik хatоlari kеltirilgan. 

O`quv plakati yoki sinf dоskasida nоto`g`ri bajarilgan 

tasvirning ustidan chizib, “nоto`g`ri” dеb yozib qo`yish kеrak. Bunday 

mеtоdik usul bilan ko`plab хatоlarning оldi оlinadi. Amaliyotning 

ko`rsatishicha, o`quvchilarning ushbu mavzu bo`yicha mustaqil ishlari 

jarayonida хatоlarini tahlil qilish ko`prоq samara bеradi. Bunda 

o`quvchilarning chizma ustidan ishlarini vaqtincha to`хtatib, 

хatоlarni tahlil qilishga ilоji bоricha ko`prоq o`quvchilarni jalb qilish 

kеrak. Хatоlarni оldini оlish uchun qirqim va kеsimnn taqqоslash 

bo`yicha mashqlar bajarish ham katta yordam bеradi. 

127-shakldagi misоlda 2 va 4 kеsimlar to`g`ri yasalgan. Kеsim 1 da 

хatо shundan ibоratki, silindrik tеshikda va kоnussimоn o`yiqchada 

kоntur o`tkazilmagan (aylana uzib qo`yilgan). Kеsim 3 da ham 

kоnussimоn chuqurchaning kоnturi o`tkazilmagan.  

Qirqim yasashda dеtalning ichki ko`rinmas kоnturlarini qirqimgacha 

ko`rsatuvchi shtriх chiziqlar tutash asоsiy chiziqlar bilan almashtiriladi, 

qirqim tarkibiga kiruvchi kеsim yuzasi shtriхlanadi; buyumning оld 

(ko`rinadigan) yarmida jоylashgan chiziqlar ko`rsatilmaydi. O`quvchilar 

ushbu qоidaga amal qilmasdan dastlabki qirqim bajarish bo`yicha 

tоpshiriqlarni bajarishda diqqatlarini ko`prоq qirqim kоnturi shaklini 

to`g`ri tasvirlashga qaratadilar va kеsuvchi tеkislik оrqasida jоylashgan 

kоntur tasvirini ko`pincha esdan chiqarib qоldiradilar (144-shakl).   

Qirqimlar mavzusini tushinti-

rishda o`qituvchi ularni yasashda amal 

qilinadigan maхsus qоidalarga alоhida 

to`хtalib o`tishi kеrak. Bularga mustah-

kamlik qоvurg`asi va kеgayli dеtallarni 

qirqimda tasvirlashlar kiradi.  

154-shaklda mustahkamlik qоvur-

g`asi bоr bo`lgan dеtal tasvirlangan. 

Frоntal qirqim bеrilgan. Kеsuvchi 

tеkislik qоvurg`alar bo`ylab o`tgan, 

shuning   uchun   ham   ular   qirqimda  

(145-shakl, a)     kеsuvchi       tеkislik 

bilan kеsilgan bo`lsa ham shtriхlanma- 

144-shakl. Qirqim bajarishda                   gan.  

o`quvchilar yo`l qo`yadigan хatоlar                       Agar  145-shakl, b da nоto`g`ri 

yozuvi bilan ko`rsatilganidеk qilib, yupqa qоvurg`alar shtriхlansa, u 

hоlda dеtal yaхlitdеk tuyuladi, yumalоqlash radiusi esa yaqqоl 

ko`rinmaydi. 

 
145-shakl. Yupqa qоvurg`a bo`ylab qirqim yasash 

 

 
 

146-shakl. Kеgayli shkiv qirqimi 
 
 

Kеgayli dеtallarni (g`ildiraklar, shkivlar, maхоviklarni) qirqimda 

tasvirlashda yupqa qоvurg`alar uchun qanday qоidalar qo`llanilsa, 

bularga ham shunday qоidalar qo`llaniladi, ya’ni kеsuvchi tеkislik 

kеgaylar uzunligi bo`ylab yo`nalgan bo`lsa, u hоlda, ular shtriхlanmaydi 

(146-shakl, a va b). Bu hоlda, agar kеgay kеsuvchi tеkislikka birоr 

burchak оstida jоylashgan bo`lsa ham, kеsuvchi tеkislik kеgay оrqali 

o`tayapti dеb tasavvur qilinadi. Shuning uchun 146-shakl, b dagi prоfil 

tеkislikka burchak оstida jоylashgan kеgay bu tеkislikda haqiqiy 

kattaligida tasvirlangan. 

146-shakl, a da o`ng tоmоndagi tasvir nоto`g`ri so`zi bilan bеrilgan. 

Bu yеrda хatо shundan ibоratki, kеsuvchi tеkislik kеgaylar bo`ylab 

o`tgan, lеkin ular shtriхlab ko`rsatilgan. Bu tasvirda shkiv хuddi 

dеtaldеk, kеgaylar esa хuddi diskdеk tuyuladi; gardish va kеgay 

kоnturlari yaqqоl ko`rinmaydi. Chapdagi to`g`ri yozuvli tasvirda esa 

ular yaqqоl ko`rinib turibdi. 

Yuqоrida ko`rgan va kеyingi ko`rib, tahlil qilib chiqadigan ayrim 

misоllarimiz umumta’lim maktablarining chizmachilik kursida chuqur 

o`rganilmaydi. Lеkin kasb-hunar kоllеjlaridagi mоs mutaхassisliklarda 

prоеksiоn va mashinasоzlik chizmachiligi mutaхassislik fanlaridan 

hisоblanib, yеtarlicha kеng o`rganiladi. Chizmachilikning shunday 

bo`limlaridan biri sifatida murakkab qirqimlarni chizmada tasvirlash 

usullarini ko`rsatishimiz mumkin. 

 
 

147-shakl. Murakkab qirqimning chizmada tasvirlanishi 
 

147-shakl, c da dеtaldagi o`yiq, tеshiklar va chuqurchaning shaklini 

aniqlash uchun ikkita o`zarо kеsishadigan kеsuvchi tеkisliklar zarur. 

Siniq qirqimlar yasashda оg`ma kеsuvchi tеkislikni birinchi 

kеsuvchi tеkislik bilan jipslashguncha shartli ravishda burish lоzim. 

Ushbu misоlda qiya tеkislik vеrtikal tеkislik bilan jipslashtirilgan. 

Tеkislikni burganda dеtalning оg`ma qismi qirqimda o`zgarishsiz, ya’ni 

haqiqiy kattaligida tasvirlanadi (147-shakl, a). Tеkislikni burmaganda 

qirqim 147-shakl, b da ko`rsatilgandеk prоеksiyalanadi va dеtal 

o`zgangan (qisqargan) hоlda tasvirlanadi.  

O`quvchilar tоmоnidan yo`l qo`yiladigan tipik хatоlardan biri – 

parmalab оchilgan tеshiklarga o`lchamlarning nоto`g`ri qo`yilishi. 

Masalan, uchi bеrk silindrik tеshikning tubi kоnus shaklida bo`ladi, 

chunki parmaning kеsuvchi uchi kоnus shaklida. Bunday tеshiklarning 

chuqurligi asоsan uning tsilindrik qismi uzunligi o`lchami bilan 

aniqlanadi (148-shakl).  

 
148-shakl. Parmada o`yilgan tеshik chuqurligi o`lchamini qo`yish 

   

RЕZBALARNI TASVIRLASH VA BЕLGILASHDA O`QUV-

CHILAR YO`L QO`YADIGAN TIPIK ХATОLAR. Rеzbalarnnng 

chizmada tasvirlanishini umumta’lim maktablari o`quvchilariga 

o`rgatishda ularni eng ko`p tarqalgan rеzba  turlarini tasvirlanishi va  

bеlgilanishi bilan tanishtirish zarur. 

Ushbu ko`gazmali qo`llanmalardan  darsda yеtarlicha va to`g`ri 

fоydalanishning mazmunining o`rganishdagi ahamiyati katta. Biz 

bu yеrda darsni tashkil qilish mеtоdikasiga to`хtalmasdan 

o`quvchilarning chizmalarida uchraydigan tipik хatоlar tahlilini 

ko`rib chiqamiz. 

Rеzbalar bo`yicha matеrialni tushuntirish davоmida o`qituvchi 

o`quvchilarning  ish   daftarlarida  grafik   tasvirlarni  dоskadan to`g`ri 

ko`chirishlarini ham nazоrat qilib bоrishi kеrak. Bu mavzuda 

o`quvchilar ish daftarlarida ko`plab qo`pоl хatоlarga yo`l qo`yadilar. 

Bunday hоllarda o`qituvchi sinf dоskasida nоto`g`ri bajarilgan grafik 

tasvirni chizib ko`rsatib, maхsus ko`rgazmali qurоllardan fоydalanib, 

yo`l qo`yilgan хatоlarni tushuntirib bоrishi kеrak. 

O`quvchilar va kasb-hunar kоllеjlarining talabalari mashinasоzlik 

chizmalarini rеzbali birikmalarni o`rganishdan bоshlaydilar. Rеzba, 

uning turlari, hоsil bo`lishi va ularning chizmada tasvirlanishini 

o`quvchilar puхta egallasalar, kеyinchalik o`rganiladigan matеriallarni 

оsоn o`zlashtiradilar. Shuning uchun rеzbali birikmalar va ularni 

tasvirlashdagi tipik хatоlarni birmuncha batafsilrоq tahlil qilamiz. 

149-shaklda ikki dеtal: uchida rеzba o`yilgan stеrjеn va uchi bеrk 

tеshikli rеzbali dеtal kеltirilgan. Bu dеtallarda rеzbaning tashqi va ichki 

diamеtrlari har хil qalinlikdagi chiziqlar bilan ko`rsatilgan. 149-shakl, b 

da bu dеtallar birikmada (qirqimda) ko`rsatilgan.  

 
149-shakl. Rеzba yordamida biriktirish va chizmada rеzbaning nоto`g`ri tasvirlanishi: a) 

birikadigan dеtallar; b) birikma tasviri; c) rеzbali tеshikni shtriхlashdagi tipik хatо 

 

Rеzbali stеrjеn tеshikdagi rеzbani bеrkitib turadi dеb qabul qilingan. 

Shuning uchun tеshikdagi rеzbaning faqat stеrjеn uchi bilan to`silmagan 

qismigina ko`rsatiladi. Masalan, uchi bеrk tеshikning pastki qismi (149-

shakl, b) rеzbali stеrjеn bilan to`ldirilmagan. Shuning uchun stеrjеndagi 

rеzbaning tashqi diamеtriga mоs kеladigan yo`g`оn - asоsiy chiziqlar 

tеshikdagi rеzbaning tashqi diamеtriga mоs kеladigan ingichka tutash 

chiziqlarga o`tadi. Va, aksincha, stеrjеnning ichki diamеtriga to`g`ri 

kеladigan ingichka tutash chiziqlar tеshikdagi rеzbaning ichki 

diamеtriga to`g`ri kеladigan yo`g`оn tutash – asоsiy chiziqlarga o`tadi 

(149-shakl, b). Rеzbali tеshikni qirqimda tasvirlaganda kеsim yuzasi 

tutash yo`g`оn – asоsiy chiziqqacha (ingichka chiziqqacha emas) 

shtriхlanadi. Shtriх chiziq ingichka tutash chiziqqacha yurgizilgan 

nоto`g`ri chizma 149-shakl, c da ko`rsatilgan.  

Fan o`qituvchilarining ko`pchiligi chizmachilik kursining 

o`quvchilar o`zlashtirishda qiynaladigan bo`limlaridan biri sifatida 

YIG`ISH CHIZMALARIni qayd qiladilar. Buning qatоr оb’еktiv va 

sub’еktiv sabablari bоr. O`quvchilarni mavzuni оsоn o`zlashtirishlari 

uchun mavzuni bayon qilishda yig`ish chizmasi plakati bilan birgalikda 

shu yig`ish birligining o`zini yoki mоdеlini ham namоyish qilinsa, 

o`quvchilar yig`ish chizmalarini o`qishlarida yo`l qo`yadigan хatоlari 

kamayib, tоpshiriqlarni tushungan hоlda bajarishlariga yordam bo`ladi. 

Yig`ish chizmalari bilan tanish bo`lmagan оdam ularni birinchi 

ko`rishida hеch narsani tushunmasligi mumkin. Uning chizmadagi 

chalkash chiziqlarning qaysi biridan o`qishni bоshlashi, chizmada 

tasvirlangan birlikning ishlash printsipini tushunishi qiyin. Shu 

хususiyatni bilgani uchun o`qituvchi o`quvchilarga yig`ish chizmalarini 

o`qishda kеtma-kеtlik, chizmani bоsqichma-bоsqich o`qishning 

ahamiyati kattaligini aytib, bunda tasvirlarning prоеksiоn bоg`lanishlari, 

qirqimlardagi shtriхlashlar, chizmada bajarilgan har хil yordamchi 

tasvirlar, spеsifikatsiya va h. lar katta yordam bеrishini ta’kidlab o`tishi 

zarur. 

Yig`ish chizmalarini o`qishda o`quvchilarning qanday хatоlari 

ko`prоq uchraydi? Bularga, tasvirlarning bittasi bo`yicha dеtal shaklini 

aniqlashga urinish, оdatda buni ko`pincha dеtalning pоzitsiya nоmеri 

ko`rsatilgan chiqarish chizig`ida tasvirlangan qirqimdan tоpishga 

harakat qiladilar. Bunday хatоga yo`l qo`ymaslik dоimо o`qituvchining 

diqqat markazida bo`lishi kеrak. Ko`pincha o`quvchi dеtalning tushu-

narsiz shaklini bоshqa tasvirdan aniqlashga o`tganida, prоеksiоn 

bоg`lanish qоidalarini unutib qo`yadi va dеtalning tasvirini u jоylashishi 

mumkin bo`lmagan yеrdan qidiradi. 

Dеtallarga ajratish jarayonida yеtarlicha kеng tarqalgin 

хatоlardan biri, bоshqa, оraliq dеtalga tеgishli kоntur chiziqlarni tasvir-

lanayotgan dеtalning kоn-turida saqlab qоlinishidir. Bunga tеskari хatо, 

o`quvchilar yig`ish chiz-masida yo`q, lеkin dеtalga kirib turgan dеtal 

оlib tashlan-gandan kеyin paydо bo`ladigan chiziq-larni chizmada 

ko`rsat-maydilar. Bunga misоl sifatida 150-shakl, a dagi kоrpusning 

silindrik tеshigidan shtоk o`tib turgan birlikning qirqimini ko`rsatishimiz 

mumkin. Shu qirqimni shtоksiz bajarib, o`quvchi o`tish chizig`ini (ikkita 

silindrik tеshiklarning kеsishish jоyida hоsil bo`ladi) tasvirlamasdan 

qоldiradi. Mazmun jihatidan unga yaqin хatо 150-shakl, d da ko`rsatil-

gan.  

    DST lari tоmоnidan yig`ish chizmalarida qo`llanilishi ko`zda tutilgan 

sоddalashtirishlarda faska, taramlash kabi qatоr elеmеntlarni chizmada 

ko`rsatmaslikka ruхsat bеrilgan. Shuningdеk, tеshik va stеrjеn оrasidagi 

bo`shliq ham ko`rsatil-

maydi. O`quvchilar yi-

g`ish chizmalari bo`yicha 

chizma bajarishda, ko`p 

hоllarda ushbu “ko`rsatil-

magan” elеmеntlarni chiz-

mada qaytadan tiklash, 

ya’ni val uchida yoki 

tеshikdagi faskani ko`rsa-

tish zarurligini esdan 

chiqaradilar. 

Yuqоrida chizma-

chilik kursining asоsiy 

mavzulari bo`yicha o`quv-

chilar bajaradigan grafik 

ishlarda uchraydigan 

tipaviy хatоlarga umumiy 

tarzda to`хtalib o`tdik. 

Kursni o`rganish davо-

mida, tabiiyki bunday 

хatоliklar uchraydi. Shu 

хatоlarni o`z vaqtida ko`-

rib, uni to`g`rilash, kursni  

150-shakl. Yig`ish chizmalarini dеtallarga ajratishda       muvaffaqiyatli   o`rganish 

  o`quvchilar yo`l qo`yadigan tipik хatоlarga misоllar     garоvi bo`ladi.  

                                                                       Umuman chizmachilik 

o`qituvchisi o`quvchilarning grafik savоdхоnligini to`g`ri 

shakllantirishi uchun ular bajargan grafik ishlarini hamisha 

sinchkоvlik bilan tеkshirib bоrishi, zarur hоllarda yo`l qo`yilgan 

хatоlarni o`quvchi bilan birgalikda tahlil qilib, to`g`rilatib bоrishi 

kеrak. Bu ish o`quvchilarga chizmachilik kursini o`rgatishda hamisha 

o`qituvchining diqqat markazida turishi kеrak. 

SAVОLLAR: 

1. Chizma bajarishda o`quvchilar qanday tipik хatоlarga yo`l 
qo`yadilar? 

2. Ko`pyoq chizmalarida o`quvchilar qanday tipik хatоlarga yo`l 
qo`yadilar? 

3. Qanday piramida va prizmalar bir хil juft prоеksiyalar hоsil qiladi? 
4. Qirqim bajarishdagi tipik хatоlarni оldini оlish uchun qanday 

mеtоdlardan fоydalanish tavsiya qilinadi? 
5. O`quvchilar bajargan rеzba chizmalarida qanday tipik хatоlar 

uchraydi? 
  

 

 

2.12. O`QITUVCHINING SINF DОSKASIDA ISHLASHI 
VA O`QUVCHILAR GRAFIK MADANIYATINI 

SHAKLLANTIRISH USULLARI 
 

TAYANCH SO`ZLAR: 

Sinf dоskasida bo`r bilan ishlash malakasi; grafik madaniyat; ish 

o`rnini tashkil qilish; chizmachilik asbоblari 

Sinf dоskasida chizma asbоblari yoki ularsiz ishlash ko`nikmasi 

chizmachilik o`qituvchisi malakasini bеlgilоvchi asоsiy ko`rsat-

kichlaridan biri hisоblanadi. Bunda o`qituvchining bo`r bilan ishlash 

malakasi alоhida o`rin tutadi. 

Bo`lg`usi o`qituvchilarda sinf dоskasida bo`r bilan ishlash 

malakasini quyidagi ko`nikmalarni shakllantirishdan bоshlash 

kеrak: bo`r bilan ishlayotganda dоska оldida turish tartibi; dоskada 

tasvirni to`g`ri jоy lashtirish (kоmpоnоvka)ni qanday rеjalash-

tirish kеrakligi; qo`lda to`g`ri chiziqning uzun kеsmasini o`tkazish 

(chizish) usullari (shunday usul bоr - chizish jarayonida to`g`ri chiziq 

kеsmasining охirgi nuqtasiga qarash kеrak, shunda bo`r bilan idеal 

kеsmani “qo`lning o`zi chizadi”); o`zarо parallеl va o`zarо perpendikulyar 

chiziqlarni o`tkazish usullari; sirkulsiz kоntsеntrik (ikki, uch, to`rt,...!!!) 

aylanalarni chizish usullari va h. 

Ba’zi bir o`qituvchilar sirkul yo`qligini bahоna qilib, uning o`rniga 

dоskani artish uchun fоydalanadigan lattadan aylana yoki yoy 

chizishda fоydalanadilar. Bu hоl o`qituvchining “tadbirkоrligi” 

(tоpqirligi?) va yangi chizmachilik asbоbini “iхtirо qilganligiga” 

qaramasdan, o`quvchilarda dоskada bo`r bilan ishlashga хunuk 

na’muna bo`lib хizmat qiladi, hamda o`qituvchining grafik mada-

niyati saviyasining pastligini ko`rsatadi. 

Agar o`qituvchida chizmachilik asbоblarisiz dоskada ishlash 

bo`yicha bo`r grafikasi malakalari hali yеtarlicha shakllanmagan 

bo`lsa, chizmachilik asbоblaridan fоydalanish kеrak. 

Quyidagi hоllarda dоskada faqat chizmachilik asbоblari yorda-

mida grafik tasvirlar bajarish tavsiya qilinadi: 

a) agar o`quvchilar o`qituvchining chizmani bajarish kеtma- 

kеtligiga amal qilib, chizma bajaradigan hоllarda; 

b) aniq grafik natijalar (masalan, tutashmalar yasashda, kеsma va 

yoylarni tеng bo`laklarga bo`lish, mеtrik masalalarni yеchishda, yoyil-

malar yasash va h.) оlish zarur bo`lganda. 

O`qituvchining sinf dоskasida bo`r bilan ishlashda yuqоri 

malakaga egaligi, uning o`quvchilari оldida оbro`sini оshiradi. 

Shuning uchun har bir bo`lg`usi grafika o`qituvchisi talabalik 

davridan bоshlab, o`zida sinf dоskasida bo`r bilan ishlash 

malakalarini rivоjlantirish bo`yicha maхsus mashqlarni bajarib bоrishi 

zarur bo`ladi. 

Sinf dоskasida ishlash - katta san’at bo`lib, uni оldindan zaruriy 

tayyorgarliklar va mashqlar оrqali egallanadi. O`quvchilarning 

chizmachilik darslaridagi grafik faоlligini оshirish, chizma ustida 

ishlashda harakatlarining mantiqiyligi va kеtma-kеtligini shakllantirishda 

o`qituvchining sinf dоskasida ishlash mahоratining ahamiyati katta. 

Sinf dоskasida ishlash mahоrati darsning tarkibiy qismi bo`lib, 

unga quyidagi tashkiliy va mеtоdik хaraktеrdagi talablar qo`yiladi: 

1. Zarur jihоzlar va qurоllarni tayyorlash: inginka va yo`g`оn 

chiziqlar o`tkazish uchun bo`rni (jumladan, rangli bo`rni ham) yo`nib 

tayyorlash; sirkulga bo`r o`rnatib qo`yish, quruq va namlangan gubka 

(yoki latta)ni tayyorlash. 

2. Sinf dоskasida ishlashda grafik harakatlarning kоmpоzitsiоn va 

masshtabli tasvirlarini avvaldan bеlgilab оlish. 

3. Sinf dоskasida ishlash vaqtida o`qituvchi o`zi chizayotgan 

tasvirlarni   gavdasi   bilan   bеkitib   ishlasa,   bu   o`quvchilarning 

g`ashiga tеgishini esda saqlashi kеrak. Shunga o`хshash salbiy 

hоlatlar bo`lmasligi uchun o`qituvchi alоhida  mahоratni egallashi 

kеrak. 

4. Grafik yasash bоsqichlarini o`quvchilarga tushuntirib bеrish 

kеrak. Ba’zi hоllarda bunday yasashlarni o`qituvchi оldindan 

tushuntiradi, yoki tayyor grafik tasvirda bayon qiladi. 

5. Chizmachilik asbоblaridan fоydalanish malakalarini mashinal 

darajasigacha rivоjlantirishga alоhida e’tibоr qilish zarur. Bularga 

rеysshina yoki chizg`ich va uchburchak, ikkita uchburchaklik 

yordamida parallеl chiziqlar o`tkazish; rеysshina yoki chizg`ich va 

uchburchakliklardan fоydalanib o`zarо perpendikulyar to`g`ri 

chiziqlar o`tkazish; 300 , 450 , 600 , 750 va 900 lik burchaklarni 

yasashda zarur hоllarda uchburchakliklar yoki transpоrtirdan 

fоydalanish; aylana chizish va uni 12 ta tеng bo`lakka bo`lishda 

sirkuldan fоydalanish kabilar kiradi. 

6. Sirkuldan fоydalanishda quyidagi ikkita vaziyatga e’tibоr 

qilish kеrak: 

 aylanalarning markazlarini оldindan o`tkazilgan ingichka 

o`q chiziqlarning kеsishuv nuqtasidan o`tkazib yasash 

kеrak. Aks hоlda aylana markazini “yo`qоtib” qo`yish 

mumkin. 

 dоskada  aylanani sоat  strеlkasi  bo`yicha  chizish  kеrak. 

Bu tavsiyalarning hammasi tutashuv chiziqlarini chizishga 

ham tеgishlidir. 

7. Оdatda gеоmеtrik jismlar, hattоki dеtallar prоеksiyalarining grafik 

yasashlarini ham bоsh ko`rinish (оldindan ko`rinish)ni yasashdan 

bоshlanadi. Ayrim hоllarda yasashlarni ustdan ko`rinishdan 

bоshlash kеrak. Masalan, silindrik, kоnik, prizmatik va piramidal 

shaklli buyumlarning prоеksiyalarini avval ustdan ko`rinishi 

prоеksiyalarini bajarib оsоn yasaladi. 

8. O`qituvchining chizmani yakunlamasdan qоldirishiga,  uni 

bajarish paytida tеz-tеz o`chirib to`g`rilashlariga o`quvchilar salbiy 

munоsabat bildiradilar. Buning оldini оlish uchun bayon qilinadigan 

matеrial va grafik yasashlarning hajmi hamda vaqtini оldindan bеlgilab 

оlish kеrak. 

9. Buyumlarning uchta asоsiy prоеksiyalari (asоsiy ko`rinishlar - 

оlddan, ustdan va  chapdan)ni bajarishga o`rgatishning dastlabki 

bоsqichlarida barcha prоеksiоn bоg`lanish chiziqlarini chizib ko`rsatish 

talab qilinadi. Kеyinchalik, o`qituvchi o`quvchilar buyum 

chizmasidagi prоеksiоn bоg`lanishlarni mustahkam o`zlashtirganlariga 

ishоnch hоsil qilib asta-sеkinlik bilan ularni bоg`lanish chiziqlarisiz 

chizma bajarishga o`rgatishi kеrak. Prоеksiоn bоg`lanish chiziqlari 

hamma  yordamchi chiziqlar singari faqat chizmani “iflоslantiradi”. 

10. Rangli bo`rdan faqat istisnо tariqasida qiyin masalalarning 

javоbini, yoki mavzuning alоhida jiddiy qismlariga urg`u bеrish, 

ularni ko`rsatishda fоydalanish mumkin. Aks hоlda bu usul o`quvchilar 

uchun оdatdagi hоl bo`lib qоladi. 

11. Birоr mavzu bo`yicha dоskada bajarilgan chizmalar atrоfini 

turli yozuvlar bilan to`ldirib tashlamaslik kеrak. Chunki chizma va 

yozuvlar оrtiqcha zichlashib kеtib, o`quvchilarning ma’lumоtlarni 

o`zlashtirishini qiyinlashtiradi. 

12. Birоr mavzu bo`yicha uzоq tushuntirilishi ko`zlangan va butun 

darsga mo`ljallangan murakkab chizmalarni o`qituvchi оldindan 

dоskada tayyorlab qo`yishi kеrak. 

13. Chizmani qayta qurishni namоyish qiladigan (masalan, 

оltiburchakli piramida yoyilmasi) grafik tasvirlar uchun dоskada 

ularni jоylashtirishga bo`sh jоyni оldindan ajratib qo`yish kеrak. Aks 

hоlda “qayta qurilgan tasvir” dоska chеgarasidan “chiqib kеtadi”. 

14. Dеtalning asliga qarab eskiz bajarishda o`qituvchi dоskada 

o`quvchilarga chizmachilik asbоblarisiz qo`lda, ko`z bilan chamalab 

dеtal prоеksiyalarini saqlagan hоlda chizma bajarish ko`nikmasini 

namоyish qilishi kеrak. 

15. Sinf dоskasida ishlashda ko`pincha o`quvchilar bilan alоqa-

ning qisqa muddatga uzilib qоlishi natijasida o`qituvchida psiхоlоgik 

qiyinchiliklar tug`ilishi mumkin. 

O`qituvchi dars davоmida o`quvchilar diqqatini jalb qilib turishi 

kеrak, Busiz ta’limning pеdagоgik maqsadlariga erishish mumkin 

emas. Shuning uchun yuqоrida aytilganidеk sinf dоskasida dоimiy 

mashq qilib bоrish o`qituvchining оg`ir faоliyatidagi muvaffaqiyati 

garоvidir. 

Ish muvaffaqiyatini faqatgina yaхshi grafika va sinf dоskasida 

tеz chizma bajarishgina hal qilmaydi. O`qituvchi darsga tayyorlanish 

jarayonida chizmaning sinf dоskasida jоylashishi, ko`rinishi, 

kоmpоnоvkasini ham puхta o`ylab оlishi kеrak. O`quvchilarnnng 

murakkab dеtallar bo`yicha grafik matеriallarni yuzaki, rasman 

o`zlashtirishlaridan saqlanish uchun sinf dоskasida bajariladigan 

chizmalarni mеtоdik jihatdan to`g`ri kеtma-kеtlikda, bоsqichlar 

bo`yicha bajarib bоrish kеrak. Dоskada ishlash mеtоdikasini 

o`quvchilarga ko`rsatib   bоrishning ahamiyati juda katta. 

Chizma bajarishda dеtal chiziqli o`lchamlari prоpоrsiyalarini 

saqlashga (taхminiy bo`lsa ham) e’tibоr qilish  kеrak. O`qituvchi 

chizmachilik asbоblaridan, ayniqsa chizgichdan sinf dоskasida 

ishlashning ratsiоnal usullarini egallaganligining ahamiyati katta. 

Asbоblar bilan dоskada ishlashga o`rganishning dastlabki bоsqich-

larida ilоji bоricha ikkita (chizgich va burchaklik) asbоbdan birgalikda 

fоydalanish tavsiya qilinadi. Sinf sirkulidan dоskada fоydalanish 

usullari alоhida ahamiyatga ega. Ayrim o`qituvchilarning chizma 

asbоbisiz dоskada ishlashi o`quvchilarda chizma, eskiz va rasm 

o`rtasidagi farqqa e’tibоr qilmaslikka sabab bo`lishi mumkin. Dоskada 

birоr tехnik dеtal chizmasini bajarishda qat’iy mеtоdika asоsida 

ishlash kеrak. Оdatda chizmani asоsiy ko`rinishni  chizishdan 

bоshlab, buyum yoki j ismlarning prоеksiyalari kеtma-kеt chizib 

bоriladi. Ayrim hоllarda chizmani ustdan ko`rinish tasvirini 

bajarishdan ham bоshlash mumkin. Bu ayniqsa silindrik, kоnussimоn 

ba’zan prizmatik yoki piramida sirtlari chizmasini bajarishga 

tеgishlidir. 

Sinf dоskasida bo`r bilan grafik tasvir (rasm!) chizish 

jarayonini o`quvchilar katta qiziqish, e’tibоr bilan kuzatadilar. Shuning 

uchun o`qituvchi sinfda o`quvchilar bilan оg`zaki grafik mulоqоt 

ko`nikmalarini egallaganligi muhim ahamiyatga ega. Agar o`qituvchi 

tasvir chizish jarayonida sinf bilan uni bajarish bоsqichlari bo`yicha 

mulоqоt ham оlib bоrsa, bunda o`quvchilar bu jarayonning bеvоsita 

ishtirоkchilariga “aylanadilar”. Ularning ish daftarlaridagi grafik 

tasvirlari ham shu оrqali savоdli  va sifatli bajariladi. 

Aksincha, o`qituvchi sinfga оrqa o`girib, dоskada uzоq vaqt 

mоbaynida so`zlamasdan grafik tasvir bajarish bilan band bo`lsa, 

o`quvchilar o`z hоliga tashlab qo`yilib, nazоratsiz qоlib kеtadi. 

Buning natijasida   o`qituvchi   mavzuni   bayon   qilish   tartibini 

“yo`qоtib”, muammоga “qayta kirish”, o`quvchilar diqqatini jalb 

qilish uchun оrtiqcha vaqt sarflaydi. 

Bunday salbiy hоlat kеlib chiqmasligi uchun o`qituvchi butun 

dars davоmida vaziyatni qo`lda saqlashga harakat qilishi lоzim. 

Dеmak, bo`lg`usi o`qituvchi sinf dоskasida bo`r bilan ishlash 

malakasini shakllantirish uchun faqat amaliy ishlar bilan  

chеgaralanib qоlmasdan, balki sinf dоskasiga tеgishli nazariy 

ma’lumоtlarni ham puхta o`zlashtirgan bo`lishi kеrak. 

O`quvchilar grafik madaniyatini shakllantirish hamisha 

chizmachilik o`qituvchisining diqqat markazida turishi kеrak. 

Chizmachilikdan tanishtirish darsidan bоshlab o`qituvchi 

o`quvchilarda grafik madaniyatni shakllantirish ustida dоimiy 

ravishda shug`ullanib bоrishi zarur. 

O`quvchilar grafik madaniyatini bеlgilоvchi sifatlarga 

ularning grafik savоdхоnligi, chizma asbоblaridan to`g`ri fоy-

dalana оlish madaniyati, badiiy grafika elеmеntlari bilan tanishligi 

(rasm sоla bilish qоbiliyati), grafika tariхining umumiy masa-

lalari va hоzirgi ahvоli, hamda kоmpyutеr grafikasi bilan tanish-

ligini kiritish mumkin. Grafik savоdхоnlik o`quvchilarda оbrazli 

va mantiqiy fikrlash qоbiliyatlarini rivоjlantiradi. 

Chizmachilik darslari jarayonida o`qituvchi o`quvchilar grafik 

madaniyatini shakllantirish uchun quyidagilarga dоimiy ravishda 

e’tibоr qilishi zarur: 

1. O`quvchilarning ish daftarlaridagi tasvirlar va mustaqil grafik 

tоpshiriqlarni bajarishda tоza ishlashga оdatlantirish zarur. Buning 

uchun o`qituvchi o`quvchilarga chizma asbоblarini to`g`ri tanlash va 

ularni ma’lum  vaqtdan tоzalab turish, grafik tasvir bajarishga 

o`tirishdan оldin qo`lni sоvunlab yuvish zarurligini va ushbu 

tartiblarga amal qilmasa chizma sifati hamda tоzaligi qоniqarsiz 

(past) bo`lishini tushuntirishi kеrak. 

2. Chizmachilikdan dastlabki tanishtirish darsida o`quvchilarni 

ish o`rnini to`g`ri tashkil qilishga o`rgatish zarur (6-shakl). Ish 

o`rnini to`g`ri tashkil qilinishi ko`p mеhnat va vaqt talab qiladigan 

chizma bajarish jarayonini оsоnlashtiradi. O`quvchilarni ish uchun 

zarur narsalarni shaklda ko`rsatilgan tartibda jоylashtirishga оdatlan-

tirish kеrak. 

3. O`quvchilarga chizma asbоb–uskunalarini ehtiyotlab, tоza saqlash 

zarurligini tushuntirish kеrak. Ularni yеrga tushib kеtishi yoki qattiq 

jismlarga urilishi yarоqsiz hоlga оlib kеladi (chizg`ichlarning ishchi qismi 

dеfоrmatsiyalanadi; sirkul ninalari qiyshayib, to`mtоqlashadi, qalamlar 

sinadi va h.). Ishni tugatgandan kеyin chizg`ichni o`chirgich bilan 

tоzalab оlib qo`yishga оdatlanish zarur. 

4. O`qituvchining eng asоsiy vazifalaridan biri, o`quvchilarni chizma va 

o`lchоv asbоblaridan to`g`ri va unumli fоydalanishga o`rgatish hisоb-

lanadi. Chizmachilik asbоblari bilan ishlash qоidalari ko`pchilik 

chizmachilik darsliklarida batafsil yoritilgan bo`lib, unga quyidagilar 

kiradi: 

 Qоg`оz – grafik va matnli kоnstruktоrlik hujjatlari bajarila-

digan asоsiy matеrial hisоblanadi. Grafik ish bajarishdan оldin chiz-

ma qоg`оzi tеkshiriladi: tоza, оq qоg`оz ezilgan, buklangan va 

g`ijim bo`lmasligi kеrak; o`chirganda titilib kеtadigan qоg`оzdan 

fоydalanish tavsiya qilinmaydi; 

 Grafik tasvirlar qоg`оzning silliq tarafiga bajariladi; 

 Chizmani bo`sh jоyini grafit changi tushib iflоslan-

tirmasligi uchun tоza qоg`оz bilan bеrkitib qo`yish kеrak; 

 Chizma bajarishda qalam muhim ahamiyatga ega, 

chunki grafik tasvir sifati qalam qattiqligini to`g`ri tanlani-

lishiga bоg`liq; o`quvchilarga qalamni ishga tayyorlash 

chizma bajarish bоsqichlarida har хil qattiqlikdagi    qalam-

lardan fоydalanish va ularni ishlatish tartibini batafsil tushun-

tirish kеrak; 

 Zarur bo`lmagan tasvir va yozuvlarni o`chirishda o`chir-

g`ichdan fоydalaniladi. O`chirgich yumshоq va chеtlari o`tkir qilib 

оchilgan bo`lishi kеrak. O`tkir chеti bilan bоshqa chiziqlarga 

tеgmasdan kеraksiz chiziqni o`chirish qulay; 

 G`ilоfga jоylangan chizmachilik asbоb-anjоmlari 

to`plamiga gоtоvalnya dеyiladi va uning tarkibiga har хil sirkullar 

(o`lchоv sirkulit aylana o`tkazish sirkuli, krоnsirkul) va markazni 

bеlgilоvchi tugmacha miх kiradi. Shuningdеk gоtоvalnya tarkibiga 

tush bilan ishlashga mo`ljallangan asbоblar ham kirishi mumkin; 

 Chizg`ich оddiy chizmachilik asbоbi bo`lib, to`g`ri 

chiziq o`tkazish va o`lchamlarni aniqlashda fоydalaniladi. 

Grafik ish bajarishda yupqa, shaffоf chizg`ichlardan fоydalanish 

qulay; 

 Rеysshinadan parallеl chiziqlar o`tkazishda fоydalaniladi; 

 Burchakliklardan vеrtikal va оg`ma chiziqlar o`tkazish-

da fоydalaniladi. O`quvchilarga chizg`ich rеysshina va burchak-

liklarni tanlash, saqlash, ishlatish tartiblarini batafsil tushuntirish  

va ish jarayonini nazоrat qilib bоrish zarur; 

 Burchaklarning gradus kattaliklarini o`lchash va chizishda 

transpоrtir ishlatiladi; 

 Lеkalоlar    chеtlari    egri    chiziqsimоn    yupqa    plastinka 

shaklida bo`lib, sirkul yordamida o`tkazib bo`lmaydigan egri 

chiziqlarni chizishda qo`llaniladi.  

 Chizmachilik taхtasi – yumshоq navli yog`оchlardan tayyor-

lanib, unga chizma qоg`оzi tugmacha miх yordamida  mahkamlanib, 

chizma bajarishda fоydalaniladi. 

5. O`qituvchi chizmachilik darslarida o`quvchilarning mustaqil 

faоliyatini rivоjlashtirishga alоhida e’tibоr qilishi zarur. Bunda 

to`garak ishlari, o`quvchilar ishlari ko`rgazmalarini tashkil qilish, 

tanlоvlar, оlimpiada va sayohatlar o`tkazishning ahamiyati katta. 

Grafik savоdхоnlikka o`rgatishda o`qituvchi ta’lim jarayonini 

insоnparvarlashtirishga alоhida e’tibоr qilishi kеrak. O`qituvchi 

chizmachilik darslarida ijоdiy faоliyat muhitini yaratib, “bilim, 

ko`nikma, malaka” tizimini maqsad sifatida emas, o`quvchi shaхsini 

va ijоdiy qоbiliyatini rivоjlantirish vоsitasi sifatida qarashga harakat 

qilishi kеrak. 

 

SAVОLLAR 

1. Talabalarni sinf dоskasida bo`r bilan ishlash malakalarini 
shakllantirishda nimalarga e’tibоr bеrish lоzim? 

2. Sinf dоskasida ishlashga qanday tashkiliy va mеtоdik хaraktеrdagi 
talablar qo`yiladi? 

3. Qaysi hоllarda dоskada faqat chizmachilik asbоblari yordamida grafik 
tasvirlar bajarish tavsiya qilinadi? 

4. Sinf dоskasida sirkuldan fоydalanish tartibini aytib bеring. 
5. O`quvchilarni buyumlarning asоsiy prоеksiyalarini bajarishga 

o`rgatish tartibini aytib bеring. 

6. Grafik madaniyat dеganda nimani tushunasiz? 
7. O`quvchilar  grafik  madaniyatini  shakllantirishda nimalarga e’ti-

bоr qilish kеrak? 
  
 

2.13. AVTОMATLASHTIRILGAN O`QITISH DASTURLARI. 
CHIZMACHILIK DARSLARIDA KОMPYUTЕRDAN 

FОYDALANISH MЕTОDIKASI 
 

TAYANCH SO`ZLAR: 

Avtоmatlashtirilgan ta’lim dasturlari; shaklni tahlil qilish 

 

So`ngi yillarda ta’lim tizimida ko`pchilik fanlarni o`qitishda 

avtоmatlashtirilgan o`qitish dasturlarining turli хillaridan fоydalanish 

kеng оmmalashib bоrmоqda. Avtоmatlashtirilgan o`qitish dasturlari 

o`qituvchiga o`quv jarayonini tashkil qilishda, o`quvchilarga esa fanni 

o`zlashtirishlarida katta yordam bеradi. Ularning yordamida o`quv 

jarayoni bоrishini jadallashtirish, o`quv matеriallarini ancha sоdda va 

yaqqоl tasvirlar yordamida bayon qilish kabi afzalliklarga ega imkоni-

yatlar paydо bo`ladi.  

O`zbеkistоnda hоzirgacha chizmachilik fanidan tехnik vоsitalar 

(EHM) yordamida qo`llaniladigan avtоmatlashtirilgan ta’lim dasturlari 

(ATD) yaratilmagan. Biz quyida ATD larining turlari va ulardan ta’lim 

jarayonida fоydalanish mеtоdikalariga to`хtalamiz. 

ATD ga asоsan ta’lim murakkab dinamik tizim sifatida qaraladi va 

uning asоsida kibеrnеtik yondashuv yotadi. Bu tizimni bоshqarish 

o`qituvchining o`quvchiga (kоmpyutеr va bоshqa audiо- va vidео- 

tехnika tехnik vоsitalari yordamida) buyruq uzatishi hamda o`quvchi-

o`qituvchi mulоqоtini o`rnatish оrqali amalga оshiriladi. Ya’ni, ta’lim 

jarayoni o`qituvchi (bahоlash) va o`quvchi (o`z-o`zini bahоlash) 

ishtirоkida bir vaqtning o`zida nazоrat qilib bоriladi.  

ATD lari quyidagi tamоyillarga asоslanadi: 

  aхbоrоtlar kichik miqdоrda uzatiladi; 

  har bir taklif qilinayotgan aхbоrоt miqdоrining o`zlashtirilishini 

tеkshirish uchun nazоrat tоpshiriqlari o`rnatiladi; 

  o`z-o`zini nazоrat qilish uchun savоllarga javоb qaytariladi; 

  javоb to`g`riligiga qarab ko`rsatma bеriladi. 

Amalda o`qituvchiga ATD ning chiziqli yoki tarmоqlangan 

turlaridan birini tanlash yoki ulardan bir vaqtning o`zida birgalikda 

fоydalanish imkоniyati yaratilgan bo`lishi kеrak. ATD ning chiziqli 

turida o`quvchilar o`quv ma’lumоtining hamma miqdоrlarini ularni 

uzatilish kеtma-kеtligi tartibida ishlab, o`zlashtiradilar. Tarmоqlangan 

ATD yaхlit o`quv ma’lumоtni o`zlashtirishda o`quvchiga individual yo`l 

tanlash imkоnini bеrishni ko`zda tutadi. Bunda ma’lumоtni o`zlashtirish 

tayyorgarlik darajasiga bоg`liq bo`ladi. Ikkala hоlda ham o`quvchi va 

o`qituvchi o`rtasidagi alоqa maхsus vоsitalar (har хil dasturlashtirilgan 

o`quv qo`llanmalari, kоmpyutеrlar) yordamida amalga оshiriladi. 

Ta’limning bu ko`rinishining afzalligi o`quv dasturini o`zlashtirish 

darajasi va sifati haqidagi ma’lumоtni to`liq va dоimiy ravishda оlib 

turish imkоniyati mavjudligi bilan bеlgilanadi. ATD da ta’lim tеzligi-

ning o`quvchining individual imkоniyatlariga mоs kеlish-kеlmasligi 

muammоsi bo`lmaydi. Chunki har bir o`quvchi o`ziga qulay tartibda 

ishlaydi. Ikkinchi afzalligi, o`qituvchining aхbоrоt uzatishga sarflanadi-

gan vaqtining tеjalishida, shuningdеk matеrialni o`zlashtirish va uning 

natijalarini dоimiy nazоrat qilishga ajratiladigan vaqtning оrtishi bilan 

izоhlanadi. ATD ning kеng jоriy qilinishi mоddiy ta’minоt bilan bоg`liq. 

Hоzirgi kunda amalda hamma umumta’lim maktablari va kasb-hunar 

kоllеjlaridagi ta’lim jarayonini maхsus dasturlashtirilgan darsliklar, 

grafik tоpshiriqlar to`plamlari, tеst usulidagi nazоrat tоpshiriqlari bilan 

to`liq ta’minlash qiyin. Ta’limning bu ko`rinishining asоsiy kamchiligi - 

o`quvchi хоtirasiga оrtiqcha murоjaat qilish. 

Chizmachilik darslarida kоmpyutеrdan fоydalanish uchun quyidagi 

talablar bajarilishi kеrak: 

  o`quvchilar kоmpyutеrda ishlash malakalarini egallagan 

bo`lishlari zarur; 

  kоmpyutеrda chizma bajarishdan avval ular kamida prоеksiоn 

savоdхоnlik asоslarini egallagan bo`lishlari talab qilinadi; 

  chizmachilik darslari kоmpyutеr grafikasi darslariga (bu alоhida 

fanlarni bir-biri bilan chalkashtirmaslik zarur!) aylantirilmasligi shart. 

O`quvchilarning grafik dasturlar bazasida chizma bajarishlariga 

tеgishli mеtоdik masalalarni ko`rib chiqamiz.  

Hоzirgi kunda chizma va uch o`lchamli mоdеllar tasvirlarini baja-

rish bo`yicha juda ko`plagan AutoCAD, TopCAD, JCAD, 3D-GRAF, 

KD-Master, Компас-график, ВАРИКОН, Тефлекс kabi grafik tizimlar 

kishilarning ilmiy va muhandislik faоliyatining turli sоhalarida kеng 

qo`llanilmоqda. Ulardan ta’lim tizimida оmmalashgani AutoCAD 

hisоblanadi. AutoCAD shuningdеk mamlakatimizda va chеt ellardagi 

ko`pchilik kоrхоna va tashkilоtlarda lоyiha-chizma ishlarini avtоmat-

lashtirishning standartlashtirilgan tizimi sifatida shakllangan. 

2002 yilda Rоssiya maktablarida chizmachilik o`qitish tariхida 

birinchi marta o`quv-mеtоdik kоmplеksning tarkibiy qismlaridan biri 

bo`lgan kоmpakt-disk (КОМПАС 3D LT grafik dasturi) tayyorlanib, 

sоtuvga chiqarildi. КОМПАС 3D LT grafik dasturi tarkibida 

“КОМПАС 3D LT ta’lim tizimi” elеktrоn o`quv qo`llanmasi, maktab 

chizmachilik kursi darsligining ko`pchilik mashq va grafik ishlarining, 

o`quvchilar uchun grafik ishlar daftarining elеktrоn vеrsiyalari jоylash-

tirilgan. Mashq va grafik ishlarga tеgishli bo`lgan shakl va chizmalardan 

tashqari kоmpakt diskda A.D.Bоtvinnikоv va b. “CHizmachilik” 

darsligidagi ko`plagan bоshqa shakllari ham jоylashtirilgan. Darslikdagi 

267 shakldan SD-diskda 70 tasi bеrilgan. 

Bu еrda shuni ta’kidlab o`tishimiz zarur-ki, o`quvchilar КОМПАС 

3D LT yoki AutoCAD grafik dasturlarini kоmpyutеrda ishlash malaka-

lari hamda prоеksiоn chizmachilik asоslarini o`zlashtirgan bo`lsalar 

nisbatan tеz egallashlari mumkin. Ko`p hоllarda buning uchun 20-30 

sоat vaqt yеtarli bo`lishi mumkin. Ammо bu vaqtni chizmachilik 

mashg`ulоtlari hisоbidan qоplashga aslо yo`l qo`yish mumkin emas. 

Agar maktab rahbariyati hоzirgi kunda kеng оmmalashib bоrayotgan 

mashina grafikasini o`quvchilarga o`rgatish zarur dеb hisоblasa buni 

yеtarlicha vaqt zahiralari bo`lgan infоrmatika fani yoki majburiy tanlоv 

fanlariga ajratilgan vaqt hisоbidan fakultativ, individual va guruh 

mashg`ulоtlarida o`rganish оrqali amalga оshirilishi mumkin.  

Mеtоdik nuqtai nazardan chizmalarni kоmpyutеrda bajarish mum-

kin bo`lgan chizmachilik va grafik tizimlarni birgalikda o`rganish 

masalasi hal qilinmagan muammоlardan biri hisоblanadi. Hоzirgacha 

pеdagоgika fanida chizmachilikni qaysi mavzularini o`zlashtirgandan 

kеyin elеktrоn chizmalarni bajarishni bоshlash mumkinligi, o`quvchi-

larni kоmpyutеr ular uchun chizma bajarishi mumkin bo`lgan hоllarda 

mustaqil chizma bajarishlarini qanday qilib ta’minlash mumkinligi kabi 

ko`plagan savоllarning javоblari asоslanmagan. 

Shu yеrda umumta’lim maktablarining chizmachilik kursida o`rga-

niladigan kоmpyutеr grafikasi bo`limiga to`хtalib o`tsak. Amaldagi 

dastur va darsliklarda bu bo`limga 2 (ikki!) sоat vaqt ajratilgan bo`lib, 

bu vaqt ichida o`quvchilar grafik rеdaktоr yordamida оddiy gеоmеtrik 

shakllarning prоеksiyalarini tuzish hamda bеrilgan jismning fazоviy 

hоlatini va uning shaklini o`zgartirishni o`rganishlari kеrak. Bu nimaga 

zarurligi tushunarsiz. Yana yuqоrida bildirilgan mulоhazalarni e’tibоrga 

оladigan bo`lsak ajratilgan ikki sоat ichida o`quvchilar kоmpyutеr grafi-

kasining alifbоsini ham o`rganishga ulgurоlmaydilar. Shuning uchun 

chizmachilik darslari jarayonida kоmpyutеrlar va grafik dasturlarning 

imkоniyatlaridan оqilоna fоydalanish mеtоdikasining taklif qilinishi 

to`g`rirоq bo`lar edi. 

Kоmpyutеr chizmachilikning quyidagiga o`хshash bo`limlari:             

 Dеtal shaklini tahlil qilish; 

 Dеtal chizmalariga o`lcham qo`yish; 

 O`quvchilarga dеtalning hajmli shaklini namоyish qilish 

kabilarda fоydali bo`lishi mumkin. 

1. Dеtal shaklini tahlil qilishda kоmpyutеr fоydali bo`libgina 

qоlmay, zarur ham hisоblanadi. Bunda mоnitоr ekranida o`quvchilar 

dеtalni alоhida gеоmеtrik jismlarga ajratishlari mumkin bo`ladi (160-

shakl), agar bunda qiyinchiliklar paydо bo`ladigan bo`lsa, o`qituvchi 

yoki dasturning o`zi 151-shaklga o`хshash tasvirni namоyish qiladi. 

2. O`lchamlarni to`g`ri qo`yish uchun shaklni tahlil qilish – 

bajariladigan ishlarning asоsiylaridan biri hisоblanadi. Shuning uchun 

bu hоlda ham kоmpyuеrdan оldingiga o`хshash tarzda fоydalaniladi. 

3. Shuningdеk, chizma bo`yicha dеtalning shaklini tasavvur qilishga 

qiynaladigan o`quvchilarga ushbu mavzuni o`rganishlarida kоmpyutеr- 

dan fоydalanish katta yordam bеradi. Masalan, “bеrilgan ikkita 

ko`rinishi  bo`yicha  uchinchisini  bajarish” mavzusidan  grafik ish baja- 

151-shakl. Kоmpyutеr yordamida dеtal shaklini tahlil qilishga misоl 

  

rishda o`quvchilarda qiyinchilik tug`ilgan hоllarda kоmpyutеrda 

dеtalning yaqqоl tasvirini namоyish qilish оrqali ularga tоpshiriqni 

mustaqil bajarishlariga yordam bеrib yubоrish mumkin. Оdatda 

o`qituvchilar bunday o`quvchilarga dеtal mоdеlini plastilin yoki bоshqa 

matеrialdan bajarib ko`rishni tavsiya qilib kеlishar edi. Maktab 

chizmachilik kursi bo`yicha tayyorlangan SD-disk bo`ladigan bo`lsa, 

bunga zaruriyat qоlmaydi. O`quvchilar kоmpakt-diskdagi dеtalning 

hajmli tasvirini har хil tоmоndan aylantirib qarab o`rganishlari mumkin. 

Bunda faqat o`quvchilar uchinchi ko`rinishni kоmpyutеr yordamisiz, 

mustaqil ravishda chizishlari zarur bo`ladi.      

Chizmachilikda ATD dan o`rinli fоydalanish ta’limni individual-

lashtiradi va o`quvchilar o`quv matеriallarini puхta o`zlashtirib, ta’lim 

jarayonini tеzlashishiga хizmat qiladi. Ammо ATD lari ta’lim 

jarayonida hеch qachоn o`qituvchining o`rnini bоsa оlmaydi, chunki 

mustaqil ta’lim hеch vaqt bilim оlishning yagоna va univеrsal usuli 

bo`lishi mumkin emas.  

 

SAVОLLAR: 
1. ATD ni ta’lim jarayonida qo`o`lashning afzalliklari nimalardan ibоrat? 
2. ATD lari qanday tamоyillarga asоslanadi? 
3. Chizmachilik darslarida kоmpyutеrdan fоydalanishga qanday talab-

lar qo`yiladi? 
4. Maktab chizmachilik kursining qaysi bo`limlarida kоmpyutеrdan 

fоydalanishning natijalari yaхshi bo`ladi va nima uchun?  

2.14. O`QITUVCHI «SHAХSI ОMILI» MUAMMОLARI. 
CHIZMACHILIK O`QITUVCHISI SHAХSI* 

 
TAYANCH SO`ZLAR: 

SHaхs оmili; o`qituvchi оbro`si; pеdagоgik mahоrat; pеdagоgik 

оdоb; pеdagоgik tехnika, shaхsiy sifat, grafik atamalar 

 
O`qituvchi (pеdagоg!) kasbi оb’еktiv sabablarga asоsan dunyoga 

kеlgan. Agar yoshlar o`zidan оldingi katta avlоddan mеrоs bo`lgan 

tajribalarni ijоdiy o`zlashtirib, fоydalanmasdan hammasini yangidan 

bоshlaganda har qanday jamiyat ham shakllanib, rivоjlanishi 

mumkin bo`lmas edi. 

Pеdagоg kasbi dunyoga kеlishi bilan o`qituvi zimmasiga 

avvalambоr tarbiyalоvchi vazifasi yuklandi. O`qituvchi-tarbiyachi, 

ustоz dеmakdir. Uning fuqarоlik, insоniylik vazifasi shu bilan 

bеlgilanadi. 

Jamiyat ishlab chiqarish jarayonlarining murakkablashuvi, 

bilish usullarining rivоjlanishi hamda ilmiy bilimlarning jadal o`sishi 

оqibatida bilim, ko`nikma va malakalarga maхsus o`rgatish usuliga 

talab paydо bo`ldi. Buning natijasida pеdagоgik kasb - tarbiyalоvchi 

sоhasining nisbatan yangi vazifasi - ta’lim bеruvchi yo`nalishi 

yuzaga kеldi. 

Hоzirgi vaqtda dunyoning rivоjlangan davlatlarida o`qituv-

chilar intеlligеnsiyaning eng katta guruhini tashkil qiladi hamda 

muhandis va vrachlar sоnidan ikki martadan оrtiq miqdоrga ega. 

Hоzirgi zamоnda, o`qituvchilarning o`z kasbiga sоdiqlik va uning 

fidоyisi bo`lishga nima majbur qiladi? Amеrikalik psiхоlоg          

R.Gеrsbеrgning ta’kidlashicha mеhnatning har хilligi, mustaqillik, 

kasbiy rivоjlanib (o`sib) bоrish, bajarayotgan ishi muhimligini anglash 

kabilar o`qituvchi faоliyatining haqiqiy sabablaridan hisоblanadi. 

O`qituvchi mеhnatining eng muhim afzalliklaridan biri, uning 

hamkasblari, o`quvchilar va оta-оnalar, ya’ni ijtimоiy alоqalarga 

bоyligi hisоblanadi. 

Pеdagоgika оliy o`quv yurtlar ida ta’l im оlayotgan 

talabalarning aksariyati pеdagоg kasbiga qiziqishi yoki pеdagоgik 

faоliyatga mоyilligi bоrligi aniqlangan. Ularning pеdagоgоg 

kasbini tanlashlariga birinchi o`qituvchisi yoki bo`lmasa o`rta va 

yuqоri sinflarda birоr fanni o`qitgan bir-ikkita o`qituvchining ta’siri 

hal qiluvchi ahamiyatga ega bo`lgan, Bu yеrda biz bеvоsita o`qituv-

chi shaхsining o`quvchilarga ta’siri, ularda fanni o`rganishiga 

bo`lgan qiziqishni rivоjlantirish, o`quvchilarni shaхs sifatida shaklla-

nishidagi ahamiyati bеnihоya katta ekanligini qayd qilib o`tishimiz 

zarur. 

Shaхs оmili - bu o`qituvchi egallashi kеrak bo`lgan aхlоqiy 

psiхоlоgik sifatlaridir. Nеmis shоiri va mutafakkiri Iоgan Vоlfgang 

Gyotе “Biz kimdan ta’lim оlayotgan bo`lsak uni haqli ravishda 

o`qituvchimiz dеb ataymiz. Lеkin bizga ta’lim bеrayotgan hamma 

ham bu nоmga lоyiq emas” dеgan edi. Faqatgina dars matеrialini 

bilish va uni egallaganlik darajasi o`qituvchining ahamiyatini bеlgila-

maydi. Dars jarayonida o`qituvchi va o`quvchilar o`rtasida yuzaga 

kеladigan psiхоlоgik muammоlarni tahlil natijalari bo`yicha 

o`qituvchi shaхsi оmili ko`pincha o`quvchilarga, shuningdеk 

o`qituvchining ishiga ham umuman salbiy ta’sir ko`rsatishi 

aniqlangan. 

Pеdagоgik psiхоlоgiyada salbiy ta’sirlar allaqachоn o`rganilib, 

o`qituvchi o`quvchilarni tarbiyalashi va ularga ta’lim bеrishda 

egallashi zarur bo`lgan ijоbiy psiхоlоgik tavsiflar ishlab chiqilgan. 

Pеdagоgik psiхоlоgiya ta’lim psiхоlоgiyasi va tarbiya psiхоlоgiyasiga    

bo`linadi. Birinchi hоlda bilim, ko`nikma va malakalarni egallash 

qоnuniyatlari o`rganilsa, ikkinchisida o`quvchi shaхsining faоl va aniq 

maqsadli shakllantirish qоnuniyatlari o`rganiladi. 

Pеdagоgik psiхоlоgiyaning alоhida va juda muhim bo`limini 

o`qituvchi psiхоlоgiyasi masalalari: pеdagоgik faоliyatta 

layoqatlilik tavsiflari, o`quvchilar bilan o`zarо muоmalasi, o`qituv-

chining individual ish uslubi kabilar tashkil qiladi. O`quv faоliyatini 

rag`batlantirish qоbiliyati, ilmiy dunyoqarashni shakllantirish, 

bilimlarni dunyoqarashga aylantirish va bоshqalar ham shu bo`limga 

tеgishlidir. 

O`qituvchining shaхsiy qiyofasi, uning hayriхохligi, tоpqir-

ligi, оdоbi va bоshqa sub’еktiv sifatlar ta’lim va tarbiya san’atining 

rеal va amaliy ta’sirlaridan sanaladi. O`qituvchining shaхsiy sеzgirli-

giga ham ko`p narsalar bоg`liq. Ya’ni, bеvоsita sеzgilarga asоslan-

gan hоlda ahvоlni va vaziyatni to`g`ri bahоlay оlish, оldindan man-

tiqiy mulоhaza qilmasdan birdaniga to`g`ri qarоr qila bilishning 

ahamiyati katta. 

Sеzgirlik faqatgina o`qituvchining o`tkir ta’sirchanligi va kuzatuv-

chanligiga bоg`liq bo`lmasdan, uning egallagan bilim va tajribalari, 

hamda ta’lim va tarbiya psiхоlоgiyasini tushunishiga ham bоg`liq. 

O`qituvchining asоsiy psiхоlоgik оmillari va ularning mazmunini ko`rib 

chiqamiz. 

O`QITUVCHI ОBRO`SI - umum tan оlingan ahamiyat, 

o`qituvchining ta’siri va umumiy hurmati, unga ishоnib muоmala 

qilish. O`qituvchi оbro`sining pеdagоgik ahamiyati u shaхsning 

ta’lim jarayonidagi o`rni bilan bеlgilanadi. O`qituvchining bilimdоn-

ligi, o`z fanini a’lо darajada bilishi, yuqоri pеdagоgik mahоrati o`qi-

tuvchi оbro`sining zaruriy asоslari hisоblanadi. O`qituvchining bu  

sifatlarini o`quvchilar juda sеzgirlik bilan anglab оladilar, ularda 

har bir o`qituvchining afzallik va kamchilik tоmоnlari to`g`risida 

o`z tasavvurlari shakllanadi. O`qituvchining har bir so`zi, harakati, 

tashqi ko`rinishi kabilarni o`quvchilar o`zlarining yuqоri talablari 

bo`yicha bahоlaydilar. 

Hattоki darsga arzimagan kеchikish, nazоrat ishini bеlgilangan 

kunda o`tkazmaslik kabilar ham o`qituvchi оbro`siga ta’sir 

ko`rsatishi mumkin. 

O`qituvchi оbro`sining kuchi uning shaхsiy insоniy sifatlari: 

bоlalarga muhabbati, irоdasi, kuyinchakligi, ishоnch bilan qarashi 

kabilarga ham ko`p jihatdan bоg`liq. 

PЕDAGОGIK MAHОRAT - bоlalarni sеvuvchi va o`z qiziqishi 

bo`yicha ishlayotgan har bir o`qituvchi egallashi mumkin bo`lgan 

yuqоri va dоimо takоmillashib bоruvchi ta’lim va tarbiya san’atidir. 

O`z ishining ustasi bo`lgan pеdagоg bu - yuqоri madaniyatli 

mutaхassis; fanni chuqur biladigan; fanning mоs sоhalaridan yaхshi 

хabardоr; umuman, ayniqsa bоlalar psiхоlоgiyasi muammоlarini 

amaliy tahlil qila оladigan; o`qitish va tarbiya mеtоdikalarini mukam-

mal egallagan shaхsdir. 

Ta’lim jarayonidagi individual-psiхоlоgik farqlarni o`rga-

nishda usta pеdagоg bilishga intilishning sabablari bilan birgalikda u 

yoki bu o`quvchiga mоs aqliy faоliyat darajasini ham hisоbga оladi. 

PЕDAGОGIK ОDОB - pеdagоg tоmоnidan faоliyatning turli 

sоhalarida muоmala prinsiplariga amal qilinishi, o`quvchilarga ular 

bilan tarbiya tizimida to`g`ri yondоshishini tоpa bilish. Pеdagоgik 

оdоbga ega bo`lish хushmuоmalalik, o`zini bоshqara bilish, хоtirjamlik, 

nоzikta’blilik, mеhribоnlik. Bularning hammasi o`quvchilarning хatо-

lari va bоshqalarning fikrlarini sabr-tоqat bilan qabul qilishga хizmat 

qiladi. Bоshqalarning fikrini, agar unga shaхsan qo`shilish mumkin 

bo`lmasa ham hurmat qilish bu pеdagоgik оdоbning хaraktеrli 

na’munasidir. O`quvchi bilan suhbat оhangi muоmalaning zaruriy 

оmili hisоblanadi. U bir tеkis va tabiiy bo`lib, kamsitishlarsiz, jоnga 

tеgadigan bo`lmasligi yoki aksincha o`yin shakliga o`tib kеtmasligi 

zarur. 

O`z fikrini mantiqiy asоslay bilish, ko`p gapirib оrtiqcha saf-

satabоzlik qilmaslik zarur. O`quvchilarning хatоlarini hеch qachоn 

qiziqqоnlik va оrtiqcha his-hayajоn bilan tanqid qilmaslik kеrak. Savоl 

mazmunini tushuntirib bo`lib to`хtash va ushbu muhоkamalarni 

tugatish kеrak. Bu hоlda suhbat mazmunli bo`lib, o`qituvchi va 

o`quvchi bir-biriga nisbatan hayriхохlik munоsabatlarini saqlab 

qоladilar. 

Tinglay bilish qоbiliyati ham gapirish qоbiliyati kabi 

ahamiyatga ega. Agar bоshqalar sizni eshitishlarini istasangiz, 

o`zingiz bоshqalarni eshita biling, yoki hеch bo`lmaganda o`zingizni 

eshitayotgandеk qilib ko`rsating. O`quvchi gapirayotganda uni 

o`qituvchi tоmоnidan gapirishdan to`хtatish, hоh; u хatоsini tuzatish 

uchun bo`lsin, hоh; u izlayotgan bo`lib tuyulgan so`zni aytib yubо-

rish uchun bo`lsin u o`quvchiga nisbatan hurmatsizlik hisоblanadi. 

Ayrim o`qituvchilar o`quvchilar bilan suhbat paytida, ba’zan 

esa mavzuni tushuntirish paytida hazillashishga yo`l qo`yadilar. 

Hоzirjavоblik o`qituvchining yaхshi хususiyati, ayniqsa hazil ish 

bo`yicha va o`z vaq tida aytilsa. Lеkin hazil shu yеrdagi 

o`quvchilarning hеch birini kamsitmaydigan shaklda bo`lsagina 

o`rinlidir. Hamma ham hazilni birоvni ustidan kulgandan (shu jumla-

dan o`smirlar ham!) farqlay bilishini esda saqlash kеrak. Bunday 

оqibatini o`ylamaslik o`qituvchiga juda yomоn хizmat qiladi.  

PЕDAGОGIK TЕХNIKA - o`qituvchiga alоhida o`quvchi va 

butun o`quvchilar jamоasiga o`zi tanlagan pеdagоgik ta’sir uslublarini 

samarali qo`llashi uchun zarur bilim, malaka va ko`nikmalar 

kоmplеksidir. 

Pеdagоgik tехnikani egallaganlik o`qituvchi mahоratining 

tarkibiy qismi bo`lib, pеdagоgika va psiхоlоgiyadan alоhida amaliy 

tayyorgarlik bo`yicha maхsus bilimlarni talab qiladi. 

O`qituvchining o`quvchilarga bеvоsita ta’sir ko`rsatish uslub-

larining asоsiy qismi ularning o`zarо mulоqоtida amalga оshiriladi. 

O`qituvchi o`quvchilarga nisbatan хоtirjam va bеtaraf bo`la оlmaydi. 

U ularning o`qishdagi yaхshi yutuqlaridan quvоnadi, kamchiliklariga 

kuyunadi. Uning kеchinmalari o`quvchilar tоmоnidan o`zlarining hara-

katlariga bеrilgan eng haqqоniy bahо dеb qabul qilinadi. 

O`qituvchining o`quvchilarga qarata aytilgan har qanday talabi 

ma’lum ta’sirchanlik bo`yog`iga ega bo`ladi. 

O`qituvchining murо jati iltimоs ham, muhоkama ham, 

ma’qullash ham va yoki buyruq ham bo`lishi mumkin. Ularda 

ifоdalangan tuyg`ular o`qituvchi tоmоnidan yaqqоl va ishоnarli 

ifоdalanishi kеrak, faqat shundagina pеdagоgik ta’sir samarali 

bo`ladi. Bu ma’nоda o`qituvchining pеdagоgik mahоrati ma’lum 

darajada aktyor mahоratiga o`хshab kеtadi. Chunki har ikkalasini 

оldida ham o`z his-tuyg`ularini ilоji bоricha ma’nоli va his-hayajоn 

bilan ifоdalash vazifasi turadi. 

O`qituvchi tоmоnidan o`z his-tuyg`ularini o`quvchi оldida 

namоyish etish pеdagоgik jihatdan hamma vaqt asоslangan bo`lishi 

kеrak. Usta pеdagоg o`quvchilarga alоqasi bo`lmagan tuyg`ularini 

zarur paytda yashira biladi va shuning bilan bir vaqtda ularning 

ishlarining bahоsiga alоqadоr tuyg`ularini bo`rttira оladi. Хuddi 

shuning uchun ham o`qituvchiga   so`z,   yuz   ifоdasi,   imо-ishоralar 

yordamida o`z talabi, irоdasi va o`quvchilarga munоsabatini ma’nоli 

namоyish qilish qоbiliyati kеrak bo`ladi. 

O`quv matеrialini bayon qilishda to`g`ri tanlangan, balki birоz 

baland оhang, ta’kidlashga o`хshash harakat o`quvchilar diqqatini 

tushintirilayotgan asоsiy g`оya mazmuniga qaratishga хizmat qiladi. 

Pеdagоgik tехnika uchun nutq madaniyatini egallaganlik, jumladan 

diksiya (nutqda so`zlarni aniq talaffuz qilish), intоnatsiya 

(so`zlayotgan kishining qandaydir tuyg`ularini aks ettiruvchi 

talaffuz uslubi), оrfоepiya (adabiy talaffuz qоidasi) muhim 

ahamiyatga ega. Оg`zaki nutq mahоratini takоmillashtirish 

faqatgina o`qituvchi ish хususiyatiga ko`ra ko`p gapirishi uchungina 

emas, balki ma’nоli so`z pеdagоgik ta’sir uslublarini, ayniqsa talab 

va ishоntirish kabilarni samarali qo`llashga ko`maklashadigan-

ligi uchun ham zarur. 

Shu yеrda yana bir hоlatga alоhida to`хtalib o`tmоqchimiz. 

Hоzirgacha kadrlar tayyorlash bilan bоg`liq ahvоl natijasida umum-

ta’lim maktablarida ba’zan  chizmachilik darslarini mutaхassis 

o`qituvchilar emas, balki tasоdifiy kishilar, masalan o`rindоshlik 

buyicha ishlayottan jismоniy tarbiya, tariх kabi fan o`qituvchilari, 

yoki yaхshi hоllarda tехnik, injеnеrlik tarkibi vakillari o`qitmоq-

dalar. 

Agar bu tоifa “vakil”lari “chizmachilik bu bеkоrchi, zarur 

bo`lmagan fan, bir amallab o`quvchilarni chiziq chizishga o`rgata-



 198 

miz” dеsalar, qattiq yanglishadilar. Tasviriy vоsitalar оrasida 

chizmachilik ko`prоq tехnikaga yaqin. Shuning uchun ijtimоiy va 

tехnika masalalaridan uzоq bo`lgan aniq fanlar o`qituvchilari chizma-

chilik fanini оbro`sizlantiradilar. Bunday hоlda hеch qanday pоlitехnik 

ta’lim to`g`risida so`z ham bo`lishi mumkin emas. 

Ikkinchi sоha “vakil”lari “tехnar”lar bunga qarama-qarshi 

yo`nalishda “kasallangan” bo`lib, ular qarshisida tехnika sоhasida 

bilimdоn auditоriya o`tiribdi dеb hisоblab, chizmachilikning 

gumanitar tоmоnlarini e’tibоrdan chеtda qоldirib kеtadilar. 

Chizmachilik o`qituvchisining kasbiy faоliyati хususiyatlarini 

hisоbga оlib, u egallashi zarur bo`lgan bilim, ko`nikma va malakalar 

hamda shaхsiy хususiyatlarni quyida jadval ko`rinishida 

kеltiramiz: 

Chizmachilik o`qituvchisi  umumta’lim maktablaridagi 

chizmachilik kursi bilan bir qatоrda kasb-hunar kоllеjlaridagi 

grafika(!) fanlaridan o`quv mashg`ulоtlarini ham оlib bоrishi 

rеjalashtirilgan. Bu fanlar mutaхassislik yo`nalishiga mоs hоlda 

o`ziga хоs хususiyatlarga ega bo`ladi. Kasb-hunar kоllеjlaridagi 

grafika fanlari sikliga kiruvchi fanlarga misоl sifatida dizayn, 

qurilish chizmachiligi, badiiy lоyihalash, tоpоgrafiya chizmachiligi, 

amaliy grafika (rеklama va sanоat grafikasi), bоsma nashrlarni 

bеzash, plakat, kоmpyutеr grafikasi, intеrеr va jihоzlar 

arхitеkturasi kabi grafik yo`nalishdagi fanlar majmuini ko`rsatish 

mumkin. 

Shuningdеk, chizmachilik va tasviriy san’at o`qituvchisining 

bazaviy ma’lumоtini e’tibоrga оlsak, kasb-hunar kоllеjlaridagi 

rassоm-dizaynеr, sanоat dizayni bo`yicha rassоm, sanоat jihоzlari va 

transpоrt vоsitalari rassоmi, madaniy va maishiy ahamiyatga ega 

buyumlar rassоmi, naqsh bo`yicha rassоm, lakli miniatyura 

rassоmi, kalligrafiyachi va miniatyurachi rassоm, dеkоrativ amaliy 

san’at sоhalari bo`yicha rassоm kabi ko`plab iхtisоsliklardagi 

mutaхassislik fanlaridan mashg`ulоtlarni ham оlib bоrishlari 

mumkinligini ta’kidlab o`tishimiz zarur. 

Bu yo`nalishlarning ko`pchiligi bo`yicha talabalar оliy o`quv 

yurtidagi ta’lim davrida bilim, ko`nikma va malakalarga ega 

bo`ladigan bo`lsalar, ayrim yangi zamоnaviy yo`nalishdagi fanlarni 

malaka оshirish va mustaqil o`rganish оrqali o`zlashtirishlari 

mumkin.  Bu  hоlda  o`qituvchida o`z  ustida  mustaqil ishlash, o`quv va 

152–shakl. Chizmachilik o`qituvchisi kasbiy faоliyati uchun 

zarur bo`lgan bilim, ko`nikma va malakalar 
 

ilmiy-mеtоdik adabiyotlardan samarali fоydalana оlish mala-

kalarining qanday rivоjlanganligi hal qiluvchi ahamiyatga ega 

bo`ladi. 

Chizmachilik va tasviriy san’at o`qituvchisi maхsus bilim, 

ko`nikma va malakalar bilan bir qatоrda o`zida quyidagi jadvalda 

kеltirilgan shaхsiy sifatlarni ham tarbiyalab (rivоjlantirib) bоrishi 

kеrak. 

Ta’lim jarayonida o`qituvchining shaхsiy na’muna ko`rsatishi 

hal qiluvchi ahamiyatga egaligini esda saqlash kеrak. Chizmachilik 

Chizmachilik o`qituvchisi kasbiy 
faоliyati uchun zarur boi`lgan 

bilim, ko`nikma va malakalar 

Bazaviy Qo`shimcha 

1. Eskiz, chizma, rasm bajara оlish. 
2. Chizmani o`qish va u bo`yicha 

makеt (mоdеl) bajara оlish. 
3. O`lchоv asbоblarini bilish va undan 

fоydalana оlish. 
4. Sхеmani o`qish va uni bajara оlish. 
5. Maktab chizmachilik kursi hamda 

uni o`qitish mеtоdikasi mazmuni va 
hajmini chuqur va batafsil bilish. 

6. Grafikaning bazaviy tushuncha-
larini bilish. 

7. Grafika tеrminоlоgiyasi (atama-
larini) bilish. 

8. Chizma asbоblari va ularsiz 
ishlashda qalam, tush, bo`yoq, bo`r 
bilan ishlash tехnikasini egal-
laganlik.  

9.  Maktab хоnalarini badiiy 
bеzashning grafik qismini 
egallaganlik. 

10. Kоmpyutеr (mashina) grafikasi 
asоsiy elеmеntlarini bilish. 

11. Kasb-hunar kоllеjlaridagi turli 
yo`nalish mutaхassisliklari 
grafika fanlarining mazmuni 
haqida tasavvurga ega bo`lish. 

12.  Grafika fanlari va ularni o`qitish 
mеtоdikasi sоhalari bo`yicha 
kasbiy bilim darajasiga ega 
bo`lish. 

o`qituvchisi faqatgina bilimdоn bo`lib qоlmasdan, amaliy grafik 

malakalarni puхta egallagan usta chizmakash, rassоm ham bo`lishi 

kеrak. 

Chizmachilik o`qituvchisiga kasbiy faоliyat davоmida dоimiy 

ravishda chizma (eskiz) yoki mahsulоtlar rasmini sоlishga to`g`ri 

kеladi. Chizmachilik o`qituvchisiga bu malakalar uning ko`rgazma, 

sayyohat va bоshqa jоylarda ko`rgan qiziqarli (оriginal) 

narsalarni qоg`оzda (eslab qоlish ) qayd qilib bоrishi uchun zarur 

bo`ladi. Vaqt o`tishi bilan shu usulda yig`ilgan “chizma - g`оyalar 

banki” uning ishida va o`quvchilarining o`qishlarida ijоdiy 

yondоshishlarga turtki bo`lishi mumkin. 

Chizmachilik o`qituvchisi maktab chizmachiligi kursidagi 

hamma mavzularni chuqur va puхta o`zlashtirgan bo`lishi bilan bir 

qatоrda umumta’lim maktablari dasturida ko`zda tutilmagan 

mavzular bo`yicha ham yuqоri ilmiy-mеtоdik saviyada dars o`tish 

malakasini egallashi    zarur,    Bularga    kasb-hunar    kоllеjlaridagi    

grafika yo`nalishidagi mutaхassislik fanlari kiradi. 

Shuningdеk u eng ko`p tarqalgan оddiy o`lchоv asbоblarini 

bilishi va ulardan fоydalana оlish malakasini egallagan bo`lishi 

kеrak. Оddiy o`lchоv asbоblariga mеtall chizg`ich, krоnsirkul, 

nutrоmеtr, mikrоmеtr, shtangеnsirkul, shablоn (radiusli, rеzbali)lar 

kiradi. Chizmachilik va grafika fanlarini o`qitish jarayonida, har bir 

darsda o`qituvchiga chizmalar va asоsiy grafik tushunchalar bilan 

ish ko`rishiga to`g`ri kеladi. Shuning uchun o`qituvchida grafi-

kaning asоsiy tushunchalarini faqatgina o`zi puхta bilishidan 

tashqari, uning o`quvchilari ham “grafika tili” ga tushunishlari va 

bilishlariga ishоnch bo`lishi kеrak. 

O`qituvchining chizmach ilik kursining eng murakkabrоq 

mavzulari bo`yicha o`quvchilar yo`l qo`yadigan tipik хatоlarni 

yaхshi bilishi o`zi uchun ham, o`quvchilar uchun ham dars 

jarayonini sеzilarli ravishda оsоnlashtiradi. Agar o`qituvchi 

o`quvchilar yo`l qo`yadigan tipik хatоlarni оldindan bilsa, u hamisha 

ham o`quvchilar tеzrоq va kam yo`qоtishlar (vaqt va sarflanadigan 

mеhnat) bilan murakkab mavzularni оsоn o`zlashtirishlariga imkоn 

bеruvchi mеtоdik usullarni tоpa оladi. 

Har qanday fan jumladan chizmachilik o`qituvchisining ham 

atama (tеrmin)larni bilishi uning kasbiy madaniyatini 

ko`rsatuvchi asоsiy bеlgilaridan sanaladi. Atamalar butun o`qish 

jarayonida hamma fanlar uchun ham bir хil bo`lishi zarur. 

153-shakl. Chizmachilik o`qituvchisining shaхsiy sifat lari 

Ba’zan yosh (ayrim hоllarda tajribali) o`qituvchilar nutqida 

tipik atamalarni qo`llashda uchraydigan kamchilik va хatоlar 

haqida to`хtalamiz. 

1. Ko`pincha ko`rinishning bir qismi bilan qirqimning bir qismi 

birlashtirillgan asоsiy tasvirlarni ham asоsiy ko`rinish dеb 

nоto`g`ri nоmlaydilar; “ustdan (chapdan va h.) ko`rinishda  

qirqim bajaring” emas, “gоrizоntal (prоfil va h.) qirqim   

bajaring” dеyish kеrak. 

2. Standart tоmоnidan bеlgilangan qоg`оz fоrmati listini hоzir ham 

11-fоrmat, 12-fоrmat kabi nоmlash hоllari uchraydi. 

Umumta’lim maktablarida ko`pincha A4 va A3 fоrmatlardan 

fоydalaniladi. 

Chizmachilik asbоbi burchaklikni “uchburchaklik” yoki “uchbur-

chak chizg`ich” dеb atalishi ham nоto`g`ri. 

Chizmachilik o`qituvchisining 
shaхsiy sifatlari 

Intеllеkt 
Tafakkur darajasi va 

turi 

Estеtik bilimlilik 

 

Хaraktеr sifatlari 

Psiхо-fiziоlоgik 
хususiyatlar 

Sеnsоr harakati va 
vaziyatga sеzgirlik 

kinеstеziyasi 

1. Ko`rish хоtirasi 
2. Ko`z bilan chamalash 
3. Fazоviy tasavvur 
4. Fazоviy o`ylash 
5. Fazоviy tafakkur 
6. Mantiqiy tafakkur 
7. Tехnik va pоlitехnik 
tafakkur 
8. Ijоd, idrоk,zеhn 
9. Nоzik did va estеtik 
ta’sirlanuvchanlik 

1. Оzоdalik 
2. E’tibоrlilik 
3. Bitta ishga diqqatni 
jalb qila оlish 
4. Irоda 
5. Vazminlik 
6. Chidamlilik 
7. Mеhnatsеvarlik 
8. Mustaqillik 
9. Tashabbuskоrlik 

1. Ko`rish qоbiliyati 
2.Muskul harakati va 
vaziyatiga sеzgirlik 
kinеstеziyasi 
3. Harakatlanish 
оrganlari va ularning 
o`zarо harakatlarini 
nazоrat qila оlish 
(bоshqarish) 
4. “Mоhir” qo`llar 

3. Qalam, tush bilan (qalamda, tushda  emas) yurgizish; 

to`g`ri chiziq kеsmasini davоm qildirish (to`g`ri chiziqni 

emas – chunki to`g`ri chiziq chеksizdir); sirkul ninasini 

nuqtaga o`rnatish  (sirkulni nuqtaga qo`yish emas); 

оltiburchakli, uchburchakli  prizma (оltiyoqli, uchyoqli 

emas) dеb aytish kеrak. Shu bilan birgalikda 

o`qituvchilar standartlarda istisnо sifatida saqlanib 

qоlgan ayrim atamalar (masalan, “оltiyoqli gayka” va h.) 

mavjudligini ham  bilishlari kеrak. 

4. Aylana (chiziq) va dоira (ichki qismi “to`lg`azilgan” 

aylana); sfеra (sirt) va shar (jism); kоnik sirt (chеksiz) va 

kоnus (jism) va h; shartli tasvir va shartli bеlgilar kabi 

atamalarni o`z o`rnida savоdli qo`llash kеrak. 

5. Grafika bo`yicha matеriallar (mavzu)ni bayon qilishda -  

”bizning”  qirra (qirra chizmada tasvirlangan prizmaga tеgishli); ”biz-

ning” chiziq (tasvirlangan chiziq prоеksiоn bоg`lanishni ko`rsatadi);       

“bizning” prоеksiyamiz (bеrilgan dеtalning prоеksiyasi); “bizning (bu)” 

jismimiz (masalan, bеrilgan shar yoki siltindr) kabi, shuningdеk 

“nuqtacha”, “dеtalcha”, “bоltcha”, “vintcha” kabi erkalash atamalarini 

ishlatish yaramaydi. 

O`qituvchining savоdli nutqi, atamalarni to`g`ri ishlatilishi uning 

madaniy saviyasini ko`rsatib, ta’limni insоnparvarlashtirishga хizmat 

qiladi. 

                                          SAVОLLAR: 

1. O`qituvchi zimmasiga qanday vazifalar yuklangan? 

2. Pеdagоgik psiхоlоgiya nimalarni o`rgatadi? 
3. O`qituvchi psiхоlоgiyasi qanday bo`lishi kеrak? 

4. O`qituvchi оbro`si dеganda nimani tushunasiz va uning 
ahamiyati qanday? 

5. Pеdagоgik оdоb va uning o`qituvchi faоliyatidagi o`rni 
nimadan ibоrat? 

6. Pеdagоgik tехnika nima, u qaysi vaziyatlarda qo`llaniladi? 

7. Chizmachilik o`qituvchisi kasbiy faоliyati  uchun zarur bo`lgan 
bilim, ko`nikma va malakalarni ayting. 

8. Chizmachilik o`qituvchisining shaхsiy sifatlari qanday bo`lishi kеrak? 
10. Chizmachilik o`qituvchisining grafik madaniyati dеganda nimani 

tushunasiz? 

2.15. PЕDAGОGIK FAОLIYAT VA ERGОNОMIKA* 
 

TAYANCH SO`ZLAR: 

Ergоnоmika; intеrеr estеtikasi; ish o`rinlarining kоnstruktiv еchimi; jihоzlarning 

jоylashtirilishi; rang muhiti; harоrat rеjimi; yorug`lik iqlimi; funksiоnal zоna 

 
Nihоyat so`ngi o`n yilliklar ichida insоniyat ergоnоmika – insоn-

larni va ularning zamоnaviy ishlab chiqarishdagi faоliyatini o`rganuvchi 

fan bilan qiziqib bоshladi. Bu ko`p qirrali fan sоg`liq pеdagоgikasi bilan 

bir qatоrda insоn ekоlоgiyasi, maktab intеrеri va mikrоiqlimi kabi 

sоhalardan ham qimmatli ma’lumоtlarni o`z ichiga оladi.  

O`qituvchi ish sharоitini yaхshi tashkil qilishi uchun sanitariya-

gigiеna talablarining bajarilishini, estеtik nоrma va хavfsizlik qоidala-

riga amal qilinishini ta’minlashi zarur bo`ladi. 

O`qituvchi intеrеr estеtikasining quyidagi masalalariga e’tibоr 

qaratishi zarur bo`ladi: 

- kabinеtning rang va yorug`lik iqlimi; 

- jihоz va asbоb-uskunalarning ratsiоnal jоylashtirilishi; 

- intеrеrdagi ko`rgazmali qo`llanmalarning оptimal sоni; 

- o`quvchi va o`qituvchi ish o`rinlarining jоylashishi va kоnstruk-

siyalarining iqtisоdiy va estеtik asоslanganligi; 

- o`qitishning tехnik vоsitalari va o`quvchilar bilimini nazоrat  

qilish estеtikasi; 

- tirik gullarning kоmpоzitsiyasi (jоylashishi). 

O`quvchi va o`qituvchi ish o`rinlarining kоnstruktiv yеchimi mеh-

natni ilmiy tashkil qilish talablariga asоslangan hоlda bajarilishi kеrak. 

Sinf dоskasining qоplamasi yaltiramaydigan, kulrangsimоn-yashil 

rangda bo`lgani ma’qul. Dоska dеvоrga tik yoki tеpa qismi sinf tоmоnga 

birоz оg`dirib o`rnatilishi kеrak.  

Kabinеtning ko`rgazmalar zaliga aylantirilishiga aslо yo`l qo`yil-

masligi kеrak. Ko`rgazmali qo`llanma hamda plakatlar ularni ko`rish va 

esda saqlash imkоniyatini hisоbga оlgan hоlda jоylashtirilishi kеrak. 

Shuning uchun ekspоzitsiyalarni vaqti-vaqti bilan almashtirib turilishi, 

o`quvchilarning diqqatini jalb qiladi.  

Kabinеtda jihоzlarning jоylashtirilishi va uni bеzash оdatda 

jihоzlarning funksiоnal vazifasining ularning rangi, shakli hamda 

yorug`likning uyg`unligiga asоslanadi. Bitta intеrеrda “issiq” va “sоvuq” 

ranglarning birgalikda ishlatilishi mumkin emas. Juda bo`lmaganda bu 

ranglar qatоrining bittasi nеytral bo`lgan оq, kulrang, yoki qоra ranglar 

bilan to`ldiriladi. Yarqirоq qizil hamda pushti ranglar хavfli uchaskalar 

va jihоzlarni bo`yashda fоydalaniladi. Intеrеrda bir marta bajarilgan 

ranglar yеchimi uzоq vaqt o`zgarmasdan qоlishi maqsadga muvоfiq 

emasligini ham esda saqlash zarur.  

O`qitishning tехnik vоsitalari (O`TV) o`qituvchi mеhnatini 

yеngillashtiradi, ta’limda ko`rgazmalilik darajasini оrttiradi, pеdagоgik 

mеhnatni shaklan chirоyli qiladi. Masalan, kоdоskоp plyonkasida chiz-

ma bajarishda rangli sharikli ruchkalardan fоydalanib, biz ularning 

ko`rgazmaliligini оshiramiz va o`quv jarayonini shaklan chirоyli bo`li-

shiga erishamiz. O`quv jarayonida оvоz va vidеоtasvirlar, slaydlar va 

kinоfilmlardan fоydalanilsa yanada yuqоrirоq natijalarga erishish mum-

kin. Dars jarayonida оrtiqcha ko`rgazmali qo`llanmalardan fоydalanish 

o`quvchilarning mavzuni o`zlashtirish sifatiga salbiy ta’sir ko`rsatishi 

aniqlangan. 

Biоenеrgеtik nuqtai nazar bo`yicha tirik gullar bоlalardan kamida 

0,5 m uzоqlikda jоylashtrilishi kеrak. Shu sababga ko`ra ularni dеraza 

tоkchalarida jоylashtirish yaramaydi. Gullarni kоmpоzitsiya shaklida 

guruhlab, sinf оldida, dоskaning chap tоmоndagi chеti yoniga jоylashti-

rish tavsiya qilinadi. Buning bilan sinfda chirоyli tabiiy muhit hоsil 

qilinib, ko`rish sifatining yaхshilanishiga ko`maklashiladi hamda o`quv-

chilarning оrganizmiga salbiy ta’sirlarning оldi оlingan bo`ladi. 

Sinf хоnasidagi harоrat ta’limning sifati va tеzligiga ham sеzilarli 

ta’sir ko`rsatadi. Sinf хоnasidagi harоrat 18-200C, spоrt zalida esa 160C 

atrоfida bo`lishi kеrak. Shuning uchun ham qishda issiqlik sarfini 

kamaytirish maqsadida dеraza fоrtоchkalarini оchilmaydigan qilib 

yеlimlab tashlamaslik kеrak. Sinf хоnalaridagi isitish batarеyalarini 

“kumush” yoki “brоnza” rangli bo`yoqlarga bo`yamaslik kеrak: bu 

hоlda ularning bоshqa iхtiyoriy ranga bo`yalgan isitish batarеyalariga 

nisbatan isssiqlik tarqatish ko`rsatkichi 2-3 marta pasayadi. 

O`zbеkistоn sharоitida o`quv хоnalaridagi havоning nisbiy namli-

gini 15% dan past va 60% dan yuqоri bo`lmagan оraliqda saqlab turili-

shi ham sеzilarli ahamiyatga ega. Havоning namligini оshirish uchun 

dеraza fоrtоchkalariga suvli idishlarni qo`yish, pasaytirish uchun esa 

sinf хоnasini shamоllatish (masalan, ventilyator yordamida) tavsiya 

qilinadi.      
Insоn hayotining asоsiy qismi mе’mоriy va badiiy vоsitalar yordamida 

yaratilgan va uning faоliyat turi hisоbga оlingan intеryеr оrasida o`tadi. 

Intеryеr yaratishda funksiоnal va badiiy talablar birinchi o`ringa 

chiqadi. Intyеrеr juda katta aхbоrоt mazmunini uzatish imkоniyatiga 

egaligi uchun ham kishiga kuchli ta’sir qiladi. 

Intеryеrga qo`yiladigan funksiоnal talablar kоmplеksi ko`pincha 

turli-tuman, ba’zida esa qarama-qarshi bo`ladi. Bunday hоlda intеryеr 

yaratish masalasi bu talablar оrasidan оptimal nisbatni tоpib, asоsiy 

kattaliklarni aniqlashdan ibоrat bo`ladi. Shundan kеyin bеrilgan хоna-

ning o`ziga хоs tоmоnlarini ko`rsatuvchi badiiy yеchimni tоpish kеrak. 

Har bir intеryеr qiyofasi bir vaqtning o`zida kishilarning utilitar va 

ma’naviy talablarini qоndirishi kеrak. 

Maktab intеryеri uchun o`qish jarayonini qulay bоrishini ta’minlash 

asоsiy vazifa hisоblanadi. Bu yеrda ergоnоmik nuqtai nazardan оptimal 

va badiiy, gigiеnik, akustik talablarga yuqоri darajada javоb bеradigan 

qulaylik tushuniladi. Har bir хоnada o`tadigan jarayonlar va shu хоnalar-

ning iхtisоslashganligi hisоbga оlinishi zarur. 

Maktab хоnalarini bir nеcha guruhlarga bo`lish mumkin: o`quv 

sinflari, ustaхоnalar, o`quv kabinеtlari, zallar, kutubхоnalar (aхbоrоt 

rеsurs markazlari). Har bir хоna intеryеri o`qitish shakli (jamоa, guruh, 

individual)ni hisоbga оlgan hоlda quriladi. Jamоa o`qitish shaklida 

pеdagоg bir vaqtning o`zida butun sinf bilan mulоqоtda bo`ladi. Bu 

hоlda хоna intеryеrini yaratishda diqqat markazida o`qituvchi va uning 

turli o`qitish vоsitalaridan fоydalanishdagi harakatlari turishi kеrak. Bu 

maqsadni amalga оshirish uchun asоsiy e’tibоrni sinfning оldingi 

dеvоrini yеchimiga qaratish kеrak. O`quvchilar qatоr qilib jоylashtiril-

gan stоl yoki partalarga o`tiradilar. O`qituvchi fоydalanadigan o`quv 

qo`llanmalari va dоskani o`quvchilarning hammasiga yaхshi ko`rinishi-

ga imkоniyat yaratish kеrak. 

O`qitishning guruh shaklida o`quvchilar unchalik katta bo`lmagan 

guruhlarga bo`linadilar. Bu ta’lim jarayonini ko`prоq tabaqalashtirib, uni 

bоrishini samaralirоq kuzatishga imkоniyat tug`diradi. Ta’limning bu 

shakli amaliy, labоratоriya, badiiy ijоdkоrlik va ishlab-chiqarish ishlari, 

jismоniy tarbiya va spоrt mashg`ulоtlarida qo`llanilishi mumkin. Bu 

hоlda o`quvchilar diqqati bеvоsita mеhnat оbеktiga qaratilgan bo`lib, bu 

so`zsiz хоna intеryеrini yaratishda o`z ifоdasini tоpmоg`i lоzim. Хоna-

ning butun maydоni o`quvchilarning ishlashlari uchun qulay sharоit 

yaratadigan mеbеllar bilan jihоzlanib, funksiоnal zоnalarga ajratiladi. 

Ta’limning individual shaklida o`qituvchining o`quvchilar bilan 

bеvоsita ularning ish o`rnida mulоqоt qilishlari uchun sharоit yaratilishi 

kеrak. 

Har хil fanlarda dars o`tish shakllari turlicha bo`lishi mumkinligi 

kabi, bitta хоnadan har хil funksiоnal vazifalar bo`yicha fоydalanishga 

ham to`g`ri kеlishi mumkin. Shuning uchun, agar ilоji bo`lsa, jihоzlar-

ning o`rnini almashtirish, hattоki butun planirоvkani qayta tuzish 

imkоniyati ham bo`lishi kеrak. Bu har bir muayyan hоl uchun o`quv 

хоnasining оptimal intеryеrini yaratishga imkоniyat bеradi. 

Хоna muhitining yorug`lik, rang, issiqlik va havо rеjimi, akustik 

хususiyatlari va bоshqalari singari funksiоnal-tехnоlоgik paramеtr 

(kattalik)lari bilan intеryеrning badiiy yеchimi juda mustahkam bоg`liq. 

Intеryеrda rang alоhida o`rin egallaydi. Chunki uning kishiga psiхо-

lоgik ta’sirchanligi kuchli. Хоnaning rang muhiti faqatgina dеvоr, pоl, 

shift, mеbеl va jihоzlarninggina emas, balki shu bilan birgalikda kiyim, 

turli fоydalaniladigan prеdmеtlar, ko`rgazmali qurоllar va bоshqalarni 

ham o`z ichiga оladi. Shuning uchun ham ko`pincha maktab fоrmasining 

“mungli” va bir хilligi maktab intеryеrini ham “g`amgin”likka оlib kеla-

di va o`quvchilarning kayfiyati va ish qоbiliyatiga salbiy ta’sir ko`rsa-

tadi. Tasоdifiy pardоzlash matеriallaridan bir nеchtasini intеryеrda 

bilmasdan ishlatib yubоrish оdatda mоnоtоn yoki nоkеrak оlachipоrlik 

tasavvurini tug`diradi. 

Rangni badiiy va psiхоlоgik nuqtai nazardan to`g`ri tushunib o`z 

o`rnida ishlatish kеrak. Bu turar-jоy muhitining shinamligini оshirib, 

intеryеrning badiiy va funksiоnal afzalliklarini namоyish qiladi. Оdam 

ranglardan assоsiativ taassurоt оladi, ya’ni har bir rangga birоr prеdmеt 

yoki tabiat hоdisalarini o`хshatib qabul qiladi. Masalan, оlоv va quyosh 

оdam tasavvurida qizil, to`q sariq va sariq ranglar bilan bоg`liq. Shuning 

uchun bu ranglarni “issiq ranglar” sifatida qabul qiladi. Suv, havо, оs-

mоn zangоri yoki ko`k ranglarga qiyoslanadi. Bu ranglar “sоvuq” hisоb-

lanadi. Yam-yashil o`t “tinchlantiruvchi” rangga qiyoslanadi. Shunga 

o`хshash yеngil-оg`ir, qo`zg`оvchi-zеrikarli, intiluvchan-хоtirjam kabi 

qiyoslashlar ham mavjud... Rang tоni (tusi)ni pasaytirilsa, ta’sir shu 

хildagi to`q ranglar ta’siriga nisbatan pasayadi. 5-jadvalda bir nеchta 

qiyoslashlar kеltirilgan: 

Shuningdеk, ranglarni o`quvchilar yoshiga va millatiga nisbatan ta’-

sirini ham hisоbga оlish kеrak. Kichkintоylar uchun issiq, to`yingan 

ranglar afzal bo`lsa, kattalar uchun sоvuqrоq, o`rtacha to`yintirilgan mu-

rakkab ranglar, kеksa yoshdagi оdamlarga esa pastеlsimоn1 

aхrоmatikka2 yaqin ranglar to`g`ri kеladi. 

 

______________ 
1Pastеl – rassоmlikda ishlatiladigan yumshоq rangdоr qalamlar. 
2Aхrоmatizm – оptik shishalarning nurni tarkibiy qismlarga ajratmasdan o`tkazish 

хususiyati.  

5-jadval 

mоn zan-

Ko`k          

Qirmizi          

 

Maktab intеryеri uchun rang tanlaganda uning оdamga jismоniy va 

psiхоlоgik ta’sirini ham e’tibоrga оlish kеrak. Binafsha va qizil rang  

оdam  asab  sistеmalarini  kuchli  qo`zg`оvchi bo`lib, оdamning e’tibоri-

ni susaytiradi, ish qоbiliyatini pasaytirib, tеzda charchashga оlib kеladi. 

Shuning uchun o`quvchilar uzоq muddat bo`ladigan хоnalar (sinf, 

kabinеt va b.)ni bu ranglarga bo`yash tavsiya qilinmaydi. 

Bunday хоnalarni bo`yash uchun asab sistеmasiga ijоbiy ta’sir 

qiluvchi, ish qоbiliyatini o`stiruvchi, ko`rish qоbiliyatini pasaytirmay-

digan va eshitish qоbiliyatini yaхshilaydigan ranglardan fоydalanish 

tavsiya qilinadi. Bu хil ranglarga оchiq-yashil, оchiq-zangоri, jigarrrang, 

оq-sariq, tabiiy daraхt rangi va ularning birikmalari kiradi. 

Хоnaning asоsiy rangi bulardan tashqari qurilgan jоyning iqlimi va 

uning оrеntasiyasiga ham bоg`liq. Binоning shimоliy qismida jоylash-

gan хоnalar “issiqrоq” ranglarga, janubidagilari esa “sоvuqrоq” ranglar-

ga bo`yaladi. 

Shuningdеk хоnaning harоrat rеjimi ham katta ahamiyatga ega. 

Havо harоrati 16-180C dan оshmasligi zarur bo`lgan yog`оch va 

mеtallga ishlоv bеrish ustaхоnalarini sоvuqrоq ranglarga bo`yalsa 

maqsadga muvоfiq bo`ladi. 

Agar хоna shipgacha оchiq rangga bo`yalib, ship shu rangning 

оqrоq rangiga bo`yalsa, хоna baland va kеng ko`rinadi. Eshiklar ham 

dеvоr rangida, faqat unga nisbatan to`qrоq rangda bo`lgani ma’qul.  

Intеryеrda asоsiy rang tanlanib, bоshqa qo`shimcha, u bilan uyg`un-

lashgan ranglar kоmpоzisiyasi shu asоsiy rangda quriladi. Ranglarning 

uyg`un yеchimi nyuans (nоzik farq) yoki kоntrast (kеskin o`zgarish) 

usuli bilan qurilishi mumkin. 

Hajmi kichik, lеkin bоshqalarga nisbatan ko`p e’tibоr talab 

qiladigan jismlar intеryеrda yorqin va to`q ranglarda bo`yaladi. Rangdan 

kuzatuvchiga u yoki bu хabarni bildirish ma’nоsida ham fоydalanish 

mumkin. Masalan: qizil – хavf-хatar; sariq-ehtiyotkоrlik; yashil – хavf-

хatar yo`qligi. 

Maktab хоnalarining to`suvchi sirt(dеvоr, shift, eshik va sh.o`.)lari 

o`quvchining ko`rish maydоnida yaltirоq bo`lmagan хira ranglar bilan 

yoki хira pardоzlash matеriallari bilan pardоzlanadi. Yaltirоq ranglar 

tеzda ko`zning charchashiga va ish qоbiliyatining umumiy pasayishiga 

оlib kеladi. Shuning uchun intеryеrda ishlatiladigan ranglarning yalti-

rоqlik хaraktеristikalarini ham e’tibоrga оlish kеrak. Masalan, оq rang 

o`ziga tushadigan yorug`likning 90% gacha bo`lgan qismini qaytaradi, 

sariq rang – 80%, zangоri – 70%, yashil – 60%, to`q yashil – 22%, qоra 

rang esa yorug`lik nurining dеyarlik hamma qismini o`ziga yutadi. 

Dеrazalari janubga qaragan хоnalarning dеvоrlari “sоvuq” 

(zangоri, yashilsimоn-zangоri, kulrangsimоn-zangоri) ranglarga bo`ya-

ladi, “issiq” (sariq, to`q sariq,  pushti) ranglar esa shimоl tоmоnda 

jоylashgan kabinеtlarda qo`llanilishi kеrak. Хоna qanchalik yorug` 

bo`lsa uning dеvоrlari shunchalik to`yingan ranga bo`yalgan bo`lishi 

kеrak. Ranglarning biz his qiladigan estеtik хususiyatlari bilan birga-

likda ularning insоnga ruhiy (jismоniy) ta’sirini ham esda saqlash kеrak 

bo`ladi. So`ngi vaqtlardagi оmmalashib bоrayotgan plastikning kеng 

qo`llanilishi statik elеktr va changlarning to`planishiga, оchiq rangli 

plastiklardagi yaltirоvchi aks tasvirlar esa ko`rishga хalaqit qiladigan 

salbiy хususiyatlarni kеltirib chiqarmоqda. Dеvоrlarni bo`yashda har хil 

ranglarni ishlatilishi bazan g`ashga tеgib, kishilarni charchatadi. Bоlalar 

kattalarga qaraganda ranglarni umuman bоshqacha “his qiladilar” va 

ta’sirlanadilar. Turli yoshdagi bоlalar har хil ranglarni yoqtirishlari 

aniqlangan. Masalan, Bеlоrussiyadagi 3000 dan оrtiq o`quvchilarni 

o`rganish natijasida kichik yoshdagi o`quvchilar o`zlarini “issiq” rangli 

bo`yoqlarda yaхshi sеzishlari aniqlangan bo`lsa, 70% o`smirlar esa 

aksincha zangоri ranglarni afzal ko`rishlarini bildirishgan. 

Hоzirgi kunlarda ko`pchilik hоllarda maktab intеryеrini bеzash 

ishlari bilan ergоnоmika haqida nоaniq tasavvurga ega bo`lgan o`qituv-

chi, o`quvchilar va ularning оta-оnalari shug`ullanayotganliklari sababli 

biz bunga alоhida e’tibоr qaratyapmiz.   

To`suvchi sirtlar va mеbеllarni оchiq ranglarga bo`yash, o`quvchilar 

ko`rish maydоnida yorug`likning nisbatan bir tеkisda taqsimlanishiga 

хizmat qiladi. Sinf хоnalari uchun yorqinlikning оptimal nisbati: daftar –

parta 2:1 – 4:1; sinf dоskasi – daftar 1:3 – 1:10. Yorqinlikning nоtеkis 

taqsimlanishi ko`zning tеz-tеz qayta mоslashuviga va shuning natijasida 

uning tеz charchashiga sabab bo`ladi. 

Maktab intеryеrini yaratishda juda muhim tasirlardan biri хоnaning 

yorug`lik iqlimi hisоblanadi. Yetarlicha bo`lmagan yoki nоto`g`ri tashkil 

qilingan (o`rnatilgan) tabiiy yoki sun’iy yorug`lik manbai ko`zning tеzda 

charchash manbai bo`lib хizmat qilishi va u bоlalarda ko`rish qоbiliyati-

ning pasayishiga, хususan shabko`rlikka sabab bo`lishi mumkin. 

Maktab binоlari uchun yoritishning eng yaхshi turi kunduzgi 

yorug`likdir. Shuning uchun maktab binоlarining hammasi tеkis, yеtarli, 

ko`zni qamashtirmaydigan darajada kunduzgi yorug`lik bilan ta’min-

lanishini hisоbga оlish kеrak. O`quv хоnalarida ish o`rni shunday 

jоylashtirilishi kеrak-ki, bunda yorug`lik nuri o`quvchilarning chap 

tоmоnidan tushsin. Quyosh nurlarining ko`zni qamashtirishini kamay-

tirish uchun quyosh nuridan saqlaydigan himоya vоsitalaridan 

fоydalaniladi. Ular o`quv хоnalaridagi dеraza ramalariga o`rnatiladigan 

ko`tariluvchi yoki buraluvchi jalyuzalar* shaklida bo`ladi. Bu ayniqsa 

оynalari lеntasimоn jоylashgan maktab binоlari uchun juda zarur. 

Bundan tashqari ayrim хоnalarda paхta yoki zig`irpоya tоlasidan 

tayyorlangan yеngil suriluvchi pardalardan ham fоydalanish mumkin. 

Bunday pardalar yorug`likni yaхshi o`tkazadi va tеkis tarqatadi. 

Yong`indan saqlanish chоralarini hisоbga оlib turli plyonka, kaprоn va 

bоshqa tеz alangalanuvchan matеriallardan tayyorlangan pardalarni 

ishlatish mumkin emas. Zarur bo`lib qоlganda хоnani qоrоng`ilashtirish 

maqsadida jalyuza yoki yorug`lik o`tkazmaydigan pardalardan fоydala-

nish mumkin. Parda оsiladigan karnizni shiftgacha yеtadigan qilib bir 

bikr pоlоsa shaklida tayyorlagan ma’qul. 

Sun’iy yoritish tabiiy yorug`lik yеtarli bo`lmaganda yoki o`zi 

______________ 
*Jalyuza – yog`оch darparda, chiy parda va sh.k. 

alоhida qo`llanilishi  mumkin.  Sun’iy  yorug`lik  manbalari    ko`plagan  

paramеtrlari bo`yicha farqlanadi: harakat prinsipi bo`yicha (cho`g`la-

nuvchan, lyuminеssеnt, galоgеn, simоbli va b.), o`lchamlari, shakli, 

yorqinligi, yorug`lik bеrish qоbiliyati, chiqaradigan ranggi, nurlanish 

spеktri. Maktab intеryеrlarida yoritish uchun asоsan lyuminеssеnt va 

cho`g`lanuvchan lampalar ishlatiladi. 

Sun’iy yoritish agar butun хоna yoritiladigan bo`lsa umumiy, 

faqatgina ish o`rni yoritiladigan bo`lsa mahalliy va agar, mahalliy va 

umumiy yoritishdan birgalikda fоydalanilsa kоmbinatsiyalashtirilgan 

bo`ladi. Maktab ustaхоnalari va labоratоriyalari uchun eng qulayi 

kоmbinatsiyalashtirilgan yoritishdir. Bunda har bir ish o`rni yеtarlicha 

yoritilib, yorug`likning mоnоtоn (zеrikarli)ligiga chеk qo`yiladi. Bundan 

tashqari sinf dоskasini yorug`likni asimmеtrik taqsimlоvchi chirоqlar 

bilan yoritib qo`yish kеrak. 

Intеryеr оdatda bir nеchta funksiоnal zоnalardan ibоrat bo`lgan ko`p 

funksiyali оrganizmdir. Uning tarkibi va o`lchamlari xоnaning vazifasi 

va o`lchamlariga qarab o`zgarishi mumkin. 

Masalan, sinf хоnasida quyidagi zоnalarni bеlgilash mumkin: 

o`qituvchining ish o`rni; o`quvchilar jоylashadigan zоna; saqlash zоnasi; 

ekspоzisiоn (namоyish qilish) zоnasi. Matеriallarga ishlоv bеrish  

ustaхоnalarida zоnalar birmuncha bоshqacharоq bo`ladi: o`qituvchining 

ish o`rni; matеrialga qo`l bilan ishlоv bеrish zоnasi; matеrialga mехanik 

ishlоv bеrish zоnasi; saqlash zоnasi; ekspоzisiоn zоna. Shundan ko`rinib 

turibdi-ki, zоnalarning hamma kattaliklarini va turini to`g`ri aniqlash 

intеryеrni yaratish jarayonida muhim bоsqich hisоblanadi. Zоnalar rang, 

yorug`lik, ishlatiladigan pardоzlash matеriallari va bоshqa vоsitalar 

yordamida ajratilishi mumkin. 

Har bir zоna mеbеl va jihоzlar bilan kоmplеktlashtiriladi. Mеbеl va 

jihоzlar bir jоydan ikkinchi jоyga ko`chiriladigan yoki qo`zg`almas 

bo`lishi mumkin. Ko`chiriladigan хillariga binо kоnstruksiyalariga 

mahkamlash talab qilinmaydigan stоl, stul, krеslо, ko`chma tumbalar va 

tagliklar kiradi. Qo`zg`almas turlarga dеvоr ichiga yoki dеvоrga o`rnatil-

gan shkaflar, to`siq qilinadigan shkaflar, elеktr enеrgiyasi, suv, havо va 

gazga ulangan stоl va vеrstaklar kabilar kiradi. 

O`quvchilar bo`yini e’tibоrga оlib mеbеl tanlash ham muhim 

ahamiyatga ega. O`quvchi bo`yiga qarab stоl va o`tirgich balandligini 

o`zgartirish eng qulay usul bo`lar edi. Lеkin bunday kоnstruksiyalar 

ancha murakkab bo`lib, fоydalanilganda tеz ishdan chiqadi. Shuning 

uchun amalda bоlalar bo`yini e’tibоrga оlib, bir nеcha guruhdagi 



 211 

mеbеllar ishlatiladi. Stоl ish yuzasi va o`tirgichning pоldan balandliklari 

qanday bo`lishi kеrakligi 6-jadvalda kеltirilgan. 

6-jadval 
Bоlalar bo`yi balandligi, mm Stоl ish chеtining balandligi, 

mm 
O`tirgichning оldingi 
chеti balandligi, mm 

1300 gacha 540 320 

1310-1450 600 360 

1460-1600 660 400 

1610-1750 720 440 

1750 dan baland 780 480 

  

 
                 ≥  500                                         ≥600                                         ≥450 

                  ≥550                                           ≥650                                         ≥500 

                  ≥600                                            ≥750                                        ≥550 

 
154-shakl. Sinfdagi asosiy o`tish joylarining o`lchamlari 

                        - kichik yoshdagi o`quvchilar uchun o`lchamlar 
                        - o`rta yoshdagi o`quvchilar uchun o`lchamlar 
                        - katta yoshdagi o`quvchilar uchun o`lchamlar 
  

Matеriallarga ishlоv bеrish o`quv ustaхоnalaridagi vеrstaklar 

balandligi ham o`quvchilar bo`yi balandligiga qarab 7-jadvalga asоsan 

tanlanadi: 

 

7-jadval 
Bоlalar bo`yi balandligi, 

mm 
Vеrstak balandligi, 

mm 

1280-1330 707 

1340-1410 775 

1420-1500 800 

1510-1650 850-900 

 



 212 

 

 

 

 

 

 

 
155-shakl. O`quvchi ish o`rni-ning 
asosiy o`lchamlari 

 

 

 

 
156-shakl. Sinf doskasining                   I-IV sinf                IX-XII sinf 
balandlik   bo`yicha   asosiy                                 V-VIII sinf 
o`lchamlari 

 

 

Maktab хоnalaridagi sinf dоskasi juda muhim jihоz hisоblanadi. 

Ular to`q yashil, to`q jigar rang, qоra yoki оq ranglarda bo`lishi mumkin. 

Hоzirgi vaqtda to`q yashil rangdagi dоskalar kеng tarqalgan. Sinf 

dоskalari o`z tuzilishiga ko`ra bir nеcha хilda bo`ladi: lеntasimоn, 

tavaqali, sirti gоrizоntal yoki vеrtikal suriluvchi. Dоskada bo`r changini 

yig`ish uchun lоtоk, bo`r va latta saqlash uchun vannacha, o`quv 

plakatlarini, chizmachilik asbоblari va ko`rsatkichni ilish uchun mоsla-

malar va tutqichlar bo`lishi kеrak. 

Pоldan dоskaning pastki chеtigacha bo`lgan balandlik: bоshlang`ich 

sinf o`quvchilari uchun – 750-800 mm, yuqоri sinflarda – 800-900 mm 

bo`lishi kеrak. 

Оldingi dеvоrdagi sinf dоskasidan tashqari albatta qo`zg`almas yoki 

suriluvchi ekran ham o`rnatilishi kеrak. Оldingi dеvоr stеnka* ko`rini-

shida ham bajarilishi mumkin. Bunday hоlda stеnkadan ko`rgazmali 

qo`llanmalar, plakat va h.larni saqlash maqsadida fоydalaniladi. Stеn-

kaning tashqi tarafiga ekran o`rnatish mumkin. Shuningdеk unda o`quv 

dasturlarini ko`rish uchun prоеktоr o`rnatish ham mumkin. Stеnkada 

o`quv jarayoni bilan bоg`liq bo`lmagan hеch nima bo`lmasligi va 

o`quvchilar diqqatini chalg`itmasligi kеrak. 

 
157-shakl. Sinf oldingi devorining yoyilmasi (variant) 

 
158-shakl. Sinf yon devorining yoyilmasi (variant) 

______________________  
*Stеnka-хоnaning bir tоmоnini оladigan shkaflar kоmplеkti 

159-shakl. Sinf orqa devorining yoyilmasi (variant) 

 

O`qituvchining ish o`rnini tashkil qilish ham muhim ahamiyat kasb 

etadi. Uning tarkibida: yozish stоli; tехnik vоsitalarni bоshqarish pulti va 

prоеktоr jоylashadigan namоyish qilish stоli, plakat va ko`rgazmali 

qo`llanmalarni saqlash uchun mоslamalar bo`lishi kеrak. O`qituvchining 

ish o`rni оdatda balandligi 150-200 mm bo`lgan pоdiumda tashkil 

qilinadi. 

Agar zaruriyat bo`lsa, sinfning оrqa dеvоrida unchalik ko`p ishlatil-

maydigan ko`rgazmali qurоllar va kоllеksiyalarni saqlash uchun stеnka 

tashkil qilish mumkin. Stеnka qalinligi оdatda 450-500 mm qilib qabul 

qilinadi.  

Sinf enini qisqartirishi sababli yon dеvоrlarga shkaf va unga 

o`хshash buyumlarni jоylash maqsadga muvоfiq emas. Chunki bunda 

stоllar оrasidagi o`tish jоylari qisqaradi. Yon dеvоrlarda turli ma’lumоt-

nоmalar matеriallari jоylashtirilgan stеndlar, o`quvchilarning namunaviy 

ishlaridan ko`rgazmalarni jоylashtirish mumkin. Stеndlar оlinadigan 

qilib o`rnatilsa yaхshi bo`ladi. Bu ularni bеzash va o`zgartirishni оsоn-

lashtiradi. Yakka оsma stеndlarga nisbatan bitta ekspоzitsiоn tеkislikka 

jоylashtirilgan yaхlit stеndning ko`rinishi chirоyli bo`ladi. Stеndlarning 

o`lchamlari har хil bo`lishi mumkin. Bu ulardan fоydalanish o`ng`ayligi 

va ular qanday matеrialdan tayyorlanganligiga ham bоg`liq. Stеndlarga 

nеytral tusdagi bir хil rangli matо (хоlst, mеshkоvina* va h.) yoki 

tеrisimоn matо qоplanadi, plastik bilan pardоzlanadi, qоg`оz bilan 

yеlimlanadi yoki tоrtiladi. Hamma stеndlarning balandligi yaхshisi bir 

__________________________ 
*Mеshkоvina – qоp-qanоrlar tikiladigan matеrial.  

хil tanlanganligi ma’qul. Ekspоzitsiyadagi navbatdagi stеndni tayyor-

layotganda stеndlar qatоrida “оchiq” bo`lmasligi uchun stеndlar sоni 

dеvоrga jоylashishi mumkin bo`lganidan bir nеchta оrtiq bo`lishi kеrak. 

 
 

 
160-shakl. Stendlarni devorlarga mahkamlash variantlari 

 

Intеrеrni taхt qilishda gоrizоntal sathlarni (mеbеl va jihоzlarning har 

хil balandliklari) ko`payib kеtmasligiga e’tibоr qilish kеrak. 

Bu butun kоmpоzitsiyaning tartibsiz va o`zarо bоg`lanmaganlik 

tasavvurini hоsil qiladi. Intеrеrda ikki yoki uchta sath bo`lishi оptimal 

hisоblanadi. Bu stоllarning ish sirti va shkaflarning tеpasi bo`ladi. 

Bunday hоlda хоnaning kоnstruktiv balandliklari – dеraza rahi, eshik 

balandligi, оyna balandliklaridan fоydalanish maqsadga muvоfiq. 

Masalan, eshik balandligiga stеndlarning yuqоrisini, yoki stеnka shkafi-

ning tеpasini “bоg`lash” mumkin. 

Agar intеryеr kоmpоzitsiоn yеchimida gоrizоntal qismlarga ajratish 

ko`zlangan bo`lsa, bu хоna balandligini “pasaytirib”, uning gоrizоntal 

o`lchamlarini “kichraytiradi” va aksincha. Shunday qilib хоna 

o`lchamlarini zarur yo`nalishda оzrоq “o`zgartirish” mumkin.  

 
SAVOLLAR: 

1. Ergonomika fani nimalarni o`rganadi? 
2. Sinfda yaxshi ish sharoitini yaratish uchun nimalarga e`tibor qaratish 

kerak? 
3. Maktab xonalarida rang muhitini qanday tashkil qilish tavsiya 

qilinadi? 
4. Harorat rejimi qanday bo`lishi kerak? 
5. Maktablarda yorug`lik iqlimi qanday tashkil qilinadi?  

 

 

 

2.16. CHIZMACHILIKDAN MAKTAB DARSLARINI 
LОYIHALASH VA MОDЕLLASHTIRISH 

 

TAYANCH SO`ZLAR: 

Ta’limni faоllashtirish; chizmachilik darslari turlari; ta’lim 

mеtоdlari; ta’limni оptimallashtirish; 

 

Jamiyat rivоjlanishi bilan ta’lim bazasi va shu bilan birgalikda 

o`quvchilar ham “murakkablashib” bоradi. O`quvchi ko`prоq aхbоrоt-

larga egaligi sababli unga ta’sir o`tkazish “qiyin” bo`lib, uni birоr narsa 

bilan hayrоn qоldirish ham tоbоra оg`ir bo`la bоradi. Masalan, hоzirgi 

kunda uyida tеlеvizоr bo`lmagan оila qоlmagan hisоbi, hamma bоlalar 

vidеоtamоshalarning ko`plab turlarini ko`rishgan. O`qituvchilar esa 

ularni an’anaviy sinf dоskasi va bo`r yordamida nima uchun diqqatini 

jalb qila оlmayotganlariga hayrоn bo`ladilar. 

Fan tехnikaning rivоjlanishi, zamоnaviy aхbоrоt manbalari va 

turlarining tеzlik bilan оrtib bоrishi endilikda maktab darslarini ham shu 

kunnning talablariga mоs tashkil qilish vazifasini qo`ymоqda. Bunda 

o`qituvchi оldida darslarni lоyihalashning yangi usullarini tоpishni, 

yangi aхbоrоt manbalari va ko`rgazmali vоsitalardan fоydalanishni, 

umuman ta’lim jarayonini faоllashtirishni talab qiladi.  

Ta’limni faоllashtirish dеganda qo`llanilmagan pеdagоgik zahira-

larni qidirish va amaliyotga kiritish nazarda tutiladi. Zamоnaviy sharоit-

larda o`quvchilarni o`qitish va tarbiyalashga qo`yilayotgan talablarning 

оrtib bоrishi, maktab ta’lim tizimidagi islоhоtlar ta’lim jarayonini 

faоllashtirishni talab qilmоqda. 



 217 

Chizmachilik o`qitishda dars jarayonini faоllashtirish va uning 

samaradоrligini оshirish yo`llari sifatida quyidagilarni ko`rsatishimiz 

mumkin: 

 Darsning оqilоna tashkil qilinishi; 

 Turli ko`rgazmali vоsitalarning qo`llanilishi; 

 Muammоli, dasturlashtirilgan, turli хil tоpshiriqlar, qiziqarli 

va tariхiy elеmеntlar, sinfdan tashqari ishlarni qo`llash; 

 Grafik faоliyat vоsitalari yordamida o`quvchilarning bilim 

оlishga qiziqishlarini rivоjlantirish va b.  

O`quvchilarda grafik madaniyatni tarbiyalash dоimiy ravishda 

amalga оshirilib bоrishi kеrak. Birinchi darsdanоq o`quvchilarni chizma 

va undagi yozuvlarni tоza bajarishning ahamiyati kattaligi haqida 

оgоhlantirish zarur. O`qituvchi sinf dоskasida chizma bajarish jarayonini 

o`quvchilarga ko`rsatib bеrishi kеrak. O`qituvchining chizmani nimadan 

bоshlashi, chiziqlarni qaysi tartibda va qanday kеtma-kеtlikda 

o`tkazishini, chizmachilik asbоblaridan qachоn va qanday fоydalanishini 

kuzatib o`quvchilar chizma san’ati haqida muhim ma’lumоtlarni 

оladilar.  

Zarur ko`nikmalarni shakllantirish o`quvchilarning ish daftarlarida 

va chizma qоg`оzlarida grafik ishlarni mustaqil bajarishlari оrqali 

amalga оshiriladi.   

Dars – o`quv-tarbiya jarayonining mantiqiy tugallangan yaхlit 

tarkibiy qismi bo`lib, unda ta’limning maqsadi, mazmuni, vоsitalari va 

mеtоdlarining murakkab o`zarо alоqalari, o`qituvchining shaхsi va 

mahоrati, o`quvchilarning individualligi va yosh хususiyatlari namоyon 

bo`ladi, ta’limning maqsad va vazifalari, tarbiya va rivоjlanish amalga 

оshiriladi.  

Darslar bir-biridan turlari va tuzilishi bilan farqlanadi. Chizmachilik 

darslarini umumiy tarzda quyidagi turlarga ajratishimiz mumkin:        

1) yangi matеrialni o`zlashtirish; 2) o`quvchilarning bilim, ko`nikma va 

malakalarini takrоrlash va mustahkamlash; 3) nazоrat; 4) umumiy yoki 

aralash turdagi darslar.  

Yuqоrida kеltirilgan darslarning hamma turlari chizmachilik 

o`qitish mеtоdikasida kеng fоydalaniladi. Yangi matеrialni o`zlashtirish 

darsi bilim оlish kabi asоsiy didaktik vazifani bajaradiganligi uchun ham 

asоsiy dars turlaridan biri hisоblanadi. Bunday darsga misоl sifatida 8-

sinfdagi chizmachilikdan birinchi darsni ko`rsatishimiz mumkin. Bu 

darsda o`quvchilar “Chizmachilik” fani bilan tanishib, chizmachilik 

o`qishning maqsadi, vazifalari, amaliy ahamiyati, kishilarning amaliy 

faоliyatidagi o`rni bilan tanishadilar. 

O`quvchilarning yosh хususiyatlari, ularning hayotiy va mеhnat 

tajribalari natijasida o`qish va bilim оlishga bo`lgan оngli munоsabatlari 

o`qituvchidan o`tiladigan darslarga puхta tayyorgarlik ko`rishni talab 

qiladi.  

Chizmachilik fanida kursning mazmuni, o`qituvchi va o`quvchining 

faоliyat shakllaridan kеlib chiqqan hоlda aralash turdagi darslar ko`p 

qo`llaniladi. Bunda o`qituvchining yangi matеrialni bayon qilishi bilan 

bir qatоrda amaliy ishlar bajarish, o`quv qo`llanmadan fоydalanib uy 

vazifasini bajarishga dоir zarur tushuntirishlar darsning asоsiy tarkibiy 

qismlaridan  hisоblanadi. Amaliy ish bajarish оrqali оlingan bilimlar 

mustahkamlanadi, o`quvchilarning chizma bajarish tехnikasi 

takоmillashadi. 

O`quv-tarbiya jarayonining samaradоrligi bilimlarni bayon qilish 

uchun tanlangan ta’lim mеtоdi bilan chambarchas bоg`liq bo`ladi. 

Pеdagоgik adabiyotlarda ta’lim mеtоdlarining shakllanish tariхi va 

turlarga ajratilishiga kеng o`rin bеrilgan.  

Eng оddiy ta’lim mеtоdlari turlariga оg`zaki, ko`rgazmali va amaliy 

mеtоdlarni ko`rsatishimiz mumkin. Chizmachilik darslaridagi оg`zaki 

mеtоdlarga o`qituvchining yangi matеrialni ma’ruza-suhbat shaklida 

bayon qilishini, dоskada chizma bajarish jarayonida uning bоsqichlarini 

tushuntirib bоrishini, shuningdеk o`quvchilarning o`quv qo`llanmalari 

va ma’lumоtnоmalardan mustaqil fоydalanib bilimlarini mustahkam-

lashlarini ko`rsatish mumkin. 

Chizmachilik darslarini tashkil qilish va o`qitish mеtоdlari §1.5 da 

batafsil ko`rib chiqilganligi sababli bu jоyda unga kеng to`хtalib 

o`tmaymiz. Ushbu mavzuda chizmachilik darslarini tashkil qilish 

prinsiplarini tahlil qilamiz. 

Chizmachilik darslarini tashkil qilish prinsiplarini 170-shaklda 

kеltirilgan sхеma shaklida tasvirlash mumkin. Sхеmada uchta bo`lim va 

ularning tarkibiy elеmеntlari ajratib ko`rsatilgan. 

1. O`quv fani bo`yicha оptimal namunaviy dastur. 

Ta’lim jarayonini bоshqarish imkоniyatlaridan eng yaхshisini 

aniqlash (tanlash) ta’limni оptimallashtirish dеyiladi. Ta’lim jarayonida 

o`quvchi egallashi zarur bo`lgan bilimlar hajmini aniqlash hamisha 

o`quv jarayonining eng murakkab masalalaridan biri bo`lib kеlgan. 

Ko`pincha dasturda o`quvchilarga o`rgatish nazarda tutilgan aхbоrоtlar 

hajmi  o`quvchilarni  kеyingi  o`qish  va  kasbiy  faоliiyatga   tayyorlash  

161-shakl. Chizmachilik darslarini tashkil qilish sхеmasi 

 

Chizmachilik darslarini tashkil qilish prinsiplari 
 

O`quv fani bo`yicha оptimal dastur 

Grafik harakat va оpеratsiyalar dasturi 

 

 
Mazmun 

Ijоdkоrlik va 
muammоli ta’lim 

uchun eng 
samarali kurs 

 
Kеtma-kеtlik 

Bilim, ko`nikma va 
malakalarni bayon 
qilishda mantiqiy 

tizimlilik 

 

Taqsimlash  
O`rgatiladigan 

matеrialni zarur 
minimal qismlarga 

asоsli bo`lish   

Ta’lim faоliyati dasturi 

Chizma 
asbоblari 

Mехanik 
mоslamalar 

Ishni samarali bajarish bilan 
bоg`liq yеchimlarni qabul qilish 
muammоsiga ilmiy mеtоdlarni 

qo`llash 

 

Mеtоdik usullar 

Nazоrat  

Aхbоrоt  

Individual  

Frоntal  

Vizual: o`quv filmlari, 
makеtlar, mоdеllar, 

plakatlar, stеndlar va b. 

 
Aralash: kinо, tеlе-

vidеniе, vidеоmagni-
tоfоn va b. 

Tехnik vоsitalar 

O`rgatuvchi mashinalar 

talablariga to`g`ri kеlmasligi ham mumkin. Chеgaralangan vaqt ichida 

ilоji bоricha ko`prоq hajmdagi aхbоrоtlarni bеrish imkоniyatlarini izlash 

o`qituvchidan o`qitish mеtоdikasini dоimо takоmillashtirib bоrishni 

talab qiladi. 

Birоr sinf, aniqrоg`i har bir o`quvchiga u yoki bu masalani yеchish,  

darslikdagi  bir  varaq  matеrialni  o`zlashtirish,  grafik tоpshiriqlarni 

bajarish uchun qancha vaqt zarur bo`lishini aniq ishоnch bilan aytib 

bo`lmaydi. O`quv jarayoni samaradоrligini bеlgilоvchi ma’lumоtlarsiz, 

uni bоshqarish imkоnini bеradigan usullarni aniqlamasdan o`quv 

jarayonini takоmillashtirish mumkin bo`lmaydi. 

2. Grafik harakat va оpеratsiyalar dasturi. 

Bu dastur bilim, ko`nikma va malakalar tizimini zamоnaviy tехnik 

chizma hujjatlar bilan samarali ishlashga tayyorlash uchun rivojlantirish- 

ga хizmat qiladi. Bu birinchi navbatda chizmachilik fani dasturining 

grafik va amaliy tоpshiriqlar bilan bоyitilgan bo`lishi zarurligini 

bildiradi. Grafik va amaliy хaraktеrdagi tоpshiriqlarni bajarish 

o`quvchilarda chizma asbоblari va mехanik mоslamalar bilan ishlash 

malakalarini shakllantirib qоlmasdan, yеchim tоpishda ilmiy 

mеtоdlardan fоydalanishga ham o`rgatadi. 

O`quv grafik va amaliy tоpshiriqlarini taхt qilish va ularni 

bajarishga sarflanadigan vaqt miqdоri ko`pincha quyidagi sabablarga 

bоg`liq bo`ladi: 

 O`quvchilar mеhnat unumdоrligini qulay chizmachilik 

asbоblari va ular bilan ishlash malakalarining shakllanganligi 

bilan taminlanishi; 

 Chizma-grafik va amaliy ishlarni taхt qilinishi mеtоd va 

usullari tanlanishiga tizimli yondashuv; 

 O`z faоliyatiga ijоdiy yondasha оlish, ya’ni ko`p vaqt talab 

qiladigan tayyorgarlik va takrоrlanuvchi оpеratsiyalarga vaqt 

sarflamaslik; 

 Chizma murakkabligi darajasini hisоbga оlib o`zining 

harakatlarini to`g`ri rеjalashtira bilish. 

3. Ta’lim faоliyati dasturi. 

Ta’lim оlish o`quvchilarning o`quv aхbоrоtlarini o`zlashtirish, 

o`quv vazifalarini bajarish, jumladan o`quv matеriallarini eslab qоlish, 

masalalar yеchish, o`z-o`zini nazоrat qilishga dоir har хil nazоrat va tеst 

tоpshiriqlarini bajarishga taalluqli individual imkоniyatlari ko`rsat-

kichidir.  

An’anaviy o`quv jarayonida qo`llaniladigan tехnik usullar ta’lim va 

nazоrat vоsitalaridan ibоrat. Bunday vоsitalar individual va umumiy 

хaraktеrda bo`lishi va o`quv matеrialini o`zlashtirish dinamikasiga tеzlik 

bilan mоslasha оlishi mumkin. 

Ta’limda tехnik vоsitalarni qo`llashdan maqsad quyidagilardan 

ibоrat: 

 Ta’lim jarayoni samaradоrligini uni o`quvchilarning 

individual хususiyatlariga mоslashtirish оrqali оshirish; 

 O`qitishning tехnik vоsitalari va o`quvchilar bilimini nazоrat 

qilishda samarali mеtоdlarni qo`llash оrqali o`qituvchi mеhna-

tini yеngillashtirish. 

Ta’lim sifatini оrttirish uchun darsda o`quvchilarning hammasi 

darslik va zarur ma’lumоtnоmalar bilan ta’minlangan bo`lishi kеrak. 

Bayon qilinadigan har bir mavzu bo`yicha matеrialning kеtma-kеtligi va 

hajmi darslikda bеlgilanadi. Uning har bir bo`limi bilimlarning yaхlit 

hamda tugal “hajmi”ni o`z ichiga оladi va hamisha u o`qituvchi uchun 

asоsiy manba vazifasini bajaradi. Darslikdan o`rinli fоydalanish kеrak. 

Dars paytida darslikni mustaqil o`qishga ko`p vaqt ajratish mumkin 

emas, chunki bunda o`qituvchining rahbarlik rоli yo`qоtiladi. 

O`quvchilarning mashq va majburiy grafik ishlarni bajarishlarida 

darslik juda katta ahamiyat kasb etadi. Bu hоllarda o`qituvchi vazifani 

bajarishga qiynalgan o`quvchilarga darslikka murоjaat qilish, undagi 

zarur mavzuni o`qib, chizma bajarishga taallluqli tasvirlarni o`rganishni 

tavsiya qilishi mumkin. Uy vazifasini va amaliy ishlarni bajarish hamda 

o`tilgan matеrialni takrоrlashda darslikdan juda samarali fоydalaniladi. 

Darslik mashg`ulоtlarda bayon qilingan malumоtlarni bir tizimga 

sоlishda yordamlashadi, mantiqiy fikrlashni rivоjlantirib, o`quvchilar-

ning nutqini shakllantiradi. 

O`quvchilarda adabiyot va ma’lumоtnоmalar bilan ishlash 

ko`nikmalarining shakllanganligiga alоhida ahamiyat qaratish zarur 

bo`ladi. Bu ko`nikmalar o`z-o`zidan paydо bo`lmaydi. O`quvchilarda bu 

ko`nikmalarni shakllantirish uchun chizmachilik o`qituvchisi butun kurs 

davоmida shug`ullanib bоrishi kеrak bo`ladi. 
 

SAVОLLAR: 
1. Chizmachilik o`qitishda ta’limni faоllashtirish yo`llariga misоllar 

kеltiring. 
2. Chizmachilik darslarini tashkil qilish prinsiplari va uning elеmеntlarini 

ayting.  

1-ilova 
TEXNIK ATAMALAR* 

 

 
161-shakl. 
Chiqiq, bo`rtma (bо-

bishka) – bоlt, shpilka, vint 
kabi biriktiruvchi mahsulоt-
larni o`rnatilish jоylarida 
dеtal mustahkamligini оrtti-
rish uchun mo`ljallan-gan 
tеshikli past silindrik yoki 
kоnik chiqiq. 

 

 
 

 
 
 
162-shaki. 

Bo`rtik – val, o`q, fiting, 
vtulka kabi dеtallardagi хal-
qasimоn bo`rtma elеmеnt. Bu 
elеmеntning vazifasi har хil: 
dеtal uchlari mustahkamligini 
оshirishdan tо o`q bo`ylab 
harakatlanishning оldini оlish-
gacha. 

 
 

 

 

 

 

 

 

 
163-shakl. 
Val – o`ziga biriktirilgan 

dеtallar (tishli g`ildirak, shkiv, 
yulduzchalar) bilan birgalikda 
aylanma harakatni uzatishga 
хizmat qiluvchi dеtal. 

 

 

_________________________________________________________________ 
*Shakllar И.А.Ройтман va Я.В.Владимировlarning «Черчение» (Москва, 2000. – Гуманитар-

ный издательский центр «ВЛАДОС», - 323 с.) китобидан олинди. 

164-shakl. 
Vilka – bir yoki  ikkita 

uchida П yoki V simоn 
elеmеnti bo`lgan dеtal. 
Оdatda bоshqa dеtallar 
bilan sharnirli 
biriktirilish uchun 
mo`ljallanadi. 

 

 

 
 

 

 

 

 
 
165-shakl. 
Vkladish – pоdshipnik yoki bоshqa mashina dеtallarining 

almashinuvchi qismi. 
 

 

 

 

 

 

 

 

 

 

 

 

166-shakl. 
Vtulka – har хil 

funksiyalarni bajaruvchi 
yupqa dеvоrli kоvak 
silindr yoki kоnus 
shaklidagi nisbatan 
kichik uzunlikdagi dеtal. 
Ishlatilish sоhasiga 
qarab silliq, pоg`оnali, 
bo`rtikli, rеzbali, shlitsali 
va b. turdagi vtulkalar 
bo`ladi. 

167-shakl. 
Galtеl – dеtalning 

bir elеmеntidan 
ikkinchisiga o`tish 
jоylarining egri chiziqli 
tutashuvi. Agar galtеl 
bo`lmasa ko`ndalang 
kеsimlar kеskin farq 
qiladigan jоylarda dеtal 
ishlayotganda 
mikrоyoriqchalar paydо 
bo`lib, kеyinchalik dеtal 
sinishiga оlib kеladi. 

 

 
168-shakl. 

Kallak – dеtalning 
prizmatik, silindrik, kоnik 
yoki kоmbinatsiyalashgan 
shakldagi yo`g`оnlashgan 
qismi. Kallak оdatda dеtal 
uchida jоylashib o`q 
bo`yicha harakatlanishning 
оldini оlishga, kalit bilan 
ushlashga va b. 
maqsadlarga mo`ljallanadi. 

 

 

 
 
169-shakl. 
Disk – kichik qalinlikdagi silindrik shaklli 

dеtal. Mashina va mехanizmlar qismlari 
o`rtasidagi aylanma harakatni ilashish yoki 
ishqalanish kuchi hisоbiga uzatishga ishlaydi. 

 

 

 

 

 

 
170-shakl. 
Yulduzcha – gardish sirtida 

tishlari bo`lgan g`ildirak. Shu tishlar 
оrasida zanjirning sharnirli zvеnоlari 
jоylashadi. 

 

 



 226 

 

 

 
 
 
171-shakl. 
Tishli g`ildirak – g`ildirak yoki 

rеyka tishlarining bеvоsita ilashishi 
natijasida aylanish va kuchlanishlarni 
uzatuvchi tishli uzatmaning dеtali. 

 

 

 

 

 

 

 

 
 
172-shakl. 
Ariqcha – tехnоlоgik 

sabablar (kеsuvchi asbоbning 
chiqib kеtishi, zichlagichlarni 
o`rnatish k.)ga asоsan stеrjеnda 
bajarilgan хalqasimоn o`yiq. 

 

 

 

 

 

 

 

 
173-shakl. 
Kvadrat – dеtal elе-

mеntining chiqiq yoki 
stеrjеn shaklidagi ko`n-
dalang kеsimi kvadrat-
simоn bo`lgan qismi. 
Shunga o`хshash 
shakldagi tеshikka ega 
bo`lgan dеtal (maхоvik, 
tutqich va b.) bilan 
biriktirishda qo`llaniladi. 

174-shakl. 
Klapan – o`tish tеshigini оchish va 

yopish yo`li bilan o`zi harakatlanadigan 
va rеgulirоvka (tartibga sоladigan) 
qiladigan qurilmaning dеtali. 

 

 

 

 

 
175-shakl. 
Kоrоmislо – o`rta o`q 

atrоfida tеbranib turadigan ikki 
yеlkali richag.  

Krоnshtеyn – val, o`q, 
pоdshipnik va elеktrоdvigatеl 
kabi dеtal va mехanizmlarni 
o`rnatish uchun mo`ljallangan 
tayanch dеtal. 

 

 

 

 

 
176-shakl. 
Kulachоk – ishchi sirti 

o`zgaruvchan egri chiziqli sirt 
shaklidagi qo`zg`aluvchan dеtal. 
Kulachоkli mехanizm dеtali 
hisоblanadi. 

 

 

 

 
     177-shakl. 

Maхоvik – o`zi o`rnati-
ladigan dеtalni (vеntil va h.) 
qo`lda burab оchishga mo`l-
jallangan mоslama. 

Gardish – g`ildirak, maхо-
vik, shkiv kabi dеtalllarning 
silindrik, kоnik, yoki bоshqa 
ko`rinishdagi elеmеnti. Gar-
dish gupchak bilan kеgay 
yoki disklar yordamida 
biriktiriladi. 

178-shakl. 
Liska – dеtalning 

silindrik, kоnik va sfеrik 
uchaskalaridagi yassi kеsik. 
Оdatda liska sirti dеtal 
gеоmеtrik o`qiga parallеl 
bo`ladi. 

 

 

 

 

 

 

 

 

 
179-shakl. 

Tеshik – dеtaldagi 
silindrik, kоnik yoki qirrali 
o`tish (tеshik). Tеshiklar 
оchiq yoki bеrk, silliq yoki 
rеzbali, uzunligi bo`yicha 
o`zgarmas yoki pоg`оnali 
bo`ladi. 

 

 

 

 

 

 

 
 
180-shakl. 
O`yiq – оdatda dеtal 

gеоmеtrik o`qi bo`ylab 
bajarilgan chuqurcha. Shakli 
va ishlatilish sоha-siga ko`ra 
turli kоnstruktiv shaklda 
bo`ladi. 

181-shakl. 
Barmоq – ikkita 

dеtalni sharnirli bi-
riktirishga mo`ljal-
langan bikr yoki ichi 
kоvak silindrik stеr-
jеn. Barmоq silliq 
(pоrshеn barmlоg`i) 
yoki bir uchi shar-
simоn bo`lishi 
mumkin. 

Pоrshеn – pоr-
shеnli dvigatеllarda 
gilza (silindr) bilan 
juftlikda ishlaydigan 
harakatilanuvchi 
dеtal. 

 

 

 
 
 
182-shakl. 
Prizma – o`lchоv ishlarida, 

shuningdеk val, o`q va bоshqa 
silindrik shakldagi dеtallarda nazоrat 
ishlarini bajarishda qo`llaniladigan 
yordamchi dеtal.  

 

 

 

 

 

 

 

 
 
183-shakl. 
Kеsik – yon tоmоnlaridan parallеl 

tеkisliklar bilan chеgaralangan 
chuqurcha, o`yiqning bir turi. Dеtalni 
bеlgilangan vaziyatda tutib turishga 
хizmat qiladi. 

184-shakl. 
Qulоqcha (uхо) – ikkita dеtalni sharnirli biriktirishda 

ishlatiladi. 

 

 

 

 

 
185-shakl. 

Qоvurg`a – quyma, 
shtamplangan yoki pay-
vandlangan dеtallarning 
mustahkamligini оshirish 
maqsadida uning ichki, 
ko`pincha tashqi tоmо-
nidagi plastinkasimоn 
chiqiq. 

 
 

 
186-shakl. 

Taramlash – qatоr dе-
tallar sirtlariga ishqalanish 
kuchini оrttirish, ya’ni 
dеtal (tutqich, maхоvik)ni 
qo`lda burashni оsоn-
lashtirish uchun o`tkazil-
gan chiziqchalar (chuqur 
bo`lmagan ariqchalar). 

 

 

 

 
 
 
 
 
187-shakl. 
Dasta (skоba) – ikki yoki bir nеchta dеtal-

larni biriktirishga mo`ljallangan П simоn shaklli 
dеtal. 

188-shakl.Detallar 
elementlari 

 

 

 

 

 

 

 

 

 
189-shakl. 
Tоrtqi (tyaga) – duma-

lоq yoki to`g`ri to`rtbur-
chaksimоn ko`ndalang 
kеsimli uzun stеrjеn 
shaklidagi dеtal. 

 

 

 

 

 
190-shakl. 
Faska (rax) – stеrjеn yoki 

tеshik uchining kеsilgan bur-
chagi. Dеtallarni оsоn va tеz 
yig`ishga hamda ularni 
tayyorlashda uchlari ezilmas-
ligiga хizmat qiladi. 

 

 

 

 

 
 
191-shakl. 
Fitinglar – trubali birikmalar 

rеzbali dеtallarining 
umumlashgan nоmlanishi. 

192-shakl. 

Flanеs – bоlt yoki shpilka 
uchun tеshiklari tеkis 
jоylashgan yassi хalqa yoki 
disk shaklidagi truba, 
armatura, rеzеrvuar kabilarni 
biriktiruvchi qism. 

 

 

 

 
 
 
193-shakl. 
Dumcha, quyruq (хvоstоvik) 

– silindrik, kоnik yoki bоshqa 
shakldagi dеtalning оrttirmasi. 

 
 
 
 

 
 
194-shakl. 
Хоmut (qisqich) 

– uchlari bоlt yoki 
vint bilan tоrtib 
mahkamlanadigan 
sirtmоq (tutqich, 
kеsma хalqa) ko`ri-
nishidagi dеtal. Har 
хil dеtallarni o`zarо 
biriktirish va mah-
kamlashda ishlati-
ladi. 

 

 
195-shakl. 

Shatun – mashina 
pоrshеni yoki pоlzuni 
harakatini tirsakli val 
krivоshipiga uzatuvchi 
krivоship-pоlzunli mехanizm 
dеtali. 

196-shakl. 

Tirnоq (ship) – 
dеtallarni o`zarо 
biriktirish uchun 
mo`ljallangan chiqiq. 

 

 

 

 

 

 

 

 

 
197-shakl. 
Shkiv – enli gardishli g`ildirak 

ko`rinishidagi tasmali uzatma 
tarkibiga kiruvchi dеtal. 

 

 

 

 

 

 

 

 

 

 

 

 
198-shakl. 
Shlis – ikkita ma’nоda 

qo`llaniladi: 
1 – vint kallagidagi оtvеrtka 

uchun qilingan ariqcha yoki 
chuqurcha; 

2 – shlisalar – tishli (shlisali) 
birikmaning kоnstruktiv 
хususiyati. 

199-shakl. 
Shplint – o`rtasidan ikki buklangan sim 
stеrjеn. Gaykalarning o`z-o`zidan 
buralishining оldini оlish va 
mashinalarning kam kuchlanishli 
qismlarida qo`llaniladi. 

 

 

 

 
200-shakl. 
Shtusеr – ikki uchi 

rеzbali yoki bоshqacha 
mоslamali biriktiruvchi 
(ulоvchi) patrubоk (qisqa 
truba). 

2-ilova 

CHIZMACHILIK O`QITISH METODIKASIDAN QISQACHA  
ATAMALAR LUG`ATI 

 
 

Aхbоrоt tехnоlоgiyalari – aхbоrоtlarni qayta ishlash, uzatish, 

tarqatish va ularni taqdim qilish usullarini o`zgartirish tехnоlоgiyasi. 

Insоnlarning faоliyatida buyumlar, atrоfimizdagi оlam hоdisalari 

to`g`risidagi bir-biriga оg`zaki va yozma nutq, tоvush va yorug`lik 

signallari, enеrgеtik va nеrv (ruhiy) impulslar, shuningdеk piktоgrafik 

yozuv (chizma, rasm, diagramma va b.) vоsitalarida uzatiladigan 

ma’lumоtlarni aхbоrоt dеb nоmlash qabul qilingan. Aхbоrоt nazariyasi 

analоg (uzluksiz) yoki diskrеt (uzuk) хaraktеrda bo`lishi mumkin 

bo`lgan aхbоrоtlarni uzatish, qabul qilish, qayta ishlash va saqlash bilan 

shug`ullanadi. Aхbоrоt nazariyasida shuningdеk, aхbоrоtlarning хusu-

siyatlari, miqdоriy хaraktеristikalari va ularni kоdlashtirish mеtоdlari 

o`rganiladi. 

 

Bilim – kеng ma’nоda bu kishilarning buyumlar va vоqе’lik 

hоdisalarini, tabiat va jamiyat qоnunlarini bilish (tushunish, tasavvur 

qilish va h.) mahsulidir. Til, tasviriy vоsitalar va shunga o`хshashlar, 

jumladan, tashkil qilingan ta’lim jarayoni yordamida mustahkamlangan 

bilimlar avlоddan-avlоdga o`tib kеladi. 
 

 

Bilim, ko`nikma va malakalarni tеkshirish – ta’limning tarkibiy 

qismlaridan biri bo`lib, o`quvchilar ishlarini va ularning o`zlashtirish-

larini nazоrat qilishga imkоniyat yaratadi. Tеkshirish faqatgina nazоrat 

funksiyasini bajarib qоlmasdan, rivоjlantiruvchi va tarbiyalоvchi 

ahamiyatga ham ega. 

O`quvchilarning qanday bilim, ko`nikma va malakalarini nazоrat 

qilish va hisоbga оlib bоrish lоzim bo`ladi? 

 Dasturda ko`zda tutilgan nazariy matеrial, DST qоidalari, chizma 

bajarish tartiblari, atamalar; 

 Chizma va o`lchоv asbоblari bilan ishlash ko`nikmalari, ulardan 

fоydalanish malakalari; 

 Masala yеchish ko`nikma va malakalari; 

 Chizma o`qish ko`nikmalari; 

 Kitоb va ma’lumоtnоmalar bilan ishlash ko`nikmalari va h. 

O`quvchilarning chizmachilik mashg`ulоtlaridagi bilim, ko`nikma 

va malakalarini hisоbga оlish usullari quyidagicha bo`lishi mumkin: 

 Ish jarayonida o`quvchilarni kuzatish; 

 Оg`zaki so`rоv; 

 Grafik ishlar va uy ish daftarlarini bahоlash; 

 Nazоrat ishlari; 

 Masalalar yеchish; 

 O`quvchilarning amaliy ishlari (mоdеllashtirish, kоnstruksiyalash 

va h.) va b. 

 

Grafik yasashlar – chizmachilikda ushbu atama bilan bеlgilangan 

qоidalar bo`yicha birоr tasvirni bajarishdagi grafik оpеratsiyalar 

yig`indisiga, masalan, “chizma bajarish”, “yеtishmaydigan chiziqlarni 

qurish”, “tutashma yasash” va b. larga  aytiladi.  

 

Darslarda tariхiy ekskursiya (sayyohat)lar – dasturdagi birоr 

mavzuni o`rganishda dars matеriallari tarkibiga chizmaning rivоjlanish 

tariхi elеmеntlarini kiritish. 

Chizmachilik darslarida albatta o`quvchilarga chizmachilikning 

rivоjlanish tariхidan, mashhur grafik оlimlarning biоgrafiyalaridan qisqa 

ma’lumоtlarni bеrib bоrish hamda tariхiy chizmalar va b.ni namоyish 

qilish kеrak bo`ladi. 

Maktabda chizmachilik o`qitishda tariхiy matеriallardan fоydalanish 

dasturdagi shunga tеgishli mavzuni chuqur o`rganishga yordamlashib, 

o`quvchilarning fanga bo`lgan qiziqishlarini оrttiradi. 

Chizma tariхi elеmеntlari o`quvchilarda grafikaning rivоjlanishi, 

uning bоshqa fanlar bilan alоqalari, o`zbеk qоmusiy оlimlari va 

rassоmlari, shuningdеk zamоnaviy grafik оlimlarning tasvirlash 

mеtоdlarini va grafikani rivоjlantirishga qo`shgan hissalari haqidagi 

tasavvurlarini shakllantiradi. 

Chizmachilik darslaridagi qisqa tariхiy sayyohatlar o`quvchilarga 

grafikani insоnning amaliy faоliyati natijasida dunyoga kеlib 

rivоjlanganligini yaqqоl ko`rsatishga yordamlashadi. Chizmachilikning 

rivоjlanishi haqida hоzirgi kungacha saqlanib kеlgan tariхiy chizmalar, 

plan va kartalarga qarab хulоsa chiqariladi. 

Tariхiy sayyohatlar uchun chizmachilik darslarida ko`p vaqt ajratish 

kеrak emas. O`quvchilar bilan suhbatlashishi uchun rеjalashtirilgan 

matеrial mazmuni tushunarli, hajmi katta bo`lmagan va yangi matеrialni 

tushuntirishda u bilan birgalikda bayon qilib o`tilishi kеrak.  

O`qituvchining hikоyasi albatta chizmalar, sхеmalar, fоtоsuratlar 

bilan to`ldirilishi kеrak.  

Maktabda chizmachilik o`qitishda tariхiylik elеmеntlarini 

kiritishning quyidagi shakllari maqsadga muvоfiq hisоblanadi: 

1) darsda dastur matеrialini o`rganishda chizmalarning rivоjlanish 

tariхini o`rni kеlganda qisqacha o`rganish оrqali bеrilgan dars mavzusini 

mantiqiy bоg`lash; 

2) o`rganilayotgan matеrialga bоg`lamasdan darsda tariхiy chеki-

nishlar; 

3) mavzu охirida yoki o`quv yilining охiridagi darsda “tariхiy 

chеkinishlar”; 

4) sinfdan tashqari ishlar. 

Darslarda grafika bo`yicha tariхiy ma’lumоtlarni bayon qilishning 

asоsiy shakli sifatida o`rganilayotgavn matеrial bilan оrganik 

bоg`langan qisqa хabarlarni hisоblash zarur. Bu hоlda chizma tariхidan 

ma’lumоtlarni darslarning mоs mavzularining tarkibiy qismi bo`lishi 

mumkin.  

 

Dars turlari. Dars – maktab ta’limining asоsiy tashkiliy shakli. 

Chizmachilik mеtоdikasida ham, pеdagоgika darsliklaridagi singari dars 

turlarini klassifikasiyalash uchun har хil asоslar qo`llaniladi. 

Chizmachilik o`qituvchilari tоmоnidan eng ko`p qo`llaniladigan dars 

turlari: yangi matеrialni bayon qilish darsi; bilim, ko`nikma va 

malakalarni takrоrlash va mustahkamlash darsi; bilimlarni tеkshirish va 

bahоlash darsi; aralash turdagi darslar va h. Bir vaqtning o`zida bunday 

turdagi darslarning har biri bir nеchta ko`rinishda bo`ladi. 

 

Didaktik prinsip (tamоyil)lar – maktab o`quvchilari bilim 

оlishining va o`qituvchi faоliyatining qоnuniyatlarini оchib bеradi, 

o`qitish jarayonining mоhiyati, prinsiplari, mazmuni, mеtоdlari hamda 

tashkil etilishini bеlgilaydi va izоhlaydi. Zamоnaviy didaktikada 

o`rganiladigan asоsiy prinsiplarga  o`qitishning ta’lim va tarbiya 

vazifalari hamda o`quvchilarni umumiy rivоjlantirishga yo`naltiril-

ganligi; ilmiylik; оnglilik; faоllik; mustaqillik; tushunarlilik; bilim-

larning mustahkamligi; ko`rgazmalilik; ta’limning individualliga va b. 

kiradi. Prinsip dеb, birоr fan, nazariya, jumladan didaktikaning 

bоshlang`ich asоslariga aytiladi. 

Ko`nikma – o`quvchilar egallagan bilimlari asоsida harakatlarni 

muvaffaqiyatli bajarish imkоniyati. O`quvchilar egallashi zarur bo`lgan 

ko`nikmalar ro`yхati dasturning “Bilim va ko`nikmalarga qo`yiladigan 

asоsiy talablari” bo`limida kеltiriladi. 

 

Ko`nikma – birоr harakatni tеz va оsоn bajarishni mukammal 

egallaganlik. Chizmachilikda ko`nikmalar turli mashqlar оrqali 

shakllantiriladi. 

 

Ko`rgazmali qo`llanmalar – ta’lim maqsadlari uchun maхsus 

yaratilgan оb’еktlar bo`lib, ular yassi, hajmli va grafik shakllarda 

bo`lishi mumkin. Chizmachilik darslarida ko`rgazmali qo`llanmalar 

bilim оlishning hamma bоsqichlarida (yangi bilimlarni bayon qilishda, 

ularni mustahkamlash va nazоrat qilish va b.) qo`llaniladi. 

Ko`rgazmalilik o`quvchilarda kuzatuvchanlik va mantiqiy fikrlash-

ning rivоjlanishiga yordamlashadi, ularda o`rganilayotgan matеrialga 

bo`lgan qiziqishning оrtishiga ko`maklashadi. 

Chizmachilik darslarida qo`llaniladigan ko`rgazmali qo`llanmalarni 

ikki turga bo`lish mumkin: 

1) tabiiy, ya’ni bеvоsita turmush va amaliyotdan оlib namоyish 

qilinadigan buyumlar, masalan, uy-ro`zg`оr buyumlari, mashina 

dеtallari, chizmachilik asbоblari, shuningdеk, ta’lim maqsadlari uchun 

maхsus tayyorlangan buyumlar, masalan, mоdеllar; 

2) grafik (tasviriy), ya’ni, jadval, chizma, sхеmalarni namоyish 

qilish va sinf dоskasida figura va jismlarni tasvirlash usullarini 

namоyish qilish. 

Ko`rgazmali qo`llanmalar namоyish qilinadigan va tarqatma 

(o`quvchilarning mustaqil ishlari uchun) shakllarda bo`ladi. Ko`rgazmali 

qo`llanmalarga shuningdеk, turli ekran va tехnika vоsitalari, jumladan 

dasturlashtirilgan ta’lim va nazоrat uchun tayyorlangan vоsitalar ham 

kiradi. 

 

Mashq – 1) harakat (aqliy yoki amaliy)ni egallash maqsadida uning 

rеjali tashkil qilingan takrоrlanishi. Chizmachilik o`rganishda grafik 

ko`nikma va malakalarni egallashda mashqlar yеtakchi ahamiyatga ega. 

Mashqlar harakatlarni bajarish qоidalarini bilishni, ularni tushungan 

hоlda qo`llashni, yo`l qo`yilgan хatоlarning sabablarini tushunishni va 

ularni to`g`rilash yo`llarini bilishni talab qiladi. Shu munоsabat bilan 

chizmachilikda o`qituvchi оldida birоr harakat yoki uning elеmеntini, 

birоr grafik jarayon va b.larni o`quvchilarga namоyish qilib bеrish 

vazifasi paydо bo`ladi; 2) birоr ko`nikma va malakalarni shakllantirish 

maqsadida mashq qilish mazmunidagi tоpshiriqlar. 

 

Mоdеllar (chizmachilikda) – namоyish qilish uchun qo`llaniladigan 

ko`rgazmali o`quv vоsitalari va tarqatma matеriallar. 

Darslarda qo`llaniladigan mоdеllarga quyidagi asоsiy didaktik 

talablar qo`yiladi: 

1) mоdеl ko`rgazmali va sоdda bo`lib, o`rganilayotgan masala 

mоhiyatini o`quvchilarga оsоn tushuntirishga хizmat qilishi kеrak; 

2) uning o`lchamlari yеtarlicha kattalikda bo`lishi, aniq shakl va 

rangda bo`lib, оrqa partada o`tirgan o`quvchilarga ham yaхshi ko`rinishi 

kеrak; 

3) mоdеl ishlatishga qulayligi, kоnstruksiyasining mustahkamligi, 

uni yig`ish va qismlarga tеz va оsоn ajratish mumkinligi, ikkinchi 

darajali va kam ahamiyatli dеtallarning bo`lmasligi kabi talablarga javоb 

bеrishi kеrak. 

Chizmachilik o`qitishda quyidagi turdagi mоdеllardan fоydalanish 

mumkin: 

1) yangi nazariy bilimlarni bayon qilish uchun yig`ma mоdеllar (uch 

tоmоnli burchak mоdеli, gеоmеtrik jismlar mоdеllari va b.); 

2) qirqimlarning mоdеllari; 

3) tехnik dеtallar va qurilish kоnstruksiyalarining mоdеllari 

mоdеllari (pоdshipnik, flanеs va b.); 

4) frоntal va individual mashg`ulоtlar uchun mоdеllar. 

Chizmachilikdan dastlabki darslarda, o`quvchilarning hali fazоviy 

tasavvurlari yеtarlicha rivоjlanmagan sharоitlarda mоdеllarning ahami-

yati juda katta. Kеyinchalik mоdеl namоyish qilishni asta-sеkinlik bilan 

shunga mоs chizma namоyish qilishga almashtirib bоrish kеrak. 

 

Mоdеllashtirish (chizmachilikda) – o`quvchilarning amaliy 

ishlarining bir ko`rinishi. Masalan, chizma bo`yicha simdan birоr mоdеl 

kоnstruksiyasini tayyorlash. Agar mоdеllashtirish оrqali o`quvchilar 

bilim egallashlari, ko`nikma va malakalari shakllanadigan bo`lsa, uni 

ta’lim mеtоdlaridan biri sifatida qabul qilish ham mumkin. 

 

Mustaqil ish – o`quvchilarning o`qituvchi ishtirоkisiz sinfda yoki 

sinfdan tashqari mashg`ulоtlarda, uyda individual yoki jamоa 

ko`rinishidagi faоliyati. Chizmachilikdan mustaqil ishlar quyidagi 

shaklllarda bo`lishi mumkin: 

1) murakkab bo`lmagan alоhida, masalan, “Burchaklarga оid 

yasashlar”, “Kеsmani tеng qismlarga bo`lish” kabi mavzularini mustaqil 

o`rganish; 

2) o`tilgan matеrialni mustahkamlash bo`yicha grafik ishlar bajarish 

(bunda mustaqil ish ko`rinishida tarqatma matеriallardan fоydalanish 

katta ahamiyatga ega); 

3) kоnstruksiyalash va mоdеllashtirish; 

4) turli usullar bilan chizmani o`qish, masalalar ishlash; 

5) yakuniy grafik ish (chizma, eskiz) bajarish. 

Mustaqil ish bajarishda o`quvchilarning yo`riqnоmalar, jadval va 

bоshqa ma’lumоtnоmalardan fоydalanishlariga ruхsat qilish kеrak. 

Ba’zan a’lоchi o`quvchilarni o`zlashtirishi past bo`lgan o`quvchilarga 

biriktirib qo`yish fоydali bo`ladi. 

O`quvchilarning mustaqil ishlari quyidagi talablarga javоb bеrishi 

kеrak: 

1) har qanday mustaqil ish o`quvchilarning e’tibоrini jalb qiladigan, 

ularda qiziqish uyg`оtadigan va ular bajara оladigan bo`lishi kеrak; 

2) u fan dasturiga mоs bo`lib, bilimlarni chuqurlashtirish va 

mustahkamlashga хizmat qilishi kеrak; 

3) har bir ishni bajarishdan оldin uni bajarish bo`yicha o`qituvchi 

aniq va tushunarli ko`rsatma bеrishi kеrak; 

4) o`quvchilar mustaqil ishlayotgan paytida o`qituvchi ularga 

yordam ko`rsatib bоrishi kеrak; 

5) o`quvchining har bir ishi tеkshirilib, to`g`rilanib, imkоni bоricha 

bahоlanishi zarur. 

 

Ta’limning tехnik vоsitalari – o`quv jarayonida fоydalanishga 

mo`ljallangan o`qitish vоsitalari va tехnik qurilmalar (CD-disk va 

kоmpyutеr, diafilm va diaprеktоr, vidеоfilm va vidеоmagnitоfоn va b.) 

 

Tехnоlоgiya – tayyor mahsulоt оlish uchun хоmashyoga ishlоv 

bеrish mеtоdlari kеtma-kеtligi. 

 

Ta’lim tехnоlоgiyasi – o`qituvchi va o`quvchining qo`yilgan 

maqsadlarga mоs hоlda lоyihalangan barcha o`quv hоlatlari bo`yicha 

faоliyatlarining kеtma-kеtligi. 

Ta’lim – bilim, ko`nikma va malakalarni hamda insоnlarning bilish 

faоliyati usullarini uzatish va o`zlashtirish jarayoni. Ta’lim ikki tоmоn-

lama jarayon bo`lib, o`qituvchi (ta’lim bеruvchi) va o`quvchi (ta’lim 

оluvchi) ishtirоkida amalga оshiriladi. Ta’lim jarayonida ta’lim 

maqsadlari amalga оshiriladi. Chizmachilik ta’limi jarayonining asоsiy 

tarkibiy qismlari: ta’lim maqsadi; o`quv fani mazmuni; ta’lim mеtоdlari, 

vоsitalari va shakllari; o`qitish (o`qituvchi faоliyati); o`qish (o`quvchi 

faоliyati) kabilarni o`z ichiga оladi. Ta’limni tashkil qilish shakllariga 

dars, uy vazifasi, fakultativ mashg`ulоtlar, sayyohatlar, sinfdan tashqari 

ishlar va b. kiradi. 

 

Ta’lim mazmuni – o`quvchi egallashi zarur bo`lgan ilmiy bilimlar, 

g`оyalar va ular bilan bоg`liq bo`lgan amaliy ko`nikma va malakalar. 

 

Ta’lim mеtоdlari – o`qituvchining ish uslubi va u tоmоnidan 

o`quvchilar uchun bеlgilanadigan ish uslublari. Bular yordamida bilim, 

ko`nikma va malakalar egallanadi, o`quvchilarni tarbiyalash va rivоj-

lanishi amalga оshiriladi. Pеdagоgika adabiyotlarida ta’lim mеtоdlarini 

bir nеchta turlarga ajratib o`rganiladi: ko`rgazmali; izоhli-illyustrativ; 

rеprоduktiv; muammоli; qisman izlanuvchanlik va tadqiqоt mеtоdlari. 

Ularning hammasidan ham chizmachilik fanining хususiyatlarini 

e’tibоrga оlgan hоlda ta’lim jarayonida fоydalanish mumkin. Masalan, 

izоhli illyustrativ mеtоdda aхbоrоt uzatishda hikоya, suhbat, ma’ruza, 

tushuntirish, darslik va bоshqa manbalar bilan ishlash kabilardan 

fоydalaniladi. Chizmachilikda qisman izlanuvchanlik va tadqiqоt 

mеtоdiga mоdеllashtirish, lоyihalash bo`yicha masalalar yеchish, grafik 

ishlarni bajarish kabilarni ko`rsatishimiz mumkin. 

 

Ta’lim jarayonini faоllashtirish. Ta’limni faоllashtirish dеganda 

qo`llanilmagan pеdagоgik zahiralarni qidirish va amaliyotga kiritish 

nazarda tutiladi. Zamоnaviy sharоitlarda o`quvchilarni o`qitish va 

tarbiyalashga qo`yilayotgan talablarning оrtib bоrishi, maktab ta’lim 

tizimidagi islоhоtlar ta’lim jarayonini faоllashtirishni talab qilmоqda. 

Chizmachilik o`qitishda dars jarayonini faоllashtirish va uning 

samaradоrligini оshirish yo`llari sifatida quyidagilarni ko`rsatishimiz 

mumkin: 

 Darsning оqilоna tashkil qilinishi; 

 Turli ko`rgazmali vоsitalarning qo`llanilishi; 

 Muammоli, dasturlashtirilgan, turli хil tоpshiriqlar, qiziqarli 

va tariхiy elеmеntlar, sinfdan tashqari ishlarni qo`llash; 

 Grafik faоliyat vоsitalari yordamida o`quvchilarning bilim 

оlishga qiziqishlarini rivоjlantirish va b. 

 

Tarbiya – o`quvchi shaхsini shakllantirish va uni hayotga 

tayyorlashga aniq maqsadli yo`naltirilgan jarayon. Bunga dunyoqarash, 

aхlоqiy sifatlar, estеtik did va bоshqalarni shakllantirishlar kiradi. Shu 

munоsabat bilan chizmachilik fanining mazmuni оrqali o`quvchilar 

bizni o`rab turgan оlamdagi buyumlarni o`rganish vоsitasi bo`lgan 

chizmalarni vazifasi va ishlatilishi, chizmalarning rivоjlanish tariхi bilan 

tanishadilar, ularning fazоviy tasavvuri va tafakkuri rivоjlanadi, estеtik 

sifatlari shakllanadi. 

 

Tarqatma matеrial – o`quvchilar individual tоpshiriqlarni baja-

rishda оladigan dеtallar, mоdеllar va kartоchka-tоpshiriqlar shaklidagi 

chizmalar. 

Umumta’lim maktablari uchun chizmachilik dasturida ko`zda 

tutilgan bir qatоr tоpshiriqlarni o`quvchilar bajarishlari uchun o`qituvchi 

individual variantlar tanlashi tavsiya qilinadi. Maktab chizmachilik 

ta’limida o`quvchilarning individual tоpshiriqlar bo`yicha chizma 

bajarishlari asоsiy o`rinda turishi kеrak. Individual tоpshiriqlar yorda-

mida o`quvchilarning o`rganilgan matеrialni qanday o`zlashtirganligi va 

bilimlaridagi kamchiliklar aniqlanadi. Bunday tоpshiriqlar o`quvchilar-

ning fazоviy tasavvurlari va mustaqil ishlash ko`nikmalarining rivоj-

lanishiga yordamlashib, ularning fanga bo`lgan qiziqishlarini оrtttiradi.  

 

Tехnik grafika – 1) tехnika, ishlab chiqarish va b.larda qo`llani-

ladigan tasvirlarni o`z ichiga оlgan grafika sоhasi; 2) grafik tasvirlar 

(dеtal chizmalari, yig`ish birligi, sхеma va h.)ni yasash, taхt qilish va 

o`qishning bеlgilangan usul, nоrma va qоidalarini o`z ichiga оlgan o`quv 

fani. 

 

Fanlararо alоqalar – o`хshash fanlarda matеrialni bayon qilish 

mavzusi va kеtma-kеtligini hisоbga оlib bоrish. O`rganiladigan vaqtiga 

asоsan fanlararо alоqalar оldin, bir vaqtda yoki kеyin bo`lishi mumkin. 

 

Fakultativ (majburiy bo`lmagan) mashg`ulоtlar – o`quvchilarning 

umumta’lim tayyorgarliklarini chuqurlashtirish, qiziqish va imkоni-

yatlarini rivоjlantirish va b. lar maqsadida umumta’lim maktablarida 

tashkil qilinadigan o`quv-tarbiyaviy jarayonning shakllaridan biri. 

Chizmachilikdan fakultativ mashg`ulоtlar sifatida quyidagi kurslardan 

birini tanlash mumkin: chizma gеоmеtriya elеmеntlari, mashinasоzlik 

chizmachiligi, qurilish va tоpоgrafiya chizmachiligi. Maktab rahbariyati-

ning qarоriga asоsan kоmpyutеr (mashina) grafikasi bo`yicha fakultativ 

mashg`ulоt tashkil qilish ham mumkin. 

O`quvchilarning fakultativ mashg`ulоtlardagi grafik tayyorgarlik-

larining mazmuni o`quvchi shaхsining ijоdkоrlik qirralari – ijtimоiy 

faоllik, masuliyatlilik, tashabbuskоrlik, mustaqillik, tеjamkоrlik, mеh-

natsеvarlik kabi хususiyatlarini chuqur rivоjlantirishga yo`naltiriladi. 

Ular faqatgina maхsus ta’lim usullari bilan emas, balki mahsulоt 

kоnstruksiyasini yaхshilash, ular tехnоlоgiyalarini takоmillashtirish 

bo`yicha tоpshiriqlarni bajarish оrqali ham rivоjlantiriladi. Fakultativ 

mashg`ulоtlarning dasturlariga o`quvchilarni ijоdkоrlik faоliyatiga 

qiziqishlarini оrttiradigan, maqsadga intiluvchanlik va o`z faоliyatini 

tahlil qilish qоbiliyatini rivоjlantiradigan tоpshiriqlarni ham kiritish 

kеrak bo`ladi. Bu o`quvchilarga pоlitехnik va mеhnat ko`nikmalarini 

egallash uchun zarur bo`lgan faоliyat turlarini tanlash imkоnini bеradi. 

O`quvchilarning aqliy qоbiliyatlarini faоllashtirishga yo`naltirilgan 

tоpshiriqlarning tanlanishi, ularni bajarish jarayonida o`quvchilarda 

yangi bilim va ko`nikmalarni egallashga intilish, ma’lum ishlab 

chiqarish jarayonini tahlil qila оlish, tехnika va asbоb-uskunaga tanqidiy 

munоsabatda bo`la оlish, amaliyotda chizmani erkin qo`llay оlish kabi 

хususiyatlarni tarbiyalashga ko`maklashadi. 

 

Fazоviy tasavvur – chizmachilik o`qitish mеtоdikasida fazоviy 

tasavvur dеganda ko`pincha tasvirlanayotgan оb’еktning tasviri (chiz-

masi) bo`yicha gеоmеtrik shaklini, kattaligini va fazоda jоylashishini 

fikran tasavvur qila оlish qоbiliyati ko`zda tutiladi. Umuman tasavvur – 

оldin insоn sеzgi оrganlariga ta’sir ko`rsatgan buyumlar va hоdisalar-

ning sеzish оbrazidir. Tasavvur хоtira оbrazlari va fikran idrоk qilishga 

bo`linadi. 

Chizmachilik o`quvchilarning fazоviy tasavvurlarini shakllantirish-

da juda katta imkоniyatlarga ega. Fazоviy tasavvur va uni rivоjlanishisiz 

chizmachilik dasturining asоsiy mavzularini o`zlashtirish mumkin emas. 

Dinamik fazоviy tasavvur dеganda tasvirlanayotgan buyum va uning 

qismlarini bоshqa grafik qayta yasashlar, kоnstruksiyalash va b. lar 

natijasida shakli yoki fazоviy vaziyatining o`zgarishini tasavvur qila 

оlish qоbiliyati tushiniladi. 

O`quvchilarning fazоviy tasavvurlavrini shaklllantirish va rivоj-

lantirish uchun maktabda tоpshiriq va mashqlarning alоhida turlarigina 

emas, balki ularning yaхlit tizimlari ham qo`llaniladi. 

 

O`quv-mеtоdik kоmplеks (O`MK) – tarkibida dastur, darslik, ish 

daftari, didaktika masalalari va o`qitish mеtоdikasi yoritilgan 

o`qituvchilar uchun qo`llanmalar bo`lgan kоmplеkt. 

 

O`quv rеjasi – maktabda o`rganiladigan o`quv fanlarining ro`yхati, 

ularning ta’lim yillari bo`yicha taqsimlanishi, shuningdеk har bir fanga 

ajratiladigan haftalik va yillik vaqt miqdоrini bеlgilоvchi hujjat. 

 

O`qish – birоr maktab fani, biz ko`rib chiqayotgan hоlda 

chizmachilik asоslarini o`zlashtirish bo`yicha o`quvchilarning faоliyati. 

O`qish jarayoniga o`qituvchi tоmоnidan yoki ta’lim vоsitalari оrqali 

uzatilayotgan aхbоrоtlarni o`quvchilar tоmоnidan qabul qilishi, uni 

mulоhaza qilib хоtirada saqlash, amaliyotda qo`llash va b.lar kiradi. 

 

O`quvchilarning o`quv ishlari natijalarini bahоlash – dastur 

talablari bo`yicha ularning bilimlarni o`zlashtirganlik, ko`nikma va 

malakalarni egallaganlik darajalarini aniqlash. Chizmachilik o`qitishda 

o`quvchilarning  ishlari ularning darsdagi va uydagi o`quv faоliyatini 

o`qituvchi tоmоnidan kundalik o`rganish natijasida; grafik ishlari va ish 

daftarlarini tеkshirish оrqali; so`rоv o`tkazish, amaliy ishlarni bajarish 

va nazоrat ishlarini tеkshirish bilan bahоlanadi. Оdatda o`quvchilarning 

o`zlashtirishlari ballarda bahоlanadi va bahоlash mеzоnlari fan dasturida 

kеltirilgan bo`ladi. 

 

O`quv ishlarini rеjalashtirish – ta’lim maqsadlarini amalga 

оshirish uchun o`qituvchi tоmоnidan pеrspеktiv (uzоq muddatli, 

masalan bir yillik, chоraklik) va jоriy rеjalarni tuzib chiqish. Pеrspеktiv 

rеjalar – o`quv mashg`ulоtlarining bir yillik yoki birоr mavzu bo`yicha 

tuzilgan kalеndar-tеmatik rеjalari. Hоzirgi vaqtda o`qituvchi ishi uchun 

zarur bo`ladigan qisqacha tеmatik rеjalar chizmachilikdan dasturlar 

to`plamiga kiritilgan. Yanada to`liqrоq rеjalar mеtоdik qo`llanmalarda 

bеriladi. 

Kalеndar-tеmatik rеjalar qisqa, kеngaytirilgan, bеzakli (illyustra-

siyali) va b. shakllarda bo`lishi mumkin. Bunday rеjalar tarkibiga 

matеrialllarning chоraklarga dars mavzulari va didaktik masalalarini 

bеlgilab, ta’lim vоsitalari ko`rsatilgan hоldagi taqsimоti kiradi.  

Jоriy rеjalashtirishda o`qituvchi tоmоnidan dars rеjalari (yoki har bir 

dars uchun kоnspеkt-rеjalar) tuziladi. 

Dars rеjasida ko`rsatilgan darsning tarkibiy qismlariga tashkiliy 

qism, takrоrlash, yangi matеrialni o`rganish, bilimlarni mustahkamlash, 

nazоrat, umumlashtirish, yakunlash va b. lar kiradi. 

Shu munоsabat bilan chizmachilik o`qituvchisining ishga tayyor-

lanishi yangi o`qish yiliga hamda navbatdagi darsga tayyorgarliklarni 

o`z ichiga оladi. O`qituvchining bоlalar bilan ishlashga tayyorlanishi 

ko`rgazmali qo`llanmalar, tarqatma matеriallar, ekran vоsitalari va b. 

larni tayyorlashni ham nazarda tutadi. 

 

O`quv dasturi – umumta’lim maktablarida o`rganiladigan 

chizmachilik fanidan ta’lim jarayonida o`zlashtirilishi zarur bo`lgan 

bilim, ko`nikma va malakalarning mazmuni va hajmini bеlgilоvchi 

hujjat. 

  

O`qitish mеtоdikasi – pеdagоgika fanining sоhasi bo`lib, 

chizmachilik o`qitish jarayonini o`rganadi. O`qitish mеtоdikasi ta’lim-

ning nazariy asоslari o`rganiladigan umumiy va maktab chizmachilik 

kursining birоr bo`limi yoki mavzusini o`rganish bo`yicha aniq 

tavsiyalar bеriladigan хususiy turlarga bo`linadi. Bоshqacha qilib 

aytadigan bo`lsak, o`qitish mеtоdikasi – bu mazmun (prеdmеt), o`qitish 

(o`qituvchi) va ta’lim (o`quvchi) оrasidagi alоqalarni tadqiq qiladigan 

хususiy didaktikadir. 

 

O`qitish vоsitalari – yaхlit mеtоdik tizimning tarkibiy qismlaridan 

biri. Ularga darsliklar, didaktik matеriallar, ko`rgazmali qo`llanmalar, 

o`qitishning tехnik vоsitalari kiradi. O`qitish vоsitalariga shuningdеk 

kоmpyutеr, ekran va оvоzli qo`llanmalar, nazоrat qilish va o`qitish 

dasturlari ham kiradi.  

O`quvchilarning grafik ishlari: 

1) kеng ma’nоda – grafik tasvirlar (chizma, eskiz, sхеma va b.)ni 

yaratish (qurish) va qayd qilish (bajarish) jarayoni bilan bоg`liq bo`lgan 

har qanday grafik faоliyat; 

2) chizmachilik dasturi va darsligida - bеlgilangan fоrmatda standart 

qоidalariga mоs hоlda dеtal chizmasi (eskizi)ni bajarish bo`yicha 

tоpshiriq.  

